
ᑎᑎᖅᓯᒪᔪᑦ ᐱᒋᐊᕐᖓᐅᑎᖏᑎᒍ ᐊᒻᒪᓗ ᓈᐃᓈᖅᓯᔪᑎᑦ  

• GN: ᓄᓇᕗᑦ ᒐᕙᒪᒃᑯᑦ 
• GoC: ᑲᓇᑕᐅᑉ ᒐᕙᒪᖏᑦ 

• NILFA-TWG: ᓄᓇᕗᑦ ᐃᓄᐃᑦ ᓴᓇᔨᐅᓂᕐᒧᑦ ᐱᓕᕆᖃᑎᒋᓂᑦ ᖃᐅᔨᓴᖅᓯᓂᖅ (NILFA) ᐋᖅᑭᑦᑎᐊᖅᓯᒪᔭᕆᐊᓕᑦ 

ᐃᖃᓇᐃᔭᖅᑐᑦ ᐱᓕᕆᖃᑎᒋᑦ 

• ᐱᓕᒻᒪᒃᓴᐊᕕᒃ: ᑲᓇᑕᓕᒫᒥ ᓇᔪᒐᖅ ᐱᐅᓛᒥᒃ ᐃᓄᖕᓂᑦ ᐃᖃᓇᐃᔭᖅᑎᑦᑎᓂᖅ 
• SAO: ᐊᖓᔪᖃᐅᑎᑦ ᐊᐅᓚᑦᑎᕕᖓᓂ ᐃᖃᓇᐃᔭᖅᑎ 

ᐊᐅᓚᑦᑎᔨᒃᑯᑦ ᓇᐃᒡᓕᒋᐊᖅᓯᒪᔪᒃᑯᑦ ᐅᓂᒃᑳᓕᐊᖓ

ᖃᐅᔨᒪᔭᐅᓕᖅᑎᑦᑎᓂᖅ 
 
ᐃᖃᓇᐃᔭᖅᑎᑦᑎᓂᕐᒥ ᐊᒻᒪᓗ ᐃᓅᖃᑎᒋᓂᒃ ᐱᕙᓪᓕᐊᑎᑦᑎᓂᖅ ᑲᓇᑕᒥ (ESDC) ᐱᓕᕆᐊᖃᓚᐅᕐᒪᑕ 
ᐱᖃᒃᑎᐅᖃᑕᐅᔪᑦ ᐱᓕᕆᖃᑎᖃᕐᓂᕐᒥᑦ ᑲᑎᒪᖃᑎᒋᓗᒋᑦ ᓄᓇᕗᒻᒥ ᒫᔨ ᐊᒻᒪᓗ ᐊᐃᕆᓕ 2017-ᒥ 
ᐊᖏᒡᓕᒋᐊᖅᑕᐅᓇᓱᐊᕐᓗᓂ ᑐᑭᓯᐊᓂᕗᑦ ᐃᓄᐃᑦ ᐱᔪᒪᓂᖃᕐᓂᖏᓐᓂᑦ, ᐊᑐᐃᓐᓇᐅᑎᑦᑎᕕᐅᓂᖏᓐᓂᑦ ᐊᒻᒪᓗ 
ᐅᐸᓗᖓᐃᖅᓯᒪᓂᕐᒥ ᐃᖃᓇᐃᔭᖅᓂᕐᒥᑦ ᒐᕙᒪᒃᑯᓐᓂ ᓄᓇᓕᖃᕐᕕᖓᓂ ᓄᓇᕗᑉ. ᑖᓐᓇ ᖃᐅᔨᓇᓱᐊᕐᓂᖅ 
ᐃᓚᒋᔭᐅᖕᒪᑦ ᐃᖃᓇᐃᔭᖅᑎᑦᑎᓂᖅ ᐊᒻᒪᓗ ᐃᓅᖃᑎᒋᓂ ᐱᕙᓪᓕᐊᑎᑦᑎᓂᕐᒥᑦ ᑲᓇᑕᒥ (ESDC) 
ᐃᖃᓇᐃᔮᖑᐃᓐᓇᖅᓗᓂ ᑐᕌᖓᔪᖅ ᓄᓇᕗᑦ ᐃᓄᐃᑦ ᓴᓇᔨᐅᓂᕐᒧᑦ ᐱᓕᕆᖃᑎᒌᑦ ᖃᐅᔨᓴᖅᓯᓂᖅ (NILFA), ᑖᓐᓇᓗ 
ᐃᓚᒋᔭᐅᓪᓗᓂ ᑲᓇᑕᒧᑦ ᑲᒪᒋᔭᐅᔭᕆᐊᖃᒃᑎᑕᐅᓗᓂ ᐅᑯᑎᒎᓇ ᑎᑎᕋᒃᓯᒪᔪᖅ 23-ᒃᑯᑦ ᐅᑯᓇᓂ ᓄᓇᕗᑦ ᐃᓄᐃᑦ 
ᓄᓇᕘᖅᑕᕈᑎᖏᑕ ᐊᖏᖃᑎᒋᒍᑎᖏᓐᓂ (ᓄᓇᕗᑦ ᐊᖏᖃᑎᒋᒍᑎᓂ). ᓄᓇᕗᑦ ᐃᓄᐃᑦ ᓴᓇᔨᐅᓂᕐᒧᑦ ᐱᓕᕆᖃᑎᒌᑦ 
ᖃᐅᔨᓴᖅᓯᓂᕐᒥᑦ (NILFA) ᖃᐅᔨᓴᕐᓂᖅ ᓴᓇᔭᐅᓯᒪᖕᒪᑦ ᐃᑲᔪᕈᑕᐅᔪᒪᓪᓗᓂ ᐱᕙᓪᓕᐊᑎᑦᑎᔪᑕᐅᓗᓂ ᐃᓄᐃᑦ 
ᐃᖃᓇᐃᔭᖅᑎᑕᐅᓂᖏᓐᓄᑦ ᐸᕐᓇᒍᑕᐅᓗᓂ (IEP) ᐊᒻᒪᓗ ᐃᖃᓇᐃᔮᖅᑕᓚᐅᖏᓐᓂᖏᓐᓂ ᐊᔪᕈᓐᓃᖅᓴᑎᑦᑎᓂᕐᒧᑦ 
ᐸᕐᓇᒍᑎᑦ (PETP).  
 
ᑐᕌᒐᕆᔭᐅᔪᒪᔪᖅ ᐱᖃᒃᑎᐅᔪᓄᑦ ᐱᓕᕆᖃᑎᖃᕐᓂᕐᒥᑦ ᑲᑎᒪᓂᑦ ᒪᑯᐊᖑᓚᐅᖅᐳᑦ ᐃᒪᓐᓇᐅᔪᒪᓪᓗᑎᒃ: 

 
• ᓄᐊᑦᑎᓗᓂ ᐱᐅᓈᖅᓯᒪᔪᓂᒃ ᑐᓴᐅᒪᔪᑎᒃᓴᓂᑦ ᓇᔪᕐᓗᒋᑦ-ᐃᓄᖃᑏᑦ ᐊᐱᖅᓱᕐᓗᒋᑦ ᐊᒻᒪᓗ ᑕᐃᒃᑯᐊᓪᓗᐊᑕᐃᑦ 

ᐱᓕᕆᖃᑎᒋᑦ ᑲᑎᒪᓂᕐᒥ ᐃᓚᒋᓗᒋᑦ ᐱᓪᓗᐊᑕᐅᔪᑦ ᐃᖃᓴᐃᔭᕐᕕᖁᑎᓂ ᐊᒻᒪᓗ ᐃᒻᒥᓂᖅᓱᖅᑐᓂ; 
 

• ᐱᓕᕆᓕᕐᓗᓂ ᐃᓚᖓᓐᓄᑦ ᑲᓇᑕᐅᑉ ᐱᓕᕆᐊᕆᔪᒪᓯᒪᔭᖓᓄᑦ ᒪᑯᓇᓂ ᓯᕗᒧᐊᒃᐸᓪᓕᐊᓕᕐᓂᕐᒥ ᓄᓇᕗᒻᒥ: 
ᐊᖏᖃᑎᒋᒍᑎ ᑐᕌᖓᔪᑦ ᐋᖅᑭᒃᓯᔪᑎᑦ ᐊᔪᐃᓐᓇᕈᑕᐅᔪᓄᑦ ᐊᒻᒪᓗ ᑕᐃᒃᑯᓄᖓᓪᓗᐊᖅ ᐊᑐᓕᖅᑎᑦᑎᔪᑎᓄᑦ 
ᐱᓕᕆᐊᖑᔪᓄᑦ (ᑎᑎᕋᒃᓯᒪᔪᖅ D.8-ᒥ) ᑐᕌᖓᔪᑦ ᐱᓕᕆᐊᖃᕐᓂᕐᒧᑦ ᐱᓪᓗᐊᑕᓂᑦ ᑐᓴᖅᑎᑦᑎᔨᓂᑦ 
ᐊᐱᖅᓱᕐᓂᕐᒥ ᐊᒻᒪᓗ ᐱᓕᕆᐊᖑᓇᓱᓪᓗᐊᑕᖅᑐᓂᑦ ᑕᐃᒫᓪᓗᐊᖃᑎᒋᒃᑐᓂ ᓄᓇᕗᒻᒥ; 
 

• ᐃᓕᓴᓗᒋᑦ ᐊᔪᐃᓐᓇᕈᑕᐅᔭᕆᐊᓕᑦ, ᐊᑐᖅᑕᐅᖁᔭᐅᓯᒪᔪᑦ ᐊᒻᒪᓗ ᐱᐅᓛᑦ ᐱᓕᕆᔪᓯᑦ, ᐃᓚᒋᔭᐅᓗᑎᒃ 
ᑐᕌᒃᑎᑦᑎᔪᑎᑦ ᐅᓄᕐᓂᖅᓴᐅᓕᖅᑎᑦᑎᓇᓱᐊᕐᓂᕐᒧᑦ ᐃᓄᖕᓂᑦ ᐃᖃᓇᐃᔭᖅᑎᑦᑎᓂᕐᒥ, ᑐᓴᖅᑎᓐᓇᓱᐊᕐᓗᒋᑦ 
ᐊᑐᐊᒐᓕᐅᖅᑏᑦ ᐊᒻᒪᓗ ᐱᓕᕆᔪᑎᓂᒃ ᐱᕙᓪᓕᐊᑎᑦᑎᔨᑦ ᐱᓕᕆᖃᑕᐅᔪᑦ ᐱᕙᓪᓕᐊᑎᑦᑎᓂᕐᒥ ᐊᒻᒪᓗ 
ᐊᑐᖅᑕᐅᓂᖏᓐᓂᑦ ᐃᓄᐃᑦ ᐃᖃᓇᐃᔭᓂᖅᓴᐅᑎᑕᐅᓇᓱᐊᕐᓂᖏᓐᓄᑦ ᐸᕐᓇᒍᑎᑦ (IEP) ᐊᒻᒪᓗ 
ᐃᖃᓇᐃᔮᖅᑕᓚᐅᖏᓐᓂᖏᓐᓂ ᐊᔪᕈᓐᓃᖅᓴᑎᑦᑎᓂᕐᒧᑦ ᐸᕐᓇᒍᑎᑦ (PETP); 
 

• ᐱᔭᐅᑎᑦᑎᓗᓂ ᐱᖃᒃᑎᐅᖃᑕᐅᔪᓄᑦ ᐋᖅᑭᒃᓱᖅᓯᒪᓂᖏᓐᓂᑦ ᑐᓴᐅᒪᔪᑎᒃᓴᓂᑦ ᒪᑯᓇᓂ ᓄᓇᕗᑦ ᐃᓄᐃᑦ 
ᓴᓇᔨᐅᓂᕐᒧᑦ ᐱᓕᕆᖃᑎᒌᑦ ᖃᐅᔨᓴᖅᓯᓂᕐᒨᖓᔪᓂᑦ (NILFA) ᐱᓕᕆᒋᐊᑦᑎᐊᕈᑎᓂᒃ; ᐊᒻᒪᓗ, 
 

• ᐋᖅᑭᒃᓱᐃᕕᒋᓗᒋᑦ ᐊᒻᒪᓗ ᐋᖅᑭᒃᓯᓗᓂ ᐱᓕᕆᖃᑎᖃᕐᓂᕐᒥᑦ ᐅᑯᓂᖓ ᐃᖃᓇᐃᔭᖅᑎᑦᑎᓂᖅ ᐊᒻᒪᓗ 
ᐃᓅᖃᑎᒋᓂ ᐱᕙᓪᓕᐊᑎᑦᑎᓂᕐᒥᑦ ᑲᓇᑕᒥ (ESDC) ᐊᒻᒪᓗ ᐱᓪᓗᐊᑕᓂᑦ ᐱᖃᒃᑎᐅᖃᑕᐅᔪᓂᑦ ᓄᓇᕗᒻᒥ 
ᑐᓴᐅᒪᔪᑎᒃᓴᓕᖕᓂᑦ ᐅᕝᕙᓗᓂᑦ ᖃᐅᔨᒪᔪᑎᒃᓴᓕᖕᓂᑦ ᐃᑲᔪᕈᓐᓇᕋᔭᖅᑐᓂᒃ ᓄᓇᕗᑦ ᐃᓄᖏᑦ ᓴᓇᔨᐅᓂᕐᒧᑦ 
ᐱᓕᕆᖃᑎᒌᑦ ᖃᐅᔨᓴᖅᓯᓂᕐᒥ (NILFA).  

ᐊᔪᕈᓐᓃᖅᑎᑦᑎᒋᐊᕈᑎᑦ 
 
ᐃᖃᓇᐃᔭᖅᑎᑦᑎᓂᕐᒥ ᐊᒻᒪᓗ ᐃᓅᖃᑎᒋᓂᒃ ᐱᕙᓪᓕᐊᑎᑦᑎᓂᖅ ᑲᓇᑕᒥ (ESDC) ᐱᓕᕆᓚᐅᕐᒪᑕ 
ᐱᓕᕆᖃᑎᖃᕐᓂᕐᒥᑦ ᑲᑎᒪᓂᑦ ᐃᒪᓐᓇᐃᑦᑑᑎᑕᐅᓪᓗᓂ ᓴᓇᓯᒪᓂᖃᐸᓗᒡᓗᓂ, ᓇᔪᕐᓗᒋᑦ ᐱᓪᓗᐊᑕᐃᑦ ᑐᓴᖅᑎᑦᑎᔩᑦ 
ᐊᐱᖅᓴᕐᓂᕐᒥᒃ ᐊᒻᒪᓗ ᐱᓕᕆᐊᖑᓇᓱᓪᓗᐊᑕᖅᑐᓂᑦ ᑕᐃᒫᓪᓗᐊᖃᑎᒋᒃᑐᓂ ᒫᔨ ᐊᐃᕆ 2017-ᒥ. 
ᐱᓕᕆᖃᑎᒌᒃᑎᑦᑎᓂᕐᒥ ᑲᑎᒪᓂᑦ ᐱᓕᕆᐊᕆᔭᕐᓂᖅᓯᑎᑦᑎᔪᑕᐅᓚᐅᖅᐳᖅ ᐱᖓᓱᑦ ᐃᓚᒋᔭᐅᔪᓂᑦ 
ᐃᖃᓇᐃᔭᖅᑎᑦᑎᓂᖅ ᐊᒻᒪᓗ ᐃᓅᖃᑎᒋᓂ ᐱᕙᓪᓕᐊᑎᑦᑎᓂᕐᒥᑦ ᑲᓇᑕᒥ (ESDC) ᒪᑭᒪᓇᓱᐊᕐᓂᕐᒧᑦ ᐊᑐᐊᒐᕐᓂ 
ᐊᐅᓚᑦᑎᔨᓂ, ᓄᓇᖃᖅᑳᒃᓯᒪᔪᑦ ᐊᒻᒪᓗ ᐅᑭᐅᖅᑕᖅᑐᒥ ᖃᐅᔨᓴᖅᓯᔨ ᐱᓕᕆᕕᖓᓐᓂᑦ: ᑑᓃᔪᓖ ᑰᑑ-ᓯᐊᕆᓪᓗ, ᑕᒡᓕᔅ 
ᕼᒐᕐ ᐊᒻᒪᓗ ᑕᐃᕕᑎ ᕼᐊᕆᓐ-ᓚᓐᓃ. ᐱᒋᐊᕐᖓᐅᑕᐅᓪᓗᓂ ᐸᕐᓇᒍᑕᐅᓚᐅᖅᑐᖅ ᓂᐅᕈᕕᐅᓂᐊᕐᓗᑎᒃ ᑕᓪᓕᒪᑦ 
ᑭᕙᓪᓕᕐᒥ ᓄᓇᓖᑦ: ᖃᖏᖅᖠᓂᖅ, ᐊᕐᕕᐊᑦ, ᖃᒪᓂᑦᑐᐊᖅ, ᑎᑭᕋᕐᔪᐊᖅ, ᐊᒻᒪᓗ ᐃᒡᓗᓕᒑᕐᔪᒃ. ᓈᒪᓇᓚᐅᖏᒪᑦ, 
ᓯᓚᓂᕐᓗᒃ ᐱᔾᔪᑎᒋᓪᓗᒍ, ᓂᐅᕐᕈᕕᒋᔪᓐᓇᓚᐅᖏᓐᓇᑦᑎᒍ ᑎᑭᕋᕐᔪᐊᖅ. ᐃᓚᒋᔭᐅᒃᑲᓐᓂᕐᓗᓂᐅᒃ ᑭᕙᓪᓕᐅᑉ 
ᓄᓇᓕᖏᓐᓄᑦ, ᓂᐅᕈᓚᐅᕐᒥᔪᒍᑦ ᐃᖃᓗᖕᓄᑦ, ᑕᐃᑲᓂᓗ ᑲᑎᓪᓗᑎᒍ ᓄᓇᕗᑦ ᒐᕙᒪᒃᑯᖏᑦ (GN) ᐊᒻᒪᓗ 
ᒐᕙᒪᑐᖃᒃᑯᓐᓂ (GoC) ᐃᖃᓇᐃᔭᖅᑎᖏᑦ.  
 
ᓂᕈᐊᖅᑕᐅᓚᐅᖅᑐᑦ ᓄᓇᓕᑦ ᐱᕕᒋᓚᐅᕋᑦᑎᒍ ᐊᔾᔨᒌᖏᑦᑐᓂᒃ ᐃᖃᓴᐃᔭᕐᓂᐅᓯᒪᔪᓂᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᓄᑦ. 
ᓄᓇᕗᒻᒥ, ᑲᖏᖅᖠᓂᖅ, ᐊᕐᕕᐊᑦ, ᐊᒻᒪᓗ ᖃᒪᓂᑦᑐᐊᖅ ᐱᖓᓲᒡᒪᑕ ᐊᖏᓛᖑᓪᓗᑎᒃ ᓄᓇᓕᖕᓂ ᓯᓚᑖᓂ ᐃᖃᓗᐃᑦ. 
ᑖᒃᑯᐊ ᐱᖓᓱᑦ ᓄᓇᓖᑦ ᒐᕙᒪᒋᔭᐅᔪᓐᓅᖅᑕᐅᓯᒪᖕᒪᑕ ᓄᓇᕗᑦ ᒐᕙᒪᒃᑯᑦ (GN) ᐊᖓᔪᖄᒃᑯᕕᐅᖕᓂ 
ᐃᖃᓇᐃᔮᖑᓕᕐᓗᑎᒃ ᐊᒻᒪᓗ ᑲᖏᖅᖠᓂᖅ ᐊᕕᒃᑐᖅᓯᒪᓂᐅᖕᒪᑦ ᑐᑦᑕᕐᕕᐅᓪᓗᓂ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓄᑦ. 
ᑎᑭᕋᕐᔪᐊᖅ ᐊᒻᒪᓗ ᐃᒡᓗᓕᒑᕐᔪᒃ ᐃᓚᒋᔭᐅᖕᒪᑎᒃ ᓄᓇᕗᒻᒥ ᒥᑭᓛᖑᖃᑕᐅᓗᑎᒃ ᓄᓇᓕᖏᓐᓂ 
ᖃᑦᓰᓐᓇᐅᓛᖑᓪᓗᑎᒡᓗ ᐅᓄᕐᓂᖏᑦ ᒐᕙᒪᒃᑯᓐᓂ ᐃᖃᓇᐃᔮᑦ ᐊᒻᒪᓗ ᒐᕙᒪᖃᓕᖅᑎᑦᑎᕕᐅᓯᒪᓇᓂ ᓄᓇᕗᑦ 
ᒐᕙᒪᒃᑯᖏᓐᓂᑦ ᐊᖑᔪᖄᒃᑯᕕᖕᒥ ᐃᖃᓇᐃᔮᓂᑦ.  
 
ᐃᖃᓗᖕᓂ, ᐅᖃᓚᖃᑎᖃᓪᓗᐊᑕᓚᐅᖅᑐᒍᑦ ᐃᓄᖕᓂᑦ ᐃᖃᓇᐃᔭᖅᑎᓂᑦ ᒐᕙᒪᑐᖃᒃᑯᓐᓂ GoC ᑕᐃᒃᑯᓂᖓ 
ᐱᓕᕆᖃᑕᐅᔪᓂᑦ ᐃᓄᐃᑦ ᐃᖃᓇᐃᔭᖅᑎᐅᖃᑎᒌᓂ ᐱᓕᕆᖃᑕᐅᓪᓗᑎᒃ ᐃᖃᓇᐃᔭᕐᕕᖕᓂ ᐱᓕᒻᒪᖅᓴᕐᕕᖕᒥ 
(ᒐᕙᒪᑐᖃᒃᑯᓐᓂ ᐃᖃᓇᐃᔭᕐᕕᖕᒥ ᐱᐅᓛᓂ ᐃᓄᖕᓂᑦ ᐃᖃᓇᐃᔭᖅᑎᑦᑎᓂᕐᒥ).  
 
ᐱᓕᕆᖃᑕᐅᔪᑦ ᓂᕈᐊᖅᑕᐅᓚᐅᕐᒪᑕ ᑕᐃᒃᑯᓇᖔᖅᑐᓂᑦ ᖃᑦᓯᑲᓪᓚᖕᓂᑦ ᐱᖃᒃᑎᐅᖃᑕᐅᔪᓂᑦ ᐱᓕᕆᖃᑎᒋᓂᑦ. 
ᑖᒃᑯᐊ ᐱᓕᕆᖃᑎᒋᑦ ᐃᓚᖃᒃᐳᑦ: 

• ᐊᔪᕈᓐᓃᖅᓴᑎᑦᑎᔨᓂᑦ;  
• ᐃᓕᓐᓂᐊᕐᕕᖓᓗᖕᓂ ᐱᔭᕇᒃᓯᕋᑖᓚᐅᖅᑐᓂᑦ ᐊᒻᒪᓗ ᐱᓕᕆᖃᑕᐅᔪᓂᑦ ᐊᒻᒪᓗ ᐱᔭᕇᖅᓯᓯᒪᔪᓂᑦ 

ᐃᓐᓇᕐᓄᑦ ᐊᔪᕈᓐᓃᖅᓴᔪᑎᓂᑦ ᐃᓕᓴᔪᑎᓂᑦ;  
• ᐃᖃᓇᐃᔭᓚᐅᑲᒃᑐᑦ, ᑭᖑᕕᐅᑎᕙᒃᑐᑦ ᐊᒻᒪᓗ ᐃᓚᖏᐅᑎᖔᑲᐃᓐᓇᓱᑦ ᐃᖃᓇᐃᔭᖅᑎᑦ ᓄᓇᕗᑦ 

ᒐᕙᒪᒃᑯᓐᓂ (GN) ᐊᒻᒪᓗ ᒐᕙᒪᑐᖃᒃᑯᓐᓂ (GoC);  
• ᐃᖃᓇᐃᔭᒥ ᐱᕙᓪᓕᐊᑎᑦᑎᓂᕐᒧᑦ ᐃᖃᓇᐃᔭᖅᑏᑦ;  
• ᓄᑖᑦ ᐃᓄᐃᑦ ᐃᖃᓇᐃᔭᖅᑎᑦ, ᐱᖃᓯᐅᑎᓪᓗᒋᑦ ᐃᓄᐃᑦ ᓯᕗᓕᖅᑎᐅᓂᕐᒥ ᐱᕙᓪᓕᐊᑎᑦᑎᓂᕐᒧᑦ 

ᓴᓇᔭᒃᓴᖁᑎᓂ ᐱᓕᕆᖃᑕᐅᔪᑦ; 
• ᐃᖃᓇᐃᔭᖅᑐᓕᕆᔨᒃᑯᑦ ᐃᖃᓇᐃᔭᖅᑎᖏᑦ ᐊᒻᒪᓗ ᐊᐅᓚᑦᑎᔨᑦ; ᐊᒻᒪᓗ 
• ᓄᓇᓕᓕᕆᔨᒃᑯᓐᓂ ᐃᖃᓇᐃᔭᖅᑎᑦ.  

 
ᑲᑎᓗᒋᑦ, ᑲᑎᒪᖃᑎᖃᓚᐅᖅᐳᒍᑦ ᐃᒪᓐᓇᑎᒋᓪᓗᐊᐸᓗᖕᓂᑦ 100 ᓄᓇᕗᒻᒥᐅᓂᑦ ᑕᐃᑦᓱᒪᓂ ᐱᖃᒃᑎᐅᖃᑕᐅᔪᓂᑦ 
ᐱᓕᕆᖃᑎᒌᒃᑎᑦᑎᓗᑕ ᑲᑎᒪᖃᑎᖃᕐᓂᕐᒥ. ᐊᒥᓱᐊᓗᐃᑦ ᐅᓄᕐᓂᖅᓴᐃᑦ ᐱᓕᕆᖃᑕᐅᔪᑦ ᐱᓕᕆᖃᑎᖃᕐᓂᕐᒥᑦ 

ᑲᑎᒪᓂᕐᒥ ᐃᓅᓚᐅᖅᐳᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ, ᐃᓚᒋᔭᐅᓪᓗᑎᒃ ᓄᑖᑦ ᐊᒻᒪᓗ ᐊᑯᓂ−ᑕᐅᕗᖓᑐᖃᒃ 
ᐃᖃᓇᐃᔭᖅᑎᑦ ᐃᓂᖃᒃᑐᑦ ᐃᖃᓇᐃᔭᑲᐃᓐᓇᖅᑎᐅᓂᕐᒥ, ᐃᖃᓇᐃᔭᖅᑎᓚᕆᐅᓂᕐᒥᑦ, ᐃᖃᓇᐃᔭᓚᐅᑲᒡᓂᕐᒥ, 
ᑭᖑᕕᐅᑎᖃᑦᑕᕐᓂᕐᒥ ᐊᒻᒪᓗ ᐃᓱᓕᕝᕕᓕᖕᓂ ᐃᖃᓇᐃᔭᖅᑐᑦ ᒐᕙᒪᒃᑯᓐᓂ (ᓄᓇᓕᓕᕆᔨᒃᑯᓐᓂ, ᓄᓇᓕᖃᕐᕕᐅᔪᓂ 
ᐊᒻᒪᓗ ᒐᕙᒪᑐᖃᒃᑯᓐᓂ). ᑐᓴᕐᕕᖃᓚᐅᖅᐳᒍᑦ ᐃᖃᓇᐃᔭᖅᑎᓂᑦ ᑕᒪᒃᑭᖏᓐᓂᑦ ᐊᐅᓚᑦᑎᔨᓂᑦ ᐊᒻᒪᓗ 
ᐊᐅᓚᑦᑎᔨᐅᖏᑦᑐᓂᑦ ᐃᖃᓇᐃᔮᓕᖕᓂᑦ. ᑐᓴᕐᕕᖃᕋᓱᓗᐊᙳᐊᓚᐅᖅᐳᒍᑦ ᖃᐅᔨᓇᓱᐊᕐᓂᑦᑎᓐᓂ ᑐᓴᕈᒪᓪᓗᑕ ᐃᓄᖕᓂᑦ 
ᐃᖃᓇᐃᔭᖅᑎᓂᑦ, ᑐᓴᖅᑎᑕᐅᖃᑦᑕᓚᐅᕆᕗᒐᑦ ᐃᓅᖃᑕᐅᖏᑦᑐᓂᑦ ᐃᖃᓇᐃᔭᖅᑎᓂᑦ ᐃᖃᓇᐃᔭᖃᑦᑕᖅᓯᒪᔪᓂᑦ 
ᐊᐅᓚᑦᑎᓂᕐᒥ ᐊᒻᒪᓗ/ᐅᕝᕙᓗᓂᑦ ᐃᖃᓇᐃᔭᓕᖅᑎᑦᑎᓂᕐᒥ ᐃᓄᖕᓂᑦ ᐃᖃᓇᐃᔭᖅᑎᓂᒃ, ᐊᒻᒪᓗ ᑕᐃᒃᑯᓇᖓᑦ 
ᑲᒪᒋᔭᓕᖕᓂᑦ ᐊᔪᕈᓐᓃᖅᓴᑎᑦᑎᓂᕐᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ. ᐊᑑᑎᖃᑦᑎᐊᕐᒥᔪᖅ ᖃᐅᔨᒪᓇᓱᐊᕈᑦᑕ 
ᑲᑎᖃᑎᖃᓚᐅᕐᓂᑦᑎᓐᓂᑦ ᑎᑭᐅᒪᑲᓴᒃᑐᓂᑦ ᐊᑕᐅᓯᓪᓗᐊᖏᓐᓂᑦ−ᐱᖓᓲᓕᓯᒪᒃᐸᑕ ᓄᓇᕗᒻᒥ ᐃᓄᖏᓐᓂᑦ 
ᐃᖃᓇᐃᔭᖅᑎᓂᑦ ᒐᕙᒪᑐᖃᒃᑯᓐᓂ ᐱᓕᕆᑎᓪᓗᑕ ᐱᖃᒃᑎᐅᔪᓂᑦ ᐱᓕᕆᖃᑎᖃᕐᓂᕐᒥᑦ ᑲᑎᒪᓂᕐᒥ. 
 
ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐱᖃᑕᐅᔪᑦ ᐱᖃᒃᑎᐅᖃᑕᐅᔪᓂ ᑲᑎᒪᑎᑕᕗᑦ ᐃᒪᓐᓇᐃᑦᑐᓂᒃ 
ᐃᓕᖅᑯᓯᖃᓚᐅᕐᒪᑕ: 

• ᐅᓄᕐᓂᖅᓴᐃᑦ ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᓇᓗᓇᐃᖅᓯᓚᐅᖅᐳᑦ ᐅᖃᓚᒍᓐᓇᑦᑎᐊᕐᓂᕐᒥᖕᓂᑦ 
ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ.  

• ᐅᑭᐅᖃᓂᖏᑦ ᑎᑭᐅᒪᓚᐅᖅᐳᑦ ᐱᓕᕆᖃᑕᐅᑎᑕᕗᑦ ᐅᖃᓚᒡᕕᒋᔭᕗᑦ ᑎᑭᐅᒪᓪᓗᐊᑕᓚᐅᖅᐳᑦ 20-55-ᓄᑦ 
ᐊᕐᕌᒍᖃᕐᓗᑎᒃ ᐊᒻᒪᓗ ᐅᓄᕐᓂᖅᓴᐃᑦ ᐱᓕᕆᖃᑎᒋᔭᕗᑦ ᐊᕐᓇᐅᓚᐅᖅᐳᑦ.  

• ᐅᓄᖅᑐᑦ ᐱᓕᕆᖃᑎᒋᔭᕗᑦ ᐱᓯᒪᓚᐅᖅᐳᑦ ᐃᓕᓐᓂᐊᕐᕕᐊᓗᖕᒥ ᐃᓱᓕᑦᑎᔪᑎᖃᕐᓗᑎᒃ ᐃᓚᖏᓪᓗ 
ᐱᔭᕇᒃᓯᓯᒪᓪᓗᑎᒃ ᖁᕙᓯᒡᓂᖅᓴᒥᑦ−ᐃᓕᓐᓂᐊᖅᓯᒪᓂᕐᒥᑦ ᐃᓕᓴᔭᒃᓴᓂᑦ ᓄᓇᕗᑦ ᓯᓚᑦᑐᖅᓴᕐᕕᖓᓂᑦ, ᐊᒻᒪᓗ 
ᐃᓚᖏᑦ ᓯᓚᑦᑐᖅᓴᕐᕕᖕᒧᐊᕐᓂᑰᓚᐅᖅᐸᑦ ᐅᕝᕙᓗᓂᑦ ᓯᓚᑦᑐᖅᓴᕐᕕᒡᔪᐊᓄᑦ ᓄᓇᓂ ᐊᓯᐊᓂᑦᑐᓂ ᑲᓇᑕᒥ.  

• ᐅᓄᕐᓂᖅᓴᐃᑦ ᐱᓕᕆᖃᑕᐅᔪᑦ ᐅᖃᐅᓯᖃᓚᐅᕐᒥᔪᑦ ᐃᖃᓇᐃᔭᖃᑦᑕᖅᓯᒪᓂᕐᒥᖕᓂᑦ ᒐᕙᒪᒃᑯᓐᓂᐅᖏᑦᑐᖅ 
ᐃᖃᓇᐃᔭᕐᕕᖁᑎᓂ ᐅᕝᕙᓗᓂᑦ ᐊᓯᖏᓐᓂ ᖁᕝᕙᓯᒡᓂᓕᖕᓂᑦ ᒐᕙᒪᒃᑯᓐᓂ.  
 

ᐱᓕᕆᖃᑕᔪᓐᓇᓪᓗᐊᖅᑐᑦ ᓇᓗᓇᐃᖅᑕᐅᓚᐅᖅᐳᑦ ᐊᑐᕐᓂᖏᓐᓂᑦ ᖃᑦᓯᑲᓪᓚᖕᓂᑦ ᐋᖅᑭᒃᓯᔪᑕᐅᔪᓂᑦ. ᓄᓇᕗᑦ 
ᐃᓄᖏᑦ ᓴᓇᔨᐅᓂᕐᒧᑦ ᐱᓕᕆᖃᑎᒌᑦ ᖃᐅᔨᓴᖅᓯᓂᕐᒥ (NILFA) ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ ᐃᖃᓇᐃᔭᓕᑦ 
ᐱᓕᕆᖃᑎᒋᑦ (TWG), ᐃᓚᖃᕐᒪᑕ ᑭᒡᒐᖅᑐᐃᔨᓂᑦ ᐅᑯᓇᖔᖅᑐᓂᑦ ᒐᕙᒪᑐᖃᒃᑯᓐᓂᑦ ᐊᒻᒪᓗ ᓄᓇᓕᖃᕐᕖᑦ 
ᒐᕙᒪᖏᓐᓂᑦ ᐊᒻᒪᓗ ᓄᓇᕗᑦ ᑐᙵᕕᒃᑯᓐᓂᑦ (NTI), ᐅᖃᓚᐅᕐᒪᑕ ᓇᓪᓕᐊᖕᓂᑦ ᐱᓕᕆᖃᑎᒌᓂᑦ ᐊᒻᒪᓗ 
ᐃᒻᒥᓂᖅᓴᖅᑐᓂᑦ ᖃᐃᖁᔨᖁᓪᓗᒋᑦ ᐱᖃᒃᑎᐅᖃᑕᐅᔪᓂᑦ ᐱᓕᕆᖃᑎᖃᖁᓪᓗᒋᑦ ᑲᑎᒪᓂᕐᒥ. ᐃᖃᓇᐃᔭᖅᑎᑦᑎᓂᕐᒥ 
ᐊᒻᒪᓗ ᐃᓅᖃᑎᒋᓂᒃ ᐱᕙᓪᓕᐊᑎᑦᑎᓂᖅ ᑲᓇᑕᒥ (ESDC) ᐱᓕᕆᐊᖃᓚᐅᕐᒪᑕ ᐱᓕᕆᐊᖏᓐᓂᑦ ᓄᓇᕗᑦ 
ᑕᐅᑐᒐᖏᓐᓂ ᑐᑭᓯᑦᑎᐊᕈᓐᓇᕐᓂᓕᖕᓂᑦ ᐱᓕᕆᖃᑎᒋᓂᑦ ᑎᒥᖑᖅᑎᑕᐅᓯᒪᔪᓂᑦ ᐃᖃᔪᖅᑕᐅᖁᓪᓗᒋᑦ 
ᓇᓗᓇᐃᖅᑕᐅᓗᑎᒃ ᐃᓚᒃᑲᓐᓂᖏᑦ ᐃᓅᖃᑎᒋᑦ ᓄᓇᓕᖕᓃᑦᑐᑦ. ᐃᖃᓇᐃᔭᖅᑎᑦᑎᓂᕐᒥ ᐊᒻᒪᓗ ᐃᓅᖃᑎᒋᓂᒃ 
ᐱᕙᓪᓕᐊᑎᑦᑎᓂᖅ ᑲᓇᑕᒥ (ESDC) ᐊᐅᓚᑦᑎᖃᑎᖃᓚᐅᕐᒪᑕ ᐱᓕᒻᒪᒃᓴᕕᖕᒥᑦ ᐱᔪᒪᓂᖃᓕᕋᓱᐊᕐᓗᑎᒃ 
ᒐᕙᒪᑐᖃᒃᑯᓂ ᐃᓄᖕᓂᑦ ᐃᖃᓇᐃᔭᖅᑎᖃᕐᓂᕐᒥᑦ ᐱᓕᕆᖃᑕᐅᖁᓪᓗᒋᑦ ᐱᓕᕆᖃᑎᖃᕐᓂᕐᒥᑦ ᑲᑎᒪᓂᕐᒥ ᐃᖃᓗᖕᓂ. 
ᐊᓱᐃᓪᓛᒡᓕ, ᐱᓕᓚᐅᖅᐳᒍᑦ ᐱᓕᕆᖃᑎᒋᒃᑐᓂᑦ ᐃᖃᓇᐃᔭᖃᑎᒋᒡᓂᕐᒥ ᐃᓚᒋᔭᐅᔪᓂᑦ ᑕᐃᒃᑯᐊᓗ 
ᖃᐅᔨᒋᐊᕈᓐᓇᓚᐅᖅᖢᑎᒃ ᓄᓇᓕᖕᓂᑦ.  
 
ᐃᖃᓇᐃᔭᖅᑎᑦᑎᓂᕐᒥ ᐊᒻᒪᓗ ᐃᓅᖃᑎᒋᓂᒃ ᐱᕙᓪᓕᐊᑎᑦᑎᓂᖅ ᑲᓇᑕᒥ (ESDC) ᐱᓕᕆᓇᓱᐊᕐᒪᑦ 
ᖃᓄᑐᐃᓐᓈᕈᓐᓇᖅᑎᑦᑎᓪᓗᑎᒃ ᑕᐃᒪᓐᓇᐅᔪᓇᑐᐊᖅᐸᑦ ᐃᓂᖃᒃᑎᑦᑎᔪᒪᓪᓗᑎᒃ ᐱᓕᕆᖃᑕᐅᔪᓂᑦ, ᑕᒪᕐᒥᒡᓗ ᑕᐃᒃᑯᐊ 
ᐅᖃᐅᔭᐅᒋᐊᓚᐅᖅᖢᑎᒃ ᐃᒃᐱᖏᑦᑎᐊᕋᓱᒡᓂᐊᕋᑦᑎᒍ ᖃᐅᔨᒪᓇᖅᑎᖏᓪᓗᒋᑦ ᐃᓘᓐᓇᑎᒃ ᐱᓕᕆᖃᑕᐅᔪᑦ 
ᓇᐃᓈᕈᑎᓂ ᐅᓂᒃᑳᓕᐊᖑᓯᒪᔪᓂ. ᖃᖓᑐᐃᓐᓇᓕᒫᖅ ᑕᐃᒪᓐᓇᐅᔪᓐᓇᑐᐊᕌᖓᑦ, ᐱᓕᕆᖃᑕᐅᔪᑦ 
ᓇᓖᕋᕈᓐᓇᖅᑎᖃᑦᑕᓚᐅᖅᑕᕗᑦ ᐅᕙᑦᑎᓐᓂᑦ ᑲᑎᓯᔪᓐᓇᖅᑎᓪᓗᒋᑦ ᖃᓄᐅᐃᓘᕐᕕᐅᖏᑦᑐᓂ ᐃᓂᖃᒃᑎᓪᓗᒋᑦ, 



8 
 

ᐅᕝᕙᓗᓂᑦ ᐅᐸᖔᕐᓗᑎᒍ ᓈᒪᒋᔭᖏᓐᓂ ᐃᓂᖃᒃᑎᓪᓗᒋᑦ ᐊᒻᒪᓗ ᖃᖓᒃᑯᑦ ᓈᒪᒋᔭᖏᓐᓂᑦ ᐱᕕᖃᒃᑎᓪᓗᒋᑦ, 
ᐱᖃᓯᐅᑎᓗᒋᑦ ᐅᓐᓄᒃᑯᑦ ᐅᕝᕙᓗᓂᑦ ᐱᓇᓱᐊᕈᓯᐅᑉ ᐃᓱᓕᓐᓂᖏᓐᓂ. ᐱᓕᕆᖃᑕᐅᔪᑦ ᐊᐱᖅᓱᖅᑕᐅᖃᑦᑕᓚᐅᖅᐳᑦ 
ᑲᑎᖕᒪᐅᖅᑎᑕᐅᓪᓗᑎᒃ ᐅᕝᕙᓗᓂᑦ ᐃᒥᒃᑰᕐᓗᑎᒃ ᐊᒻᒪᓗ ᑲᔪᖏᖅᓴᖅᐸᒃᖢᑎᒍ ᐱᓕᕆᖃᑕᐅᔪᑦ ᖃᐅᔨᒋᐊᖃᑦᑕᖁᓪᓗᒋᑦ 
ᐅᖄᓚᐅᑎᒃᑯᑦ ᐅᕝᕙᓗᓂᑦ ᐃᕐᖐᓇᖅᑕᕈᑎᒃᑯᑦ (ᐅᕝᕙᓗᓂᑦ ᓇᖕᒥᓂᖅ ᐅᐸᒍᑎᓗᑎᒃ, ᑕᐃᒪᓐᓇᐅᔪᓐᓇᑐᐊᖅᐊᑦ) 
ᐃᖅᑲᐃᔪᒥᓂᐅᓐᓂᖅᐸᑕᓘᓐᓂᑦ ᐅᖃᐅᓯᕆᔪᒪᔭᒥᓂᖕᒥᖕᓂᑦ ᐅᕝᕙᓗᓂᑦ ᐅᖃᐅᓯᒃᓴᖃᓕᕐᓂᖅᐸᑕ ᑭᖑᓂᖓᒍᑦ 
ᑲᑎᒪᖃᑎᒋᓚᐅᖅᑎᓪᓗᑎᒍ. ᐃᓚᖏᑦ ᐱᓕᕆᖃᑕᐅᔪᑦ ᑕᐃᒪᓐᓇᐃᓘᖃᑦᑕᓚᐅᖅᐳᑦ, ᐄᓚᒃ, 
ᐅᖃᕆᐊᒃᑲᓐᓂᖃᑦᑕᓚᐅᖅᐳᑦ ᑐᓴᖅᑎᑦᑎᔪᒪᓪᓗᑎᒃ ᑐᑭᓯᑦᑎᐊᑲᓂᕈᑎᒃᓴᓂᒃ. 
 
ᐱᓕᕆᖃᑎᖃᕐᓂᕐᒥᑦ ᑲᑎᒪᓂᑦ ᐱᓕᕆᐊᖑᓪᓗᐊᑕᖃᑦᑕᓚᐅᖅᐳᑦ ᖃᓪᓗᓇᐅᔭᕐᓂᒃᑯᑦ, ᐃᒪᓐᓇᐅᒐᓗᐊᖅᑎᓪᓗᒍ 
ᐱᓕᕆᖃᑕᐅᔪᑦ ᐊᑐᖁᔭᐅᖃᑦᑕᓚᐅᕐᒪᑕ ᐅᖃᓪᓚᒍᓐᓇᖅᑎᑕᐅᓪᓗᑎᒃ ᐅᖃᓪᓇᒍᓯᖏᓐᓂᑦ ᓂᕈᐊᖅᑕᖏᓐᓂᑦ. ᐅᓄᖅᑐᑦ 
ᐃᓕᕆᖃᑕᐅᔪᑦ ᓂᕈᐊᖃᑦᑕᓚᐅᖅᐳᑦ ᐱᓕᕿᖃᑕᐅᔪᒪᓪᓗᑎᒃ ᐃᓄᒃᑎᑑᕐᓗᑎᒃ. ᑕᐃᒪᓐᓇ ᐱᓕᕆᑎᓪᓗᒋᑦ, ᐊᕐᓇᖅ 
ᑰᑑ−ᓯᐊᕆᓪᓗ ᑐᑭᓕᐅᕆᖃᑦᑕᓚᐅᖅᐳᖅ ᐅᖃᐅᓯᐅᔪᓂᑦ ᐊᒻᒪᓗ ᐅᖃᐅᓯᐅᔪᑦ ᑎᑎᕋᒃᑕᐅᑎᖃᑦᑕᓚᐅᕐᒪᒋᑦ 
ᑲᑎᒪᖃᑎᒋᒡᓂᕐᒥ ᖃᐅᔨᒪᔪᑎᓄᑦ.  
 
ᐱᓕᕆᖃᑎᖃᕐᓂᕐᒥ ᑲᑎᒪᓃᑦ ᒪᓕᖃᑦᑕᓚᐅᕐᒪᑕ ᐃᒃᓯᕙᐅᑕᐅᑎᑕᐅᔪᒧᑦ ᐊᐅᓚᑕᐅᓂᖓᓂᑦ ᐋᖅᑭᒃᑕᐅᓯᒪᓪᓗᓂ 
ᐃᖃᓇᐃᔭᖅᑎᑦᑎᓂᖅ ᐊᒻᒪᓗ ᐃᓅᖃᑎᒋᓂ ᐱᕙᓪᓕᐊᑎᑦᑎᓂᕐᒥᑦ ᑲᓇᑕᒥ (ESDC) ᐊᐱᖅᓱᖃᑎᖃᒃᑎᓪᓗᒋᑦ ᓄᓇᕗᑦ 
ᐃᓄᐃᑦ ᓴᓇᔨᐅᓂᕐᒧᑦ ᐱᓕᕆᖃᑎᒌᑦ ᖃᐅᔨᓴᖅᓯᓂᕐᒨᖓᔪᑦ (NILFA) ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ ᐃᖃᓇᐃᔭᓕᑦ 
ᐱᓕᕆᖃᑎᒋᑦ (TWG) ᐊᒻᒪᓗ ᓄᓇᕗᑦ ᑕᐅᑐᒐᖏᓐᓂ ᑐᑭᓯᑦᑎᐊᕈᓐᓇᕐᓂᓕᖕᓂᑦ ᐱᓕᕆᖃᑎᒋᓂᑦ 
ᑎᒥᖑᖅᑎᑕᐅᓯᒪᔪᓂ. ᐃᒃᓯᕙᐅᑕᐅᑎᑕᐅᔪᖅ ᐊᐅᓚᑦᑎᓪᓗᓂ ᐱᕕᖃᒃᑎᑦᑎᓚᐅᕐᒪᑦ ᐋᖅᑭᒃᓱᖅᓯᒪᐸᓗᒃᑐᒥᑦ 
ᐊᐱᖅᓱᓂᖃᓗᓂ ᐱᓕᕆᔪᓯᖓ ᑕᒪᓐᓇᓗ ᐱᔭᐅᑎᑦᑎᓪᓗᓂ ᖃᓄᑐᐃᓐᓈᕈᓐᓇᖅᑎᑕᐅᓂᖏᓐᓂᑦ ᐱᓕᕆᖃᑕᐅᔪᑦ 
ᐅᖃᐅᓯᖃᕈᓐᓇᕐᓗᑎᒃ ᐃᖃᓇᐃᔭᕐᓂᕆᖃᑦᑕᖅᓯᒪᔭᒥᖕᓂᑦ ᐊᒻᒪᓗ ᐅᖃᐅᓯᖃᕐᓗᑎᒃ ᑐᑭᓯᑎᐊᖅᓯᒪᔭᒥᖕᓂᑦ. ᑕᐃᒪᓕ 
ᑕᐃᒃᑯᓂᖓᓪᓗᐊᖅ ᐊᐱᖅᑯᑎᖃᐸᓚᐅᖅᑎᓪᓗᒋᑦ ᐊᑐᓂ ᐱᓕᕆᖃᑎᒋᒃᑎᑕᐅᔪᑦ ᐱᖃᒃᑎᐅᖃᑕᐅᔪᓂ, ᐃᓘᓐᓇᑎᒃ 
ᐱᖃᒃᑎᐅᖃᑕᐅᔪᑦ ᐊᐱᕆᔭᐅᖃᑦᑕᓚᐅᖅᐳᑦ ᒪᑯᓂᖓ ᐊᐱᖅᑯᑎᖃᕐᓗᑎᒃ. 

1. ᖃᓄᕐᓕ ᐃᓄᖕᓂᑦ ᐃᖃᓇᐃᔭᖅᑎᑦᑎᓂᖅ ᒐᕙᒪᒃᑯᓐᓂ ᐊᒻᒪᓗ ᐱᓕᒻᒪᒃᓴᑎᑦᑎᓂᕐᒥ 
ᐱᕙᓪᓕᐊᓂᖃᒃᐹ ᑕᕝᕙᓃ ᓄᓇᓕᖕᓂ? 

2. ᑭᓱᕚᑦ ᖃᐅᔨᒪᔪᑎᒃᓴᐃᑦ ᐱᐅᓈᑦ ᐱᓕᕆᔪᓯᕐᓃ ᐊᒻᒪᓗ ᑲᔪᓯᑦᑎᐊᖅᑑᑦ ᐅᓂᒃᑳᕆᓗᒌᑦ? 
3. ᖃᓄᐃᓘᖅᑐᖃᒃᐸᓪᓖ ᐊᑐᑦᑎᐊᕐᓂᖅᓴᐅᒐᔭᖅᐹᑦ ᐅᓄᕐᓂᖅᓴᐅᓕᖅᑎᑕᐅᒐᔭᖅᐸᑖ ᐃᓄᐃᑦ 

ᐃᖃᓇᐃᔭᖅᑎᑕᐅᓂᖐᑦ ᐊᒻᒪᓗ ᐃᓄᐃᑦ ᑲᔪᓯᑦᑎᐊᕐᓂᖅᓴᐅᒐᔭᖅᐹᑦ ᒐᕙᒪᒃᑯᓐᓂ ᐃᖃᓇᐃᔭᕐᓂᖐᑦ? 
 
ᐱᖃᑖᓂᑦ ᑎᑭᓐᓇᓱᐊᖅᑕᖃᒃᑲᓐᓂᓚᐅᕐᒥᒐᑦᑕ ᐱᔭᐅᑎᑦᑎᓂᕐᒥᑦ ᑐᓴᐅᒪᔪᑎᒃᓴᓂᒃ ᓄᓇᓕᖕᓄᑦ ᐊᒻᒪᓗ ᐋᖅᑭᒃᓱᐃᓂᕐᒥᑦ 
ᐱᓕᕆᖃᑎᖃᕐᓂᕐᒥᑦ ᐅᑯᓂᖓ ᐃᖃᓇᐃᔭᖅᑎᑦᑎᓂᖅ ᐊᒻᒪᓗ ᐃᓅᖃᑎᒋᓂ ᐱᕙᓪᓕᐊᑎᑦᑎᓂᕐᒧᑦ ᑲᓇᑕᒥ (ESDC) 
ᐊᒻᒪᓗ ᐱᓕᕆᖃᑕᐅᔪᓂ ᑕᐃᒃᑯᓂᖓ ᐊᑐᕈᓐᓇᕋᔭᖅᑐᓂᒃ ᓄᓇᕗᑦ ᐃᓄᐃᑦ ᓴᓇᔨᐅᓂᕐᒧᑦ ᐱᓕᕆᖃᑎᒌᑦ 
ᖃᐅᔨᓴᖅᓯᓂᕐᒨᖓᔪᑦ (NILFA) ᑐᓴᐅᒪᔪᑎᒃᓴᓂᑦ ᐊᒻᒪᓗ ᐊᑐᐃᓐᓇᐅᔪᓐᓇᕋᔭᕐᓗᑎᒃ ᐅᖃᒃᑕᕐᕕᐅᔪᓐᓇᕐᓗᑎᒃ ᓯᕗᓂᒃᓴᒥ 
ᓄᓇᕗᑦ ᐃᓄᐃᑦ ᓴᓇᔨᐅᓂᕐᒧᑦ ᐱᓕᕆᖃᑎᒌᑦ ᖃᐅᔨᓴᖅᓯᓂᕐᒨᖓᔪᓂᑦ (NILFA) ᐱᓕᕆᒋᐊᑦᑎᐊᕐᓂᕐᒥ. ᑕᕝᕗᖓ 
ᐃᓱᓕᓐᓂᖓᓄᑦ, ᐃᖃᓇᐃᔭᖅᑎᑦᑎᓂᕐᒥ ᐊᒻᒪᓗ ᐃᓅᖃᑎᒋᓂᒃ ᐱᕙᓪᓕᐊᑎᑦᑎᓂᖅ ᑲᓇᑕᒥ (ESDC) 
ᐱᔭᐅᑎᑦᑎᓯᒪᕗᖅ “ᓄᓇᓕᑦ ᐋᖅᑭᒃᓯᒪᓂᖏᓐᓂᑦ” ᑕᐃᒃᑯᓇᖓᑦ ᓄᓇᓕᖕᓂᑦ ᓂᐅᕈᕕᐅᓚᐅᖅᑐᓂᑦ. ᑕᐃᒃᑯᐊ ᓄᓇᓕᑦ 
ᐋᖅᑭᒃᓯᒪᓂᖏᑦ ᐃᓚᖃᓚᐅᖅᐳᑦ ᓴᓇᔨᑦ ᐊᑐᐃᓐᓇᐅᑎᑕᐅᕕᖏᑕ ᑐᓴᐅᒪᔪᑎᒃᓴᖏᓐᓂᑦ ᑕᐃᒃᑯᐊᓗ 
ᒪᓕᑦᑎᐊᕈᑕᐅᓯᒪᓪᓗᑎᒃ ᐊᔾᔨᒌᖏᑦᑐᓂᑦ ᖃᐅᔨᒪᔪᑎᒃᓴᖅᑖᕐᕕᐅᔪᓐᓇᖅᑐᓂᑦ, ᐃᓚᒋᔭᐅᓪᓗᑎᒃ 2001 ᐊᒻᒪᓗ 2016-ᒥ 
ᐃᓄᒋᐊᒡᓂᖃᕐᓂᕋᐃᔪᑎᓂ, 2011 ᑲᓇᑕᓕᒫᒥ ᐃᒡᓗᒥᐅᖃᑎᒋᑦ ᖃᐅᔨᓇᓱᐊᖅᑕᐅᔪᑎᖏᓐᓂ, ᐊᒻᒪᓗ 
ᓄᓇᖃᖅᑳᒃᓯᒪᔪᑦ ᐃᓄᖏᑕ ᖃᐅᔨᓇᓱᐊᖅᑕᐅᔪᑎᖏᓐᓂ (2001, 2006, 2012). 

ᖃᐅᔨᒪᒋᑦ ᑖᒃᑯᐊ ᓴᓇᔭᒃᓴᖁᑎᑦ ᐱᓕᕆᐊᖃᓪᓗᐊᑕᕐᒪᑕ ᑭᕙᓪᓕᕐᒥ ᐊᕕᒃᑐᖅᓯᒪᓂᕐᒥ ᓄᓇᕗᒻᒥ. ᑖᓐᓇ 
ᓯᕗᓪᓕᖅᐹᖑᒻᒪᑦ ᖃᑦᓯᑲᓪᓚᖕᓂ ᐸᕐᓇᒃᑕᐅᓯᒪᔪᓂ ᐱᓕᕆᖃᑎᖃᕐᓂᕐᒥ ᑲᑎᒪᓂᐅᔪᒫᖅᑐᓂ ᓯᕗᓂᒃᓴᒥ. 
ᐃᖃᓇᐃᔭᖅᑎᑦᑎᓂᕐᒥ ᐊᒻᒪᓗ ᐃᓅᖃᑎᒋᓂᒃ ᐱᕙᓪᓕᐊᑎᑦᑎᓂᖅ ᑲᓇᑕᒥ (ESDC) ᐸᕐᓇᖕᒪᑕ ᓯᕗᓂᒃᓴᒥ 
ᐱᓕᕆᖃᑎᖃᕐᓂᕐᒥ ᑲᑎᒪᓂᐅᔪᒫᖅᑐᓂᑦ ᕿᑭᖅᑖᓗᒃ ᐊᕕᒃᑐᖅᓯᒪᓂᖏᓐᓂ (ᐃᓚᒋᔭᐅᓪᓗᑎᒃᐱᓕᕆᖃᑎᖃᕐᓂᕐᒥ 
ᑲᑎᒪᒃᑲᓐᓂᕋᔭᕐᓗᑎᒃ ᐃᖃᓗᖕᓂ) ᐊᒻᒪᓗ ᕿᑎᕐᒥᐅᑦ ᐊᕕᒃᑐᖅᓯᒪᓂᖏᓐᓂ.  
 
ᐅᖃᐅᑎᒋᓗᒍ ᑖᓐᓇ ᓇᐃᓈᖅᓯᔪᑎ ᐅᓂᒃᑳᓕᐊᕆᓯᒪᔪᖅ  
 
ᑖᓐᓇ ᑎᑎᕋᒃᓯᒪᔪᖅ ᓇᐃᓈᖅᓯᔪᑎᓕᐊᖑᓯᒪᖕᒪᑦ ᐅᓂᒃᑳᓕᐊᕆᓯᒪᔪᖅ ᑐᓴᓚᐅᖅᑕᑦᑎᓐᓂᑦ ᐱᖃᒃᑎᐅᖃᑕᐅᔪᓂᑦ 
ᑕᐃᑦᓱᒪᓂ ᐱᓕᕆᖃᑎᖃᕐᓂᕐᒥ ᑲᑎᒪᖃᑎᖃᒃᑎᓪᓗᑕ. ᑖᒃᑯᐊ ᑎᑎᕋᒃᑕᐅᑎᓪᓗᒋᑦ ᐅᓂᒃᑳᓕᐊᖑᓯᒪᔪᑦ, 
ᐱᓕᕆᓇᓱᐊᕈᑕᐅᖕᒪᑕ ᓇᓚᐅᓪᓗᒋᑦ ᓇᐃᓈᖅᓯᒪᓕᖅᑎᑦᑎᔪᑎᒋᓇᓱᐊᕐᓗᒋᑦ ᐃᖃᓇᐃᔭᕐᓂᕆᔭᐅᖃᑦᑕᖅᓯᒪᔪᓂᑦ 
ᐱᓕᕆᖃᑕᐅᔪᓂ ᐊᒻᒪᓗ ᐃᓱᒪᑖᕈᑎᒋᔪᒪᓪᓗᑎᒍ ᓇᓪᓕᐊᒃ ᐱᓕᕆᐊᖑᔪᓐᓇᖅᓯᒐᔭᕐᒪᖔᑕ 
ᐱᐅᓂᖅᓴᐅᓕᖅᑎᑦᑎᔪᑎᒋᒌᐊᕐᓗᒋᑦ ᑭᒡᒐᖅᑐᐃᓂᕐᒧᑦ ᖁᕝᕙᓯᒡᓂᕆᔭᐅᔪᑦ ᐃᓄᐃᑦ ᒐᕙᒪᒃᑯᓐᓃᓐᓂᖏᓐᓂᑦ. 
ᐊᑐᖅᑕᐅᖁᔭᐅᔪᑦ ᐊᒻᒪᓗ ᐱᔭᐅᖔᕈᓐᓇᕐᓂᖏᑦ ᐅᖃᐅᑕᐅᔪᑦ ᑖᒃᑯᓇᓂ ᐅᓂᒃᑳᓕᐊᕆᓯᒪᔪᓂ 
ᐃᒪᓐᓇᐃᓕᔪᑕᐅᓇᓱᐊᕐᒪᑕ ᓴᖅᑭᑎᑦᑎᔪᑕᐅᓇᓱᐊᕐᓗᑎᒃ ᑐᑭᓯᓂᕆᔭᐅᔪᓂᑦ ᐱᓕᕆᖃᑕᐅᔪᓄᑦ ᐊᒻᒪᓗ 
ᐃᓱᒪᒋᔭᐅᔭᕆᐊᖃᕐᓇᑎᒃ ᐃᖃᓇᐃᔭᖅᑎᑦᑎᓂᕐᒧᑦ ᐊᒻᒪᓗ ᐃᓅᖃᑎᒋᓂ ᐱᕙᓪᓕᐊᑎᑦᑎᓂᕐᒥᑦ ᑲᓇᑕᒥ (ESDC) 
ᐅᕝᕙᓗᓂᑦ ᓄᓇᕗᑦ ᐃᓄᐃᑦ ᓴᓇᔨᐅᓂᕐᒧᑦ ᐱᓕᕆᖃᑎᒌᑦ ᖃᐅᔨᓴᖅᓯᓂᕐᒨᖓᔪᑦ (NILFA) ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ 
ᐃᖃᓇᐃᔭᓕᑦ ᐱᓕᕆᖃᑎᒋᓂᑦ (TWG) ᐊᑐᓕᖁᔨᔪᑕᐅᓇᓱᒋᔭᐅᔭᕆᐊᖃᖏᑦᑐᑦ. ᑕᒪᒃᑯᐊ ᐅᓐᓂᖅᓱᑎᒋᔭᐅᔪᑦ 
ᐱᓪᓗᐊᑕᐅᔪᓂᑦ ᐱᖃᒃᑎᐅᖃᑕᐅᔪᓂᑦ ᐱᔪᒥᓇᖅᑐᒪᕆᐋᓗᖕᒪᑕ ᐊᑑᑎᖃᑦᑎᐊᓕᖅᑎᑦᑎᔪᑕᐅᓂᖏᓄᑦ ᐅᖃᖃᑎᒋᒡᓂᕐᒧᑦ 
ᑐᕌᖓᔪᓂᑦ ᐅᓄᖅᓯᒋᐊᖅᑎᑦᑎᓂᕐᒧᑦ ᐃᓄᖕᓂᑦ ᐃᖃᓇᐃᔭᖅᑎᑦᑎᓂᕐᒥᑦ ᒐᕙᒪᒃᑯᓐᓂ, ᐅᖃᓕᒫᖅᑐᑦ ᑖᒃᑯᓂᖓ 
ᐅᔾᔨᖅᑐᑦᑎᐊᕆᐊᓕᑦ ᑕᒪᐃᓐᓅᖓᓕᖅᑎᑦᑎᔪᑕᐅᑦᑕᐃᓕᒪᓗᑎᒃ ᐃᓘᓐᓇᓕᒫᖏᓐᓄᑦ ᒐᕙᒪᒃᑯᑦ ᐱᓕᕆᕕᖏᓐᓄᑦ, ᐊᒻᒪᓗ 
ᓄᓇᓕᖕᓂᑦ ᑐᙵᕕᓕᑦ ᑖᒃᑯᓇᓂ ᐅᓂᒃᑳᓕᐊᕆᓯᒪᔪᑦ, ᐃᒪᓐᓇᐃᓘᕈᑕᐅᓚᐅᕐᒪᑕ ᐱᓕᕆᓪᓗᑎᒃ ᓂᕈᐊᖅᑕᐅᑎᓪᓗᒋᑦ 
ᐱᓕᕆᖃᑕᐅᓂᐊᖅᑐᓂᑦ ᑕᒫᙵᑐᐃᓐᓇᖅ ᐱᔭᐅᓚᐅᖏᒪᑕ ᐊᒻᒪᓗ ᐅᖃᐅᓯᐅᔪᑦ ᑭᒡᒐᖅᑐᐃᔪᑕᐅᓇᓱᐊᖏᒪᑕ 
ᓇᓪᓕᐊᖕᓂᑦ ᑕᐃᒃᑯᓂᖓᓪᓗᐊᖅ ᐱᓕᕆᖃᑎᒋᓂᑦ.  
 
ᑖᓐᓇ ᐅᓂᒃᑳᓕᐊᖑᓯᒪᔪᖅ ᓴᕿᑎᑦᑎᖕᒪᑦ ᑭᖑᓕᕇᓂᒃ ᐅᖃᓪᓚᐅᑎᖃᒃᓯᒪᔪᓂᑦ ᖃᐅᔨᓇᓱᐊᕈᑕᐅᔪᓂᑦ 
ᐊᑲᐅᙱᓕᐅᕈᑎᓄᑦ ᑐᕌᖓᔪᓂᑦ ᒐᕙᒪᒃᑯᑦ ᐃᖃᓇᐃᔭᖅᑎᖏᓐᓂ, ᐃᓚᒋᔭᐅᓪᓗᑎᒃ ᐃᖃᓇᐃᔭᓕᖅᑎᑦᑎᓂᖅ, 
ᐊᖓᔪᖄᖑᖅᐸᓪᓕᐊᓂᕐᒧᑦ, ᐊᒻᒪᓗ ᐃᓚᒋᓕᐅᔨᓂᖅ ᐃᓄᐃᑦ ᐃᓕᖅᖁᓯᖏᓐᓂᑦ ᐊᒻᒪᓗ ᐅᖃᓪᓚᒍᓯᖏᓂᑦ 
ᐃᖃᓇᐃᔭᕐᕕᖕᓄᑦ.  
 
ᐊᒥᐊᒃᑯᖓ ᐅᖃᓪᓚᐅᑎᖃᒃᓯᒪᔪᑦ ᖃᐅᔨᓇᓱᐊᕈᑕᐅᖕᒪᑕ ᐊᑲᐅᙱᓕᐅᕈᑎᓂᑦ ᑐᕌᖓᔪᓂᑦ ᐋᖅᑭᒃᓱᐃᔪᑕᐅᖁᓗᒍ 
ᓯᕗᓂᒃᓴᒥ ᐃᖃᓇᐃᔭᖅᑎᓂᑦ ᒪᑯᓄᖓ ᐊᑯᓐᓈᕿᔪᓄᑦ ᑎᑭᓪᓗᒋᑦ ᐊᑯᓂ−ᑕᐅᕗᖓᑐᖃᒃ, ᐃᓚᒋᔭᐅᓗᑎᒃ 
ᐱᔭᐅᔭᕆᐊᖃᓚᕆᒃᑐᓂᒃ ᐱᓕᕆᔪᓐᓇᕐᓂᕐᒧᑦ ᐊᔪᕈᓐᓃᖅᓴᑎᑦᑎᔪᑎᑦ, ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓯᒪᓂᑦ, 
ᖁᕝᕙᓯᒡᓂᖅᓴᒧᑦ−ᐃᓕᓐᓂᐊᕆᐊᑲᓐᓂᕐᓂᖅ ᐊᒻᒪᓗ ᓄᓇᓕᖕᓂ ᐃᓅᖃᑎᒋᓄᑦ ᐋᖅᑭᒃᓱᖅᓯᒪᓃᑦ. ᑕᒪᒃᑯᐊ ᓴᖅᑭᑦᑐᑦ 
ᐅᖃᐅᑕᐅᓗᐊᙳᐊᓚᐅᖅᐳᑦ ᐱᓕᕆᖃᑕᐅᔪᓂᑦ ᐱᒻᒪᕆᐅᓂᕋᒃᑕᐅᓪᓗᑎᒃ ᓴᖅᑭᑎᑦᑎᓂᕐᒧᑦ ᐊᖅᑯᑕᐅᒐᔭᖅᑐᒥᑦ 
ᒐᕙᒪᒃᑯᓄᑦ ᐃᖃᓇᐃᔭᖅᑎᐅᓕᕐᓂᕐᒧᑦ, ᐊᒻᒪᓗ ᐋᖅᑭᒃᓯᒪᐃᓐᓇᕈᓐᓇᕐᓗᑎᒃ ᐃᖃᓇᐃᔭᕐᓃᑦ ᑕᒪᐃᑎᒍᑦ, ᐃᓄᖕᓄᑦ ᑕᒫᓂ 
ᓄᓇᕗᒻᒥ. 

ᓇᓗᓇᐃᖅᓯᔪᑕᐅᔪᑦ 
 
ᑖᓐᓇ ᓴᓇᔭᒃᓴᖁᑎ ᐱᓕᕆᐊᖑᔪᓐᓇᕋᔭᓚᐅᖏᑦᑐᖅ ᐱᓕᕆᔪᒪᑦᑎᐊᖅᑐᑦ ᐱᓕᕆᖃᑕᐅᓚᐅᖏᑉᐸᑕ ᓄᓇᕗᒻᒥᐅᑦ 
ᑖᒃᑯᐊᓗ ᐱᓕᕆᔪᒪᑦᑎᐊᖅᖢᑎᒃ ᐊᑐᖅᑕᐅᑦᑎᐊᖁᓪᓗᒍ ᑎᑎᕋᒃᓯᒪᔪᖅ 23−ᒥ ᐅᑯᓇᓂ ᓄᓇᕗᖅᑖᕈᑎᑦ 
ᐊᖏᖃᑎᒋᒍᑎᖏᓐᓂ. ᐊᒃᓱᐊᓗᒃ ᖁᔭᓕᔪᒍᑦ ᑐᙵᓱᒃᑎᑕᐅᓂᑦᑎᓐᓄᑦ ᐱᓚᐅᖅᑕᑦᑎᓐᓂᑦ ᓄᓇᓕᖕᓂᑦ ᐊᒻᒪᓗ 
ᑐᓂᓯᔪᒪᓗᐊᓚᐅᕐᒪᑕ ᐊᒻᒪᓗ ᕿᓄᐃᓵᓗᑎᒃ ᐱᓕᕆᖃᑕᐅᔪᑦ ᑐᓴᖅᑕᐅᑎᑦᑎᓚᐅᕐᒪᑕ ᓇᖕᒥᓂᖅ ᐊᒻᒪᓗ 
ᐱᓕᕆᔨᓪᓚᕆᐅᓂᕐᒥᓂ ᐊᑐᖃᑦᑕᖅᓯᒪᔭᕐᒥᖕᓂᑦ, ᐱᖃᓯᐅᑎᓪᓗᒋᑦ ᐊᔪᐃᓐᓇᕈᑎᒋᔭᕆᐊᓕᑦ ᐊᑐᖅᓯᒪᔭᖏᓐᓂ ᐊᒻᒪᓗ 
ᖃᓄᐃᓗᕈᑕᐅᔪᑦ ᐃᑲᔪᕈᑕᐅᓯᒪᖕᒪᑕ ᑲᔪᓯᑦᑎᐊᕐᓂᖏᓐᓄᑦ. ᐃᒪᓐᓇᐃᒐᔪᓚᐅᖅᐳᖅ, ᑐᓴᓚᐅᕋᑦᑕ ᐃᓄᐃᑦ 
ᐅᐱᒍᓱᑦᑎᐊᕐᓂᕋᓂᖏᓐᓂᑦ ᑕᒪᑐᒥᖓ ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖓᓂᑦ, ᐊᒻᒪᓗ ᐱᓕᕆᔪᒪᑦᑎᐊᖅᖢᑎᒃ 
ᐊᑐᖅᑕᐅᑦᑎᐊᖁᓪᓗᒋᑦ ᑐᕌᒃᑕᐅᔪᒪᔪᓅᖓᔪᑦ ᐊᒻᒪᓗ ᐱᓕᕆᐊᖑᔪᒪᔪᓅᖓᔪᑦ ᑎᑎᕋᒃᓯᒪᔪᖅ 23−ᒥ. ᐅᖃᐅᓯᖃᓚᐅᕐᒪᑕ 
ᒪᑯᓂᖓ ᐊᓯᔾᔨᕈᒪᖏᓐᓂᖏᓐᓂᑦ ᐃᓄᐃᑦ ᑕᐃᒃᑯᐊ ᐊᓯᕈᒃᑕᐃᓕᒪᓯᒪᔪᑦ ᑕᒪᑐᒨᓇ ᐊᔪᐃᓐᓈᕆᔭᐅᕆᐊᓕᒃᑯᑦ 
ᐊᑐᓚᐅᖅᑐᓂ ᑕᐃᑦᓱᒪᓂ ᐊᒻᒪᓗ ᐱᔪᒪᓂᖃᑦᑎᐊᓚᐅᕐᒪᑕ ᓯᕗᓂᒃᓴᒥᓂᑦ. ᐱᓕᕆᔪᒪᓕᖅᑎᑕᐅᑦᑎᐊᓚᐅᕋᑦᑕ ᐃᓄᖕᓂᑦ 
ᑕᐃᒃᑯᓇᙵᑦ ᐅᖃᓪᓚᖃᑎᒋᓚᐅᖅᑕᑦᑎᓐᓂᑦ; ᐱᔪᒪᓂᖃᑦᑎᐊᓕᖅᓯᒪᓚᐅᕐᒪᑕ ᒐᕙᒪᒃᑯᓐᓂ ᐃᖃᓇᐃᔭᖅᑎᐅᓂᕐᒥᑦ, 
ᐱᐅᓂᖅᓴᐅᓕᖅᑎᑦᑎᔪᒪᓪᓗᑎᒃ ᓄᓇᒥᖕᓂᑦ ᐊᒻᒪᓗ ᐱᕕᒃᓴᖃᒃᑎᑦᑎᔪᒪᓪᓗᑎᒃ ᓄᓇᕗᒻᒥᐅᑦ ᐃᓄᖏᓐᓂᑦ.  
 
ᖁᔭᒋᔪᒪᖕᒥᔭᕗᑦᑕᐅᖅ ᓄᓇᕗᑦ ᐃᓄᐃᑦ ᓴᓇᔨᐅᓂᕐᒧᑦ ᐱᓕᕆᖃᑎᒌᑦ ᖃᐅᔨᓴᖅᓯᓂᕐᒨᖓᔪᑦ (NILFA) 
ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ ᐃᖃᓇᐃᔭᓕᑦ ᐱᓕᕆᖃᑎᒋᑦ (TWG) ᐱᓕᕆᖃᑕᐅᔪᑦ ᐅᑯᓇᖔᖅᑐᑦ ᓄᓇᕗᑦ ᑐᙵᕕᒃᑯᑦ 
ᐊᒻᒪᓗ ᓄᓇᕗᑦ ᒐᕙᒪᒃᑯᑦ ᐃᑲᔪᓚᐅᕐᒪᑕ ᐊᒻᒪᓗ ᐊᔪᕆᒃᓯᐅᔨᕙᒡᓗᑎᒃ. ᖁᔭᓐᓇᒦᖅᑕᕗᑦ ᐃᖃᓇᐃᔭᖃᑎᒋᔭᕗᑦ 
ᐱᔨᑦᓯᕋᒃᑎᑦ ᑲᓇᑕᒥ ᑐᙵᓱᒃᑎᑦᑎᓂᖏᓐᓄᑦ ᐊᒻᒪᓗ ᑐᙵᓱᒃᑎᑦᑎᓗᑎᒃ ᐃᓂᖃᒃᑎᑦᑎᓚᐅᕐᒪᑕ 
ᑲᑎᒪᖃᑎᖃᕈᓐᓇᖅᑎᑦᑎᓗᑎᒃ ᐱᖃᒃᑎᐅᖃᑕᐅᔪᓂᑦ. ᖁᔭᒋᔭᕗᑦ ᐃᖃᓇᐃᔭᖃᑎᒋᔭᕗᑦ ᐱᓕᒻᒪᒃᓴᐃᕕᖕᒥ 
ᖃᐃᖁᔨᓚᐅᕐᓂᖏᓄᑦ ᐱᓕᕆᖃᑎᖃᖁᓪᓗᑕ ᒐᕙᒪᑐᖃᒃᑯᓐᓂ ᐃᓄᖕᓂᑦ ᐃᖃᓇᐃᔭᖅᑎᓂᒃ ᐃᖃᓗᖕᓂ. ᐅᕙᒍᑦᑕᐅᖅ 
ᐱᕚᓪᓕᓚᐅᕐᒥᒐᑦᑕ ᐅᖃᕐᕕᐅᖃᑦᑕᕐᓂᑦᑎᓐᓄᑦ, ᐊᔪᕆᒃᓯᐅᔨᔪᑕᐅᔪᓂ ᐃᑲᔪᕈᑕᐅᔪᓂᓪᓗ ᐱᓚᐅᖅᑕᑦᑎᓐᓂᑦ 
ᐃᖃᓇᐃᔭᖅᑎᑦᑎᓂᖅ ᐊᒻᒪᓗ ᐃᓅᖃᑎᒋᓂᑦ ᐱᕙᓪᓕᐊᑎᑦᑎᓂᕐᒥᑦ ᑲᓇᑕᒥ (ESDC) ᐃᓄᓕᕆᔨᑐᖃᒃᑯᓐᓂ 
ᐊᐅᓚᑦᑎᕕᖕᒥᑦ ᐊᒻᒪᓗ ᒐᕙᒪᒃᑯᓐᓂ ᐃᖃᓇᐃᔮᖏᓐᓂᑦ ᐊᒻᒪᓗ ᐱᖃᒃᑎᐊᖃᑕᐅᔪᓂᑦ ᐱᓕᕆᖃᑎᖃᒃᑎᐅᔪᓂᑦ 
ᐃᖃᓇᐃᔭᕐᕕᖓᓐᓂᑦ.  

ᐅᖃᓪᓚᐅᑎᖃᒃᑎᒪᓂᖏᑦ 1: ᐃᖃᓇᐃᔭᓕᖅᑎᑦᑎᓂᖅ ᐊᒻᒪᓗ ᐃᖃᓇᐃᔭᓕᕐᓂᖅ ᒐᕙᒪᒃᑯᑦ 
ᐃᖃᓇᐃᔭᕐᕕᖁᑎᖏᓐᓄᑦ 
 
ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖏᑦ ᓇᓗᓇᐃᖅᓯᖕᒪᑕ ᑕᒪᒃᑯᐊ ᐱᓕᕆᒋᐊᕈᑎᒃᓴᐃᑦ ᐅᓄᖅᓯᒋᐊᖅᑎᑦᑎᓂᕐᒧᑦ ᐃᓄᖕᓂᑦ 
ᐃᖃᓇᐃᔭᓕᖅᑎᑦᑎᓂᕐᒧᑦ ᐃᒪᓐᓇᐅᒐᔪᖕᓂᐊᕐᒪᑕ ᐊᔾᔨᐅᖏᑦᑐᓂᒃ ᓄᓇᕗᒻᒧᑦ ᓇᓗᓇᐃᔭᕈᑎᑦ ᐊᒻᒪᓗ 
ᐱᓕᕆᔪᓯᑦᑎᐊᕙᐅᓛᑦ ᐃᖃᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒥᑦ ᓄᓇᕗᒻᒥ ᐊᔾᔨᒌᖏᑐᐃᓐᓇᕆᐊᖃᕐᒪᒋᑦ ᐱᐅᓛᑦ 
ᐱᓕᕆᔪᓯᑦ ᐊᓯᖏᓐᓂᑦᑐᓂ ᐃᓚᖓᑕ ᑲᓇᑕᐅᑉ. ᑕᒪᓐᓇ ᒪᓕᑦᑎᐊᖅᓯᒪᖕᒪᑦ ᑐᓴᓚᐅᖅᑕᑦᑎᓐᓂᑦ ᑕᐃᒃᑯᓇᖓᑦ 
ᐱᖃᒃᑎᐅᖃᑕᐅᔪᓂᑦ.  
 
ᐃᓘᓐᓇᓕᒫᖓᓂ ᐱᖃᒃᑎᐅᖃᑕᐅᔪᑦ ᐱᓕᕆᖃᑕᐅᓂᓕᒫᖏᓐᓂ ᐱᓕᕆᑎᓪᓗᒋᑦ, ᐱᓕᕆᖃᑕᐅᔪᑦ 
ᑐᑭᓯᓇᖅᓯᑎᑦᑎᐊᖃᑦᑕᓚᐅᕐᒪᑕ ᐃᖃᓇᐃᔭᖃᑦᑕᖅᓯᒪᓂᕐᒥᓂᑦ ᐊᒻᒪᓗ ᑕᐃᒃᑯᓇᖓᓪᓗ ᐊᓯᖏᓐᓂᑦ ᐃᓄᖕᓂᑦ, 
ᐱᖃᓯᐅᑎᓪᓗᒋᑦ ᐊᐳᖅᑕᕐᕕᐅᕙᒃᑐᑦ ᓄᑕᔾᔨᖅᓱᐃᓂᕐᒧᑦ ᐱᖃᓯᐅᑎᓪᓗᒍ ᐊᑐᖅᑕᐅᓯᒪᓕᖅᑐᑦ ᐃᓕᔪᑕᐅᓪᓗᑎᒃ, ᐃᓄᐃᑦ 
ᐱᑎᑕᐅᓚᕆᖃᑦᑕᖁᓪᓗᒋᑦ ᐱᕕᒃᓴᖃᒃᑎᑕᐅᑦᑎᐊᕐᓗᑎᒃ ᑲᔪᓯᑦᑎᐊᖅᑐᒥᑦ ᐃᖃᓇᐃᔭᓕᖅᑎᑕᐅᖁᓪᓗᒋᑦ ᐊᒻᒪᓗ 
ᐃᖃᓇᐃᔮᖃᓕᕐᓗᑎᒃ ᒐᕙᒪᒃᑯᑦ ᐃᖃᓇᐃᔭᕐᕕᖏᓐᓂ. ᑕᑯᓂᐊᖅᑕᑎᑦ ᓇᐃᒡᓕᒋᐊᖅᓯᒪᕗᑦ ᑐᓴᓚᐅᖅᑕᕗᑦ ᑕᐃᒃᑯᓇᖓᑦ 
ᐱᓕᕆᖃᑕᐅᑎᑦᑕᑦᑎᓐᓂᑦ.  
 
ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᖅ 
 
ᐱᓕᕆᖃᑕᐅᔪᑦ ᐅᖃᖃᑎᒋᒍᑎᖃᓚᐅᖅᐳᑦ ᖃᑦᓯᑲᓪᓚᖕᓂᑦ ᐊᔪᐃᓐᓈᕆᔭᕆᐊᓕᖕᓂᑦ, ᐊᑐᖅᑕᐅᖁᔭᖏᑦ ᐊᒻᒪᓗ ᐱᐅᓛᑦ 
ᐱᓕᕆᔪᓯᑦ ᑐᕌᖓᔪᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᐃᓄᖕᓂᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᓂᑦ.  
 
ᐊᔪᐃᓐᓈᕆᔭᕆᐊᓕᑦ ᑐᕌᖓᔪᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᑦ 
 
ᐊᓯᔾᔨᕋᒃᓴᐅᖏᑦᑐᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᑦ 
 
ᑐᓴᓚᐅᕋᑦᑕ ᑕᒪᓐᓇᒍᖅ ᖃᓄᑐᐃᑦᓈᓕᖅᑎᑦᑎᔪᓐᓇᕐᓂᖅ ᐱᔪᓐᓇᖅᓯᑎᑦᑎᔪᓐᓇᕐᒪᑦ ᐃᖃᓇᐃᔭᓕᖅᑎᑦᑎᓂᕐᒥᑦ ᐃᓄᖕᓂᑦ 
ᖃᐅᔨᒪᓇᖅᓯᑎᑦᑎᔪᓐᓇᖅᐸᑕ ᐱᔪᓐᓇᖅᓯᔪᓐᓇᓂᕐᒥᖕᓂᑦ ᐱᓕᕆᔪᓐᓇᕐᓂᐅᔭᕆᐊᓕᖕᓂᑦ ᐃᖃᓇᐃᔮᒥ, ᑭᓯᐊᓂ 
ᑐᓴᒃᑲᓐᓂᓚᐅᕐᒥᔪᒍᑦ ᐅᖃᓪᓚᖃᑎᒌᒍᑕᐅᔪᕈᒃ ᓱᓕᔪᖅ. ᐱᖃᒃᑎᐅᖃᑕᐅᔪᑦ ᐅᖃᐅᓚᐅᕐᒪᑕ ᑐᑭᓯᓇᖅᓯᔪᑎᓂᒃ ᑕᐃᒃᑯᐊ 
ᐊᓯᔾᔨᕋᒃᓴᐅᖏᑦᑐᑦ ᒪᓕᒃᑕᐅᖁᔭᐅᔪᑦ ᐊᒻᒪᓗ ᐊᓯᐊᒍᕋᒃᓱᐅᖏᑦᑐ−ᒐᕙᒪᓕᕆᓂᕐᒥ ᐱᓕᕆᔪᓯᐅᕙᒃᑐᑦ 
ᐱᔭᐅᑎᑦᑎᔪᓐᓃᖃᒃᑕᕐᒪᑕ ᐊᐅᓚᑦᑎᔨᓂᑦ ᐃᖃᓇᐃᔭᓕᖅᑎᑕᐅᔪᓐᓃᖅᖢᑎᒃ ᐃᓄᐃᑦ ᑕᐃᒃᑯᐊ ᐊᐅᓚᑦᑎᔨᓂᑦ 
ᐅᒃᐱᕆᔭᐅᒐᓗᐊᖅᖢᑎᒃ ᐱᔪᓐᓇᖅᓯᔪᓐᓇᕋᓱᒋᔭᐅᓪᓗᑎᒃ ᐃᖃᓇᐃᔮᖃᒃᑎᓪᓗᒋᑦ ᐃᖃᓇᐃᔮᒥᑦ. ᐱᓕᕆᖃᑕᐅᔪᑦ 
ᐃᓕᓴᖅᓯᓚᐅᕐᒪᑕ ᒪᑯᓂᖓ ᒪᓕᒃᑕᐅᖁᔭᐅᔪᑦ ᐊᒻᒪᓗ ᐋᖅᑭᒃᓱᖅᓯᒪᓂᖏᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᑦ 
ᒫᓐᓇ ᐊᑐᖅᑕᐅᔪᑦ ᐊᑐᖅᑕᐅᑎᑦᑎᑕᐃᓕᒪᖕᒪᑕ ᐊᒻᒪᓗ ᑐᑭᓯᔪᖃᒃᐸᑦ ᐱᐅᒃᓴᖏᓐᓂᖃᕐᒪᖔᑦ ᐊᒻᒪᓗ ᐃᓚᐃᓐᓈᕐᒪᖔᑦ. 
ᑕᐃᒪᐃᑲᓗᐊᖅᑎᓪᓗᒍ, ᑐᓴᓚᐅᖅᐳᒍᑦ ᐊᒥᓲᒡᒪᑕᒍᑦ ᑕᐃᒪᓐᓇᐃᓘᕈᑕᐅᓯᒪᔪᑦ ᐃᓄᐃᑦ ᐃᖃᓇᐃᔭᖅᑖᕈᒪᔪᑎᖏᑦ 
ᖃᐅᔨᓴᖅᑕᐅᑎᓪᓗᒋᑦ ᐲᖅᑕᐅᖃᑦᑕᕐᒪᑕ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᓂᑦ ᐱᔾᔪᑎᒋᓪᓗᒋᑦ ᐊᖑᑦ/ᐊᕐᓇᖅ 
ᐊᐱᖅᓱᖅᑕᐅᑎᓪᓗᒍ ᐱᓕᕆᑦᑎᐊᕈᓐᓇᕐᓂᖏᑦ ᓈᒪᒋᔭᐅᖃᑦᑕᓚᐅᖏᒪᑕ ᐅᕝᕙᓗᓂᑦ ᐊᖑᑦ/ᐊᕐᓇᖅ ᒪᓕᓚᐅᖏᒪᑕ 
ᐃᖃᓇᐃᔮᖅᑕᕈᒪᔪᑎᓂᑦ ᐱᓕᕆᔪᓯᐅᕙᒃᑐᓂᑦ, ᐃᒪᓐᓇᐅᒐᓗᐊᖅᐸᑕ ᐃᖃᓇᐃᔭᓕᖅᑎᑦᑎᓂᕐᒧᑦ ᐊᐅᓚᑦᑎᔨ 
ᖃᐅᔨᖃᑦᑕᖅᓯᒪᒐᓗᐊᖅᐸᑦ ᐃᖃᓇᐃᔮᖅᑖᕋᓱᐊᖅᑐᖅ ᐱᔪᓐᓇᑦᑎᐊᕐᓂᖓᓂᑦ ᐅᕝᕙᓗᓂᑦ ᐱᔭᕇᐊᑭᑦᑑᓂᖓᓂᑦ 
ᐊᔪᕈᓐᓃᖅᓴᑎᑕᐅᒃᐸᑦ ᐱᓕᕆᐊᕆᔪᓐᓇᖅᓯᓗᓂᐅᒃ ᐃᖃᓇᐃᔭᖅ. 

ᐊᐱᖅᓱᕐᓂᕐᒥᑦ ᐱᓕᕆᔪᓯᐅᕙᒃᑐᖅ 
 
ᐅᓄᖅᑐᑦ ᐱᓕᕆᖃᑕᐅᔪᑦ ᐅᖃᐅᓯᖃᓚᐅᕐᒪᑕ ᒪᑐᒥᖓ ᖃᓄᖅ ᑕᒪᓐᓇ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᖅ 
ᐊᔾᔨᒋᖏᒪᒍ ᐃᓄᐃᑦ ᐃᓅᖃᑎᒋᒡᓂᕐᒧᑦ ᐱᕕᐊᕐᓇᑐᖁᑎᖏᑕ. ᑐᓴᕐᕕᖃᓚᐅᕋᑦᑕ ᐅᓄᖅᑐᓂᑦ ᐱᓕᕆᖃᑕᐅᔪᓂᑦ 
ᐃᓄᐃᑦ ᐊᔪᖏᑦᑐᐊᓘᓂᕋᑐᒃᓴᐅᖏᒪᑕ ᐱᓕᕆᔪᓐᓇᕐᓂᕐᒥᖕᓂ ᐊᒻᒪᓗ ᐱᓕᕆᔪᓐᓇᕐᓂᕐᒥᖕᓂ ᐅᕝᕙᓗᓂᑦ ᐃᒻᒥᖕᓂᑦ 
ᐃᓱᒪᒋᔪᒃᓴᐅᖏᒻᒪᑕ ᐱᔪᓐᓇᕐᓂᖅᓴᐅᓱᕆᓗᑎᒃ ᐊᓯᒥᖕᓂᑦ ᐃᓅᖃᑎᒥᖕᓂᑦ. ᐃᓚᖏᑦ ᐱᓕᕆᖃᑕᐅᔪᑦ 
ᐅᖃᐅᑎᖃᓚᐅᕐᒥᒪᑕ ᖃᓄᖅ, ᐅᓄᖅᑐᓂ ᑭᖑᕚᕆᓂ, ᐃᓄᐃᑦ ᐃᓕᓴᑎᑕᐅᓯᒪᖕᒪᑦ ᐃᒃᐱᒍᓱᖁᔭᐅᓪᓗᑎᒃ 
ᐱᔪᓐᓇᖏᓐᓂᖅᓴᐅᑎᓪᓗᑎᒃ ᐅᕝᕙᓗᓂᑦ ᓯᐊᓛᖑᓂᖅᓴᐅᓗᑎᒃ ᐊᓯᒥᖕᓂᑦ − ᐱᓗᐊᖑᐊᖅᑐᒥᑦ ᐅᖅᑯᒦᖓᕐᓂᑯᓄᑦ − 
ᐊᒻᒪᓗ ᑕᐃᒪᐃᒪᑦ ᐊᔪᕐᓇᖅᑐᐊᓘᕗᖅ ᐃᓚᖏᓐᓄᑦ ᐃᓄᐃᑦ ᐱᔭᐅᑎᓐᓇᓱᒋᐊᒃᓴᖅ ᐃᒻᒥᓂᑦ ᐃᖃᓇᐃᔭᖅᑎᑦᑎᔨᓄᑦ 
ᐱᐅᓛᖑᓂᕋᕐᓗᑎᒃ ᐃᖃᓇᐃᔮᒧᑦ.  
 
ᐃᖃᓇᐃᔭᒧᑦ ᐊᐱᖅᓱᕐᓂᕙᒃᑐᐅᑉ ᐱᓕᕆᔪᓯᖓ, ᐃᒡᓗᖔᖓᒍᑦ ᐱᖃᑖᒍᑦ, ᐃᒪᓐᓇᐅᔭᕆᐊᖃᒃᑎᑦᑎᖕᒪᑕ 
ᐊᔾᔨᒋᖏᑦᑎᐊᒪᕆᒃᑕᖓᓂᑦ ᐃᓕᖅᑯᓯᖃᕐᓗᓂ; ᐃᓅᖃᑎᒋᑦ ᐃᒪᓐᓇᐅᓂᐊᕋᓱᒋᔭᐅᖕᒪᑕ ᐃᒻᒥᓂᑦ 
ᐱᔭᐅᑎᓐᓇᓱᒃᑐᐊᓘᓗᑎᒃ ᐱᐅᓂᖅᐹᖑᓂᕐᒥᖕᓄᑦ ᐃᖃᓇᐃᔮᒧᑦ ᐊᒻᒪᓗ “ᐱᒃᑲᐅᑎᑦᑐᐊᓗᓗᑎᒃ” 
ᐱᓕᕆᐊᕆᔪᓐᓇᖅᑕᒥᖕᓂ. ᐅᓄᖅᑐᓄᑦ ᐃᓄᖕᓄᑦ, ᑕᒪᓐᓇ ᐃᒃᐱᖕᓂᐊᓂᖅ ᐃᓕᖅᑯᓯᐅᖏᒪᑦ ᐊᒻᒪᓗ ᑕᒻᒪᖅᖢᓂ. 
ᓴᕿᑎᑦᑎᓱᖑᒪᑦ ᑕᒪᓐᓇ ᐃᓚᖏᓐᓂᑦ ᐃᓄᐃᑦ ᐱᐅᓈᕈᔾᔨᔪᓐᓇᖏᒪᑕ ᑕᒪᒃᑯᓇᓂ ᐃᖃᓇᔭᓂ ᐊᐱᖅᓱᖅᑕᐅᔪᑎᖃᕐᓂᕐᒥ 
ᐊᒻᒪᓗ ᑕᒪᑐᒥᖓ ᐊᑐᖅᓯᒪᓕᕐᓂᖅ ᐃᓱᒪᑖᕈᑕᐅᔪᓐᓇᕐᒪᑦ ᐃᓱᒪᒋᔭᐅᓕᕐᓗᓂ ᒐᕙᒪᒃᑯᑦ ᐃᖃᓇᐃᔭᕐᕕᖏᑦ 
ᐃᓂᒋᔭᐅᔪᓐᓇᖏᓐᓂᖏᓐᓂᑦ ᐃᓄᖕᓂᑦ.  
 
ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᐅᓛᑦ ᐱᓕᕆᔪᓯᐅᕙᒃᑐᑦ ᐃᖃᓇᐃᔭᓕᖅᑎᑦᑎᓂᕐᒧᑦ  
 
ᐊᐱᖅᑯᑕᐅᑎᓪᓗᒋ ᐱᐅᓛᖑᒐᔭᖅᑐᑦ ᐱᓕᕆᔪᓯᐅᕙᒃᑐᑦ ᐅᕝᕙᓗᓂᑦ ᐊᓯᕈᒃᓯᔪᑕᐅᔪᓐᓇᕋᔭᖅᑐᑦ 
ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᓂ ᐱᓕᕆᐊᖑᒋᐊᖁᓪᓗᒋᑦ ᑕᒪᒃᑯᐊ ᐊᑲᐅᙱᓕᐅᕈᑎᑦ, ᐱᓕᕆᖃᑕᐅᔪᑦ 
ᐊᑦᓯᑲᓪᓚᒪᕆᒡᓂᑦ ᐊᑐᖅᑕᐅᖁᔨᓚᐅᖅᐸᑦ. ᐱᓕᕆᖃᑕᐅᔪᑦ ᐊᑐᖅᑕᐅᖁᔨᓚᐅᖅᐳᑦ ᐱᓕᕆᔪᓯᐅᒐᔭᖅᑐᓂᒃ 
ᐱᓕᕆᐊᖑᖁᓪᓗᒋᑦ ᐱᔭᐅᔭᕆᐊᓕᒃ ᐃᓄᖕᓄᑦ ᐱᐅᓂᖅᓴᐅᓕᖅᑎᑕᐅᖁᓪᓗᒍ ᐃᖃᓇᐃᔭᒃᓴᖅᓯᐅᓂᕐᒥ ᐱᓕᕆᔪᓐᓇᕐᓃᑦ, 
ᐊᒻᒪᓗ ᑕᐃᒃᑯᐊ  
ᐊᑐᖅᑕᐅᖁᔨᓚᐅᕆᓪᓗᑎᒃ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᓂᒃ ᐱᖁᓪᓗᒋᑦ ᐱᐅᓂᖅᓴᓂᒃ ᒪᓕᒃᓯᒪᓕᕐᓗᑎᒃ 
ᐃᓄᐃ ᐃᓕᖅᑯᓯᖏᑎᒍ ᑕᐃᒃᑯᐊ ᐊᔪᕈᓐᓃᖅᑎᑕᐅᔪᑦ ᐃᖃᓇᐃᔭᖅᑖᕋᓱᐊᖅᑐᑦ, ᐅᕝᕙᓗᓂᑦ ᐃᖃᓇᐃᔭᖅᑖᕋᓱᐊᖅᑐᑦ 
ᓇᓗᓇᖏᑦᑐᑦ ᐱᔪᓐᓇᖅᓯᓂᐅᓴᑐᐃᓐᓇᕐᓂᖏᓐᓂ, ᐲᖅᑕᐅᑐᐃᓐᓇᖃᑦᑕᖏᓪᓗᑎᒃ ᖃᐅᔨᓴᖅᑕᐅᑎᓪᓗᒋᑦ. ᑕᒪᒃᑯᐊ 
ᐊᑐᖅᑕᐅᖁᔭᐅᔪᑦ ᐅᖃᐅᓯᐅᒋᐊᒃᑲᓐᓂᖅᐳᑦ ᑕᐅᓇᓂ ᐊᑖᓂ. 
 
ᐃᑲᔪᕈᑎᑦ ᐊᒻᒪᓗ ᐊᔪᕆᒃᓯᐅᔾᔨᔩᑦ ᐃᖃᓇᐃᔭᖅᑖᕈᒪᔪᑎᓕᐅᕐᓗᓂ ᑎᑎᕋᕐᓂᕐᒥ ᐊᒻᒪᓗ ᐊᐱᖅᓱᖅᑕᐅᓂᕐᒥ 
ᖃᐅᔨᒪᓕᕈᑎᑦ 
 
ᐃᖃᓇᐃᔭᒥ ᐱᕙᓪᓕᐊᑎᑦᑎᓂᕐᒥ ᐃᖃᓇᐃᔭᖅᑎᑦ (CDO) ᓄᓇᕗᑦ ᒐᕙᒪᒃᑯᓐᓂ ᐃᓄᓕᕆᔨᒃᑯᑦ ᐃᓕᓴᕆᔭᐅᕗ 
ᐊᑐᒐᒃᓴᑦᑎᐊᕙᐅᓂᖏᓐᓂᑦ ᐱᓕᕆᔨᐅᔪᓐᓇᕐᓂᖏᓐᓂᑦ ᐃᑲᔪᕈᕐᓗᑎᒃ ᐃᖃᓇᐃᔭᖅᑎᐅᓕᕈᓐᓇᕋᔭᖅᑐᓂᒃ 
ᐃᖃᓇᐃᔭᖅᑖᕋᓱᐊᖅᑐᑦ ᐱᐅᓂᖅᓴᐅᓕᖅᑎᑦᑎᓗᑎᒃ ᐃᖃᓇᐃᔭᖅᑖᕈᒪᔪᑎᖏᓐᓂᑦ ᑎᑎᕋᑎᓪᓗᒋᑦ ᐊᒻᒪᓗ 
ᐊᐱᖅᓱᖅᑕᐅᑎᓪᓗᒋᑦ ᐱᑦᑎᐊᕈᓐᓇᖅᓯᓗᑎᒃ. ᑕᒪᒃᑯᐊ ᐃᖃᓇᐃᔭᖅᑎᑦ ᐃᖃᓇᐃᔭᖃᑎᖃᓱᖑᒪᑕ ᓄᓇᓕᖕᓂᒥᐅᑕᕐᓂᑦ 
ᐊᒻᒪᓗ ᐃᖃᓇᐃᔭᖅᑎᑦᑎᔪᓂᑦ ᑕᐃᒫᓪᓗᐊᓕᖅᑎᑦᑎᓗᑎᒃ ᓄᓇᓕᖕᓂᒥᐅᑕᕐᓂᑦ ᐃᓐᓄᒃᑕᐅᓯᒪᖏᑦᑐᓄᑦ ᐃᖃᓇᐃᔮᓄᑦ. 
ᖃᐅᔨᒪᖕᒪᑕ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᖏᓐᓂᑦ ᐊᒻᒪᓗ ᐃᓚᒋᔭᐅᓪᓗᓂ 
ᐃᖃᓇᐃᔮᖏᓐᓄᑦ ᑲᒪᒋᔭᕆᔭᐅᔪᒧᑦ ᐱᖃᓯᐅᑎᓪᓗᒍ ᐊᔪᕆᒃᓯᐅᔨᓂᖅ ᐃᖃᓇᐃᔭᖅᑖᕋᓱᐊᖅᑐᓂᑦ 

ᐱᓕᕆᐊᖑᕙᓪᓕᐊᓂᕆᓱᖏᓐᓂᑦ. ᐃᓚᖏᑦ ᐱᓕᕆᖃᑕᐅᔪᑦ ᐅᖃᕕᒋᔭᕗᑦ ᖃᐅᔨᒪᓚᐅᖏᒪᑕ ᑕᒪᒃᑯᓂᖓ ᐃᖃᓇᐃᔭᒥ 
ᐱᕙᓪᓕᐊᑎᑦᑎᓂᕐᒥ ᐃᖃᓇᐃᔭᖅᑎᓂᑦ (CDO) ᓄᓇᖏᓐᓂ ᐅᕝᕙᓗᓂᑦ ᐃᑲᔪᕈᓐᓇᕋᔭᕐᓂᖏᓐᓂᑦ ᐃᖃᓇᐃᔮᒧᑦ 
ᐊᐱᖅᓱᖅᑕᐅᑎᓪᓗᒋᑦ ᐱᓕᕆᔪᓯᕆᓱᖏᓐᓂᑦ; ᑕᒃᑯᐊ ᐱᓕᕆᖃᑕᐅᔪᑦ ᐃᒪᓐᓇᐃᓘᖁᔨᓚᐅᖅᐳᑦ 
ᐃᑲᔪᖅᑕᐅᓂᖅᓴᐅᖁᔨᓪᓗᑎᒃ ᖃᐅᔨᒪᑎᑕᐅᓂᖅᓴᐅᓗᑎᒃ ᓄᓇᕗᑦ ᒐᕙᒪᒃᑯᑦ (GN) ᐃᖃᓇᐃᔭᒥ ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᔪᑎᓂᒃ ᓄᓇᓕᖏᓐᓂ. ᖃᐅᔨᒪᔭᐅᔭᕆᐊᓕᒃ ᑕᒪᒃᑯᐊ, ᐃᓘᓇᑎᒃ ᓄᓇᓖᑦ ᐱᔨᑦᓯᖅᑕᐅᓂᖏᓐᓂᑦ ᐃᖃᓇᐃᔭᒥ 
ᐱᕙᓪᓕᐊᑎᑦᑎᓂᕐᒥ ᐃᖃᓇᐃᔭᖅᑎᒧᑦ (CDO), ᐃᒻᒥᓂᖅᓱᖅᑐᖅ ᐃᖃᓇᐃᔭᖅᑎᑦ ᑲᒪᒋᔭᖃᑐᐃᓐᓇᕆᐊᖃᕐᒪᑕ 
ᐊᑕᐅᓯᐅᖏᑦᑐᓂᒃ ᓄᓇᓕᖕᓂᑦ, ᑕᐃᒪᐃᐸᑦ ᓇᔫᑎᓐᓇᕈᓐᓇᖏᑦᑐᑦ ᓄᓇᓕᖕᓃᖏᓐᓇᕈᓐᓇᖏᓐᓂᖏᓐᓄᑦ ᖃᖓᓕᒫᒃᑯᑦ. 
ᐃᓚᒋᒃᑲᓐᓂᕐᓗᓂᐅᒃ ᓄᓇᕗᑦ ᒐᕙᒪᒃᑯᑦ ᐃᖃᓇᐃᔭᖅᑎᑦᑎᓂᖏᓐᓂ ᐱᔨᑦᓯᕈᑎᑦ, ᐃᒪᓐᓇᓘᖁᔭᐅᓚᐅᖅᐳᑦ 
ᐃᓕᓐᓂᐊᕐᕕᐊᓗᖕᓂ ᐊᒻᒪᓗ ᐊᓯᖏᓐᓂ ᐃᓕᓐᓂᐊᕐᓂᕐᒧᑦ ᐃᓕᓴᔭᒃᓴᑦ ᑐᕌᖓᓕᖅᑎᑦᑎᑕᐅᓗᑎᒃ ᐱᓕᕆᒋᐊᕈᑎᒃᓴᓄᑦ 
ᐃᓚᒋᓕᐅᑎᓗᒋᑦ ᐱᕙᓪᓕᐊᑎᑦᑎᓂᕐᒧᑦ ᐃᖃᓇᐃᔭᓂᑦ ᕿᓂᕐᓂᕐᒧᑦ ᐱᓕᕆᔪᓐᓇᕐᓂᕐᒧᑦ. 
 
ᐃᓚᖏᑦ ᐱᖃᒃᑎᐅᖃᑕᐅᔪᑦ ᐃᒪᓐᓇᐃᓘᖁᔨᓚᐅᕐᒪᑕ ᐅᓄᖅᑐᑦ ᐃᓄᐃᑦ ᖃᐅᔨᒪᖏᓐᓂᖏᓐᓄᑦ ᒐᕙᒪᒃᑯᑦ 
ᐱᓕᕆᔭᕆᐊᖃᒃᑎᑕᐅᓂᖏᓐᓂᑦ ᐅᑯᑎᒎᓇ ᑎᑎᕋᒃᓯᒪᔪᑦ 23−ᒥ ᐅᑯᓇᓂ ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖏᑎᓂ. 
ᐃᓚᖏᑦ ᐱᓕᕆᖃᑕᐅᔪᑦ ᐃᒪᓐᓇᐃᓘᖁᔨᓚᐅᖅᐳᑦ ᑕᒪᓐᓇ ᖃᐅᔨᒪᓂᖅ ᐱᓕᕆᐊᖑᓂᖅᓴᐅᖁᔭᐅᓪᓗᓂ ᐃᓄᖕᓂᑦ 
ᑕᐃᒃᑯᓇᖓᑦ ᐃᖃᓇᐃᔭᖅᑖᕈᒪᔪᑎᓕᐅᖅᑎᓗᒋᑦ ᒐᕙᒪᒃᑯᑦ ᐃᖃᓇᐃᔮᖁᑎᖏᓐᓂᑦ ᑎᑎᕋᖃᓯᐅᔨᓚᕆᖁᓗᒋᑦ 
ᐃᓚᒋᔭᐅᓂᕐᒥᖕᓂᑦ ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖏᓐᓂ, ᐊᒻᒪᓗ ᐅᖃᐅᓯᖃᓗᐊᖑᐊᕐᓗᑎᒃ ᐱᓕᕆᔪᓐᓇᕐᓂᕐᒥᖕᓂᑦ 
ᓱᕐᓗ ᒪᑯᓂᖓ ᐅᖃᓪᓚᑦᑎᐊᕈᓐᓇᕐᓂᕐᒥᖕᓂᑦ ᐃᓄᒃᑎᑐᑦ ᐊᒪᓗ ᖃᐅᔨᒪᓂᕋᕐᓗᑎᒃ ᐃᓄᐃᑦ ᐃᓕᖁᓯᖏᓐᓂᑦ ᐊᒻᒪᓗ 
ᒪᑭᒪᓇᓱᐊᕈᑎᖏᓐᓂᑦ ᑎᑎᕋᓕᖅᑎᓪᓗᒋᑦ ᐃᖃᓇᐃᔭᖅᑖᕈᒪᔪᑎᒥᖕᓂᑦ. ᑕᒪᓐᓇ ᐱᓗᐊᙳᐊᖅᑐᒥᑦ ᐱᒪᕆᐊᓘᖕᒪᑦ 
ᐱᔾᔪᑎᒋᓪᓗᒍ ᑐᓴᓚᐅᕋᑦᑕ, ᐅᓄᖅᑐᓂᑦ ᐱᓕᕆᐊᕆᔭᑦᑎᓐᓂ, ᐊᐅᓚᑦᑎᔨᑦ ᕿᒥᕐᕈᖄᓱᖑᒪᑕᒍᖅ 
ᐃᖃᓇᐃᔭᖅᑖᕈᒪᔪᑎᖏᓐᓂ ᐃᓄᐃᑦ ᓯᕗᓪᓕᐅᑎᓪᓗᒋᑦ, ᓯᕗᓂᖓᒍᑦ ᐃᓱᒪᒃᓴᖅᓯᐅᕈᑎᖃᓚᐅᖏᓐᓂᕐᒥᖕᓂ 
ᐃᓅᖃᑕᐅᖏᑦᑐᓂᑦ ᐊᒻᒪᓗ ᓄᓇᕗᒻᒥᐅᑕᐅᖏᑦᑐᓂᑦ. ᑕᐃᒪᓕ ᓄᓇᕗᑦ ᐃᓄᖏᑦ ᑕᒪᑯᓂᖓ ᐱᖃᓯᐅᔾᔨᖏᑉᐸᑕ 
ᑎᑎᕋᓯᒪᔪᓂᑦ, ᐱᔮᕆᖏᓪᓗᑎᒃ ᖃᐅᔨᓴᖅᑕᐅᔪᑎᒥᖕᓂᑦ ᐲᖅᑕᐅᑎᑦᑐᓐᓇᕐᒪᑕ ᐃᒻᒥᓂᑦ ᓂᕈᐊᕋᓱᐊᖅᑎᓗᒋᑦ 
ᐱᓕᕆᔪᓯᕆᓱᖏᓐᓂᑦ.  
 
ᖃᓄᑐᐃᓐᓈᕈᓐᓇᕐᓂᖅ ᐊᒻᒪᓗ ᐃᓱᒪᓕᐅᕈᑎᖃᕈᓐᓇᕐᓂᖅ ᐃᖃᓇᐃᔭᓕᖅᑎᑦᑎᓂᕐᒥ ᐊᐅᓚᑦᑎᔨᓄᑦ 
 
ᑕᒪᒃᑯᓇᓂ ᐱᓕᕆᐊᖑᓯᒪᔪᓂ ᐃᖃᓇᐃᔭᓕᖅᑎᑦᑎᓂᕐᒧᑦ ᐊᐅᓚᑦᑎᔨᑦ ᐊᔪᖏᓐᓂᖃᒃᑐᓂ ᖃᓄᑐᐃᓐᓈᕈᓐᓇᕐᓂᖃᕐᓗᑎᒃ 
ᐊᒻᒪᓗ ᐃᓱᒪᓕᐅᕈᑎᖃᕈᓐᓇᕐᓗᑎᒃ ᐃᖃᓇᐃᔭᓕᖅᑎᑦᑎᓂᕐᒥ, ᑐᓴᓚᐅᕋᑦᑕ ᑲᔪᓯᑦᑎᐊᖅᑐᒥᑦ ᐃᖃᓇᐃᔭᖅᑖᕋᓱᒃᑐᒥᑦ 
ᕿᓂᖅᑎᓗᒋᑦ ᑐᕌᒃᑎᑦᑎᒐᔭᖅᑐᓂᒃ ᑕᐃᒃᑯᓄᖓ ᐃᖃᓇᐃᔭᓕᖅᑎᑕᐅᔪᓄᑦ ᑕᐃᑯᐊᓗ 
ᐃᖃᓇᐃᔭᓕᖅᑎᑕᐅᒐᔭᖅᑎᓐᓇᒋᑦ ᑕᒪᑐᒨᓇ ᐊᓯᔾᔨᕋᒃᓴᐅᖏᑦᑐᒃᑯᑦ ᑐᑭᓯᓇᖅᓯᑎᑦᑎᔪᑎᒃᑯᑦ. ᐃᒪᓐᓇᐃᒪᑦ, ᐃᓚᖏᑦ 
ᐃᖃᓇᐃᔭᓕᖅᑎᑦᑎᓂᕐᒥ ᐊᐅᓚᑦᑎᔨᑦ ᐅᖃᒃᓯᒪᖕᒪᑕ ᐃᓱᒪᒋᔭᒥᖕᓂᑦ ᓈᒪᖏᒃᑲᓗᐊᕐᒪᒡᒍᖅ ᑭᒃᑯᓕᒫᑦ ᓂᕆᐅᒋᔭᐅᒃᐸᑕ 
ᐊᓂᒍᖅᑎᑕᐅᕙᒡᓗᑎᒃ ᐊᔾᔨᒌᒃᑯᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᒃᑯᑦ, ᐱᔾᔪᑎᒋᓪᓗᒍ ᑐᙵᕕᖃᒃᑎᑕᐅᖕᒪᑕ 
ᐱᓕᕆᔪᓯᐅᕙᒃᑐᖅ ᐱᔭᐅᓂᖅᓴᐅᑎᑕᐅᓇᓱᐊᕐᓗᑎᒃ ᐊᑐᐊᖅᓯᑦᑎᐊᕈᓐᓇᖅᑐᑦ ᐊᐱᖅᓱᖅᑕᐅᓂᕐᒥᑦ, 
ᑕᐃᒪᓐᓇᐃᓘᕆᐊᖃᖏᑦᑑᒐᓗᐊᑦ ᐱᓕᕆᔪᓐᓇᕐᓃᑦ ᐱᔭᐅᔭᕆᐊᖃᖔᕋᓗᐊᕐᒪᑕ ᐃᖃᓇᐃᔮᒧᑦ. ᐃᓚᖏᑦ ᐱᓕᕆᖃᑕᐅᔪᑦ 
ᐃᒪᓐᓇᐃᓘᖁᔨᓕᓚᐅᕐᒪᑕ ᑕᒪᓐᓇ ᐊᐱᖅᓱᕐᓂᖅ ᓴᙱᓂᖃᓗᐊᕌᓗᒃᑎᑕᐅᖁᔭᐅᓇᓂ ᐊᑐᖅᑕᐅᖃᑦᑕᓚᐅᕐᓂᖓᑑᑦ 
ᐃᓱᒪᓕᐅᕈᑎᖃᒃᑎᓗᒋᑦ ᐃᖃᓇᐃᔭᓕᖅᑎᑦᑎᓇᓱᐊᕐᓗᑎᒃ ᓄᓇᕗᑦ ᐃᓄᖏᓐᓂᑦ, ᐱᓗᐊᙳᐊᖅᑐᒥᑦ ᑲᒪᒋᔭᐅᔪᑎᒋᔭᖏᑦ 
ᐱᐅᓈᖃᒃᑕᖅᑎᓪᓗᒋᑦ ᐊᓯᖏᑎᒍ ᑖᒃᑯᓇᓂ ᓂᕈᐊᖅᓯᔪᑎᒋᔭᐅᔪᓂᑦ ᐱᓕᕆᔪᓯᐅᕙᒃᑐᓂ. 
 
ᑐᓴᓚᐅᕋᑦᑕ ᖃᑦᓯᑲᓪᓚᖕᓂᑦ ᐃᓱᒫᓗᑕᐅᔪᓂᑦ ᒪᑯᓇᓂ ᐊᑐᖅᑕᐅᓂᖏᓐᓂ ᐃᓕᖅᑯᓯᕆᕙᒃᑕᖏᓐᓂ 
ᐊᐱᖅᓱᖅᑕᐅᑎᓪᓗᒋᑦ ᐊᐱᖅᑯᑎᖏᓐᓄᑦ. ᐃᓕᖅᑯᓯᕆᓱᖏᑦ ᐊᐱᖅᓱᖅᑕᐅᑎᓪᓗᒋᑦ ᐊᐱᕆᔭᐅᓱᖓᒪᑕ 
ᐃᖃᓇᐃᔭᖅᑖᕋᓱᐊᖅᑐᑦ ᐅᖃᐅᓯᖃᖁᔭᐅᓪᓗᑎᒃ ᐱᓕᕆᔪᓐᓇᕐᓂᕐᒥᖕᓂᑦ ᐊᒻᒪᓗ ᐊᔪᖏᓐᓂᖏᓐᓂᕐᒥᖕᓂᑦ ᐅᓂᒃᑳᕐᓗᑎᒃ 

ᐊᑐᓚᐅᖅᓯᒪᔭᒥᖕᓂᑦ ᑐᑭᓯᓇᖅᓯᑎᑦᑎᒐᔭᖅᑐᓂᒃ ᐱᓕᕆᔪᓐᓇᕐᓂᖏᓐᓂᑦ ᐊᒻᒪᓗ ᐊᔪᖏᓐᓂᖏᓐᓂᑦ. 
ᐅᖃᓚᐅᖅᑕᖏᓐᓂ ᑖᑯᓇᓂ ᑕᐃᒪᓐᓇᐃᑐᓂ ᐊᐱᖅᓱᕐᓂᑦ ᒪᑯᐊᖑᒪᑕ ᓇᓚᐅᑦᑎᓛᖅ ᖃᐅᔨᒪᕙᒌᕈᑎ ᓯᕗᓂᒃᓴᒥᑦ 
ᐱᓕᕆᓂᐅᒐᔭᖅᑐᓂᒃ ᒪᓐᓇᐅᖕᒪᑦ ᑕᐃᓱᒪᓂᐅᓚᐅᖅᑐᖅ ᐊᓂᒍᖅᑐᓂ ᐱᓕᕆᓂᕆᓚᐅᖅᓯᒪᔭᖓ ᐊᔾᔨᓪᓗᐊᐸᓗᐊᓂᑦ 
ᐱᓕᕆᔭᕆᐊᖃᓕᖅᑎᓪᓗᒍ.  ᑖᓐᓇ ᐊᐱᖅᓱᕐᓂᕐᒧᑦ ᐱᓕᕆᔪᑎ ᐋᖅᑭᒃᑕᐅᓯᒪᖕᒪᑦ ᐃᑲᔪᕈᑕᐅᓇᓱᐊᕐᓗᓂ ᐃᓄᖕᓂᑦ 
ᑕᐃᒃᑯᓂᖓ ᐱᔭᐅᓯᒪᔭᕆᐊᓕᖕᓂᑦ ᒪᓕᒐᖅᑎᒍᔪᓂᑦ ᐊᔪᕈᓐᓃᖅᓴᑎᑕᐅᓯᒪᖏᑦᑐᓄᑦ ᐊᒻᒪᓗ 
ᐅᒃᐱᕐᓇᕈᑎᒃᓴᖅᑖᖅᓯᒪᖏᑦᑐᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, ᑐᓴᓚᐅᕋᑦᑕ ᐅᓄᖅᑐᓂᑦ ᐃᓅᖃᑎᒋᓂᑦ ᑕᒪᓐᓇᒍᖅ 
ᐊᐱᖅᓱᕐᓂᒧᑦ ᐱᓕᕆᔪᑕᐅᓱᖅ ᐱᔭᕐᓂᖏᑦᑐᐊᓘᖕᒪᑦ ᐃᓚᖏᓐᓄᑦ ᐃᓄᖕᓄᑦ ᐊᒻᒪᓗ ᐃᒪᓐᓇᐃᓘᖁᔨᓕᓚᐅᖅᖢᑎᒃ 
ᐃᖃᓇᐃᔭᓕᖅᑎᑦᑎᓂᕐᒧᑦ ᐊᐅᓚᑦᑎᔨᓂᑦ ᐊᑐᓕᕐᓗᑎᒃ ᐊᒻᒪᓗ ᖃᐅᔨᓱᖅᓯᓂᕐᒧᑦ ᐱᓕᕆᔪᑎᑦ ᑐᕌᖓᓗᑎᒃ 
ᐊᐱᖅᓱᖅᑕᐅᔪᓄᑦ ᐊᒻᒪᓗ ᐃᖃᓇᐃ ᔭᓄᑦ ᐱᓇᓱᐊᖅᑕᐅᔪᓄᑦ. ᑕᒪᓐᓇ ᐊᓯᐊᒍᖓᒪᑦ ᐊᑑᑎᖃᑦᑎᐊᕐᓂᖓᑕ 
ᓴᓇᔭᒃᓴᖁᑎᐅᑉ ᐃᓘᓇᓕᒫᖓᓂᑦ ᖃᐅᔨᓇᓱᐊᕐᓂᕐᒥᑦ ᐊᔪᐃᓐᓈᕆᔭᕆᐊᓕᖕᓂᑦ, ᐱᕚᓪᓕᕈᑎᓂᑦ ᐊᒻᒪᓗ 
ᓴᖅᑭᔪᑎᒋᔭᖏᓐᓂᑦ ᐃᓕᖅᑯᓯᖃᓂᖓᓂᑦ ᐊᐱᖅᓱᕐᓂᕐᒧᑦ, ᐃᓱᒫᓗᑎᑦ ᐅᖃᐅᑕᐅᔪᑦ ᐱᓕᕆᖃᑕᐅᔪᓄᑦ 
ᐃᒪᓐᓇᐃᓘᖁᔨᓕᓚᐅᕐᒪᑕ ᑕᐅᕗᖓᒃᑲᓐᓂᖅ ᖃᐅᔨᓇᓱᐊᕐᓃᑦ ᐱᓕᕆᐊᖑᔪᓐᓇᕐᒪᑕ ᑕᒪᓐᓇ ᐱᓕᕆᔪᓯᐅᕙᒃᑐᖅ 
ᐊᑐᖅᑕᐅᓚᕆᖁᓪᓗᒍ ᐃᓕᖅᑯᓯᖃᕐᓗᓂ ᐃᑲᔪᕋᓱᐊᕐᓂᕐᒥᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᐃᓄᖕᓂᑦ.  
 
ᓄᓇᓕᓕᕆᓂᕐᒥ−ᖁᕙᓯᒡᓂᓕᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐅᖃᐅᑎᖃᓚᐅᕐᒪᑕ ᐊᒃᓲᓂᖅᓴᕈᒃ 
ᖃᓄᑐᐃᓐᓈᖅᑎᑦᑎᓇᓱᐊᕐᓂᐊᓂᐊᓕᖅᑐᑦ ᒪᑯᓇᙵᓪᓕ ᓄᓇᓕᖃᕕᐅᔪᓂᑦ ᐅᕝᕙᓗᓂᑦ ᒐᕙᒪᑐᖃᒃᑯᑦ ᒐᕙᒪᒋᔭᐅᔪᓂᑦ 
ᒪᑯᓄᖓᖓᔪᓂ ᑭᒃᑯᓐᓂᑦ ᐊᒻᒪᓗ ᖃᓄᖅ ᐃᖃᓇᐃᔭᓕᖅᑎᑦᑎᖃᑦᑕᕐᓂᕐᒥᖕᓂ. ᑐᓴᓚᐅᖅᐳᒍᑦ ᐊᖓᔪᖄᕆᔭᐅᔪᓂᑦ 
ᓄᓇᓕᓕᕆᔨᒃᑯᓐᓂ ᐱᓕᕆᔨᐅᔪᓂᑦ ᑕᐃᑯᐊᓗ ᑲᔪᓯᑦᑎᐊᓂᕋᐃᓪᓗᑎᒃ ᐃᖃᓇᐃᔭᓕᖅᑎᑦᑎᓂᕐᒥᖕᓂᑦ ᐃᓅᖃᑎᒋᓂᑦ 
ᑐᙵᕕᒋᓪᓗᒋᑦ ᐱᔪᓐᓇᖅᓯᔪᓐᓇᕐᓂᖏᑦ ᐃᖃᓇᐃᓕᖅᑎᓪᓗᒋᑦ, ᐊᑐᙱᖓᕐᓗᒋᑦ ᐅᒃᐱᕐᓇᕈᓐᓇᕐᓂᑦ, ᐊᒻᒪᓗ 
ᐋᖅᑭᒃᓱᐃᓕᕐᓗᑎᒃ ᐊᔪᕈᓐᓃᖅᓴᑎᑦᑎᓂᕐᒧᑦ ᐸᕐᓇᒍᑎᓂᑦ ᐱᔭᐅᑎᑦᑎᔪᑕᐅᓪᓗᑎᒃ ᓄᑖᓄᑦ ᐃᖃᓇᐃᔭᖅᑎᓄᑦ 
ᐱᔭᐅᓯᒪᔭᕆᐊᓕᖕᓂᑦ ᐱᓕᕆᔪᓐᓇᕐᓂᕆᔭᕆᐊᓕᖏᓐᓂᑦ ᐃᖃᓇᐃᔭᖅᑎᐅᓕᖅᑎᓗᒋᑦ. ᑐᓴᕐᕕᖃᓚᐅᕐᒥᔪᒍᑦ ᐊᑕᐅᓯᕐᒥᑦ 
ᐊᖓᔪᖄᕆᔭᐅᔪᒥᑦ ᓄᓇᕗᑦ ᒐᕙᒪᒃᑯᓐᓂ ᐅᖃᓚᐅᕐᒪᑦ ᓇᖕᒥᓂᕈᒃ ᐊᑐᖅᑕᐅᔪᓐᓇᖅᑐᓂᒃ 
ᖃᓄᑐᐃᓈᕈᓐᓇᕐᓂᖃᒃᑎᑦᑎᖕᒪᑕ ᑭᒃᑯᓐᓂᑦ ᐃᖃᓇᐃᔭᓕᖅᑎᑦᑎᒐᔭᕈᑎᒃ, ᑭᓯᐊᓂ ᑕᒪᓐᓇᒍᖅ ᓴᕿᓚᐅᕐᒪᑦ ᐊᑯᓂᐊᓗᒃ 
ᖃᐅᔨᒪᔭᐅᓕᓂᖓᓄᑦ ᑲᔪᓯᑦᑎᐊᕈᓐᓇᕐᓂᖓ ᐊᐅᓚᑦᑎᔨᐅᓪᓗᓂ ᐊᒻᒪᓗ ᐊᑐᕐᒪᑕᒍᖅ ᐱᓕᕆᔪᑕᐅᖔᕈᓐᓇᖅᑐᓂᑦ 
ᓵᑕᒃᓴᐅᔪᓐᓇᕐᓂᖕᓄᑦ ᐱᓕᕆᔪᑎᓂᑦ.  
 
ᖃᐅᔨᔭᐅᓚᐅᕐᒪᑦ ᐃᒪᓇᐅᔪᓐᓇᕐᓂᖓᓂᑦ, ᐃᖃᓇᐃᔭᓕᖅᑎᑦᑎᓪᓗᒋᑦ ᑐᙵᕕᖃᕐᓗᑎᒃ ᐃᖃᓇᐃᔭᖅᑖᕋᓱᐊᖅᑐᑉ 
ᐱᔪᓐᓇᖅᓯᔪᓐᓇᕐᓂᖓᓂᑦ ᐊᑐᙱᖔᕐᓗᑎᒃ ᐊᖑᑎᐅᑉ/ᐊᕐᓇᐅᑉ ᐅᒃᐱᕐᓇᕈᓐᓇᕐᓂᖓᓂᑦ ᑕᒪᓐᓇ ᐱᐅᔪᐊᓘᖕᒪᑦ 
ᐅᓄᖅᓯᒋᐊᖅᑎᑦᑎᔪᑕᐅᒐᔭᕐᓗᓂ ᐃᓄᖕᓂᑦ ᐃᖃᓇᐃᔭᓕᖅᑎᑦᑎᓂᒥ, ᐃᒃᐱᒋᔭᐅᑦᑎᐊᕆᐊᖃᕐᒪᑦ ᓇᓗᓇᖏᑦᑎᐊᖅᑐᒥᑦ 
ᐸᕐᓇᒃᓯᒪᔪᑎᑕᖃᓗᓂ ᐊᒻᒪᓗ ᐱᓕᕆᔪᑕᐅᓱᓂᑦ ᐋᖅᑭᒃᑕᐅᓯᒪᔪᖃᕐᓗᓂ ᓄᑖᒧᑦ ᐃᖃᓇᐃᔭᖅᑎᒧᑦ ᐃᑲᔪᕈᑕᐅᒐᔭᖅᑐᓂᒃ 
ᐊᖑᑎᑦ/ᐊᕐᓇᐃᑦ ᐃᖃᓇᐃᔭᖅᑖᖅᑎᑕᐅᖁᓇᒋᑦ ᐃᖃᓇᐃᔮᓂᑦ ᐊᖑᑎᐅᑉ/ᐊᕐᓇᐅᑉ ᑲᔪᓯᑎᑦᑐᓇᕋᔭᖏᑕᖏᓐᓂᑦ. 
ᑐᓴᓚᐅᖅᐳᒍᑦ ᐱᓕᕆᔪᓯᑦᑎᐊᕙᐅᓛᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᑐᙵᕕᖃᕐᓗᓂ ᐱᔪᓐᓇᖅᓯᔪᓐᓇᕐᓂᖓᓂᑦ, 
ᐊᑐᙱᖔᕐᓗᒋᑦ ᐅᒃᐱᕐᓇᕈᓐᓇᕐᓂᖏᑦ, ᐱᒋᐊᕈᑎᖃᕐᓗᓂ ᐃᖃᓇᐃᔭᖅᑎ 25% ᐳᓴᓐᑎᓂᑦ ᐃᖃᓇᐃᔮᖑᓪᓗᐊᑕᓱᓂᑦ 
ᐃᖃᓇᐃᔭᖅᑎᑕᐅᓗᓂ ᐊᒻᒪᓗ ᑲᒪᒋᔭᕆᐊᖃᑕᖃᕐᓂᖓ 75% ᐳᓴᓐᑎᐅᓗᓂ ᐱᕕᖃᒃᑎᑕᐅᓂᖓᓂ 
ᐃᖃᓇᐃᔭᓕᒪᒃᓴᑎᑕᐅᕕᒋᖃᑦᑕᕐᓗᓂᐅᒃ. ᐊᑐᖅᑎᓪᓗᒋᑦ ᐱᕕᖃᕐᓂᑦ ᑕᒪᓐᓇ ᐅᓄᓕᕇᒡᓂᖅ ᐊᓯᔾᔨᕋᔭᕐᒪᑦ 
ᐱᔪᓐᓇᖅᓯᓇᓱᐊᕐᓂᖏᓐᓂ ᐊᒻᒪᓗ ᐊᔪᕈᓐᓃᕋᓱᐊᕐᓂᖏᓐᓂ ᐃᖃᓇᐃᔭᓚᕆᒍᓐᓇᖅᓯᓇᓱᐊᕐᓂᖏᓐᓂ.  
 
ᑐᑭᓯᑎᑕᐅᒋᐊᓚᐅᖅᐳᒍᑦ ᑕᒪᒃᑯᐊᒍᖅ ᐱᔪᓐᓇᖅᑎᑕᐅᑎᓪᓗᒋᑦ ᐊᐅᓚᑦᑎᔨᑦ ᖃᓄᑐᐃᓐᓈᕈᓐᓇᕐᓂᕐᒥᑦ ᐊᒻᒪᓗ 
ᐃᓱᒪᓕᐅᕈᑎᖃᕈᓐᓇᕐᓂᕐᒥᑦ ᑐᑭᖃᖏᒪᑦ ᓵᑕᒃᓴᐅᖏᓐᓂᖅᓴᐅᔪᓇᕐᓂᕐᒥᑦ ᐅᕝᕙᓗᓂᑦ ᐃᓚᐃᓐᓈᕈᓐᓇᓕᕐᓂᕐᒥᑦ. 
ᐱᓕᕆᖃᑕᐅᔪᑦ ᑐᑭᓯᔭᐅᑎᑦᑎᒋᐊᓚᐅᕐᒪᑕ ᐃᒪᓐᓇᐅᔭᕆᐊᖃᓚᕆᒡᓂᖓᓂᑦ ᐊᐅᓚᑦᑎᔨᑦ ᑐᑭᓯᐊᔭᕆᐊᖃᕐᒪᑕ 
ᐱᒻᒪᕆᐅᓂᖓᓂᑦ ᐃᖃᓇᐃᔭᓕᖅᑎᑦᑎᓂᕐᒥᒃ ᐃᓄᖕᓂᑦ (ᐱᖃᓯᐅᑎᓗᒋᑦ ᖃᐅᔨᒪᓗᑎᒃ ᑎᑎᕋᒃᓯᒪᔪᖅ 23−ᒥᑦ), 

ᓇᓗᓇᐃᖅᓯᔪᓐᓇᕐᓗᑎᒃ ᐱᔪᓐᓇᖅᓯᔪᓐᓇᕐᓂᖏᓐᓂᑦ ᐃᓄᖕᓂᑦ ᐃᖃᓇᐃᔭᖅᑖᕋᓱᒃᑐᓂᑦ, ᐊᒻᒪᓗ ᐱᔭᐅᑎᑦᑎᓗᓂ ᓄᑖᑦ 
ᐃᖃᓇᐃᔭᓕᖅᑎᑕᐅᔪᓄᑦ ᐃᑲᔪᓱᖅᑕᐅᔪᑎᓂᒃ ᐊᒻᒪᓗ ᐃᖃᓇᐃᔭᓕᒪᒃᓴᔪᑎᓂᑦ ᐱᔭᐅᔭᕆᐊᓕᖕᓂᑦ 
ᑲᔪᓯᑦᑎᐊᕈᓐᓇᖅᓯᖁᓗᒋᑦ ᐃᖃᓇᐃᔮᕆᓕᖅᑕᖏᓐᓂ. ᐃᒪᓐᓇᐃᓘᖁᔨᔪᖃᓕᓚᐅᕆᕗᖅ ᐱᓕᕆᐊᖃᓂᖅᓴᐅᓂᖅ 
ᓵᑕᒃᓴᐅᔪᓐᓇᕐᓂᕐᒥᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᐊᐅᓚᑦᑎᔨᓂᑦ ᐱᓕᕆᐊᖃᖔᕆᐊᖃᕋᓗᐊᕐᒪᑦ 
ᐃᒪᓐᓇᐅᔪᓐᓇᕐᓂᕐᒪᖔᓄᑦ ᐊᔪᕐᓇᖏᓐᓂᓕᒫᖓᓂ ᐃᓄᖕᓂᑦ ᐃᖃᓇᐃᔭᓕᖅᑎᑦᑎᓚᕆᒋᐊᖃᕐᓗᑎᒃ 
ᐊᑐᖅᑕᐅᙱᖔᕐᓗᒋᑦ ᐃᖃᓇᐃᔭᖅᑐᓕᕆᔨᒃᑯᑦ ᐱᓕᕆᔪᓯᕆᕙᒃᑐᖏᑦ ᐊᓯᖅᑯᑕᐅᖏᓪᓗᑎᒃ ᒪᓕᒃᑕᐅᔭᕆᐊᓕᑦ. 
ᖃᐅᔨᒪᔭᐅᔭᕆᐊᓕᒃ ᑕᒪᒃᑯᐊ ᐅᖃᖃᑎᒋᒍᑎᒋᔭᕗᑦ ᑭᒡᓕᖃᓚᐅᕐᒪᑕ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᓄᑦ 
ᐊᒻᒪᓗ ᐱᓕᕆᖃᑕᐅᔪᑦ ᐅᖃᓪᓚᒍᓐᓇᓚᐅᖏᒪᑕ ᓇᓗᓇᐃᖅᓯᑦᑎᐊᕐᓗᑎᒃ ᑕᒪᒃᑯᓂᖓ ᑐᑭᓯᓇᖅᓯᔪᑎᖏᓐᓂᑦ 
ᐃᓚᒋᐊᖅᓯᔪᑎᓄᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐱᔭᐅᔭᕆᐊᓕᖕᓂᑦ ᐊᒻᒪᓗ ᐃᑲᔪᖅᓱᖅᑕᐅᔪᑎᑦ ᖃᓄᐃᓕᑎᑦᑎᓲᖑᓂᖏᑦ 
ᐃᓘᓐᓇᖓᓂᑦ ᐃᖃᓇᐃᔭᖅᑎᑖᕈᓐᓇᕐᓂᖏᓐᓂᑦ ᐃᖃᓇᐃᔭᕐᕕᖁᑎᑦ ᐅᕝᕙᓗᓂᑦ ᑐᑭᓯᓇᖅᓯᔪᑎᑦ ᑕᒪᒃᑯᓂᖓ 
ᓴᓇᔭᒃᓴᖁᑎᑦ ᐊᐅᓚᑦᑎᕕᖏᓐᓂᑦ. ᑕᐅᕗᖓᒃᑲᓐᓂᖅ ᐅᖃᖃᑎᒋᒍᙱᑦ ᐱᓕᕆᔪᓐᓇᖅᓯᔪᑕᐅᒐᔭᕐᒪᑕ 
ᐋᖅᑭᒃᓯᔪᑕᐅᓗᑎᒃ ᐱᐅᓛᓂᑦ ᐱᓕᕆᔪᓯᕐᓂᑦ ᐋᖅᑭᑦᑎᐊᖅᓯᓗᑎᒃ ᐊᔪᕈᓐᓃᖅᓴᓂᒥᑦ ᐱᔭᐅᔭᕆᐊᓕᖕᓂᑦ ᓄᑖᓄᑦ 
ᐃᖃᓇᐃᔭᖅᑎᓄᑦ ᐊᐅᓚᔪᑎᒋᔭᕆᐊᖃᒃᑕᖏᓐᓂ ᐱᓕᕆᕕᒡᔪᐊᕈᓐᓇᕐᓗᓂ ᐃᖃᓇᐃᔭᕐᕕᖁᑎ.  
 
ᐊᐱᖅᓱᖅᓯᓃᑦ ᐱᓕᕆᐊᖑᔪᑦ ᐃᓄᖕᓂᑦ ᐊᒻᒪᓗ ᐅᖃᓚᒍᓯᖃᕐᓗᑎᒃ ᓂᕈᐊᖅᑕᐅᔪᒥᑦ 
 
ᑐᓴᕋᔪᓚᐅᕋᑦᑕ ᐱᒻᒪᕆᐅᓂᖓᓂᑦ ᐱᖃᓯᐅᔾᔨᓂᕐᒥᑦ ᐃᓄᖕᓂᑦ ᐊᐱᖅᓱᖅᑎᐅᖃᑕᐅᔪᖃᕐᓗᓂ, ᑕᒪᓐᓇᓗ 
ᒪᓕᑦᑎᐊᖅᓯᒪᓪᓗᓂ ᑎᑎᕋᒃᓯᒪᔪᖅ 23−ᒥᑦ ᐅᑯᓇᓂ ᓄᓇᕗᖅᑖᕈᑎᑦ ᐊᖏᖃᑎᒋᒍᑎᖏᑎᖏᓐᓂᑦ. ᐱᓕᕆᖃᑕᐅᔪᑦ 
ᐅᖃᓚᐅᕐᒪᑕ ᐃᓄᖕᓂᒡᒎᖅ ᐃᖃᓇᐃᔭᓕᖅᑎᑦᑎᔨᖃᒃᑎᓪᓗᒋᑦ ᖃᐅᔨᓴᖅᑎᑕᐅᔪᓂᑦ ᐱᓕᕆᔪᓯᐅᕙᒃᑐᑦ 
ᐃᓱᒫᓗᓇᖏᓐᓂᖅᓴᐅᓕᖅᑎᑦᑎᓚᐅᕐᒪᑕ ᐊᒻᒪᓗ ᖁᓚᕈᓐᓃᖅᑎᑦᑎᓂᖅᓴᐅᓪᓗᑎᒃ ᐃᖃᓇᐃᔭᖅᑖᕋᓱᐊᖅᑐᓂᑦ 
ᑐᙵᓱᒃᑎᑕᐅᓂᕐᒥᖕᓄᑦ ᐊᒻᒪᓗ ᑐᑭᓯᐊᔭᐅᓂᖅᓴᐅᒐᔭᕐᓂᕐᒥᖕᓂ. ᓱᓕ ᑕᐅᕗᖓᒃᑲᓐᓂᖅ, ᑐᓴᓚᐅᕋᑦᑕ 
ᐱᕕᖃᒃᑎᑕᐅᑎᓪᓗᒋᑦ ᓂᕈᐊᕈᓐᓇᖅᑎᑕᐅᓪᓗᑎ ᐊᐱᖅᓱᖅᑕᐅᑎᓪᓗᒋᑦ ᐅᖃᓪᓚᒍᓯᕐᒥᑦ, ᐅᕝᕙᓗᓂᑦ ᐅᖃᓪᓚᒍᓯᖅᑎᒍ, 
ᓂᕈᐊᖅᑕᖏᑎᒍ, ᐃᖃᓇᐃᔭᖅᑖᕋᓱᐊᖅᑐᑦ ᐅᖃᐅᓯᖃᑦᑎᐊᕈᓐᓇᕐᓂᖅᓴᐅᓚᐅᕐᒪᑕ ᐃᒻᒥᖕᓂᑦ ᐊᒻᒪᓗ 
ᑕᐃᒪᓐᓇᐅᓂᖓᓄᑦ ᐱᑦᑎᐊᕐᓂᖅᓴᐅᖃᑦᑕᓚᐅᖅᐳᑦ ᐊᐱᖅᓱᖅᑕᐅᑎᓪᓗᒋᑦ ᐱᓕᕆᔪᓯᐅᕙᒃᑐᒃᑯᑦ. ᐊᑕᐅᓯᖅ 
ᐱᓕᕆᖃᑕᐅᔪᖅ, ᐱᓕᕆᖃᑕᐅᓚᐅᖅᑐᖅ ᐅᓄᖅᑐᓂᑦ ᐊᐱᖅᓱᕐᓂᐅᔪᓂ, ᒥᒃᓴᐅᓴᒃᓯᓚᐅᖅᒪᑦ ᐊᕝᕙᓪᓗᐊᐸᓗᖏᑦ 
ᐊᐱᖅᓱᖅᑕᐅᔪᑦ ᓂᕈᐊᓚᐅᓂᖏᓐᓂᑦ ᐊᐱᖅᓱᖅᑕᐅᔪᒪᓪᓗᑎᒃ ᐃᓘᓐᓇᓕᒫᖓᓂ ᐅᕝᕙᓗᓂᑦ ᐃᓚᖓᓂ 
ᐃᓄᒃᑎᑑᕐᕕᐅᓗᓂ. 
 
ᐃᖃᓇᐃᔭᓚᐅᑲᒃᑎᑕᐅᔪᑦ ᐃᖃᓇᐃᔮᒥ 
 
ᐃᖃᓇᐃᔭᓚᐅᑲᒃᑎᑕᐅᔪᑦ ᐃᒪᓐᓇᐃᓘᖅᑎᑕᐅᓇᓱᓲᖑᒪᑕ ᐱᔭᐅᓯᒪᑲᐃᓐᓇᕐᓗᑎᒃ ᕿᓚᒻᒥᐅᓗᑎᒃ 
ᐃᖃᓇᐃᔭᖅᑎᑕᐅᑲᐃᓇᕐᓗᑎᒃ ᐱᔭᐅᔭᕆᐊᖃᓂᖏᑎᒍ ᒐᕙᒪᒃᑯᓐᓂᑦ. ᐅᖃᓪᓚᖃᑎᖃᓚᐅᕋᑦᑕ ᖃᑦᓯᑲᓪᓚᖕᓂᑦ 
ᐃᒻᒥᓂᖅᓱᖅᑐᓂᑦ ᐃᖃᓇᐃᔭᓚᐅᑲᒃᑎᑕᐅᔪᓂᑦ ᐅᕝᕙᓗᓂᑦ ᐃᖃᓇᐃᔭᓚᐅᑲᒃᑎᑕᐅᓚᐅᖅᓯᒪᔪᓂᑦ 
ᐃᖃᓇᐃᔭᖅᑎᑕᐅᑎᓪᓗᒋᑦ ᑕᐃᑦᓱᒪᓂ. ᖃᐅᔨᓚᐅᖅᒪᑕᒍᖅ ᐅᓄᖅᑐᓂᑦ ᐱᓕᕆᐊᕆᓇᓱᒋᐊᓕᖕᓂᑦ ᐊᒻᒪᓗ 
ᐃᓕᑉᐹᓪᓕᕈᑎᓂᑦ ᐃᓕᓪᓗᑎᒃ ᑐᕌᖓᔪᓂᑦ ᐃᖃᓇᐃᔭᓚᐅᑲᒡᓂᕐᒥ ᐃᖃᓇᐃᔮᖃᕐᓂᕐᒥᑦ ᐊᒻᒪᓗ ᐋᖅᑭᒃᐸᓪᓕᐊᓗᑎᒃ 
ᐃᖃᓇᐃᔮᓚᕆᒃᑖᖅᐸᓪᓕᐊᓂᕐᒧᑦ ᐃᖃᓇᐃᔮᓄᑦ. 

ᐱᓕᕆᐊᕆᓇᓱᒋᐊᓕᑦ ᑐᕌᖓᔪᑦ ᐃᖃᓇᐃᔭᓚᐅᑲᒡᓂᖕᒥ ᐃᖃᓇᐃᔭᕐᓂᕐᒧᑦ 
 
ᐊᔪᕐᓇᑲᓴᒃᑐᑦ ᐋᖅᑭᒍᑎᕙᓪᓕᐊᓂᑦ ᐃᖃᓇᐃᔮᓚᕆᖕᒥᑦ ᐃᖃᓇᐃᔮᓄᑦ 
 
ᐊᑲᐅᙱᓕᐅᕈᑎᑦ ᑐᕌᖓᔪᑦ ᐃᖃᓇᐃᔭᓚᐅᑲᓂᕐᒥ ᐃᖃᓇᐃᔭᓂᕐᒧᑦ ᐃᓄᖕᓄᑦ ᒐᕙᒪᒃᑯᓐᓂ ᐅᖃᐅᓯᐅᓚᐅᕆᕗᑦ 
ᖃᑦᓰᖅᓱᑲᓪᓚᒡᓗᓂ ᐊᑐᕐᓂᓕᒫᖓᓂ ᐱᖃᒃᑎᐅᖃᑕᐅᔪᑦ ᐱᓕᕆᖃᑎᖃᕐᓂᕐᒥ ᑲᑎᒪᑎᑕᐅᑎᓪᓗᒋᑦ. 
ᐃᖃᓇᐃᔭᓚᐅᖅᓯᒪᔪᑦ ᐃᖃᓇᐃᔭᓚᐅᑲᒃᑎᑕᐅᓗᑎᒃ ᐃᖃᓇᐃᔭᕐᓗᑎᒃ ᐊᔾᔨᒌᓚᐅᖏᒪᑕ ᐊᒃᓱᐊᓗᒃ; ᑐᓵᓚᐅᕋᑦᑕ 
ᐃᓚᖏᑦ ᐃᖃᓇᐃᔭᓚᐅᑲᒃᑎᑕᐅᔪᑦ ᐅᕝᕙᓗᓂᑦ ᐃᓱᓕᕝᕕᓕᖕᓂᑦ ᐃᖃᓇᐃᔭᑦ ᐱᔪᒥᓇᕆᔭᐅᑎᓪᓗᒋᑦ ᑕᐃᒪᓐᓇᐃᑐᑦ 
ᐃᖃᓇᐃᔭᖅᑎᓄᑦ ᐊᒻᒪᓗ ᐃᖃᓇᐃᔭᖅᑎᑦᑎᕙᒃᑐᓄᑦ (ᑐᑭᓕᐅᑎᓗᒍ, ᐃᖃᓇᐃᔭᓚᐅᑲᒃᑐᓄᑦ ᐃᖃᓇᐃᔭᑦ 
ᐃᑲᔪᓂᖃᓚᐅᕐᒪᑕ ᐱᓕᕆᖃᑕᐅᔪᓄᑦ ᐃᓕᓐᓂᐊᖅᑎᐅᓐᓂᖅᐸᑕ ᐅᕝᕙᓗᓂᑦ ᐃᖃᓇᐃᔭᖅᑎᑦᑎᔪᑦ 
ᐃᓐᓄᒃᓯᓯᒪᑲᐃᓐᓇᕈᒪᓐᓂᖅᐸᑕ ᐃᖃᓇᐃᔭᖅᑎᖃᕆᐊᓕᖕᓂᑦ ᐃᖃᓇᐃᔭᖅᑎᓪᓚᕆᖃᖏᑦᑐᓂᑦ ᐃᖃᓇᐃᔭᓂᑦ 
ᐃᖃᓇᐃᔮᕈᒃᑎᑕᐅᓯᒪᖏᑦᑐᓂᑦ), ᐅᓄᕐᓂᖅᓴᐃᑦ ᐃᖃᓇᐃᔭᓚᐅᑲᒃᑎᑕᐅᔪᑦ ᐃᖃᓇᐃᔭᖅᑎᑦ, ᐅᕝᕙᓗᓂᑦ 
ᐃᖃᓇᐃᔭᖅᑎᐅᓚᐅᑲᒃᑎᑕᐅᓚᐅᖅᓯᒪᔪᑦ, ᐅᖃᓚᐅᖅᐳᑦ ᐊᑲᐅᒃᓴᕈᓐᓃᖅᑎᑕᐅᓯᒪᓂᕐᒥᖕᓂᑦ.  
 
ᑕᒪᕐᒥᒃ ᐊᐅᓚᑦᑎᔨᑦ ᐊᒻᒪᓗ ᐃᖃᓇᐃᔭᖅᑎᑦ ᑕᒪᐃᑎᒍᑦ ᐅᖃᐅᑎᖃᓚᐅᕐᒪᑕ ᑕᒪᒃᑯᐊ ᐃᖃᓇᐃᔭᓚᐅᑲᒃᑎᑕᐅᔪᑦ 
ᐃᖃᓇᐃᔭᖅᑎᑦ ᐱᔪᒪᔭᖃᓚᐅᕐᒪᑕ ᐃᖃᓇᐃᔭᓚᕆᖃᒍᒪᓪᓗᑎᒃ ᐃᖃᓇᐃᔭᒥ ᐊᒻᒪᓗ ᐅᓄᖅᑐᑦ ᑕᑯᓚᐅᕐᒪᑕ 
ᐱᓯᒪᓕᑐᐊᕈᑎᒃ ᐃᖃᓇᐃᔭᓚᐅᑲᒡᓂᕐᒥ ᐃᖃᓇᐃᔭᕐᒥᑦ ᐃᒪᓐᓇᐅᓱᕆᔭᐅᓪᓗᓂ “ᒪᑦᑐᔭᐅᔪᓐᓇᐃᓕᔪᑎᒋᓇᓱᒋᔭᐅᓪᓗᓂ” 
ᒐᕙᒪᒃᑯᑦ ᐃᖃᓇᐃᔭᕕᖏᓂᑦ, ᑕᒪᑐᒪᓂᓗ ᑭᒃᑯᑐᐃᓐᓇᐃᑦ ᐱᔪᓐᓇᖅᓯᔪᓐᓇᕐᒪᑕ ᐊᑑᑎᖃᑦᑎᐊᖅᑐᒥᑦ 
ᐃᖃᓇᐃᔭᓚᐅᖅᓯᒪᓕᕐᓂᕐᒥᑦ ᐊᒻᒪᓗ ᐃᖃᓇᐃᔭᖅᑎᐅᖃᑎᒌᒡᓂᕐᒥᑦ ᐊᒻᒪᓗ ᐊᓱᐃᓪᓛᒃ ᐃᖃᓇᐃᔭᖅᑖᕈᓐᓇᖅᓯᔪᑎᒋᓗᒍ 
ᐃᖃᓇᐃᔮᓚᕆᒡᒥᑦ ᐃᖃᓇᐃᔮᒥᑦ. ᑕᐃᒪᐃᒃᑲᓗᖅᑎᓗᒍ, ᑐᓴᕐᕕᖃᓚᐅᕋᑦᑕ ᐅᓄᖅᑐᓂᑦ ᐊᑐᖅᑕᐅᓯᒪᔪᓂᑦ ᐃᓄᖕᓂᑦ 
ᐃᖃᓇᐃᔭᖅᑎᑕᐅᓕᖅᑎᓪᓗᒋᑦ ᐃᖃᓇᐃᔭᓚᐅᑲᒡᓂᕐᒥ ᐃᖃᓇᐃᔮᓂ ᐊᕐᕌᒍᒐᓴᒡᓂ, ᑕᐃᒫᖑᒐᓗᐊᖅᑎᓗᒍ 
ᐱᓇᓱᒋᐊᕋᓗᐊᕌᖓᒥᒃ ᐃᖃᓇᐃᔭᖅᑖᕈᒪᔪᑎᖃᕐᓗᑎᒃ ᐊᔾᔨᓪᓗᐊᐸᓗᖏᓐᓂᑦ ᐅᕝᕙᓗᓂᑦ 
ᑕᐃᒪᓐᓇᐃᑦᑐᓪᓗᐊᖑᖃᑎᖏᓐᓂᑦ ᐃᖃᓇᐃᔮᓚᕆᒡᓂᑦ ᐃᖃᓇᐃᔮᓂᑦ, ᐃᖃᓇᐃᔭᖅᑖᕈᓐᓇᓚᐅᖏᑦᑐᑦ ᐱᔾᔪᑎᒋᓪᓗᒍ 
ᐱᔭᐅᓯᒪᔭᕆᐊᓕᖕᓂᑦ ᐃᓕᓴᕐᓇᕈᑎᖃᓚᐅᖏᒪᑕ, ᐅᕝᕙᓗᓂᑦ ᐱᑦᑎᐊᕈᓇᓚᐅᖕᒪᑕ ᓈᒪᒋᔭᐅᔪᓂᑦ ᐊᐱᖅᓱᖅᑕᐅᑎᓪᓗᒋᑦ 
ᐱᓕᕆᔪᓯᐅᕙᒃᑐᓂ. ᑕᐃᒪᓐᓇᐃᑲᓗᐊᖅᑎᓗᒍ “ᐃᖃᓇᐃᔮᖅᑖᖏᒃᑲᓗᐊᖅᑎᓪᓗᒋᑦ” ᐃᖃᓇᐃᔭᓕᖅᑎᑦᑎᓂᕐᒧᑦ 
ᐱᓕᕆᔪᓯᐅᕙᒃᑐᒃᑯᑦ, ᐃᓚᖏᑦ ᐃᖃᓇᐃᔭᓕᖅᑎᑕᐅᑲᓐᓂᖃᑦᑕᓚᐅᕐᒪᑕ ᐃᖃᓚᐃᔭᓚᐅᑲᒃᑎᑕᐅᓂᕐᒥ ᑐᙵᕕᖃᕐᓗᑎᒃ, 
ᑐᑭᓯᓇᖅᓯᔪᑕᐅᓪᓗᓂ ᐃᒪᓐᓇᐅᓂᖓᓂᑦ, ᓱᓕᖕᒪᑦ, ᐱᔪᓐᓇᑦᑎᐊᕐᒪᑕ ᐃᖃᓇᐃᔮᕆᔪᓐᓇᕐᓗᓂᒃ ᐃᖃᓇᐃᔮᖅ.  
 
ᑕᖃᓗᐊᕐᓂ ᐱᖃᖏᓗᐊᕐᓂᕐᒧᑦ ᐱᖏᒡᓇᐃᓯᒪᔪᑎᓂᒃ ᐊᒻᒪᓗ ᐃᑲᔪᖅᑕᐅᔪᑎᓂᒃ 
 
ᖃᑦᓰᓐᓇᐅᒐᓗᐊᑦ ᐱᓕᕆᖃᑕᐅᔪᑦ ᐅᖃᓚᐅᕐᒪᑕ ᐊᐅᓚᑦᑎᕕᖕᓂᑦ ᐱᓕᕆᔪᓯᐅᕙᒃᑐᑦ ᐃᖃᓇᐃᔭᓕᖅᑎᑦᑎᓂᕐᒧᑦ 
ᐃᖃᓇᐃᔭᓚᐅᑲᒃᑎᑕᐅᔪᓄᑦ ᓇᐃᒡᓕᒋᐊᖅᑕᐅᓚᐅᕐᒪᑦ ᐊᒻᒪᓗ ᐱᓕᕆᐊᕆᔭᕐᓂᖅᓯᑎᑦᑎᔪᑕᐅᓪᓗᓂ ᑕᒪᒃᑯᓂᖓᓪᓕ 
ᐃᖃᓇᐃᔭᖅᑎᓚᕆᖕᓂᑦ ᐃᖃᓇᐃᔭᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᓂᑦ. ᑕᒪᒃᑯᓄᖓ ᐋᖅᑭᒍᑕᐅᓪᓗᓂ, ᐃᓚᖏᓐᓄᑦ 
ᐱᓕᕆᐊᖑᔪᓄᑦ, ᑐᓴᓚᐅᕋᑦᑕ ᑕᒪᒃᑯᐊᒍᖅ ᐃᖃᓇᐃᔭᓚᐅᑲᒃᑎᑦᑎᓂᕐᒧᑦ ᐃᖃᓇᐃᔮᑦ ᐊᒻᒪᓗ ᓂᕈᐊᖅᓯᓂᕐᒧᑦ 
ᐱᓕᕆᔪᓯᐅᕙᒃᑐᑦ ᐃᓐᓄᒃᓯᔪᑕᐅᖁᓗᒋᑦ ᐃᖃᓇᐃᔭᒧᑦ ᐃᖃᓇᐃᔭᖅᑎᓚᕆᐅᓕᕐᓗᑎᒃ ᐱᐅᓂᖅᓴᐅᒐᔭᕋᓗᐊᕐᒪᑕ. 
ᑐᓴᓚᐅᕋᑦᑕ ᐃᓚᖏᓐᓂᑦ ᐱᓕᕆᖃᑕᐅᔪᓂᑦ ᐱᑕᖃᓚᐅᕐᓂᖓᓂᑦ ᖃᑦᓯᑲᓪᓚᖕᓂᑦ ᐱᐅᓈᖏᔪᑎᓂᑦ 
ᐊᑯᓂᐊᓘᓕᕈᑕᐅᓪᓗᑎᒃ ᐃᖃᓇᐃᔭᓚᐅᑲᑎᑕᐅᔪᓄᑦ ᐃᖃᓇᐃᔭᓂ. ᐱᑕᖃᒃᑎᓐᓇᒋᑦ ᐃᖃᓇᐃᔮᒥ ᐱᖏᒡᓇᐃᕈᑎᑦ 
ᐊᒃᓱᕈᓗᐊᓕᕈᑕᐅᓱᖑᒪᑕ ᐱᓕᕆᖃᑕᐅᑎᑕᐅᔪᓄᑦ ᐊᒻᒪᓗ ᐃᒪᓐᓇᐅᔭᕆᐊᖃᓕᖅᑎᑦᑎᓪᓗᑎᒃ ᐃᖃᓇᐃᔭᖅᑎᓄᑦ 
ᐊᕕᒃᑐᕆᐊᖃᓕᕐᓗᓂᒋᑦ ᖃᐅᔨᒪᓇᓱᐊᖅᑕᖏᑦ ᐃᖃᓇᐃᔭᒥᓂᑦ ᐃᖃᓇᐃᔭᖅᑎᓪᓗᒋᑦ ᐊᒻᒪᓗ 
ᐃᖃᓇᐃᔮᒃᓴᖅᓯᐅᕆᐊᖃᓕᕐᓗᑎᒃ ᓯᕗᓂᑐᖄᓗᐊᓂ ᐃᓱᓕᓚᐅᔾᔮᑎᓐᓇᒍ ᓱᓕ ᑳᓐᑐᕌᒍᑎᒋᓯᒪᔭᖓ. ᐃᓚᖏᑦ 
ᐱᓕᕆᖃᑕᐅᔪᑦ ᐅᖃᐅᓯᖃᓚᐅᕐᒥᖕᒪᑕ ᐱᐅᒃᓴᖏᓐᓂᕐᒥᖕᓂᑦ ᐃᖃᓇᐃᔭᖅᑎᑕᐅᓂᕐᒥᑦ ᐃᖃᓇᐃᔭᓚᐅᑲᒃᑎᑕᐅᓂᕐᒥ 

ᐱᔪᓐᓇᖅᓯᑎᑦᑎᓚᐅᖏᒪᑕᒍᖅ ᐅᓄᖅᑐᑲᓪᓚᖕᓂᑦ (ᐃᓘᓇᓕᒫᖏᓐᓂᐅᖏᑦᑑᒐᓗᐊᖅ) ᐃᑲᔪᖅᑕᐅᔪᑎᓂᑦ 
ᐱᓯᒪᒐᔭᖅᑕᕋᓗᐊᒥᖕᓂᑦ ᐃᖃᓇᐃᔭᖅᑎᓚᕆᐅᒃᐸᑕ ᐃᖃᓇᐃᔭᑎᐅᓂᕐᒥ, ᓱᕐᓗ ᒪᑯᓂᖓ ᐃᑦᑐᐊᕿᔪᑎᒃᓴᓂᒃ ᐊᒻᒪᓗ 
ᓇᔾᔨᔪᖅᓯᐅᑎᓂᑦ ᓄᖃᖓᔪᓐᓇᕈᑎᓂᑦ ᐃᑲᔪᖅᑕᐅᔪᑎᓂᒃ. ᐊᒡᓛᑦ ᐃᖃᓇᐃᔭᖅᑎᓚᕆᐅᒐᓗᐊᑦ ᐃᖃᓇᐃᔭᖅᑎᑦ 
ᐃᓚᖏᓐᓂ ᐃᖃᓇᐃᔭᕐᕖᑦ, ᐃᓚᖏᑦ ᐱᓕᕆᖃᑕᐅᔪᑦ ᖃᐅᔨᒪᓚᐅᕐᒪᑕ ᓂᖓᒡᓇᖅᑐᓂᑦ ᖃᐅᔨᖃᑕᐅᓂᕐᒥᓄᑦ 
ᐃᒃᐱᒋᔭᒥᖕᓂ ᐊᑐᕐᓂᕐᓗᒪᑕᒍᖅ ᐃᖃᓇᐃᔭᓚᐅᑲᒃᑎᑕᐅᔪᓄᑦ ᑳᓐᑐᕌᖑᑎᓂᑦ. 
 
ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᐅᓛᑦ ᐱᓕᕆᔪᓯᐅᕙᒃᑐᑦ ᑐᕌᖓᔪᑦ ᐃᖃᓇᐃᔭᓚᐅᑲᒃᑎᑕᐅᔪᓄᑦ 
ᐃᖃᓇᐃᔮᓄᑦ 
 
ᐱᔭᐅᑎᑦᑎᓂᖅ ᐃᖃᓇᐃᔭᖅᑎᐅᓚᐅᑲᒃᑐᓄᑦ ᐃᖃᓇᐃᔭᖅᑎᓄᑦ ᐱᓕᕆᔪᑎᒃᓴᖃᖁᓗᒋᑦ ᐊᒻᒪᓗ 
ᐃᑲᔪᖅᓱᖅᑕᐅᔪᑎᖃᕐᓗᑎᒃ ᐱᔪᓐᓇᖅᓯᖁᓪᓗᒋᑦ ᐃᖃᓇᐃᔮᓚᕆᒡᓂᑦ ᐃᖃᓇᐃᔮᓂᑦ 
 
ᑐᓴᓚᐅᕋᑦᑕ ᐊᐅᓚᑦᑎᔨᓂᑦ ᐱᓕᕆᔪᓯᑦᑎᐊᕙᐅᓛᑦ ᐊᑐᓚᐅᖅᓯᒪᔭᖏᓐᓂᑦ ᐃᑲᔪᕈᑕᐅᓇᓱᐊᕐᓗᑎᒃ 
ᐃᖃᓇᐃᔭᓚᐅᑲᒃᑎᑕᐅᔪᓄᑦ ᐃᖃᓇᐃᔭᖅᑎᓄᑦ ᐱᔪᓐᓇᖅᓯᖁᓪᓗᒋᑦ ᐃᖃᓇᐃᔮᓚᕆᖕᓂᑦ ᐃᖃᓇᐃᔭᓕᖁᓪᓗᒋᑦ. 
ᐊᑕᐅᓯᖅ ᐊᐅᓚᑦᑎᔨ ᐅᖃᐅᓯᖃᓗᐊᓚᐅᕐᒪᑦ ᑕᒪᒃᑯᐊᒍᖅ ᐃᖃᓇᐃᔭᓚᐅᑲᒃᑎᑕᐅᔪᓂᑦ ᐱᐅᓛᖑᒪᑕ ᓄᐊᕕᐅᓯᒪᔪᑦ 
ᐱᔪᓐᓇᖅᓯᖁᔭᐅᓪᓗᑎᒃ ᐃᖃᓇᐃᔮᓚᕆᒡᓂᑦ ᐃᖃᓇᐃᔭᖅᑎᑦ ᐊᒻᒪᓗ ᐃᖃᓇᐃᔭᓚᐅᑲᒃᑎᑕᐅᔪᑦ/ᐃᓱᓕᕝᕕᒃᓴᓕᑦ 
ᑐᑭᓯᐅᒪᔭᐅᔭᕆᐊᖃᕐᒪᑕ ᐱᕕᒃᓴᖃᕈᑕᐅᓂᖏᓐᓂᑦ ᑕᐃᒃᑯᓇᖓᑦ ᐊᑐᐃᓐᓇᐅᓕᕈᑕᐅᒐᔭᕐᒪᑕ ᐃᖃᓇᐃᔭᓚᕆᓄᑦ 
ᐃᖃᓇᐃᔮᓄᑦ. ᑖᓐᓇ ᐊᐅᓚᑦᑎᔨ ᐅᖃᐅᑎᖃᓚᐅᕐᒪᑦ ᐊᕐᓇᐅᒃᐸᑦ/ᐊᖑᑕᐅᒃᐸᑦ ᐱᓕᕆᓇᓱᐊᖃᑦᑕᓚᐅᕐᒪᑦ 
ᐃᖃᓇᐃᔭᓚᐅᑲᒃᑎᑕᐅᔪᑦ ᐃᖃᓇᐃᔭᖅᑎᑦ ᖃᐅᔨᒪᑎᓐᓇᓱᐊᕐᓗᒋᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᓂᑦ 
ᐊᒻᒪᓗ ᐱᓕᕆᔪᑕᐅᔪᓐᓇᖅᑐᓂᑦ ᐃᑲᔪᕋᔭᖅᑐᓂᒃ ᑖᒃᑯᓂᖓ ᑎᑎᕋᒃᑎᓪᓗᒋᑦ ᐃᖃᓇᐃᔮᖅᑕᕈᒪᔪᑎᓂᑦ ᐊᒻᒪᓗ 
ᐊᐱᖅᓱᖅᑕᐅᑎᓪᓗᒋᑦ ᐱᕙᒌᔭᕈᑎᖃᕈᓐᓇᖅᑎᓪᓗᒋᑦ. ᖃᐅᔨᒪᓗᑎᒃ ᐊᔪᕐᓇᕈᑎᓱᓂᑦ ᐅᖃᐅᑕᐅᔪᓂᑦ ᑕᑉᐸᒃᑯᓇᓂ 
ᖁᓛᓂᑦᑐᓂ ᑐᕌᖓᔪᓂᑦ ᐊᐱᖅᓱᖅᑕᐅᓂᕐᒧᑦ ᐱᓕᕆᔪᓯᐅᕙᒃᑐᓄᑦ, ᐊᐅᓚᑦᑎᔨ ᐱᔭᐅᑎᑦᑎᓇᓱᓚᕆᓚᐅᖅᑐᖅ 
ᐃᖃᓇᐃᔭᓚᐅᑲᒃᑐᑦ ᐃᖃᓇᐃᔭᖅᑎᑦ ᐱᕕᒃᓴᖃᒃᑎᓐᓇᓱᐊᕐᓗᒋᑦ ᐱᔭᕆᐅᒃᓴᓗᑎ ᐊᐱᖅᓱᖅᑕᐅᑎᓪᓗᒋᑦ 
ᐊᔪᕈᓐᓃᖅᓴᔪᑕᐅᓗᓂ. ᑐᓴᒃᑲᓐᓂᓚᐅᕐᒥᔪᒍᑦ ᐅᓄᖅᑐᑲᓪᓚᖕᓂᑦ ᐱᓕᕆᖃᑕᐅᔪᓂᑦ ᐱᒻᒪᕆᐊᓘᖕᒪᒡᒍᖅ 
ᐊᔪᕈᓐᓃᖅᓴᖃᑦᑕᑦᑎᑦᑎᐊᕐᓗᓂ ᐊᒻᒪᓗ ᐊᔪᕆᒃᓯᐅᔭᐅᓯᒪᑦᑎᐊᕐᓗᑎᒃ ᐊᔪᕐᓇᖏᓐᓂᓕᒫᖓᓄᑦ 
ᐃᖃᓇᐃᔭᖅᑎᐅᓚᐅᑲᒃᑎᑕᐅᑎᓪᓗᒋᑦ ᐃᓱᓕᕝᕕᒃᓴᓕᖕᒥᑦ, ᐊᓱᐃᓪᓛᒃ ᐃᖃᓇᐃᔭᓪᓚᕆᖕᒥᑦ ᐃᖃᓇᐃᔭᒥᑦ 
ᐊᑐᐃᓐᓇᐅᔪᖃᓕᖅᐸᑦ, ᐃᖃᓇᐃᔭᖅᑎᐅᓚᐅᑲᒃᑐᖅ ᖁᓚᖏᑦᑎᐊᓕᕋᔭᕐᒪᑦ ᐃᖃᓇᐃᔭᖅᑖᕈᒪᔪᑎᓕᐅᕐᓗᓂ 
ᐃᖃᓇᐃᔮᒧᑦ.  
 
ᐲᖅᓯᓂᖅ ᐊᐅᓚᑦᑎᕕᖕᒥ ᐊᐳᖅᑕᕈᑕᐅᕙᒃᑐᓂᑦ ᐃᖃᓇᐃᔭᓚᐅᑲᒃᑎᑕᐅᔪᓄᑦ ᐃᖃᓇᐃᔭᖅᑎᓄᑦ 
 
ᑐᓴᓚᐅᕋᑦᑕ ᐃᓚᖏᒡᒎᖅ ᐊᐳᖅᑕᕈᑕᐅᕙᒃᑐᑦ ᐃᖃᓇᐃᔭᖅᑎᓚᕆᖑᖔᕐᓂᕐᒧᑦ ᐃᖃᓇᐃᔭᖅᑎᐅᓚᐅᑲᒃᑐᓄᑦ 
ᐃᖃᓇᐃᔭᖅᑎᓚᕆᐅᓕᕋᓱᐊᖅᑎᓗᒋᑦ ᐃᖃᓇᐃᔭᒥ ᑐᙵᕕᖃᕐᒪᑕ ᐱᓕᕆᔪᓯᐅᕙᒃᑐᓂᒃ ᐃᖃᓇᐃᔭᓚᐊᒃᑲᒃᑎᑕᐅᔪᓂᑦ 
ᐃᖃᓇᐃᔭᖅᑎᓂᑦ ᖃᐅᔨᒪᔭᐅᖏᑐᐃᓇᕆᐊᖃᕐᒪᑕ. ᐃᒪᓐᓇᐅᖕᒪᑦ, ᑐᓴᓚᐊᕋᑦᑕ ᐃᖃᓇᐃᔭᖅᑎᐅᓚᐅᑲᒃᑐᑦ 
ᐃᖃᓇᐃᔭᖅᑎᑦ ᐃᖃᓇᐃᔭᖅᑖᕈᒪᔪᑎᖏᑦ ᐱᓯᒪᔭᐅᓱᖑᒪᑕᒍᖅ ᐊᕐᕕᓕᓂᖕᓄᑦ ᑕᖅᑭᓄᑦ ᐊᒻᒪᓗ ᐲᖅᑕᐅᓱᖑᓪᓗᑎᒃ 
ᑎᑎᖅᓯᕕᐅᓯᒪᔪᓂᑦ ᐃᖃᓇᐃᔭᖅᑎᐅᓕᕈᓐᓇᑐᐃᓐᓇᕆᐊᓕᖕᓂᑦ. ᐃᓚᖏᑦ ᐱᖃᒃᑎᐅᖃᑕᐅᔪᑦ ᖃᐅᔨᓚᐅᕐᒪᑕ ᑕᒪᓐᓇ 
ᐃᓴᒪᖅᓲᑕᐅᓂᖓᓂᑦ ᖃᓄᑎᒋ ᐱᕕᖃᒃᑎᑕᐅᔪᓐᓇᕐᓂᖏᑦ ᐊᒻᒪᓗ ᖃᐅᔨᑎᑦᑎᓪᓗᑎᒃ ᐅᓄᖅᑐᒡᒎᖅ 
ᐃᖃᓇᐃᔭᓚᐅᑲᒃᑎᑕᐅᔪᑦ ᐃᖃᓇᐃᔭᖅᑎᑦ ᖃᐅᔨᒪᖏᒪᑕ ᑕᒪᑐᒥᖓ ᐱᓕᕆᔪᓯᐅᕙᒃᑐᒥᑦ. ᑐᓴᓚᐅᕐᒥᔪᒍᑦ 
ᐅᓄᖅᑐᑲᓛᓗᖕᓂᑦ ᐱᓕᕆᖃᑕᐅᔪᓂᑦ, ᐃᓚᒋᔭᐅᓪᓗᑎᒃ ᐊᐅᓚᑦᑎᔨᑦ, ᑕᐃᒃᑯᓂᖓ ᑭᖑᕋᐃᔪᓂᑦ 
ᐱᓇᓱᒡᕕᒋᔪᓐᓇᕋᔭᖅᑕᒥᖕᓂᑦ ᐱᔪᓐᓇᖅᑎᑕᐅᔪᑦ ᐃᓄᐃᑦ ᐃᖃᓇᐃᔭᖅᑖᕋᓲᑎᓕᑦ ᑐᓴᓚᐅᖅᓯᒪᓂᖏᒪᑕ ᐃᖃᓇᐃᔮᒥᑦ 
ᐱᓇᓱᒐᒃᓴᐅᔪᖃᓕᖅᑐᒥᓂᐅᓂᖓᓂᑦ ᐱᔾᔪᑎᒋᓪᓗᒍ ᐃᓱᒪᓐᓂᕐᒪᑕᒍᖅ ᐃᖃᓇᐃᔭᖅᑖᕈᓲᑎᖏᑦ ᓱᓕ ᐱᓯᒪᔭᓇᓱᒋᓪᓗᒋᑦ 

ᐊᑐᑎᑕᐅᓗᑎᒃ ᑎᑎᕋᒃᓯᒪᔪᒃᑯᕕᖓᓂ ᓄᓇᕗᑦ ᒐᕙᒪᒃᑯᑦ. ᐃᒪᓐᓇᐃᓘᖁᔨᓕᓚᐅᖅᐳᖅ ᑕᒪᓐᓇ ᐊᑲᐅᙱᓕᐅᕈᑎ 
ᐋᖅᑭᒋᐊᖅᑕᐅᖁᓪᓗᒍ ᐊᓯᕈᒃᑕᐅᓗᓂ ᐱᓕᕆᔪᓯᐅᕙᒃᑐᖅ ᐊᕝᕙᓗᓂᑦ ᑐᓴᐅᒪᖃᑎᒌᑦᑎᐊᕐᓂᖅᓴᐅᓕᕐᓗᓂ 
ᐱᔭᐅᔪᓐᓇᑐᐃᓐᓇᕆᐊᓖᓪᓗ ᐃᖃᓇᐃᔭᖅᑕᕋᓱᐊᖅᑐᑦ ᐃᖃᓇᐃᔭᖅᑖᕈᒪᔪᑎᖏᑦ ᐊᑐᖅᑕᐅᔪᓐᓇᐃᓕᑎᓪᓗᒋᑦ. 
 
ᖃᐅᔨᒪᓂᖅᓴᐅᓕᖅᑎᑦᑎᓇᓱᐊᕐᓂᖅ 
 
ᐱᓕᕆᖃᑕᐅᔪᑦ ᐱᔭᐅᑎᑦᑎᓚᐅᕐᒪᑕ ᐅᕙᑦᑎᓐᓄᑦ ᑐᑭᓯᑦᑎᐊᕈᑎᓂᑦ ᐱᓕᕆᔪᓯᑦᑎᐊᕙᐅᓛᑦ ᓄᑖᒡᒍᖅ ᐃᖃᓇᐃᔭᖅᑏᑦ 
ᐃᑲᔪᖅᓱᖅᑕᐅᓚᕆᒋᐊᖃᕐᒪᑕ ᐊᒻᒪᓗ ᖃᐅᔨᒪᓂᖅᓴᐅᓕᖅᑎᑕᐅᒋᐊᖅᐸᒡᓗᑎᒃ ᐃᒪᓐᓇᐅᓕᖅᑎᑕᐅᔪᒋᒐᔭᖅᑕᖏᓐᓂᑦ 
ᐊᖅᑯᑎᒃᓴᖃᓕᖅᑎᑕᐅᓗᑎᒃ ᑲᔪᓯᑦᑎᐊᕕᒋᔪᓐᓇᖅᑕᖏᓐᓄᑦ ᒐᕙᒪᒃᑯᓐᓂ ᐃᖃᓇᐃᔭᓕᖅᐸᑕ. ᐅᖃᓚᖃᑎᖃᓚᐅᕋᑦᑕ 
ᐃᖃᓇᐃᔭᖅᑎᐅᓕᕋᑖᖅᑐᓂᑦ, ᑕᐃᒃᑯᐊ ᖃᐅᔨᒪᓂᖅᓴᐅᓕᖅᑎᑦᑎᔪᑎᑦ ᐊᑐᕋᑖᐅᕋᑖᕐᓂᑰᑎᓪᓗᒋᑦ ᐅᕝᕙᓗᓂᑦ ᓱᓕ 
ᑲᔪᓯᑎᓪᓗᒋᑦ, ᐊᐅᓚᑦᑎᔨᑦ ᑕᐃᒃᑯᐊ ᐃᑲᔪᓚᐅᖅᑐᑦ ᑐᙵᓱᒃᑎᑦᑎᓂᕐᒥ ᐃᖃᓇᐃᔭᖅᑎᐅᓕᕋᑖᖅᑐᓂᑦ ᐊᒻᒪᓗ 
ᐊᑯᓂ−ᑕᐅᕗᖓᑐᖃᒃ ᐃᖃᓇᐃᔭᖅᑎᐅᓕᖅᑐᓂᑦ ᐅᖃᐅᔨᓚᐅᕐᒪᑕ ᐅᕙᑦᑎᓂᑦ ᑕᐃᑦᓱᒪᓂ ᐊᑐᓚᐅᖅᓯᒪᔭᒥᖕᓂᑦ ᐊᒻᒪᓗ 
ᖃᐅᔨᖃᑦᑕᖅᓯᒪᔭᒥᖕᓂᑦ ᐊᓯᒥᖕᓂᑦ ᓄᑖᓂᑦ ᐃᖃᓇᐃᔭᖅᑎᐅᓕᖅᑐᓂᑦ.  
 
ᑐᓴᕋᔪᖃᑦᑕᓚᐅᖅᐳᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒪᓕᒃᑕᐅᔭᕆᐊᓕᖕᓂᑦ ᒪᑯᓂᖓ ᑐᙵᓇᕐᓂᖅ, ᐅᕝᕙᓗᓂᑦ 
ᐱᑦᑎᐊᕐᓂᖅ ᖁᕕᐊᓱᒡᓗᓂ ᐃᔨᖅᓯᒪᓂᖃᖏᑦᑎᐊᕐᓗᓂ, ᑐᙵᓱᒃᑎᑦᑎᓗᓂ ᐊᒻᒪᓗ ᐃᓚᐃᓐᓈᖏᓪᓗᓂ. ᑕᒪᕐᒥᒃ 
ᐱᐅᓈᖅᑐᒃ ᐊᒻᒪᓗ ᐱᐅᓈᖅᓯᒪᖏᑦᑐᑦ ᐊᑐᖅᑕᐅᓯᒪᔪᑦ ᐊᒃᓱᐊᓗᒃ ᐊᔪᕆᒃᓯᐅᔨᑦᑎᐊᕐᒪᑕ ᖃᓄᖅ 
ᐱᔭᐅᑎᑦᑎᔭᕆᐊᖃᕐᓇᕐᒪᖔᑦ ᑐᙵᓱᒃᑎᑦᑎᔪᒥᑦ ᓇᔪᒐᖃᕐᓂᕐᒥᑦ ᐊᒻᒪᓗ ᐱᐅᓈᖅᑐᒥᑦ 
ᖃᐅᔨᒪᓂᖅᓴᐅᓕᖅᑎᑦᑎᓂᖃᕐᓗᓂ. ᐊᑐᖅᑕᐅᖁᔭᐅᔪᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᖃᐅᔨᒪᓂᖅᓴᐅᓕᖅᑎᑦᑎᓂᕐᒧᑦ 
ᓄᑖᓂᑦ ᐃᓄᖕᓂᑦ ᐃᖃᓇᐃᔭᖅᑎᓂᑦ ᒐᕙᒪᒃᑯᓐᓂ ᐱᑎᑕᐅᕗᒃ ᑕᐅᓇᓃᑦᑐᓂᑦ ᐊᑖᓂ. 
 
ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᑐᕌᖓᔪᑦ ᖃᐅᔨᒪᓂᖅᓴᐅᓕᖅᑎᑦᑎᓂᕐᒧᑦ 
 
ᖃᐅᔨᒪᓂᖅᓴᐅᓕᖅᑎᑦᑎᓂᖅ ᓄᑖᓂᑦ ᐃᖃᓇᐃᔭᖅᑎᓂᑦ ᐊᑐᓲᖑᒪᑕ ᐅᓄᖅᑐᓂᑦ ᐱᓕᕆᔪᓯᕐᓂᑦ ᐊᒻᒪᓗ 
ᐱᓕᕆᐊᖑᑎᑦᑎᓇᓱᐊᕐᓗᑎᒃ ᐱᓪᓗᐊᑕᕐᓂᑦ ᐅᖃᕐᕕᐅᔪᓐᓇᖅᑐᓂᑦ ᑐᕌᖓᔪᓂᑦ ᐊᐱᖅᑯᑕᐅᔪᓄᑦ 
 
ᐊᑕᐅᓯᖅ ᑐᑭᓯᓇᑦᑎᐊᖅᑐᖅ ᑐᓴᓚᐅᖅᑕᕗᑦ ᐃᒪᓐᓇᐃᓕᓚᐅᕐᒪᑦ ᐃᖃᓇᐃᔭᓕᖅᑎᑦᑎᕙᒃᑐᑦ ᐊᐅᓚᑦᑎᔩᑦ 
ᐋᖅᑭᒃᓱᐃᔭᕆᐊᓕᐅᒐᓗᐊᑦ ᓄᑖᓄᑦ ᐃᖃᓇᐃᔭᖅᑎᐅᓕᖅᑐᓄᑦ ᐱᒋᐊᓕᕈᑎᒋᒐᔭᖅᑕᖏᓐᓂᑦ. ᑕᒪᓐᓇ ᐱᖃᓯᐅᔾᔨᖕᒪᑦ 
ᓴᓂᕐᕙᐃᓂᕐᒥᑦ ᐱᕕᖃᒃᑎᑦᑎᓗᓂ ᑲᑎᒪᖃᑎᒋᔪᓐᓇᕋᓱᐊᕐᓗᒋᑦ ᐃᖃᓇᐃᔭᖅᑎᑦ ᐊᑐᖅᑕᐅᖏᓐᓇᖃᑦᑕᕐᓂᐊᕐᓗᓂ 
ᓯᕗᓪᓕᖅᐹᖓᓐᓂ ᐱᓇᓱᐊᕈᓯᖃᒃᑎᓪᓗᒋᑦ ᐅᐸᒍᑎᖃᑦᑕᕐᓗᑎᒃ ᐊᒻᒪᓗ ᑭᐅᖃᑦᑕᕐᓗᑎᒃ ᐊᐱᖅᑯᑎᖏᓐᓂᑦ. ᑐᓴᓚᐅᕋᑦᑕ 
ᐃᓚᐅᓕᕐᓗᓂ ᒐᕙᒪᒃᑯᓐᓂ ᐊᒃᓱᐅᓗᒃ ᓴᐱᓕᕈᑎᖃᕐᓇᕐᒪᑕ ᐊᒻᒪᓗ ᐃᓄᐃᑦ ᐃᓕᑉᐸᓪᓕᐊᓱᖑᓪᓗᑎᒃ ᐱᕙᓪᓕᐊᓪᓗᑎᒃ. 
ᐃᖃᓇᐃᔭᖅᑎᑦ ᖁᕕᐊᒋᔭᖃᓚᐅᖅᑐᑦ ᑎᑎᕋᒃᓯᒪᔪᓂᑦ ᐱᓕᕆᔪᑎᒃᓴᖅᑖᖅᑎᑕᐅᓂᕐᒥᖕᓂᑦ 
ᖃᐅᔨᓇᓱᐊᕈᑎᒋᓂᐊᖅᑕᒥᖕᓂᑦ ᐃᓕᑉᐸᓪᓕᐊᔪᑎᒋᔪᓐᓇᕐᓗᒋᑦ ᐱᓕᕆᕕᖕᓂᑦ ᐊᒻᒪᓗ ᐃᖃᓇᐃᔭᓂᑦ 
ᐃᖃᓇᐃᔮᕆᔭᒥᖕᓂᑦ. ᑕᒪᐃᒃᑲᓗᐊᖅᑎᓪᓗᒍ, ᐃᓚᖏᑦ ᐃᖃᓇᐃᔭᖅᑎᑦ ᖃᐅᔨᓚᐅᕐᒪᑕ ᐱᓗᐊᑲᓪᓚᒡᓇᖅᑐᐊᓗᓂᖕᓂᑦ 
ᑐᓂᓯᔭᐅᑎᓪᓗᒋᑦ ᐊᖏᔪᐊᓗᖕᓂᑦ ᒪᒃᐱᖅᑐᒐᖁᑎᒃᑯᕕᖕᓂᑦ ᑐᓴᐅᒪᔪᑎᒃᓴᓂᑦ, ᖃᐅᔨᒪᓇᕈᑎᖃᖏᑦᑐᓂᑦ ᓇᓪᓕᐊᒃ 
ᐱᒻᒪᕆᐅᓛᖑᒪᖓᑦ ᐃᓕᓇᓱᐊᕐᓂᐊᕐᓗᒋᑦ ᓯᕗᓪᓕᖅᐸᐅᑎᔭᕆᐊᓕᖕᓂᑦ. ᑕᒪᐃᑎᒍᑦ, ᐱᓕᕆᖃᑕᐅᔪᑦ ᐱᐅᒃᓴᓚᐅᖅᑐᑦ 
ᐃᓕᓴᓂᕐᒥᑦ ᐃᖃᓇᐃᔭᕐᕕᖕᓂᑦ ᒪᑯᑎᒎᓇ ᖃᑎᑎᖅᓯᒪᐅᕈᓘᔭᖅᑐᑎᒍ ᑎᑎᕋᒃᓯᒪᔪᑦ ᐃᓕᓴᐅᑎᒃᓴᓂ, ᐱᓕᕆᔪᓯᒃᑯᑦ 
ᐃᓕᓴᐃᔪᖃᕐᓗᓂ ᐊᒻᒪᓗ ᐱᓕᕆᔪᓯᒃᑯᑦ ᐅᖃᖃᑎᒋᒍᑎᖃᒃᐸᒡᓗᓂ.  
 
ᖃᓄᑐᐃᓐᓇᐅᒐᓗᐊᖅᐸᑕ ᐱᓕᕆᔪᓯᐃᑦ ᐃᓕᓴᐃᓂᕐᒧᑦ, ᐊᖏᖅᓯᒪᔪᑕᐅᓚᐅᖅᐳᖅ ᑕᒪᓐᓇ ᐱᒪᕆᐅᓂᕋᒃᑕᐅᓪᓗᓂ 
ᐃᓄᒃᑕᖃᒃᑎᑕᐅᑎᓪᓗᒍ, ᐅᕝᕙᓗᓂᑦ ᐅᓄᖅᑐᓂᑦ ᐃᓅᖃᑎᒋᓂ, ᐃᖃᓇᐃᔭᖅᑎᓂᑦ ᐅᖃᓚᒡᕕᐅᔪᓐᓇᖅᑐᓂᑦ 

ᐱᓕᕆᔪᓯᒃᑰᖏᒃᑲᓗᐊᕐᓗᑎᒃ ᐊᒻᒪᓗ ᐊᐱᕆᔪᓐᓇᕐᓗᑎᒃ ᐊᐱᖅᖁᑎᒃᓴᓂᑦ. ᑕᒪᓐᓇ ᐊᑐᕐᓂᖃᕐᒪᑦ 
ᑲᒪᒋᔭᖃᕿᐊᖃᕐᓂᕐᓄᑦ ᐃᖃᓇᐃᔭᓂ ᐊᒻᒪᓗ ᐊᐅᓚᑦᑎᓂᕐᒥ ᐱᓕᕆᔪᓯᒃᑯᑦ ᓱᕐᓗ ᓇᐅᒃᑰᕆᐊᖃᕐᓂᖏᓐᓂᑦ ᐊᑭᓕᔪᑎᑦ 
ᐊᒻᒪᓗ ᐃᑲᔪᖅᑕᐅᔪᑎᑦ ᐋᖅᑭᒃᓱᖅᓯᒪᓂᖏᑎᒍ. ᐅᓄᖅᑐᓂ ᐱᓕᕆᓂᐅᔪᓂ ᓄᓇᕗᒻᒥ, ᐃᖃᓇᐃᔭᕐᕕᑦ ᒥᑭᔫᖕᒪᑕ 
ᐊᒻᒪᓗ ᐊᖓᔪᖄᕆᔭᐅᔪᑦ ᐊᓯᐊᓃᑐᐃᓐᓇᕆᐊᖃᒃᖢᑎᒃ ᓄᓇᓕᖕᓂ, ᑕᐃᒪᐃᒪᑦ ᑕᒪᒃᑯᐊ ᐱᓕᕆᖃᑎᒌᒡᓃᑦ 
ᐊᑐᓕᑐᐃᓐᓇᓲᖑᖏᓚᑦ ᑕᐃᒪᓐᓇᐅᔭᕆᐊᖃᕐᓂᖏᑎᒍᑦ. ᑐᓴᓚᐅᕋᑦᑕ ᐱᒻᒪᕆᐊᓘᓂᖓᓂᑦ ᐊᐅᓚᑦᑎᔨᓄᑦ ᐊᒻᒪᓗ 
ᐃᖃᓇᐃᔭᖃᑎᒌᓄᑦ ᖃᐅᔨᒋᐊᖅᐸᒡᓗᓂ ᓄᑖᓂᑦ ᐃᖃᓇᐃᔭᖅᑎᓂᑦ ᐊᒻᒪᓗ ᐋᖅᑭᒃᓯᓗᓂ ᐱᕕᒃᓴᖃᒃᑎᑦᑎᓂᕐᒥᑦ 
ᐃᓕᐸᓕᐊᕕᒃᓴᖃᒃᑎᓪᓗᒋᑦ. 
 
ᓴᖅᑭᑎᓂᖅ ᑐᙵᓱᒃᑎᑦᑎᔪᒥᑦ ᐃᖃᓇᐃᔭᖅᕕᖕᒥᑦ 
 
ᑐᓴᓚᐅᕋᑦᑕ ᐃᓚᖏᓐᓂᑦ ᐊᔪᕐᓇᖏᑦᑐᒪᕆᑯᓗᖕᓂᑦ ᐱᓕᕆᒋᐊᓂᐅᔪᓂᑦ ᐃᒃᐱᒋᑦᑎᐊᕐᓗᒋᑦ ᓄᑖᑦ ᐃᖃᓇᐃᔭᖅᑎᑦ 
ᐃᒃᐱᒋᔭᖏᑎᒍ ᑐᙵᓱᒃᑎᓪᓗᒋᑦ. ᑐᓴᓚᐅᕋᑦᑕ ᐃᓚᖓᓐᓂᑦ ᐃᖃᓇᐃᔭᖅᑎᒥᑦ ᐃᓕᓯᔪᖃᑐᐃᓐᓇᖅᑎᓪᓗᒍᒎᖅ 
ᑐᙵᓱᑎᑦᑎᔪᓂᑦ ᑎᑎᖃᓂᑦ ᑎᑎᕋᕕᖓᓄᑦ ᐅᓪᓗᖓᓂ ᐃᖃᓇᐃᔭᕆᐊᖅᐹᓗᒃᑎᓪᓗᒍ ᑐᙵᓱᒍᑎᒋᓚᐅᕐᒪᒍ. 
ᖃᐅᔨᒪᔭᐅᓕᖅᑎᑦᑎᓃᑦ ᐱᒻᒪᕆᐊᓘᖃᑕᐅᕗᑦ. ᑕᐃᒃᑯᐊ ᓄᑖᑦ ᐃᖃᓇᐃᔭᖅᑎᑦ ᖃᐅᔨᒪᔭᐅᓕᖅᑎᑕᐅᑎᓐᓇᒋᑦ 
ᐊᓯᖏᓐᓄᑦ ᐃᖃᓇᐃᔭᖅᑎᐅᖃᑎᖏᓐᓄᑦ, ᐃᒃᐱᒍᓱᒡᓂᐅᓴᖕᒪᑕᒎᖅ ᐃᓚᒋᔭᐅᔫᔭᕐᓇᖏᑦᑐᒥᑦ. ᐊᓯᖏᑎᒍ 
ᐊᑐᖅᑕᐅᔪᓐᓇᖅᑐᑎᒍ, ᐊᓯᖏᑦ ᐃᖃᓇᐃᔭᖅᑎᑦ ᐅᖃᓚᐅᕐᒪᑕ ᖃᓄᖅ ᐃᒃᐱᒍᓱᓚᐅᕐᒪᖔᕐᒥᒃ ᑐᙵᓱᒃᖢᑎᒃ 
ᐃᖃᓇᐃᔭᖃᑎᒥᖕᓂ ᐅᕝᕙᓗᓂᑦ ᐊᖓᔪᖄᖏᓐᓂ ᓇᒧᖔᐅᔭᐅᑲᑕᖢᑎᒃ ᐊᕕᒃᓯᒪᐅᑐᓄᑦ ᐊᒡᓚᒡᕕᖕᓄᑦ ᐃᒡᓗᕐᔪᐊᖁᑎᒥ 
ᐊᕐᓇᖅ ᐱᕕᖃᒃᑎᑕᐅᓪᓗᓂ ᖃᐅᔨᔭᐅᑎᑕᐅᓗᓂ ᑕᑯᓗᓄᖓ ᐃᓄᓕᒫᖏᓐᓄᑦ. 
 
ᑲᑎᖃᑦᑕᕐᓗᒋᑦ ᐊᒻᒪᓗ ᐃᖃᓇᐃᔭᖃᑎᒋᖃᑦᑕᕐᓗᒋᑦ ᐊᓯᓂ ᐃᓄᐃᑦ ᐃᖃᓇᐃᔭᖅᑎᑦ 
 
ᐱᓕᕆᖃᑕᐅᔪᑦ ᐅᖃᐅᓯᖃᓚᐅᕆᕗᑦ ᒪᑯᓂᖓ ᐱᒻᒪᕆᐅᓂᖓᓂᑦ ᑲᑎᖃᑦᑕᕐᓗᒋᑦ ᐊᖅᒪᓗ ᐃᖃᓇᐃᔭᖃᑎᒋᖃᑦᑕᕐᓗᒋᑦ 
ᐊᓯᓂ ᐃᓄᐃᑦ ᐃᖃᓇᐃᔭᖅᑎᑦ. ᐃᓚᖏᓐᓂ ᒥᑭᔪᓂ ᐱᓕᕆᕕᖕᓂ, ᑐᑭᓕᐅᑎᓗᒍ, ᖃᑦᓰᓐᓇᕈᓘᖕᒪᑕ ᐃᓄᐃᑦ 
ᐃᖃᓇᐃᔭᑎᒋᔭᐅᔪᑦ ᖃᓄᐃᓘᖃᑎᒋᔪᐅᔪᓐᓇᖅᑐᑦ, ᐅᖃᓚᓱᑦ ᐃᓄᒃᑎᑐᑦ, ᐊᒻᒪᓗ ᐅᖃᖃᑎᒋᕙᒡᓗᒋᑦ 
ᐃᖃᓇᐃᔮᕆᓚᐅᖅᓯᒪᔭᓂᑦ. ᒐᕙᒪᑐᖃᒃᑯᓐᓂ (GoC) ᐃᖃᓇᐃᔭᖅᑎᑦ ᐅᖃᖃᑎᒋᔭᕗᑦ ᐃᖃᓗᖕᓂ 
ᐱᓕᕆᖃᑕᐅᓚᐅᕐᒪᑕ ᐱᓇᓱᐊᕈᓯᕐᒥ ᑲᑎᒪᓯᓐᓈᖅᖢᑎᒃ ᐊᒻᒪᓗ ᐃᖃᓇᐃᔭᖃᑎᖃᕈᓐᓇᖅᓯᓯᒪᓪᓗᑎᒃ ᐃᓄᖕᓂᑦ 
ᐃᖃᓇᐃᔭᖅᑎᓂᒃ ᑕᒪᑐᒨᓇ ᐱᓕᕆᒋᐊᖅᐹᓪᓘᑎᒃᑯᑦ ᐱᓕᒻᒪᒃᓴᕐᕕᒃᑯᑦ. ᖃᑦᓯᑲᓪᓚᐃᑦ ᐃᖃᓇᐃᔭᖅᑎᑦ 
ᐅᖃᐅᓯᖃᓚᐅᕐᒪᑕ ᑕᒪᑐᒥᖓ ᖃᓄᑎᒋ ᖃᐅᔨᒪᖔᕐᒥᒡᔪᒃ ᐱᓕᕆᒋᐊᖅᐹᓪᓘᑎ ᐊᒃᓱᐊᓗᒃ ᐱᕚᓪᓕᕈᑎᒪᕆᐊᓘᓂᖓᓂᑦ. 
ᑕᒪᓐᓇ ᐱᓗᐊᙳᐊᓚᐅᖅᐳᖅ ᑕᐃᒃᑯᓄᖓ ᐃᓄᖕᓄᑦ ᐃᖃᓇᐃᔭᖅᑎᓄᑦ ᐊᒡᓚᒡᕕᖕᓂ ᐃᓄᒃᑕᑑᓂᕐᒥᖕᓂᑦ 
ᖃᑦᓰᓐᓇᕈᓘᑎᓪᓗᒋᑦ ᐅᕝᕙᓗᓂᑦ ᐃᓄᒃᑕᑐᐊᖑᓪᓗᑎᒃ ᐃᖃᓇᐃᔭᖅᑎᐅᓪᓗᓂ. ᐃᖃᓇᐃᔭᖅᑎᑦ ᐅᖃᓚᐅᖅᐳᑦ 
ᐅᒃᐱᕈᓱᒡᓂᕋᕐᓗᑎᒃ ᑕᐃᒪᓐᓇᐃᑦᑐᑦ ᑲᑎᖃᑎᒌᒡᓂᑦ ᑲᔪᓯᖁᔭᐅᓪᓗᑎᒃ ᐊᑐᕈᓐᓇᖅᓯᑐᐊᕌᖓᑕ ᑕᐃᒪᓐᓇᐃᓘᖅᐸᒡᓗᑎᒃ. 
 
ᐊᑐᖅᑕᐅᑎᑦᑎᓗᓂ ᓄᑖᑦ ᐃᖃᓇᐃᔭᖅᑎᑦ ᐱᔪᓐᓇᖅᑎᑕᐅᖃᑦᑕᕐᓗᑎᒃ ᐊᔪᕈᓐᓃᖅᓴᓂᕐᒥᑦ ᐱᕕᒃᓴᖃᒃᑎᑕᐅᖃᑦᑕᕐᓗᑎᒃ 
ᐱᒋᐊᕐᓂᖓᓂᑦ 
 
ᐱᓕᕆᖃᑕᐅᔪᑦ ᒐᕙᒪᒃᑯᓐᓂ−ᐃᓂᖃᓕᖅᑐᑦ ᐃᖃᓇᐃᔭᓂ ᐅᖃᓕᖅᑭᒃᑖᓚᐅᖅᐳᑦ ᖃᓄᑎᒋ ᐱᒪᕆᐊᓘᑎᒋᒡᒪᖔᑦ 
ᐱᕕᒃᓴᖃᒃᑎᑕᐅᓂᖅ ᓇᔪᖅᑎᒋᔭᒥᑦ ᐊᔪᕈᓐᓃᖅᓴᑎᑦᑎᑕᐅᓗᓂ ᐃᓚᒋᐊᖅᓯᔪᑎᒋᓗᒍ ᖃᕋᑕᐅᔭᒃᑯᑦ 
ᐊᔪᕈᓐᓃᖅᓴᑎᑕᐅᓂᕐᒧᑦ. ᐃᓚᖏᑦ ᐱᓕᕆᖃᑕᐅᔪᑦ ᐅᐸᒐᕐᓂᓗᐊᖏᑦᑐᒦᑦᑐᑦ ᓄᓇᓕᖕᓂ ᐅᖃᓚᐅᕐᒪᑕ ᖃᓄᐃᓘᕐᓗᑎᒃ 
ᐱᔭᕇᒃᓯᓚᐅᕐᒪᖔᕐᒥᒃ ᖃᑦᓯᑲᓪᓚᖕᓂᑦ ᖃᕋᑕᐅᔭᒃᑯᑦ ᐃᓕᓴᔪᑎᓂᑦ ᓯᕗᓪᓕᖅᐸᒥ ᑕᖅᕿᒃᒥ ᐃᖃᓇᐃᔭᓕᖅᑎᓪᓗᒋᑦ. 
ᐃᓚᒋᒃᑲᓐᓂᕐᓗᓂᐅᒃ, ᐊᐅᓚᖅᑎᑕᐅᓕᓚᐅᕐᒥᔪᒡᒎᖅ ᐱᓇᓱᐊᕈᓯᓕᒫᒥ ᐊᔪᕈᓐᓃᖅᓴᑎᑕᐅᔭᖅᑐᓕᕐᓗᑎᒃ 
ᐃᖃᓇᐃᔭᖅᑎᐊᖃᑎᖏᓪᓗ ᐊᓯᖏᓐᓃᑦᑐᑦ ᓄᓇᓕᖕᓂ. ᓇᔪᖅᑎᖃᕐᓂᖅ ᐊᔪᕈᓐᓃᖅᓴᑎᑕᐅᓂᕐᒥ ᐱᕕᖃᒃᑎᑦᑎᖕᒪᑦ 

ᐃᖃᓇᐃᔭᑎᓂᑦ ᐊᐱᕆᔪᓐᓇᖅᑎᑦᑎᓗᓂ ᐃᖃᓇᐃᔭᖅᑎᐅᖃᑎᒋᔭᓂᑦ ᐊᒻᒪᓗ ᐃᓕᕕᒋᓗᒋᑦ ᐊᑲᐅᙱᓕᐅᕈᑎᓂᑦ 
ᓴᕿᖃᑦᑕᐃᓇᓱᖑᖏᑦᑐᓂᑦ ᓄᓇᖏᓐᓂ. ᐅᖃᐅᓯᖃᓚᐅᕐᒪᑕ ᓇᔪᖅᑎᖃᕐᓗᓂ ᐊᔪᕈᓐᓃᖅᓴᑎᑕᐅᓂᕐᒥ 
ᓲᖑᓂᖅᓴᐅᓕᖅᑎᑦᑎᓚᐅᕐᒪᑦ ᑕᐃᒃᑯᓂᖓ ᐃᓕᓴᓚᐅᖅᑕᖏᓐᓂᑦ, ᓴᙱᓂᖅᓴᐅᓕᖅᑎᑕᐅᓪᓗᑎᒃ ᖁᓚᕈᓐᓂᕐᓂᖏᑦ 
ᐊᒻᒪᓗ ᐃᖃᓇᐃᔭᖃᑎᖃᓕᖅᑎᑦᑎᓪᓗᓂᓗ ᐃᖃᓇᐃᔭᖃᑎᒥᖕᓂᑦ ᐅᖄᓚᖃᑎᒋᔪᓐᓇᓗᓂᒋᓪᓗ, ᐊᑐᙱᖔᓕᕐᓗᑎᒃ 
ᐊᐱᕆᑐᐃᓐᓇᖃᑦᑕᕈᓐᓃᕐᓗᓂ ᐊᖓᔪᖄᒥᓂᑦ ᐊᐱᖅᑯᑎᒃᓴᖃᓕᑐᐊᕌᖓᒥᒃ.  

ᐅᖃᓪᓚᐅᑎᖃᒃᑎᒪᓂᖏᑦ 2: ᒐᕙᒪᒃᑯᓐᓂ ᐊᔪᕈᓐᓃᖅᓴᑎᑦᑎᓂᕐᒥᑦ ᐱᓕᕆᒋᐊᕐᓂᖅ 
 
ᐅᖃᖃᑎᒋᓚᐅᕋᑦᑎᒍ ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑐᑦ ᓄᓇᕗᑦ ᒐᕙᒪᒃᑯᓐᓂ, ᕼᒪᓚᒃᑯᓐᓂ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᓐᓂ ᐃᓘᓐᓇᓕᒫᖓᓂ ᑭᕙᓪᓕᐅᑉ ᐊᒻᒪᓗ ᐃᖃᓗᖕᓂ. ᐱᓕᕆᖃᑕᐅᔪᑦ ᐅᖃᖃᑎᒋᒍᑎᖃᓚᐅᕐᒪᑕ 
ᐃᖃᓇᐃᔭᖃᑎᒥᖕᓂᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᑐᕌᖓᔪᓂᑦ ᐊᔪᕈᓐᓃᖅᓴᑎᑦᑎᓂᒥᑦ ᓇᓖᕋᕐᕈᓐᓇᕐᓗᑎᒃ 
ᐱᔭᐅᑎᑕᐅᔪᓂᑦ ᒐᕙᒪᒃᑯᓐᓂᑦ ᐃᖃᓇᐃᔭᖅᑎᓄᑦ ᓱᕐᓗ ᒪᑯᓂᖓ ᐊᔪᕈᓐᓃᖅᓴᔪᑎᓂᒃ ᓇᓗᓇᐃᖅᑕᐅᔪᓂᑦ ᐃᓕᓴᓂᕐᒧᑦ 
ᐸᕐᓇᒍᑎᓂᑦ ᐅᕝᕙᓗᓂᑦ ᐃᖃᓇᐃᔭᑦᑎᐊᕐᓂᕐᒧᑦ ᐊᖏᖃᑎᒋᒍᑎᓂᑦ, ᐃᖃᓇᐃᔮᒧᖓᔪᑦ ᐃᓕᓴᔪᑎᑦ, 
ᐃᖃᓇᐃᔭᖅᓯᓐᓈᓗᓂ ᐃᓕᑉᐸᓪᓕᐊᔪᑎᓄᑦ, ᐃᓄᐃᒃ ᐃᓕᑉᐸᓪᓕᐊᔪᓯᖏᓐᓄᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 
ᐃᓕᓴᔪᑎᓂᑦ (ILDP), ᐊᒻᒪᓗ ᓄᓇᓕᓕᕆᔨᒃᑯᓐᓂ ᐊᔪᕈᓐᓃᖅᓴᓂᑦ ᐃᖃᓇᐃᔭᕕᖁᑎᖏᓐᓂ (MTO) 
ᐱᓕᕆᔪᑎᓕᐊᕆᓯᒪᔪᑦ. ᑐᓴᐅᒪᔪᑎᒃᓴᑦ ᒪᒃᑯᓇᓂ ᐃᓕᓴᔪᑎᓂᑦ ᐱᖃᓯᐅᑎᓪᓗᒋᑦ ᐊᔪᐃᓐᓈᕆᔭᕆᐊᓕᑦ, 
ᐊᑐᖅᑕᐅᖁᔭᐅᔪᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᐅᖃᐅᑕᐅᓂᐊᕆᕗᑦ ᑕᐅᓇᓂ. 
 
ᐊᔪᐃᓐᓈᕆᔭᐅᕆᐊᓕᑦ ᒐᕙᒪᒃᑯᓂ ᐊᔪᕈᓐᓃᖅᓴᑎᑦᑎᓂᕐᒥ 
 
ᑕᐃᑦᓱᒪᓂ ᐱᓕᕆᖃᑎᖃᕐᓂᕐᒧᑦ ᑲᑎᒪᓂᕐᒥ, ᐅᓄᖅᑐᑲᓚᐃᑦ ᐊᔪᐃᓐᓈᕆᔭᕆᐊᓕᒃ ᑐᕌᖓᔪᑦ ᐱᒋᐊᓕᕐᓂᕐᒧᑦ 
ᐊᕝᕙᓗᓂᑦ ᐱᒋᐊᓕᕐᓂᕐᒧᑦ ᐱᔭᐅᔭᕆᐊᓕᖕᓂᑦ ᐊᔪᕈᓐᓃᖅᓴᔪᑎᓂᒃ ᐃᑲᔪᖅᑕᐅᖁᓗᒋᑦ ᐃᓄᐃᑦ ᒐᕙᒪᒃᑯᓐᓂ 
ᐃᖃᓇᐃᔭᖅᑎᑦ ᐃᖃᓇᐃᔭᓂ ᐱᕙᓪᓕᐊᑎᑦᑎᓂᑦ ᐅᖃᖃᑎᒋᒍᑕᐅᓚᐅᖅᐳᑦ ᐱᓕᕆᖃᑕᐅᔪᓂᑦ. 
 
ᐃᖃᓇᐃᔭᒥ ᐸᕐᓇᒍᑎᖃᕐᓂᖅ 
 
ᑐᓴᓚᐅᕋᑦᑕ ᐅᖃᓪᓚᖃᑎᒋᑐᐃᓐᓇᕐᓂᕐᒥ ᐃᖃᓇᐃᔭᓂ ᐱᔪᒪᓂᖃᒪᕆᒡᓂᕐᒥᑦ ᐊᒻᒪᓗ ᐊᔪᕈᓐᓃᖅᐸᓪᓕᐊᓂᒥᑦ 
ᖃᐅᔨᐅᓪᓗᓂᓗ ᐱᕚᓪᓕᕈᑕᐅᔪᓐᓇᕐᓂᖓᓂᑦ ᐃᓄᖕᓄᑦ ᐃᖃᓇᐃᔭᖅᑎᓄᑦ ᐱᔾᔪᑎᒋᓪᓗᒍ 
ᐃᓂᖃᓕᖅᑎᑦᑎᔪᑕᐅᓂᖓᓄᑦ ᐱᕕᒃᓴᖃᓕᖅᑎᑦᑎᓪᓗᓂ ᐊᒻᒪᓗ ᐱᓕᕆᔪᒪᑦᑎᐊᓕᕈᑕᐅᓪᓗᓂ ᕿᓂᕈᓐᓇᖅᓯᓪᓗᑎᒃ 
ᐊᔪᕈᓐᓃᖅᓴᔪᑎᓴᓂᑦ ᐊᒻᒪᓗ ᓄᑖᓂᑦ ᖃᐅᔨᔭᕆᐅᓂᖃᕈᒪᓕᕐᓗᑎᒃ. ᑕᐃᒪᐃᒃᑲᓗᐊᖅᑎᓪᓗᒍ, ᐃᓚᖏᑦ ᐃᓄᐃᑦ 
ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐅᖃᐅᓚᐅᕐᒪᑕ ᐱᓯᒪᖏᓐᓇᒥᒍᖅ ᐃᓕᑉᐸᓪᓕᐊᓂᕐᒧᑦ ᐅᕝᕙᓗᓂᑦ ᐱᕙᓪᓕᐊᓂᕐᒧᑦ 
ᐸᕐᓇᒍᑎᓂᑦ ᐊᒻᒪᓗ ᐅᖃᖃᑎᖃᒃᓯᒪᓂᕋᕐᓇᑎᒃ ᐊᐅᓚᑦᑎᔨᒥᖕᓂᑦ ᐃᖃᓇᐃᔭᒥ ᑎᑭᒃᑐᒪᔭᒥᖕᓂᑦ. ᐱᑕᖃᓚᐅᒪᑦ 
ᐱᔪᒪᓂᖅᑲᒃᑐᓂᑦ ᐱᔪᒪᓪᓗᑎᒃ ᐱᔭᕆᐊᖃᒃᑕᒥᖕᓂᑦ ᐊᔪᕈᓃᖅᓴᔪᑎᓂᑦ ᐃᑲᔪᖅᑕᐅᖁᓗᒋᑦ ᐃᓄᐃᑦ ᐃᖃᓇᐃᔭᖅᑎᑦ 
ᐊᔪᕈᓐᓃᖅᐸᓪᓕᐊᔪᑎᒋᒐᔭᖅᑕᖏᓐᓂᑦ ᓇᔪᖅᑕᒥᖕᓂ ᐱᓕᕆᕕᖕᓂ.  
 
ᐊᑭᖏᑦ ᐊᔪᕈᓐᓃᖅᓴᑎᑦᑎᓂᐅᑉ 
 
ᐃᓚᖏᑦ ᐃᓄᐃᑦ ᐃᖃᓇᐃᔭᖅᑎᑦ ᐅᖃᐅᓚᐅᕐᒪᑕ ᐊᔪᕈᓐᓃᖅᓴᔪᑎᑦ ᐱᔭᐅᔭᕆᐊᓕᑦ ᐱᕙᓪᓕᐊᔪᑕᐅᒐᔭᖅᑐᑦ 
ᐱᔭᒃᓴᐅᓂᕋᑕᐅᒐᓗᐊᖅᖢᑎᒃ ᑭᓯᐊᓂ ᐊᑭᖏᑦ ᐊᒻᒪᓗ ᑮᓇᐅᔭᖃᒃᑎᑕᐅᔪᑎᖏᑦ ᑭᒡᓕᖃᒃᑎᑕᐅᖕᒪᑕ 
ᐊᔪᓕᕈᑕᐅᕙᒃᖢᑎᒡᓗ ᐱᔪᓐᓇᕋᔭᕋᓗᐊᖅᖢᑎᒃ ᐊᔪᕈᓐᓃᓴᓂᕆᔪᒪᔭᒥᖕᓂᑦ. ᐊᑭᖓ ᐊᔪᕈᓐᓃᖅᓴᑎᑦᑎᓂᐅᒃ 
ᐊᑭᑐᔪᐊᓘᔪᓐᓇᕐᒪᑦ ᐃᖃᓇᐃᔭᖅᑎ ᐊᐅᓪᓚᕆᐊᖃᒃᐸᑦ ᐊᓯᐊᓄᑦ ᓄᓇᓕᖕᓄᑦ ᐊᔪᕈᓐᓃᖅᓴᑎᑕᐅᔭᖅᑐᕐᓗᓂ. 

ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᒐᕙᒪᒃᑯᓐᓂ ᐊᔪᕈᓐᓃᖅᓴᑎᑦᑎᓂᕐᒧᑦ 
 
ᐃᖃᓇᐃᔮᕆᓯᒪᓕᕐᓗᒋᑦ ᐃᓕᑉᐸᓪᓕᐊᓂᖅ 
 
ᐃᖃᓇᐃᔮᕆᓯᒪᓕᕐᓗᒋᑦ ᐃᓕᑉᐸᓪᓕᐊᓂᖅ ᐱᕙᓪᓕᐊᓂᐅᖕᒪᑦ ᐃᓕᑉᐸᓪᓕᐊᓪᓗᓂ ᒪᑐᒨᓇ 
ᐃᖃᓇᐃᔭᓚᐅᖅᓯᒪᓕᕐᓂᒃᑯᑦ. ᑐᑭᓕᐅᑎᓗᒋᑦ ᐱᖃᓯᐅᑎᓗᒍ ᑭᖑᕕᐅᑎᓯᒪᓂᖅ ᐅᕝᕙᓗᓂᑦ ᐱᕙᓪᓕᐊᑎᑕᐅᓗᓂ 
ᐃᖃᓇᐃᔭᖅᑎᑕᐅᖃᑦᑕᕐᓗᓂ, ᐃᖃᓇᐃᔭᒥ ᒪᓕᒃᐸᓪᓕᐊᑎᑕᐅᓗᓂ ᐱᕕᒃᓴᖃᒃᑎᑕᐅᓂᒃᑯᑦ, ᐱᖃᓯᐅᑎᓗᒍ 
ᐃᖃᓇᐃᔭᖅᓯᓐᓈᕐᓗᓂ ᐊᔪᕈᓐᓃᖅᓴᑎᑕᐅᓂᖅ. ᐃᓘᓇᑲᓴᖏᑦ ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ 
ᓇᓗᓇᐃᖅᓯᓚᐅᕐᒪᑕ ᐱᔪᒪᖔᕈᒪᓂᕐᒥᖕᓂᑦ ᐱᓕᕆᐊᕆᓗᒋᑦ ᐃᓕᑉᐸᓪᓕᐊᓂᕐᒥᑦ ᐃᖃᓇᐃᔭᖅᓯᓐᓇᕐᓗᑎᒃ. 
ᖃᐅᔨᓇᓱᐊᕐᓗᒍ ᐃᓕᕐᐸᓪᓕᐊᓂᖅ ᖃᐅᔨᔭᐅᓚᐅᕆᕗᖅ ᐊᑑᑎᖃᑦᑎᐊᕐᓂᖓᓂᑦ ᐃᓕᑉᐸᓪᓕᐊᓗᓂ ᐊᒻᒪᓗ 
ᐱᕙᓪᓕᐊᑎᑦᑎᑕᐅᓗᑎᒃ ᐱᓕᕆᔪᓯᖅ ᑖᒃᑯᓇᖓᑦ ᐱᖃᒃᑎᐅᖃᑕᐅᔪᓂᑦ. 
 
ᐃᓄᐃᑦ ᐃᓕᑉᐸᓪᓕᐊᓂᕐᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᐃᓕᓐᓂᐊᖅᑎᑦᑎᔪᑎᑦ (ILDP)  
 
ᑲᓇᑕᒥ ᒐᕙᒪᒃᑯᑦ ᐱᔭᒃᓴᐅᑎᑦᑎᖕᒪᑕ ᐃᓄᐃᑦ ᐃᓕᑉᐸᓪᓕᐊᓂᕐᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᐃᓕᓐᓂᐊᖅᑎᑦᑎᔪᑎᑦ 
(ILDP) ᐱᔭᐅᑎᑦᑎᔪᑕᐅᓗᓂ ᐃᓄᖕᓄᑦ ᓄᓇᕗᒻᒥ ᐃᖃᓇᐃᔭᖅᑖᓚᐅᖏᓐᓂᖏᓐᓂ ᐊᒻᒪᓗ ᐃᓇᖃᓇᐃᔭᒥᒃ 
ᐊᔪᕈᓐᓃᖅᓴᑎᑕᐅᓗᑎᒃ ᐱᕙᓪᓕᐊᑎᑕᐅᖁᓗᒋᑦ ᐱᓕᕆᑦᑎᐊᕈᓐᓇᕐᓂᕐᒥᑦ ᐱᔪᓐᓇᑐᐃᓇᕆᐊᖃᕋᔭᖅᑕᖏᓐᓂᑦ 
ᒐᕙᒪᒃᑯᓐᓂ ᐃᖃᓇᐃᔭᕐᓗᑎᒃ ᐃᖃᓇᐃᔭᓂᑦ ᓄᓇᓕᖃᕐᕕᐅᔪᓂ. ᐱᓕᕆᖃᑕᐅᔪᑦ ᐊᔪᕈᓐᓃᖅᓴᓲᖑᒪᑕ 
ᐃᓚᒋᓕᐅᔭᐅᓯᒪᔪᓂᑦ ᑎᓴᒪᓄᑦ 4−ᑕᕿᓄᑦ ᐃᖃᓇᐃᔭᓚᐅᖅᓯᒪᓕᖁᓪᓗᒋᑦ ᐱᕕᖃᒃᑎᑕᐅᓗᑎᒃ ᐃᓗᐊᓂ ᒐᕙᒪᑐᖃᒃᑯᑦ 
ᐱᓕᕆᕕᖏᓐᓂ ᐊᒻᒪᓗ ᐃᓄᐃᑦ ᐃᖃᓇᐃᔭᕕᖁᑎᖏᓐᓂ. ᐱᓕᕆᖃᑕᐅᔪᑦ ᐱᑎᑕᐅᓱᖑᒪᑕ ᐊᔪᕆᒃᓯᐅᔭᖃᑦᑕᕐᓗᑎᒃ 
ᐊᒻᒪᓗ ᑲᔪᖏᖅᓴᐃᔨᖃᕐᓗᑎᒃ ᐃᓘᓐᓇᓕᒫᖓᒍᑦ ᐃᖃᓇᐃᔭᓕᖅᑎᓪᓗᒋᑦ. ᐃᖃᓇᐃᔭᖅᓯᒪᓕᑐᑦ ᒐᕙᒪᒃᑯᓐᓂ 
ᐃᖃᓇᐃᔭᖅᑎᑦ ᐱᓕᕆᓱᖑᒪᑕ ᑲᔪᖏᖅᓴᐃᔨᐅᓕᕐᓗᑎᒃ, ᐅᖃᐅᔨᒋᐊᖅᑎᐅᓕᕐᓗᑎᒃ ᐋᖅᑭᒃᓱᐃᓂᕐᒥ ᑎᑭᑕᐅᔪᒪᔪᓂᑦ, 
ᓇᓗᓇᐃᖅᓯᓗᑎᒃ ᐱᓕᕆᔪᑎᒃᓴᖏᓐᓂᑦ ᐊᒻᒪᓗ ᐃᓕᓐᓂᐊᑲᓂᕈᑎᒃᓴᖅᓯᐊᕐᓗᑎᒃ ᐊᒻᒪᓗ ᐃᖃᓇᐃᔮᒥ 
ᐱᕙᓪᓕᐊᑲᓂᕈᑎᒃᓴᑖᕐᓗᑎᒃ. ᐃᓄᐃᑦ ᐃᓕᑉᐸᓪᓕᐊᓂᕐᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᓴᓇᔭᒃᓴᖁᑎ (ILDP) ᐊᐅᓚᑦᑎᔨᑦ 
ᖃᐅᔨᒪᒋᐊᖅᓯᓱᖑᒪᑕ ᖃᕋᑕᐅᔭᒃᑯᑦ ᐊᒻᒪᓗ ᐃᓕᓴᕕᒋᔭᐅᔪᓂ ᐃᓕᑉᐸᓪᓕᐊᓂᕐᓂᑦ ᐃᓘᓐᓇᓕᒫᖓᓂ ᐊᑐᖅᑎᓪᓗᒋᑦ 
ᐊᔪᕈᓐᓃᓴᔪᑕᐅᔪᑦ. ᐃᓚᒋᔭᐅᓗᑎᒃ, ᐱᓕᕆᖃᑕᐅᔪᑦ ᐱᓚᐅᕐᒪᑕ ᐱᒋᐊᓕᖃᑖᖅᑐᓄᑦ ᐅᕝᕙᓗᓂᑦ ᐊᔪᖏᑦᑎᐊᖅᑐᓄᑦ 
ᐃᓄᒃᑎᑐᑦ ᐅᖃᓚᒍᓯᕐᓂᑦ ᐃᓕᓴᔪᑎᖃᕐᓗᑎᒃ ᐃᓘᓐᓇᓕᒫᖓᓂ ᐃᓕᓐᓂᐊᕐᓂᓕᒫᖏᓐᓂ ᐅᕝᕙᓗᓂᑦ ᐃᓕᓴᑎᑦᑎᔪᑎᓂ. 
ᐃᓱᓕᓐᓂᖓᓐᓂ ᑖᒃᑯᐊ 16−ᑕᖅᑭᑦ ᐃᓕᓴᑎᑦᑎᔪᑎᑦ, ᐱᔭᕇᒃᓯᔪᑦ ᐃᓂᑖᖅᑎᑕᐅᓱᖑᒪᑕ ᐃᓚᒋᓕᐅᑎᔭᐅᓗᑎᒃ 
ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᓄᑦ ᐃᓱᓕᕝᕕᒃᓴᓕᖕᓄᑦ ᐊᒻᒪᓗ ᐃᖃᓇᐃᔮᓚᕆᒡᓄᑦ ᐃᖃᓇᐃᔭᓄᑦ ᓄᓇᓕᖃᕐᕕᐅᔪᓄᑦ 
ᐊᒻᒪᓗ ᒐᕙᒪᑐᖃᒃᑯᓐᓄᑦ, ᓄᓇᕗᑦ ᑐᙵᕕᒃᑯᓐᓄᑦ ᐅᕝᕙᓗᓂᑦ ᕿᑭᖅᑖᓗᒃ ᑎᒥᖑᖅᑎᑕᐅᓯᒪᔪᓄᑦ.1 
 
ᖃᑦᓯᑲᓪᓚᐃᑦ ᐃᓄᐃᑦ ᐃᓕᑉᐸᓪᓕᐊᓂᕐᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᐃᓕᓐᓂᐊᖅᑎᑦᑎᔪᑎᓂ (ILDP) ᐱᓕᕆᖃᑕᐅᔪᑦ 
ᐅᖃᓚᐅᕐᒪᑕ ᑐᓴᓚᐅᖅᓯᒪᓂᕋᕐᓗᑎᒃ ᑕᒪᑐᒥᖓ ᐱᓕᕆᒋᐊᕈᑎᒃᓴᒥᑦ ᐅᖃᐅᑕᐅᑎᓪᓗᒍ−ᑐᓴᖅᓂᐅᓂᕋᕐᓗᑎᒃ 
ᐅᕝᕙᓗᓂᑦ ᐃᓅᖃᑎᒋᑦ ᐱᓕᕆᖃᑎᒌᒡᒍᑎᖏᑎᒍ ᐊᒻᒪᓗ ᑲᔪᖏᖅᓴᖅᑕᐅᔪᒥᓂᐅᓂᕋᕐᖢᑎᒃ ᐃᓚᒥᖕᓄᑦ ᐅᕝᕙᓗᓂᑦ 
ᐱᖃᓐᓇᕆᔭᒥᖕᓄᑦ ᐃᒪᓇᐃᓯᒪᔪᓄᑦ ᐅᕝᕙᓗᓂᑦ ᖃᐅᔨᒪᓇᖅᑐᓄᑦ ᒫᓐᓇᕋᑖᖅ ᐱᔭᕇᒃᓯᓯᒪᔪᓂᑦ. ᐅᖃᓚᐅᕐᒪᑕ 
ᑖᒃᑯᐊᒍᖅ ᐃᓄᐃᑦ ᐃᓕᑉᐸᓪᓕᐊᓂᕐᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᐃᓕᓐᓂᐊᖅᑎᑦᑎᔪᑎᑦ (ILDP) 
ᑲᔪᖏᓕᖅᑎᑦᑎᓚᐅᕐᒪᑕ ᖃᐅᔨᒋᐊᕈᒪᓕᕐᓗᑎᒃ ᐃᖃᓇᐃᔭᓂᑦ ᓇᓕᕌᒐᒃᓴᓂᑦ ᐊᒻᒪᓗ ᐊᔪᖏᓐᓂᖅᓴᐅᓕᕈᒪᓪᓗᑎᒃ 
ᐱᔪᓐᓇᑐᐃᓐᓇᕆᐊᖃᑕᒥᖕᓂᑦ ᐱᐅᓂᖅᓴᒥᑦ ᐃᓅᓯᖅᑕᕈᑎᒋᓗᒍ.  
                                                
1 ᑕᑯᒋᐊᓚᐅᒃᑭᑦ ᑕᐅᓇᓃᑦᑐᑦ ᑕᐅᕗᖓᒃᑲᓐᓂᖅ ᑐᒃᓯᒋᐊᕈᑎᒃᓴᑦ: Canadian Northern Economic Development Agency. The Inuit 
Learning and Development Project (ᑲᓇᑕᐅᑉ ᐅᑭᐅᖅᑕᖅᑐᖓᓂ ᐱᕙᓪᓕᐊᔪᓕᕆᔨᒃᑯᑦ ᑭᒡᒐᖅᑐᐃᔨᖏᑦ. ᐃᓄᐃᑦ ᐃᓕᑉᐸᓪᓕᐊᓂᕐᒧᑦ ᐊᒻᒪᓗ 
ᐱᕙᓪᓕᐊᑎᑦᑎᓂᕐᒧᑦ ᐃᓕᓴᑎᑦᑎᔪᑎᑦ). ᓄᑖᕈᕆᐊᖅᑕᐅᓯᒪᔪᑦ ᑎᓯᐱᕆ 2015-ᒥ.  ᐱᔭᐅᔪᓐᓇᖅᓯᑎᑕᐅᓗᑎᒃ ᔭᓄᐊᕆ 2017−ᒥ 
http://www.cannor.gc.ca/eng/1386010541881/1386010818127  

http://www.cannor.gc.ca/eng/1386010541881/1386010818127

ᐃᓄᐃᑦ ᐃᓕᑉᐸᓪᓕᐊᓂᕐᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᐃᓕᓐᓂᐊᖅᑎᑦᑎᔪᑎᑦ (ILDP) ᐃᑲᔪᕈᓐᓇᕐᒪᑕ 
ᐊᒃᓲᓂᖅᓴᐅᓕᖅᑎᑦᑎᓗᑎᒃ ᐱᔪᒪᓂᕐᒥᑦ ᒐᕙᒪᒃᑯᓐᓂ ᐃᖃᓇᐃᔭᕐᓂᕐᒥᑦ ᐊᒻᒪᓗ ᐃᑲᔪᕐᓗᒋᑦ ᐃᓄᐃᑦ ᖃᐅᔨᓕᖁᓪᓗᒋᑦ 
ᐱᔾᔪᓐᓇᖅᓯᔪᓐᓇᕐᓂᖏᓐᓂᑦ. ᐃᓄᐃᑦ ᐃᓕᑉᐸᓪᓕᐊᓂᕐᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᐃᓕᓐᓂᐊᖅᑎᑦᑎᔪᑎᓂ (ILDP) 
ᐱᓕᕆᖃᑕᐅᔪᑦ ᖃᐅᔨᓚᐅᕐᒪᑕ ᐱᓕᕆᖃᑕᐅᔪᑦ ᐃᓕᓐᓂᐊᒐᒃᓴᓂᑦ ᐊᒻᒪᓗ ᐊᒃᓲᓂᖅᓴᖅ 
ᐃᓕᓐᓂᐊᕈᒪᑦᑎᐊᕐᓂᖅᓴᐅᓕᓱᖑᒪᑕ, ᐱᖃᓯᐅᑎᔭᐅᓪᓗᑎᒃ ᖃᐅᔨᒪᓂᖏᑦ ᖃᓄᐃᑦᑑᒪᖔᑕ ᐃᖃᓇᐃᔭᑦ 
ᐊᑐᐃᓐᓇᐅᑎᑕᐅᔪᑦ ᒐᕙᒪᒃᑯᓐᓂ. ᑐᑭᓕᐅᑎᓗᒍ, ᐊᑕᐅᖅᓯᖅ ᐱᓕᕆᖃᑕᐅᔪᖅ ᓇᓗᓇᐃᔭᐃᓚᐅᕐᒪᑦ ᑕᒃᑯᐊ ᐃᓄᐃᑦ 
ᐃᓕᑉᐸᓪᓕᐊᓂᕐᒥ ᐊᒻᒪᓗ ᐱᕙᓪᓕᐊᑎᑦᑎᓂᕐᒥ ᐃᓕᓐᓂᐊᖅᑎᑦᑎᔪᑎᑦ (ILDP) “ᐊᓯᕈᒃᑎᑦᑎᓚᐅᕐᒪᑕ ᑐᑭᓯᐊᓂᓐᓂᑦ 
ᒐᕙᒪᒃᑯᓐᓂ ᐊᒻᒪᓗ ᖃᓄᐃᓘᕈᑎᖃᕈᒪᖕᒪᖔᕐᒪ ᐃᓅᓯᓐᓂᑦ. ᐊᓯᐊᓅᕈᒪᔪᓐᓃᖅᑐᒐ ᒐᕙᒪᒃᑯᑦ. 
ᐃᒪᓐᓇᐅᓂᐊᕋᓱᒋᓚᐅᖅᓯᒪᒐᓗᐊᕋᒪ, ᓴᓇᔨᑐᐃᓐᓇᐅᓂᐊᕋᓱᒋᓚᐅᖅᓯᒪᒐᓗᐊᕋᒪ ᐊᒻᒪᓗ ᒫᓐᓇ ᖃᐅᔨᒪᓕᖅᑐᖓ 
ᐊᒃᓲᓂᖅᓵᓗᒃ ᐱᓕᕆᓂᖅᓴᐅᔪᓐᓇᕐᓂᓐᓂᑦ.”  
 
ᐃᒻᒥᒃᑰᖓᑎᓪᓗᒋᑦ-ᓈᒪᒃᑎᖅᑕᐅᓯᒪᔪᑦ ᐊᔪᕈᓐᓃᖅᓴᑎᑦᑎᔪᑎᑦ ᐊᒻᒪᓗ ᐃᑲᔪᖅᓱᐃᔪᑎᑦ 
 
ᐋᖅᑭᒃᓱᐃᓂᖅ ᐊᔪᕈᓐᓃᖅᓴᔪᑎᓄᑦ ᐸᕐᓇᒍᑎᓂᑦ ᐃᓄᖕᓄ ᐃᖃᓇᐃᔭᖅᑏᓕᒫᓄᑦ ᓇᓗᓇᐃᖅᑕᐅᓚᐅᕐᒪᑕ 
ᐱᖃᒃᑎᐅᖃᑕᐅᔪᓂᑦ ᐱᓕᕆᔪᓯᑦᑎᐊᕙᐅᓂᖅᐹᖑᓂᕋᒃᑕᐅᓪᓗᑎᒃ. ᐊᐅᓚᑦᑎᔩᑦ ᓇᓗᓇᐃᖅᓯᓚᐅᕐᒪᑕ ᐱᒻᒪᕆᐊᓗᖕᒥᑦ 
ᐃᓚᖓᓂᑦ ᐋᖅᑭᒃᓱᐃᓂᕐᒥᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐸᕐᓇᒍᑎᓂᑦ ᐱᖃᓯᐅᔾᔨᓪᓗᓂ ᑕᐃᒃᑯᓂᖓ ᓄᑖᓂᑦ 
ᐃᖃᓇᐃᔭᖅᑎᓂᑦ ᖃᐅᔨᑎᑕᐅᓚᕆᖁᓪᓗᒋᑦ ᐊᔾᔨᒌᖏᑦᑐᓂᑦ ᐃᖃᓇᐃᔭᓂᑦ ᐊᒻᒪᓗ ᐱᓕᕆᖃᑎᒌᒡᓂᑦ ᐃᓗᐊᓂ 
ᐃᖃᓇᐃᔭᕐᕕᖁᑎᑦ. ᐃᖃᓇᐃᔭᓚᐅᖅᓯᒪᓕᕐᓃᑦ ᑐᑭᐊᓃᓕᖅᑎᑕᐅᔪᓐᓇᕐᒪᑕ ᐃᒻᒥᓂᖅᓱᖅᑑᑉ ᐱᔪᒪᓂᖃᕕᒋᔭᖏᑕ. 
“ᐱᓕᕆᐊᖃᓚᐅᖅᓯᒪᖕᒥᒐᒪ ᑕᐃᑦᓱᒪᓂ ᐅᐊᑦᑎᐊᕈ ᓄᑖᖅ ᐃᖃᓇᐃᔭᖅᑎ ᐊᒃᓱᐊᓗᒃ ᐱᔪᒪᓂᖃᒃᑎᓪᓗᒍ 
ᓴᓇᙳᐊᒐᓕᕆᓂᕐᒥᑦ ᐃᓕᖅᑯᓯᕐᓕᕆᓂᕐᒥᓪᓗ. ᖃᑎᖃᒃᑎᓕᓚᐅᖅᑖᒃᑲᒃ ᓴᓇᙳᐊᒐᓕᕆᓂᕐᒥ ᐅᖃᐅᔾᔨᒋᐊᖅᑎᒥᑦ 
ᐋᖅᑭᒃᓱᐃᖁᓪᓗᒋᒃ ᑐᒃᓯᕋᐅᑎᓂᒃ ᓴᓇᙳᐊᒐᓕᕆᓂᕐᒥᑦ ᐃᓕᖅᑯᓯᓕᕆᓂᕐᒥᓗ ᐃᓕᓴᔭᒃᓴᖃᕐᓂᕐᒥᑦ.” 
 
ᐱᓕᕆᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᕼᒪᓚᒃᑯᒡᒎᖅ ᐱᓇᓱᓪᓗᐊᑕᓱᖑᓂᖏᓐᓂᑦ ᐃᖃᓇᐃᔭᓕᖅᑎᑦᑎᓇᓱᐊᕐᑎᓪᓗᑎᒃ 
ᐃᖃᓇᐃᔭᖅᑎᒥᑦ ᓇᓗᓇᐃᖅᑕᐅᓯᒪᔪᒥᑦ ᐱᔪᓐᓇᖅᓯᔪᓐᓇᕐᓂᖓᓂᑦ ᐊᒻᒪᓗ ᐅᒃᐱᕐᓇᕈᓐᓇᕐᓂᖓᓂᑦ ᐊᒻᒪᓗ 
ᐱᓕᕆᓕᕋᔭᕐᓗᑎᒃ ᐋᖅᑭᒃᓱᐃᓕᕐᓗᑎᒃ ᐃᒻᒥᓂᖅᓱᖅᑑᑉ ᐊᔪᕈᓐᓃᖅᓴᔪᑎᒋᓂᐊᓕᖅᑕᖏᑕ ᐸᕐᓇᒍᑎᖏᓐᓂᑦ ᓄᑖᑦ 
ᐃᖃᓇᐃᔭᖅᑎᑦ. ᐃᓚᖓᑦ ᕼᒪᓚᒃᑯᓐᓂ ᐃᖃᓇᐃᔭᖅᑎ ᐅᖃᓚᐅᕐᒪᑦ, “ᐱᔪᓐᓇᕈᑎᒋᔭᕗᑦ ᐋᖅᑭᒃᓱᐃᓲᖑᒐᑦᑕ 
ᐱᓕᕆᖃᑎᒌᒡᓂᕐᒥᑦ ᑕᕝᕙᓂ”. ᕼᒪᓚᒃᑯᑦ ᐱᖃᑦᑕᓲᖑᒪᑕ ᐊᖏᔪᐊᓗᖕᓂᑦ ᐊᖏᓂᓕᖕᓂᑦ ᑕᒪᐃᑎᒍᑦ 
ᐊᔪᕈᓐᓃᖅᓴᔪᑎᓂᑦ ᓄᓇᓕᓕᕆᔨᒃᑯᑎᒍ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᖃᓇᐃᔭᕐᕕᖁᑎᒥᑦ (MTO), ᐱᖃᓯᐅᑎᓪᓗᒋᑦ 
ᓄᓇᓕᓕᕆᔨᒃᑯᑦ ᒐᕙᒪᖏᑕ ᐱᓕᕆᔪᑎᖏᑦ (MGP), ᓴᐳᒻᒥᒃᓯᓂᕐᒧᑦ ᐱᔨᑦᓯᕈᑎᑦ,2 ᐊᒻᒪᓗ ᐱᔭᐅᔪᒪᔪᑦ 
ᐊᔪᕈᓐᓃᖅᓴᑎᑦᑎᔪᑎᑦ. ᓄᓇᓕᓕᕆᔨᒃᑯᑦ ᒐᕙᒪᖏᑕ ᐱᓕᕆᔪᑎᖏᑦ (MGP) ᐃᓚᖃᕐᒪᑕ ᐱᔭᐅᓪᓗᐊᑕᓱᓂᑦ 
ᐊᔪᕈᓐᓃᖅᓴᑎᑦᑎᔪᑎᓂᑦ ᓄᓇᓕᓕᕆᔨᒃᑯᑦ ᐊᐅᓚᑦᑎᕕᖓᓂ ᐊᒻᒪᓗ ᖃᑦᓯᑲᓪᓚᐃᑦ ᐱᔭᐅᖃᓯᐅᑎᕙᒃᖢᑎᒃ, 
ᐱᖃᓯᐅᑎᓪᓗᒋᑦ: ᐊᒡᓚᒡᕕᖕᒥ ᐊᐅᓚᑦᑎᓂᕐᒥᑦ, ᐸᕐᓇᒍᑎᓕᐅᕐᓃᑦ ᐊᒻᒪᓗ ᓄᓇᓕᕆᓂᕐᒥ ᐊᐅᓚᑦᑎᔨᑦ, 
ᐱᙳᐊᖅᑐᓕᕆᓂᕐᒥ ᓯᕗᓕᖅᑏᑦ, ᓴᓇᔪᓕᕆᔨᒃᑯᓐᓂ ᐊᖓᔪᖄᒃ, ᑮᓇᐅᔭᓕᕆᓂᕐᒥᒃ ᐃᖃᓇᐃᔭᖅᑎ, ᐊᒻᒪᓗ 
ᐃᑲᔪᖅᑎᖓ ᐊᖓᔪᖃᑉ ᐊᐅᓚᑦᑎᕕᖓᓂ ᐃᖃᓇᐃᔭᖅᑎ (SAO). ᓴᐳᒻᒥᒃᓯᓂᕐᒧᑦ ᐱᔨᑦᓯᕈᑎ ᐊᔪᕈᓐᓃᖅᓴᑎᑦᑎᔪᑎᖓ 
ᐃᓚᖃᕐᒪᑦ ᖃᑦᑎᕆᔨᐅᓂᕐᒥᑦ ᐊᒻᒪᓗ ᕿᓂᖅᑎᐅᓂᕐᒧᑦ ᐃᓚᒋᔭᐅᔪᒪᔪᓂᑦ ᐊᔪᕈᓐᓃᖅᓴᑎᑦᑎᔪᑎᑦ. ᐱᔭᐅᔪᒪᔪᑦ 
ᐊᔪᕈᓐᓃᖅᓴᔪᑎᑦ ᐱᓕᕆᔪᑕᐅᓱᖑᕗᑦ ᐋᖅᑭᒃᓱᐃᓂᕐᒥᑦ ᐃᓕᓴᔭᒃᓴᓂᑦ ᑐᙵᕕᒋᓗᒋᑦ ᑕᐃᑯᓂᖓᓪᓗᐊᖅ 
ᑐᒃᓯᕌᕈᑕᐅᓯᒪᔪᑦ ᓄᓇᓕᓕᕆᔨᒃᑯᓐᓂᑦ ᓱᕐᓗ ᒪᑯᐊ ᑕᖏᓕᖕᓂᑦ ᐊᒃᑕᕐᕕᖕᓂᑦ ᐊᐅᓚᑦᑎᔪᑎᓂᑦ, ᐅᖁᒪᐃᑦᑐᓕᕆᔪᑎᑦ 

                                                
2 ᓄᓇᓕᓕᕆᔨᒃᑯᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᖃᓇᐃᔭᕐᕕᖁᑎᖓᑕ ᐱᓕᕆᐊᕆᔪᒪᔭᖏᓐᓄᑦ ᐸᕐᓇᒍᑎᑦ, 2014-2015. ᓄᓇᓕᓕᕆᔨᒃᑯᑦ 
ᐊᔪᕈᓐᓃᖅᓴᓂᕐᒧᑦ ᐃᖃᓇᐃᔭᕐᕕᖁᑎᖓ.  

ᓄᓇᓯᐅᑎᓂᑦ ᐊᖁᑎᓂᑦ, ᐊᒻᒪᓗ ᐊᖓᔪᖃᑉ ᐊᐅᓚᑦᑎᕕᖓᓂ ᐃᖃᓇᐃᔭᖅᑎ (SAO) ᐱᓕᕆᔨᓪᓚᕆᐅᓂᕐᒥ 
ᐱᕙᓪᓕᐊᑎᑦᑎᓂᖅ. 
 
ᐃᓚᒋᓗᓂᒋᑦ ᐊᑐᖅᑕᐅᓂᖏᓐᓄᑦ ᓄᓇᓕᓕᕆᔨᒃᑯᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᖃᓇᐃᔭᕐᕕᖁᑎᖏᑦ (MTO) 
ᐊᔪᕈᓐᓃᖅᓴᑎᑦᑎᔪᑎᑦ, ᐃᓚᒋᑦ ᓄᓇᓕᓕᕆᔨᒃᑯᑦ ᐱᔭᐅᑎᑦᑎᓚᐅᕐᒪᑕ ᐃᓚᒃᑲᓐᓂᖏᓐᓂᑦ ᓈᒪᒃᑎᖅᓯᒪᔪᓂᑦ 
ᐊᔪᕈᓐᓃᖅᓴᑎᑦᑎᔪᑎᓂᑦ ᐱᕕᒃᓴᖃᑎᑦᑎᔪᑕᐅᓪᓗᑎᒃ ᓄᓇᓕᓕᕆᔨᒃᑯᑦ ᐃᖃᓇᐃᔭᖅᑎᖏᓐᓄᑦ. ᑐᑭᓕᐅᑎᓗᒍ, ᐊᕐᕕᐊᓂ 
ᑎᑎᕋᑐᐃᓐᓇᖅᓯᒪᔪᓂᑦ ᑐᑭᓯᐊᓂᕋᕈᑎᖃᕐᒪᑕ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ ᐊᓐᑎᐅᕆᔪᒥ ᐱᔭᐅᑎᑦᑎᖁᓗᒍ 
ᓈᒪᒃᑎᖅᓯᒪᔪᓂᑦ ᐊᔪᕈᓐᓃᖅᓴᑎᑦᑎᔪᑎᓂᑦ ᐱᔭᒃᓴᐅᒐᔭᖏᑦᑐᓂᑦ ᐅᑯᑎᒎᓇ ᓄᓇᓕᓕᕆᔨᒃᑯᑦ ᐊᔪᕈᓐᓃᖅᓴᑎᑦᑎᓂᕐᒧᑦ 
ᐃᖃᓇᐃᔭᕐᕕᖁᑎᖏᓐᓂᑦ (MTO). ᐃᓚᒋᔭᐅᓗᓂ, ᓄᓇᓕᓕᕆᔨᒃᑯᑦ ᐋᖅᑭᒃᓯᓗᑎᒃ ᐊᔪᕈᓐᓂᖅᓴᑎᑦᑎᓂᕐᒧᑦ 
ᐸᕐᓇᒍᑎᓂᑦ ᐃᖃᓇᐃᔭᖅᑎᓄᑦ, ᑲᔪᖏᖅᓴᐃᔪᑕᐅᓗᑎᒃ ᐃᖃᓇᐃᔭᖅᑎᓄᑦ ᐃᖃᓇᐃᔮᕐᓅᖓᔪᓂᑦ 
ᐊᔪᕈᓐᓃᖅᓴᔪᑎᖃᓕᖁᓪᓗᒋᑦ ᐱᖃᓯᐅᑎᓗᒋᑦ ᐱᖃᓯᐅᔨᓂᖅ-ᐊᔪᕈᓐᓃᖅᓴᓗᓂ ᓴᑯᓇᓂ ᓯᓚᑎᖏᓐᓂ ᒪᓐᓇ 
ᐃᖃᓇᐃᔮᕆᔭᖏᑕ. ᐱᖃᒃᑎᐅᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᑕᒪᓐᓇ ᐊᔪᕈᓐᓂᖅᓴᑎᑦᑎᓂᖅ ᐃᑲᔪᕐᒪᑦ 
ᐃᖃᓇᐃᔭᖅᑎᓂᑦ ᐱᕙᓪᓕᐊᑎᑦᑎᓪᓗᓂ ᐊᒻᒪᓗ ᐃᖃᓇᐃᔭᕐᕕᖁᑎ ᐱᓕᕆᑦᑎᐊᕈᓐᓇᕐᓂᖅᓴᐅᖁᓪᓗᒍ 
ᐃᓐᓄᒃᓯᑎᑕᐅᕐᓂᖅᓴᐅᓗᓂ ᐃᓐᓄᒃᓯᒪᖏᑦᑐᓂᑦ, ᓴᕿᑉᐸᓪᓕᐊᑎᓪᓗᒋᑦ.  
 
ᐃᓚᒋᒃᑲᓐᓂᕐᓗᓂᐅᒃ ᐱᔭᐅᑎᑦᑎᒃᑲᓐᓂᕐᓗᓂ ᐃᒻᒥᓂᖅᓴᖅᑐᓄᑦ-ᓈᒪᒃᑎᖅᓯᒪᔪᓂᑦ ᐊᔪᕈᓐᓃᖅᓴᑎᑦᑎᔪᑎᓂᑦ, 
ᐱᖃᒃᑎᐅᖃᑕᐅᔪᑦ ᑐᑭᓯᓇᖅᓯᑎᑦᑎᓇᓱᓚᐅᕐᒪᑕ ᐱᒻᒪᕆᐋᓗᓂᖓᓂᑦ ᐃᓚᓕᐅᑎᓯᒪᓪᓗᒋᑦ-ᒪᑯᐊ ᐃᑲᔪᖅᓱᐃᔪᑏᑦ 
ᐱᔭᒃᓴᐅᑎᑕᐅᖕᒪᑦ ᒪᒃᑯᓄᖓ ᐱᓕᕆᖃᑕᐅᔪᓄᑦ. ᐊᑐᓂ ᐃᒻᒥᓂᖅᓱᖅᑐᑦ ᐊᔾᔨᐆᖏᑦᑐᓂᒃ ᐱᔭᐅᔭᕆᐊᓕᖕᓂᑦ ᐊᒻᒪᓗ 
ᐊᔾᔨᒋᖏᑕᖏᓐᓂᑦ ᐱᔭᕆᐊᖃᑐᐃᓐᓇᕆᐊᖃᕐᒪᑕ  ᐃᑲᔪᖅᓱᖅᑕᐅᔭᕆᐊᖃᕐᓂᖅᐸᑕ ᑲᔪᓯᑦᑎᐊᕈᓐᓇᖁᓗᒋᑦ 
ᐊᔪᕈᓐᓃᖅᓴᑎᑕᐅᓂᖏᓐᓂ. ᑲᔪᖏᖅᓴᐃᓂᖅ ᐃᖃᓇᐃᔭᖅᑎᓂᑦ ᐃᖃᓇᐃᔭᖅᑎᐅᖃᑎᒋᔭᖏᓐᓂᑦ ᐅᕝᕙᓗᓂᑦ 
ᐊᔪᖏᓛᓂᑦ ᐃᖃᓇᐃᔭᖅᑎᓂᑦ ᐃᓚᒋᔭᐅᓚᐅᕐᒪᑦ ᐃᑲᔪᖅᓱᐃᔪᑕᐅᔪᓐᓂᑦ ᑐᓴᓚᐅᖅᑕᑦᑎᓐᓂᑦ ᐱᓗᐊᙳᐊᖅᑐᒥᑦᒎᖅ 
ᐊᑐᕐᓂᖃᑦᑎᐊᕐᒪᑦ ᐃᓄᖕᓄᑦ. 
 
ᐊᔾᔨᒌᖏᓐᓂᖏᑦ ᐊᔪᕈᓐᓃᖅᓴᔪᑎᑦ ᓇᓖᕋᒃᑕᐅᔪᓐᓇᕐᓂᖏᑦ ᐊᒻᒪᓗ ᐱᓕᕆᔪᓯᖏᑦ 
 
ᐱᖃᒃᑎᐅᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᐊᔾᔨᒌᖏᓐᓂᖏᓐᓂᑦ ᐊᔪᕈᓐᓃᖅᓴᔪᑎᑦ ᓇᓖᕋᒃᑕᐅᔪᓐᓇᕐᓂᖏᑦ 
ᐊᑐᑦᑎᐊᕐᓂᖅᐹᖑᔪᓐᓇᖅᑐᑦ. ᐃᓚᖏᑦ ᐃᓄᐃᑦ ᐃᓕᑉᐸᓪᓕᐊᑦᑎᐊᕐᓂᖅᓴᐅᓲᖑᒪᑕ ᐱᓕᕆᓗᑎᒃ-ᐃᓕᑉᐸᓪᓕᐊᓪᓗᑎᒃ 
ᐊᒻᒪᓗ ᑕᐅᑐᒃᖢᑎᒃ, ᑕᒪᑯᐊᖑᑎᓪᓗᒋᑦ ᐊᓯᖏᑦ ᐃᓕᑉᐸᓪᓕᐊᑦᑎᐊᕋᔭᖅᑎᓪᓗᒋᑦ ᐃᓕᓴᕕᖕᓂ ᐋᖅᑭᒃᓱᖅᓯᒪᑦᑎᐊᖅᑐᓂ. 
ᐱᑕᖃᖏᒻᒪᑦ ᐊᑕᐅᓯᕐᒥᑦ-ᑭᒃᑯᓕᒫᓄᑦ-ᓈᒪᒍᓐᓇᖅᑐᓂᑦ ᐱᓕᕆᔪᑕᐅᒐᔭᖅᑐᓂᑦ. ᓇᔫᑎᓗᑎᒃ, ᐱᓕᕆᓗᑎᒃ-
ᐃᓕᑉᐸᓪᓕᐊᓪᓗᑎᒃ ᐊᔪᕈᓐᓃᖅᓴᓂᖅ ᖃᐅᔨᔭᐅᓚᐅᕐᒪᑦ ᐊᑐᓂᖃᑦᑎᐊᕐᓂᖓᓂᑦ ᑕᐃᒃᑯᓄᖓ ᐃᑲᔪᖅᑕᐅᔭᕆᐊᓕᕐᓄᑦ, 
ᒪᑯᓇᓂ ᐱᓕᕆᑦᑎᐊᕈᓐᓇᕋᔭᖏᑦᑐᓂ ᓇᖕᒥᓂᖅ-ᑲᔪᖏᓕᕈᓐᓇᖏᑦᑐᓂ, ᐅᕝᕙᓗᓂᑦ ᑕᐃᒃᑯᓂᖓ ᐊᑲᐅᒃᓴᕋᔭᖏᑦᑐᓂᑦ 
ᖃᕋᑕᐅᔭᕐᕆᐊᒃᓴᖅ. 
 
ᐅᓄᕐᓂᖅᓴᐃᑦ ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑐᑦ ᐃᒃᐱᒍᓱᓚᐅᕐᒪᑕ ᖃᕋᑕᐅᔭᒃᑯᑦ ᐊᔪᕈᓐᓃᖅᓴᓂᖅ 
ᐊᑐᕐᓂᖃᑦᑎᐊᖅᑐᐊᓘᓂᖓᓂᑦ, ᐊᒻᒪᓗ ᐃᓄᖕᓂᑦ ᓄᓇᓕᖏᓐᓃᖏᓐᓇᖅᑎᑦᑎᔪᓐᓇᖅᖢᓂ ᐊᒻᒪᓗ ᐃᓕᓐᓂᐊᕐᓗᑎᒃ 
ᓈᒪᒋᔭᒥᖕᓂᑦ ᐱᕙᓪᓕᐊᓂᖃᕈᓐᓇᖅᖢᑎᒃ. ᑕᐃᒪᐃᒃᑲᓗᐊᖅᑎᓪᓗᒍ, ᖃᐅᔨᔭᐅᓚᐅᕐᒪᑕ ᐱᑕᖃᕐᓂᖏᓐᓂᑦ 
ᐊᔪᐃᓐᓈᕆᔭᕆᐊᓖᑦ ᓱᒃᑳᐃᑦᑐᐊᓘᓂᓐᓄᑦ ᖃᕋᑕᐅᔭᕈᓐᓇᕈᑦᑎᑦ ᑲᓱᖅᓯᒪᔪᑎᖏᑦ ᕿᓚᒻᒥᐅᔪᓐᓇᕈᑎᖏᑕ ᐊᒻᒪᓗ 
ᐊᑭᑐᔪᐊᓘᓪᓗᑎᒃ ᖃᕋᑕᐅᔭᕈᓐᓇᕈᑎᑦ ᓄᓇᕗᒻᒥ. ᓇᓗᓇᐃᖅᑕᐅᖃᓯᐅᑎᓚᐅᕐᒥᔪᑦᑕᐅᖅ ᑕᒪᒃᑯᐊ ᖃᕋᑕᐅᔭᒃᑯᑦ 
ᐃᓕᓴᔪᑎᑦ ᐊᑲᐅᙱᓕᐅᕈᑕᐅᔪᓐᓇᕐᓂᖏᓐᓂᑦ ᓇᓗᓇᐃᖅᑕᐅᓇᓱᐊᕐᓗᑎᒃ ᐱᔭᐅᔭᕆᐊᓕᑦ ᐊᒻᒪᓗ 
ᐃᑲᔪᕈᑎᒋᓇᓱᐊᕐᓗᒋᑦ ᐃᓕᓴᔪᓄᑦ.  

ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑐᑦ ᑕᐃᒃᑯᐊ ᐊᐅᓪᓚᖅᐸᒃᑐᑦ ᐅᖅᑯᕐᒧᑦ ᐃᓕᓴᕕᓕᐊᖅᑎᓪᓗᑎᒃ 
ᐊᔪᕈᓐᓃᖅᓴᔭᖅᑐᕐᓗᑎᒃ ᐃᒃᐱᒍᓱᓚᐊᙳᐊᓚᐅᕐᒪᑕ ᑕᐃᒃᑯᐊ ᖃᓄᐃᑦᑑᓂᖏᑦ ᐊᔪᕈᓐᓃᖅᓴᑎᔪᑎᒋᔭᖏᑕ 
ᐊᔪᕈᓐᓃᖅᓴᔪᑎᒋᓚᐅᖅᑕᖏᑦ ᐊᑑᑎᖃᑦᑎᐊᖅᑐᐊᓘᓚᐅᕐᒪᑕ. ᐃᓚᒋᒃᑲᓐᓂᕐᓗᓂᐅᒃ, ᐃᓚᖏᑦ ᓯᕗᓪᓕᖅᐸᐅᓪᓗᑎᒃ 
ᐅᐸᒃᑕᐅᓱᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐊᐅᓚᖃᑦᑕᕐᒪᑕ ᐊᖏᓂᖅᓴᓄᑦ ᖃᓪᓗᓈᑦ ᓄᓇᖓᓐᓄᑦ ᐱᒋᐊᓕᕈᑎᓂᑦ 
ᖃᐅᔨᒪᓂᖅᓴᐅᓕᖅᑎᑕᐅᔭᖅᑐᕐᓗᑎᒃ ᐊᔪᕈᓐᓃᖅᓴᓂᕐᒥ ᐱᔾᔪᑎᒋᓪᓗᒍ ᐱᓕᕆᐊᒃᓴᕆᔭᐅᔪᑦ ᖁᕝᕙᓯᖕᓂᖅᓴᐅᓚᐅᕐᒪᑕ 
ᑕᐃᒃᑯᓇᓂ ᐅᐸᒃᑕᐅᔪᒥ, ᑕᐃᒃᑲᓂᓗ ᐱᕕᒃᓴᐅᓂᖅᓴᐅᓚᐅᖅᖢᑎᒃ ᖃᐅᔨᕙᓪᓕᐊᔪᑎᒃᓴᓂᒃ ᐊᔾᔨᒌᖏᑦᑐᓂᑦ 
ᐊᑲᐅᙱᓕᐅᕈᑎᓂᑦ ᑕᐃᒃᑯᓇᙵᓪᓕ ᖃᐅᔨᕙᒃᑕᖏᓐᓂᑦ ᓄᓇᒥᖕᓂ. ᑕᒪᓐᓇᐃᑦᑐᑦ ᖃᐅᔨᔭᕆᐅᕈᑏᑦ 
ᖃᐅᔨᔭᐅᓚᐅᕐᒪᑕ ᐊᑑᑎᖃᑦᑎᐊᒻᑐᐋᓗᓂᖏᓐᓂᑦ ᐃᖃᓇᐃᔭᖅᑎᓄᑦ ᐱᓕᕆᖃᑕᐅᔪᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, 
ᖃᐅᔨᒪᔭᐅᔭᕆᐊᓕᒃ ᐃᓚᖏᑦ ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐅᖃᓚᐅᕐᒥᖕᒪᑕ ᐱᔪᒪᓂᖃᕐᓂᕐᒥᖕᓂᑦ 
ᐊᔪᕈᓐᓃᖅᓴᑎᑕᐅᓂᕐᒥ ᐱᕕᒃᓴᖃᓕᕈᒪᓪᓗᑎᒃ ᐱᔭᒃᓴᐅᑎᑕᐅᔪᓂᑦ ᓄᓇᖏᓐᓂ ᐊᓯᐅᔨᕈᓘᔭᕐᓂᐊᖏᓐᓈᒥᒃ 
ᐃᓅᓯᕐᒥᖕᓂᑦ ᐊᔪᕈᓐᓃᖅᓴᑎᑕᐅᑎᓗᒋᑦ. 
 
ᐊᔪᖏᓐᓂᖅᓴᐅᓕᖅᑎᑕᐅᒋᐊᕈᑎᑦ ᐊᔪᕈᓐᓃᖅᓴᓂᕐᒧᑦ ᐱᕕᒃᓴᖃᕈᑎᓂᒃ  
 
ᐅᓄᕐᓂᖅᓴᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐃᒃᐱᒍᓱᓚᐅᕐᒪᑕ ᓈᒪᖕᓂᖏᓐᓂᑦ ᐱᔭᒃᓴᐅᑎᑕᐅᓕᖏᑦ 
ᐊᔪᕈᓐᓃᖅᓴᔪᑎᒃᓴᐃᑦ; ᑕᐃᒪᐃᒃᑲᓗᐊᖅᑎᓗᒍ, ᐃᓚᖏᑦ ᐱᓕᕆᖃᑕᐅᔪᑦ ᐅᖃᐅᔾᔨᓚᐅᕐᒪᑕ ᑕᐃᒃᑯᐊᒍᖅ ᐃᓚᖏᑦ 
ᐃᓄᐃᑦ ᖃᐅᔨᒪᓚᐅᖏᒪᑕ ᐱᔭᒃᓴᐅᔪᓐᓇᕐᓂᖏᓐᓂᑦ ᐊᔪᕈᓐᓃᖅᓴᔪᑎᑦ ᐱᔭᒃᓴᐅᑎᑕᐅᔪᓂᑦ ᐊᒻᒪᓗ ᐱᑕᖃᕆᐊᖃᕐᒪᑦ 
ᐊᒃᓲᓂᖅᓴᖅ ᑐᓴᐅᒪᔪᑎᒃᓴᓂᑦ ᖃᐅᔨᒪᖃᑎᒋᒃᑎᑦᑎᓂᕐᒥᑦ. ᐃᒪᓐᓇᐃᓘᖁᔨᓕᓕᓚᐅᖅᐳᑦ ᓴᕿᑦᑎᓗᑎᒃ 
ᐊᔪᕈᓐᓃᖅᓴᓂᕐᒧᑦ ᐊᐅᓚᑦᑎᔨᒥᑦ ᐃᖃᓇᐃᔮᒥᑦ ᑕᐃᓐᓇᓗ ᐱᓕᕆᐊᒃᓴᖅᑲᒃᑎᑕᐅᓕᕋᔭᕐᓗᓂ 
ᐱᕕᒃᓴᖃᖅᑲᑎᒌᒍᑕᐅᓕᕋᔭᖅᑐᓂᑦ ᐃᖃᓇᐃᔭᖅᑎᓄᑦ. ᐱᓕᕆᖔᖅᑎᑕᐅᓗᑎᒃ, ᐱᓕᕆᖃᑕᐅᔪᑦ 
ᐃᒪᓐᓇᐃᓘᖁᔨᓕᓚᐅᕐᒪᑕ ᓴᕿᑉᐸᓪᓕᐊᔪᑦ ᐃᓕᓴᔭᐅᔪᓐᓇᕋᔭᖅᑐᓂᑦ ᐱᕕᒃᓴᖃᕕᐅᒐᔭᕐᓗᑎᒃ ᐊᒻᒪᓗ ᐱᔭᐅᔭᕆᐊᓕᑦ 
ᐱᓕᕆᓂᖏᓐᓄᑦ ᐊᖏᖃᑎᒋᒍᑎᑦ ᐅᖃᖃᑎᒋᒍᑕᐅᔪᑎᖏᑦ.  
 
ᐃᓕᖅᑯᓯᕐᒥᑦ ᖃᐅᔨᒪᓂᕐᒥᑦ ᑲᑎᒪᓯᓐᓈᕈᑎᖃᕐᓂᖏᑦ ᐃᓄᐃᑦ ᐊᒻᒪᓗ ᐃᓅᖃᑕᐅᖏᑦᑐᓂᑦ ᐃᖃᓇᐃᔭᖅᑎᓂᑦ ᓄᓇᕗᒻᒥ 
 
ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐅᖃᐅᓯᖃᓪᓗᐊᖑᐊᓚᐅᕐᒪᑕ ᐱᔭᐅᔭᕆᐊᓕᖕᓂᑦ ᒐᕙᒪᒃᑯᓐᓂᑦ ᐱᓕᕆᕕᖏᓐᓂᑦ 
ᓄᓇᕗᒻᒥ ᐃᓕᖅᑯᓯᕐᓂᑦ ᖃᐅᔨᒪᑎᑕᐅᖁᓪᓗᒋᑦ ᐱᓕᕆᔪᑎᖃᒃᐸᒡᓗᑎᒃ ᐊᑐᖅᑕᐅᓂᖅᓴᐅᖁᓗᒋᑦ ᐃᓄᐃᑦ ᐃᓕᖅᑯᓯᖏᑦ 
ᐃᖃᓇᐃᔭᕐᕕᖕᓂ. ᑕᐃᒃᑯᐊ ᓇᓗᓇᐃᖅᓯᓚᐅᕐᒪᑕ ᐱᖃᓯᐅᔾᔨᓂᖅ ᐃᓅᖃᑎᒋᔭᐅᖏᑦᑐᓂᑦ ᐃᖃᓇᐃᔭᖅᑎᓂᑦ 
ᑕᒪᒃᑯᓇᓂ ᖃᓄᐃᓕᐅᕈᑕᐅᔪᓂ ᐃᑲᔪᕋᔭᕐᒪᑕ ᐊᑐᖅᑕᐅᓂᖅᓴᐅᓕᖅᑎᑦᑎᓂᕐᒧᑦ ᐃᓄᐃᑦ ᐃᓕᖅᑯᓯᖏᓐᓂᑦ 
ᐱᓕᕆᕕᖕᓂ ᐃᓘᓐᓇᓕᒫᖏᓐᓂ ᐊᒻᒪᓗ ᐱᒋᐊᕐᕕᒃᓴᖃᓕᖅᑎᑦᑎᔪᓐᓇᖅᖢᓂ ᐃᓄᖕᓂᑦ ᐃᖃᓇᐃᔭᖅᑎᓂᑦ 
ᐱᕙᓪᓕᐊᒐᔭᕐᓗᑎᒃ ᓯᕗᓕᖅᑎᐅᓂᕐᒥ ᐱᓕᕆᔪᓐᓇᕐᓂᒥᑦ ᓯᕗᓕᖅᓯᓂᕐᒥᓄᑦ ᐊᔪᕈᓐᓃᖅᓴᑎᑦᑎᓂᕐᒥᑦ ᐊᒻᒪᓗ ᐊᓯᖏᓐᓂᑦ 
ᖃᓄᐃᓘᕈᑕᐅᒐᔭᖅᑐᓂᑦ.  
 
ᐱᓕᕆᖃᑕᐅᔪᑦ ᓇᓗᓇᐃᖅᓯᒃᑲᓐᓂᓚᐅᕐᒥᔪᑦ ᐱᑕᖃᕆᐊᖃᕐᓂᖓᓂᑦ ᐃᓄᒃᑎᑐᑦ ᐅᖃᓪᓚᒍᓯᕐᓂᑦ 
ᐃᓕᓐᓂᐊᖅᑎᑦᑎᔪᑎᓂᑦ ᐃᒡᓗᕈᓯᖁᑎᖏᓐᓂ ᒐᕙᒪᒃᑯᑦ ᐊᔪᕈᓐᓃᖅᓴᓂᕐᒧᑦ ᐃᓕᓴᔪᑎᒃᓴᓂ.  

ᐅᖃᓪᓚᐅᑎᖃᒃᑎᒪᓂᖏᑦ 3: ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐅᖃᓪᓚᒍᓯᖏᑦ ᐃᖃᓇᐃᔭᕐᕕᖕᒥ 
 
ᐱᓕᕆᖃᑕᐅᔪᑦ ᑐᑭᓯᕚᓪᓕᕈᑎᒃᓴᖅᑖᖅᑎᑦᑎᓚᐅᕐᒪᑕ ᐱᔪᒥᓇᖅᑐᖁᑎᓂᑦ ᐊᒻᒪᓗ ᐃᓚᒋᓕᐅᔾᔨᔪᒪᓪᓗᑎᒃ ᐃᓄᐃᑦ 
ᐃᓕᖅᑯᓯᖏᓐᓂᑦ ᐊᒻᒪᓗ ᐅᖃᓚᒍᓯᖏᓐᓂᑦ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᓐᓄᑦ. ᑐᓴᓚᐅᕋᑦᑕ ᐱᑕᖃᒃᑎᓪᓗᒋᑦ 
ᒐᕙᒪᒃᑯᓐᓂ ᐃᖃᓇᐃᔭᒃᓴᓂᑦ ᐅᓄᖅᑐᓂ ᓄᓇᓕᖕᓂ ᓄᓇᕗᓕᒫᒥ, ᐃᓚᖏᑦ ᐃᓄᐃᑦ ᐱᔪᒪᓗᐊᓚᐅᖏᒪᑕ 
ᐃᖃᓇᐃᔮᒃᓴᖅᓯᐅᕐᓂᕐᒥᑦ ᒐᕙᒪᒃᑯᓐᓂ ᐱᔾᔪᑎᒋᓪᓗᒍ ᑐᑭᓯᓇᕐᓂᖓᓄᑦ ᒐᕙᒪᒃᑯᑦ ᐃᖃᓇᐃᔭᕐᕕᖏᑦ ᑐᙵᓇᖏᒻᒪᑕ 
ᐃᖃᓇᐃᔭᕐᕕᑦ ᐃᓄᖕᓄᑦ ᐊᒻᒪᓗ ᒐᕙᒪᒃᑯᑦ ᐃᖃᓇᐃᔭᖏᑦ ᑐᕌᖓᓇᑎᒃ ᐃᓄᖕᓄᑦ. ᐱᖃᒃᑎᐅᖃᑕᐅᔪᑦ 
ᐅᖃᐅᑎᖃᓚᐅᕐᒪᑕ ᑕᒪᒃᑭᖏᓐᓄᑦ ᑕᐃᑦᓱᒪᓂᓕᓴᕐᓂᑦ ᐊᒻᒪᓗ ᓴᖅᑭᖃᑦᑕᐃᓐᓇᖅᑐᓂᑦ ᐱᔾᔪᑎᒋᔭᐅᔪᓂᑦ ᑕᒪᑯᓄᖓ 
ᖃᐅᔨᒪᓕᕈᓐᓇᕐᓂᖏᓐᓂᑦ ᐃᓄᐃᑦ.  
  
ᑕᐃᑦᓱᒪᓂᓕ, ᒐᕙᒪᒃᑯᓂ ᐃᖃᓇᐃᔭᑦ ᓴᓂᕐᕙᒃᑕᐅᓯᒪᔪᐃᓐᓇᐅᐸᓗᒃᐸᓚᐅᕐᒪᑕ ᐃᖃᓇᐃᔭᖅᑎᖃᕐᓗᑎᒃ 
ᐃᓅᖃᑕᐅᖏᑦᑐᓂᑦ ᐊᒻᒪᓗ ᐃᓚᖏᓐᓂ ᐅᖃᐅᑕᐅᔪᓂ ᑐᓴᓚᐅᕐᒥᒐᑦᑕ ᓯᓚᖅᑲᑎᒌᒃᑐᑦ ᓄᓇᓕᖕᓂ 
ᓴᓂᕐᕙᒃᓯᕕᐅᕙᓚᐅᕐᒥᖕᒪᑕ ᑐᕌᖓᑎᑕᐅᓪᓗᑎᒃ ᐃᓅᖃᑎᒋᔭᐅᖏᑦᑐᓄᑦ (ᓇᓗᓇᐃᖅᓯᒪᖏᑦᑐᖅ ᑕᒪᓐᓇ 
ᐃᓕᓴᕆᔭᐅᓯᒪᓗᓂ ᐊᑐᐊᒐᐅᓚᐅᕐᒪᖔᑦ ᐅᕝᕙᓗᓂᑦ ᒪᓕᒐᖅᑎᒎᖓᖏᒃᑲᓗᐊᖅᐸᑦ ᐱᓕᕆᔪᓯᐅᕙᒃᑐᒥᓂᖅ ᓄᓇᓕᖕᓂ). 
ᐃᓄᐃᑦ ᐃᓚᒋᓕᐅᔾᔭᐅᓂᖅᓴᐅᓕᕋᓗᐊᖅᑎᓪᓗᒋᑦ ᒐᕙᒪᒃᑯᑦ ᐃᖃᓇᐃᔭᕐᕕᖏᓐᓂ, ᑐᓴᓚᐅᕐᒥᔪᒍᑦ ᐃᖃᓇᐃᔭᕐᕖᒡᒍᖅ 
ᐃᒪᓐᓇᐃᓕᖓᐃᓐᓇᕐᒪᑕ ᐊᒃᓱᐊᓗᒃ “ᐅᖅᑯᕐᒥᐅᑕᖅᓯᐅᑕᐅᓪᓗᑎᒃ” ᐋᖅᑭᒃᓱᖅᓯᒪᓂᖏᑦ ᐊᒻᒪᓗ ᐃᒃᐱᖕᓇᕐᓂᖏᑦ 
ᐊᓯᕈᒃᓯᒪᓇᑎᒃ, ᐃᓚᖏᓐᓂ ᐊᑐᖅᑕᐅᔪᓂ, ᐅᓪᓗᒥᒧ ᑎᑭᓪᓗᒍ. ᐃᓚᖏᓐᓄᑦ ᐃᓄᐃᑦ, ᐊᔾᔨᒋᖏᑕᖏᓐᓂᑦ 
ᑐᑭᓯᐊᓂᖃᓕᖅᑑᒐᓗᐊᑦ ᒪᓕᒃᖢᒋᑦ ᖁᕝᕙᓯᒡᓂᖏᑦ ᒐᕙᒪᒃᑯᑦ. ᐅᖃᐅᓯᕆᓗᒍ, ᑐᓴᓚᐅᕋᑦᑕ ᐃᓚᖏᒡᒎᖅ ᐃᓄᐃᑦ 
ᐃᖃᓇᐃᔮᒃᓴᖅᓯᐅᕈᒪᓚᐅᖏᒪᑕ ᒐᕙᒪᒃᑐᖃᒃᑯᓐᓂ ᐱᔾᔪᑎᒋᓪᓗᒍ ᑕᐃᑦᓱᒪᓂ ᐅᐊᑦᑎᐊᕈ 
ᖁᐊᖅᓵᖅᑎᑕᐅᓗᐊᓚᐅᖅᓯᒪᖕᒪᑕ ᐱᓕᕆᐊᖑᓂᕐᒥᖕᓄᑦ ᒐᕙᒪᒃᑯᓐᓂᑦ. ᑕᒪᓐᓇ ᐅᖃᐅᓯᕆᒐᑦᑎᒍ, ᐊᑐᓪᓚᕆᒃᓯᒪᔪᖅ 
ᐱᖃᒃᑎᐅᖃᑕᐅᔪᓂᑦ ᑕᒪᒃᑭᖏᓐᓂᑦ ᒐᕙᒪᑐᖃᒃᑯᓐᓂ ᐊᒻᒪᓗ ᓄᓇᓕᖃᕐᕖᑦ ᐃᖃᓇᐃᔭᕐᕕᖏᓐᓂ 
ᐊᔾᔨᒌᒍᓐᓃᖅᑎᑕᐅᓚᐅᖅᐳᑦ, ᐱᖃᓯᐅᑎᓪᓗᒋᑦ ᑕᒪᕐᒥᒃ ᐱᐅᓈᖅᑐᑦ ᐊᒻᒪᓗ ᐱᐅᓈᖏᑦᑐᑦ ᐊᑐᖅᑕᐅᓚᐅᖅᓯᒪᔪᑦ. 
 
ᑐᓴᓚᐅᕋᑦᑕ ᐃᓚᓕᐅᔾᔨᓃᑦ ᐃᓄᐃᑦ ᐃᓕᖅᑯᓯᖏᓐᓂᑦ ᐊᒻᒪᓗ ᐅᖃᓪᓚᒍᓯᖏᓐᓂᑦ ᐃᖃᓇᐃᔭᕐᕕᖕᓂ ᐱᒻᒪᕆᐊᓘᖕᒪᑦ 
ᐃᓄᐃᑦ ᒐᕙᒪᖏᑕ ᐃᖃᓇᐃᔭᖅᑎᖏᓐᓄᑦ ᐃᒪᓐᓇᐃᓕᑎᑦᑎᔪᑕᐅᓂᖓᓄᑦ ᐃᖃᓇᐃᔭᕐᕕᖕᓂᑦ “ᑐᙵᓇᖅᓯᑎᑦᑎᖕᒪᑦ” 
(ᐃᔨᖅᓯᒪᓂᖃᖏᓪᓗᑎᒃ, ᑐᙵᓱᒃᑎᑦᑎᓗᑎᒃ, ᐊᒻᒪᓗ ᐃᓚᐃᓐᓈᖏᓪᓗᑎᒃ), ᑕᒪᓐᓇ ᐱᓕᕆᖃᑕᐅᔪᓄᑦ 
ᑖᒃᑯᓄᖓᑦᖥᐅᑎᒋ ᑲᑦᑐᓯᐅᔾᔨᖕᒪᑦ ᐊᓯᐅᔨᑦᑕᐅᓕᒪᓂᕐᒧᑦ. ᑐᓴᓚᐅᕋᑦᑕ ᑕᒪᓇᒍᖅ ᐱᖅᑯᓯᒃᑯᑦ ᖃᐅᔨᒪᓂᖅ 
ᑐᓂᔭᐅᖃᑦᑕᖅᓯᒪᖕᒪᑦ ᐃᓄᖕᓂᑦ ᑭᖑᕚᕇᓄᑦ ᐊᒻᒪᓗ ᓇᓗᓇᐃᖅᓯᓪᓗᓂ ᐃᓄᐃᑦ ᐃᓚᖃᕐᓂᖏᓐᓂᑦ ᓯᓚᒥᑦ, 
ᓂᕐᔪᑎᓂᑦ, ᐃᓅᖕᓂᑦ ᐊᒻᒪᓗ ᐃᓚᒌᒡᓂᕐᒥᑦ. ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᒪᓕᒃᑕᐅᖁᔭᐅᔪᑦ3 ᓇᓗᓇᐃᖅᑕᐅᓯᒪᖕᒪᑕ 
ᒪᓕᒃᑕᐅᑎᑕᐅᖕᒪᑕ ᐃᓄᖕᓄᑦ ᐃᓅᖑᖅᑎᑕᐅᔪᑎᒋᓗᓂᒋᑦ ᐃᓄᐃᑦ ᐃᓅᖃᑎᒋᒡᓂᖏᓐᓂ ᐊᒻᒪᓗ 
ᐱᐅᓂᖅᓴᐅᑎᑦᑎᓪᓗᑎᒃ ᐃᓅᖃᑎᒋᒡᓂᕐᒥᖕᖏᓐᓂᑦ ᓈᒪᓕᖅᑎᑦᑎᓪᓗᑎᒃ.  
 
ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᑐᑭᓕᐅᑕᐅᖕᒪᑕ ᐃᒪᓐᓇᐃᓕᓪᓗᑎᒃ “ᑕᒪᓐᓇ ᐃᓄᖕᓂᑦ ᑕᐃᒪᖓᓕᒫᖅ ᖃᐅᔨᒪᔭᐅᖕᒪᑦ 
ᓱᓕᔫᓂᖓᓂᑦ.” ᑎᓴᒪᐅᔪᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᒪᓕᒃᑕᐅᖁᔭᐅᔪᑦ ᐃᓚᖃᕐᒪᑕ ᒪᑯᓂᖓ: 

• ᐃᓅᖃᑎᒌᑦᓯᐊᕐᓂᖅ: ᐃᒃᐱᒍᓱᑦᑎᐊᕐᓂᖅ ᐃᓚᒋᑦᑎᐊᕐᓂᖅ, ᐱᑦᑎᐊᕐᓂᖅ ᐃᓅᖃᑎᑦᑎᓐᓂᑦ.  

                                                
3 ᑕᑯᒋᐊᓚᐅᒃᑭᑦ ᑕᐅᓇᓃᑦᑐᑦ ᑕᐅᕗᖓᒃᑲᓐᓂᖅ ᑐᒃᓯᒋᐊᕈᑎᒃᓴᑦ: F. Lévesque. 2014. “Revisiting Inuit Quajimajatuqangit: Inuit 
knowledge, culture, language and values in Nunavut institutions since 1999. Étudies/Inuit/Studies (ᐃᐊᑉ. ᓖᕕᔅᕿ. 2014. 
ᓇᔪᖅᓯᒃᑲᓐᓂᕐᓗᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ: ᐃᓄᐃᑦ ᖃᐅᔨᒪᓂᖏᑦ, ᐃᓕᖅᑯᓯᖏᑦ, ᐅᖃᓪᓚᒍᓯᖏᑦ ᐊᒻᒪᓗ ᐱᕕᐊᕐᓇᖅᑐᖁᑎᖏᑦ ᓄᓇᕗᑦ 
ᐃᓕᓐᓂᐊᕐᕕᖏᓐᓂ ᑕᐅᕙᖓᓂᑦ 1999-ᒥᓂᑦ. ᐃᑦᑑᑎᔅ/ᐃᓄᐃᑦ/ᐃᓕᓴᔪᑎᖏᑦ). 38(1-2): 115-136;  
S. Tagalik. 2010. Inuit Quajimajatuqangit: The Role of Indigenous Knowledge Supporting Wellness in Inuit Communities in 
Nunavut (ᐃᐊᔅ. ᑕᕐᕋᓕᒃ. 2010. ᐃᓄᐃᑦ ᖃᐅᔨᒪᔭᑐᖃᖏᑦ: ᐃᖃᓇᐃᔮᖑᔪᑦ ᓄᓇᖃᖅᑳᒃᓯᒪᔪᑦ ᖃᐅᔨᒪᓂᖏᑦ ᐃᑲᔪᖅᓱᐃᔪᑦ ᖃᓄᐃᖏᑦᑎᐊᕐᓂᕐᒥᑦ 
ᐃᓄᐃᑦ ᓄᓇᓕᖏᓐᓂ ᓄᓇᕗᒻᒥ). ᑲᓇᑕᓕᒫᒥ ᐱᓕᕆᖃᑎᖃᑦᑎᐊᓕᕐᓂᕐᒧᑦ ᐃᖃᓇᐃᔭᕐᕕᒃ ᓄᓇᖃᖅᑳᒃᓯᒪᔪᑦ ᖃᓂᒪᖃᖏᓐᓂᖏᓐᓄᑦ. 
http://www.nccah-ccnsa.ca/docs/fact%20sheets/child%20and%20youth/Inuit%20IQ%20EN%20web.pdf  

• ᑐᙵᓇᕐᓂᖅ: ᐊᑐᓐᓇᐅᓂᖅ, ᐃᓚᐅᑎᑦᑎᓂᖅ ᐊᒻᒪᓗ ᐃᓕᕋᓇᖏᓐᓂᖅ.  
• ᐱᔨᑦᓯᕐᓂᖅ: ᐱᔨᑦᓯᕐᓂᖅ ᐊᒻᒪᓗ ᐱᖃᑦᑎᑦᑎᓂᖅ ᐃᓚᓂᑦ ᐊᒻᒪᓗ/ᐅᕝᕙᓗᓂᑦ ᓄᓇᓕᖕᒥᑦ.  
• ᐋᔩᖃᑎᒌᓐᓂᖅ: ᐃᓱᒪᓕᐅᕈᑎᖃᕐᓗᓂ ᐅᖃᖃᑎᒌᒡᓂᒃᑯᑦ ᐊᒻᒪᓗ ᐊᖏᖃᑎᒌᓂᒃᑯᑦ.  
• ᐱᓕᒻᒪᒃᓴᓂᖅ/ᐱᔭᕆᐅᖅᓴᓂᖅ: ᐊᔪᕈᓐᓃᖅᓴᓂᖅ ᐱᓕᕆᓗᓂ ᑕᑯᓐᓈᕐᓗᓂ, ᑲᔪᖏᖅᓴᖅᑕᐅᓂᒃᑯᑦ, 

ᐱᔭᕆᐅᖅᓴᓂᒃᑯᑦ, ᐊᒻᒪᓗ ᐱᓕᕆᓇᓱᐊᕐᓂᒃᑯᑦ.  
• ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ: ᐱᓕᕆᖃᑎᒋᒡᓗᓂ ᐱᓕᕆᓇᓱᐊᖃᑎᒌᒡᓂᒃᑯᑦ.  
• ᖃᓄᖅᑑᕐᓂᖅ: ᐃᓱᒪᒃᓴᖅᓯᐅᕐᕈᓐᓇᕐᓗᓂ ᐊᒻᒪᓗ ᐱᓕᕆᔪᑎᒃᓴᖃᑦᑎᐊᕋᓱᐊᕐᓗᓂ.  
• ᐊᕙᑎᒥᒃ ᑲᒪᑦᑎᐊᕐᓂᖅ: ᐃᒃᐱᒍᓱᑦᑎᐊᕐᓗᓂ ᐸᖅᑭᑦᑎᐊᕐᓗᒍ ᓄᓇ, ᐆᒪᔪᐃᑦ ᐊᒻᒪᓗ ᐊᕙᑎᕗᑦ. 

 
ᑐᓴᓚᐅᕋᑦᑕ ᐅᓄᖅᑐᒡᒎᖅ ᐃᓄᐃᑦ ᖃᐅᔨᒪᑎᑕᐅᓲᖑᒪᑕ ᐃᓄᐃᑦ ᖃᐅᔨᒪᔭᑐᖃᖏᑕ ᒪᓕᒃᑕᐅᖁᔭᖏᓐᓄᑦ 
ᐱᓕᕆᑎᓪᓗᒋᑦ ᐊᔪᐃᓐᓈᕆᔭᕆᐊᓕᖕᓂᑦ ᐊᒻᒪᓗ ᐱᓕᕆᒋᐊᕐᕕᒃᓴᖃᓕᕈᑎᓂ ᐊᒻᒪᓗ ᑕᒪᓐᓇ ᐱᓕᕆᒋᐊᕐᓂᖅ 
ᐊᑐᖅᑕᐅᔪᓐᓇᕐᒪᑦ ᐱᓕᕆᔪᓯᑦᑎᐊᕙᐅᓛᑦ ᐊᑐᖅᑕᐅᓂᖅᓴᐅᑎᓐᓇᓱᐊᕐᓗᒋᑦ ᐃᓚᐃᓈᖏᓪᓗᓂ ᐊᒻᒪᓗ 
ᐃᖃᓇᐃᔭᕐᕕᑦᑎᐊᕆᒡᓗᓂ ᓇᔪᒐᕐᒥ.  
 
ᑐᓴᓚᐅᕋᑦᑕ ᐱᓕᕆᑎᑕᐅᓂᖅᓴᐅᖃᑦᑕᖅᐸᑕᒍᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ) ᐱᔭᐅᑎᑕᐅᖃᑦᑕᕆᐊᖃᕐᒪᑕ 
ᓄᓇᕗᒻᒥᐅᓕᒫᓄᑦ ᐃᖃᓇᐃᔭᖅᑎᓄᑦ ᐱᔾᔪᑎᒋᓪᓗᒍ ᓴᖅᑎᑎᑦᑎᓱᖑᒪᑦ ᐱᕕᒃᓴᖃᓕᖅᑎᑦᑎᓂᕐᒥᑦ 
ᐱᓕᕆᖃᑦᑕᖅᓯᒪᓕᕈᑕᐅᓗᓂ ᑕᐃᒪᙵᓕᒫᖅ ᐃᓕᖅᑯᓯᒥ ᐃᓕᑉᐸᓪᓕᐊᓂᕐᒥᑦ ᐃᖃᓇᐃᔭᕐᕕᒋᔭᒥᖕᓂ. ᐃᖃᓇᐃᔭᖅᑎᑦ 
ᐃᒪᓐᓇᐅᓂᕋᓚᐅᕐᒪᑕ ᐃᖃᓇᐃᔭᕈᒪᓂᖅᓴᐅᓕᓱᖑᒐᒥᒍᖅ ᐱᓕᕆᒋᐊᕐᕕᒃᓴᖃᒃᑎᑕᐅᒍᑎᒃ ᐃᓚᒋᓕᐅᑎᔭᐅᑎᓪᓗᒋᑦ 
ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐱᓕᕆᖃᑎᒌᓂ, ᐊᒻᒪᓗ ᑕᒪᒃᑯᐊ ᐱᓕᕆᓚᐅᖅᓯᒪᓕᕐᓃᑦ ᐱᓕᕆᔪᒪᓕᕈᑕᐅᕙᖕᒪᑕ 
ᐱᓕᕆᖃᑎᖃᕐᓂᕐᒥᖕᓄᑦ ᐱᓕᕆᖃᑎᒌᓂᑦ ᐃᓚᒋᔭᐅᔪᓂ. 
 
ᐅᓄᖅᑐᑦ ᐃᓄᐃᑦ ᐃᖃᓇᐃᔭᖅᑎᑦ ᐅᖃᖃᑎᒋᔭᕗᑦ ᐱᓕᕆᔪᒪᓕᕈᑎᖃᓲᖑᒪᑕᒎᖅ ᐃᓚᒋᓕᐅᔨᑎᓪᓗᒋᑦ ᐃᓕᖅᑯᓯᕐᒥᑦ 
ᐃᖃᓇᐃᔭᕐᕕᖕᓂ ᐃᓄᕐᓕᑕᓂᑦ ᓂᕿᖃᒃᑎᑦᑎᔪᖃᒃᑎᓪᓗᒍ, ᐃᓚᐃᓐᓈᕐᓇᑎᒃ ᐃᓚᒋᔭᐅᔪᓕᒫᓄᑦ ᐱᓕᕆᖃᑎᒋᓂ, 
ᐃᖃᓇᐃᔭᕐᓗᑎᒃ ᐊᖏᖃᑎᒋᒡᓂᕐᒥᑦ ᐱᕙᓪᓕᐊᑎᑦᑎᓗᑎᒃ ᐊᒻᒪᓗ ᐸᕐᓇᒃᐸᒡᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ) 
ᐅᓪᓗᖃᒃᑎᑦᑎᔪᑎᖃᕐᓗᑎᒃ. ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ) ᐅᓪᓗᖃᒃᑎᑦᑎᓃᑦ ᐱᔭᐅᑎᑦᑎᔪᓐᓇᕐᒪᑕ 
ᐃᖃᓇᐃᔭᖅᑎᓂᑦ ᐃᓕᑉᐸᓕᐊᑎᑦᑎᓗᑎᒃ ᐱᖅᑯᓯᖏᑎᒍ ᐃᓄᐃᑦ ᖃᐅᔨᒪᓂᖏᑎᒍ ᐊᒻᒪᓗ ᐱᓕᕆᔪᓯᖏᑎᒍ 
ᑲᔪᖏᓕᖅᑎᑦᑎᔪᑕᐅᓪᓗᑎᒃ ᐱᓕᕆᖃᑎᒌᓂᑦ ᑲᑎᒪᑦᑎᐊᓕᕐᓂᕐᓗᑎᒃ ᐊᒻᒪᓗ ᐃᖃᓇᐃᔭᖃᑎᒌᑦᑎᐊᓕᕈᑕᐅᓗᓂ. 
 
ᐱᖃᒃᑎᐅᖃᑕᐅᔪᓂᑦ ᐱᓕᕆᖃᑎᒌᒃᑎᑦᑎᓂᕐᒥ ᑲᑎᒪᓂᑦ, ᑐᓴᕐᕕᒋᓚᐅᕋᑦᑎᒍ ᐅᓄᖅᑐᓂᑦ ᐊᔪᐃᓐᓈᕆᔭᕆᐊᓕᖕᓂᑦ, 
ᐊᑐᖅᑕᐅᖁᔭᐅᔪᓂᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᓂᑦ ᐃᓚᒋᓕᐅᔾᔨᔪᑕᐅᓗᑎᒃ ᐃᓄᐃᑦ ᐃᓕᖅᑯᓯᖏᓐᓂᑦ 
ᐅᖃᓪᓚᒍᓯᖏᓐᓂᓪᓗ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᓐᓂ ᓄᓇᕗᒻᒥ.  
 
ᐊᔪᐃᓐᓈᕆᔭᕆᐊᓕᑦ ᐃᓚᒋᓕᐅᔾᔨᓂᕐᒥ ᐃᓄᐃᑦ ᐃᓕᖅᑯᓯᖏᓐᓂᑦ ᐅᖃᓪᓚᒍᓯᖏᓐᓂᓪᓗ 
 
ᐃᓚᒋᓕᐅᔾᔨᓂᖅ ᐱᖅᑯᓯᕐᓂᑦ ᐱᓕᕆᔪᓯᕐᓂᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ) ᐃᖃᓇᐃᔭᕐᕕᖕᓄᑦ 
 
ᑐᓴᓚᐅᕋᑦᑕ ᐱᓕᕆᖃᑕᐅᔪᓂᑦ ᐃᒃᐱᒍᓱᒡᒪᑕᒍᖅ ᐃᓚᒋᓕᐅᔾᔨᔪᖃᙱᓗᐊᖃᑦᑕᕐᓂᖓᓂᑦ ᐱᖅᑯᓯᒃᑯᑦ ᖃᐅᔨᒪᓂᕐᓂᑦ 
ᐅᓄᖅᑐᓂ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᓐᓂ ᓄᓇᕗᒻᒥ. ᐃᓚᖏᑦ ᐅᖃᓚᐅᕐᒪᑕ ᑕᒪᒃᑯᐊ ᐃᖃᓇᐃᔭᒧᑦ 
ᐱᓕᕆᔪᓯᐅᖁᔭᐅᔪᑦ, ᐃᖃᓇᐃᔭᕐᓂᕐᒧᑦ ᐊᖏᖃᑎᒋᒍᑎᑦ ᐊᒻᒪᓗ ᐊᓯᖏᑦ ᐃᖃᓇᐃᔭᕐᓂᕐᒧᑦ ᖃᐅᔨᓴᖅᓯᔪᑎᑦ 
ᐱᓕᕆᔪᑎᖏᑦ ᐃᓚᖃᖏᒪᑕ ᐱᖅᑯᓯᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᑕ (IQ) ᒪᓕᒃᑕᐅᔭᕆᐊᖃᕐᓂᖏᓐᓂᑦ. 
ᐱᖃᓯᐅᑎᓪᓗᒋᑦ, ᐃᓚᖏᑦ ᐱᓕᕆᖃᑕᐅᔪᑦ ᐅᖃᓚᐅᕐᒪᑕ ᐃᒃᐱᒍᓱᒡᓂᕐᒥᖕᓂᑦ ᐃᒃᐱᒋᔭᐅᑦᑎᐊᖏᓗᐊᓂᕐᒥᑦ 

ᐅᖅᑯᕐᒦᖔᖅᓯᒪᔪᓂᑦ ᐊᔪᐃᓐᓈᕆᔭᕆᐊᓕᖕᓂᑦ, ᐱᔪᒪᓂᖃᒃᑑᔭᖏᒪᑕ ᐃᓕᑉᐸᓪᓕᐊᓂᕐᒥᑦ ᐃᓄᐃᑦ ᐃᓕᖅᑯᓯᖏᓐᓂᑦ 
ᓇᔪᖅᓯᒐᓗᐊᖅᑎᓪᓗᒋᑦ ᑕᒫᓂ ᓄᓇᕗᒻᒥ. ᐃᒪᓐᓇᐃᓘᖁᔨᓕᓚᐅᖅᐳᑦ ᐃᓕᓴᑎᑦᑎᓂᖅ ᐃᓄᐃᑦ ᖃᐅᔨᒪᔭᑐᖃᖏᑕ (IQ) 
ᒪᓕᒃᑕᐅᔭᕆᐊᖃᒃᑎᑕᖏᓐᓂᑦ, ᐃᓚᒋᔭᐅᓗᑎᒃ ᖃᐅᔨᓇᓱᐊᕐᓂᑦ ᐊᑐᖅᑕᐅᔪᓐᓇᕋᔭᖅᑐᓂᑦ ᐃᖃᓇᐃᔭᕐᓂᕐᒥᑦ 
ᐊᖏᖃᑎᒋᒡᓂᕐᒥᑦ−ᑐᙵᕕᖃᕐᓗᓂ ᐃᖃᓇᐃᔭᕐᕕᑦ ᓇᔪᒐᑦ, ᐃᑲᔪᕈᓐᓇᕋᔭᕐᒪᑦ ᑲᓱᖅᑎᑦᑎᓗᓂ ᐊᕕᒃᓯᒪᓂᕐᒥᑦ. 
ᐱᖃᓯᐅᑎᓗᒋᑦ, ᐱᓕᕆᖃᑕᐅᔪᑦ ᐅᖃᐅᓚᐅᕐᒪᑕ ᒫᓐᓇ ᐅᖅᑯᕐᒥᐅᓂᑦ−ᑐᙵᕕᓖᑦ ᐱᓕᕆᐊᖁᑎᓄᑦ ᐋᖅᑭᒃᓱᕈᑎᑦ 
ᐃᓚᐅᔾᔨᖏᒪᑕ ᐃᓄᐃᑦ ᖃᐅᔨᒪᔭᑐᖃᖏᑕ (IQ) ᐱᕕᐊᕐᓇᖅᑐᖁᑎᖏᓐᓂᑦ, ᑕᒪᒃᑯᐊᓗ ᐃᒃᐱᒍᓱᒍᑎᒋᔭᐅᓪᓗᑎᒃ 
ᐊᔪᖅᓇᖅᓯᑎᑦᑎᔪᑕᐅᓇᓱᒋᓪᓗᒋᑦ ᐊᑐᕆᐊᖅᓴᖅ ᐱᖅᑯᓯᒃᑯᑦ ᑐᑭᓯᐊᓂᕐᒥᑦ ᐱᓕᕆᓇᓱᐊᖅᑎᓪᓗᒋᑦ ᐊᑲᐅᙱᓕᐅᕈᑎᓂᑦ 
ᐃᖃᓇᐃᔭᕐᕕᖕᓂ. 
 
ᐃᓄᐃᑦ ᐱᖅᑯᓯᕐᒥᒍᑦ ᐱᓕᕆᔪᓯᖏᑦ ᐊᒻᒪᓗ ᐃᓚᒌᓄᑦ ᐱᓕᕆᐊᖑᔭᕆᐊᓖᑦ ᑐᕌᒃᑎᑦᑎᔪᓐᓇᕐᒪᑕ 
ᐃᖃᓇᐃᔭᕆᐊᖃᒃᑕᕈᓐᓃᕐᓂᕐᒧᑦ ᐅᕝᕙᓗᓂᑦ ᐃᖃᓇᐃᔭᖃᕈᓐᓃᕐᓂᕐᒧᑦ, ᐃᓛᓐᓂᒃᑯᑦ ᖃᐅᔨᑲᐃᓗᐊᖃᑦᑕᖏᒪᑕ. 
ᑐᑭᓯᓇᖅᓯᑎᑕᐅᔪᖃᓚᐅᕐᒪᑦ ᐊᐅᓚᑦᑎᔩᑦᒎᖅ ᐱᓕᕆᔪᒪᔭᕆᐊᖃᕐᒪᑕ ᐃᖃᓇᐃᔭᖅᑎᖃᒃᑲᓐᓂᕈᒪᓗᑎᒃ 
ᐃᖃᓇᐃᔭᕐᕕᖁᑎᒥᖕᓂ ᐱᓕᕆᒋᐊᕈᓐᓇᖁᓪᓗᒋᑦ ᐃᖃᓇᐃᔭᕐᕕᖕᓂ ᐊᒃᓱᕈᓕᕈᑎᓂᒃ ᓴᕿᓱᓂᑦ ᒪᒃᑯᓇᙵᑦ 
ᐊᑲᐅᙱᓕᐅᕈᑎᓂᑦ. ᑐᑭᓕᐅᑎᓗᒍ, ᑐᓴᓚᐅᕋᑦᑕ ᑐᑭᓯᓇᖅᓯᔪᑎᓂᑦ ᐃᓄᐃᑦ ᐃᖃᓇᐃᔭᖅᑎᑦ 
ᐃᖃᓇᐃᔭᕆᐊᕈᓐᓃᓱᖑᒪᑕ ᐊᖑᓇᓱᒋᐊᕈᓐᓇᖅᓯᑐᐊᕌᖓᒥᒃ (ᑐᑭᓕᐅᑎᓗᒍ ᕿᓚᓗᒐᐃᑦ ᖃᓂᒋᔭᖏᓐᓃᓕᕐᓂᖅᐸᑕ 
ᓄᓇᓕᑦ). ᑐᓴᓚᐅᕐᒥᔪᒍᑦᑕᐅᖅ ᐊᑯᓂ−ᑕᐅᕗᖓᑐᖃᒃ ᐊᓯᕈᒃᑐᖃᑲᓪᓚᖃᑦᑕᖅᑎᓪᓗᒍ ᐃᖃᓇᐃᔭᕐᓂᕐᒥ ᐱᔾᔪᑎᒋᓪᓗᒍ 
ᐱᖅᑯᓯᒃᑯᑦ ᐊᑐᖅᑕᐅᓲᑦ ᑎᒍᐊᖅᑐᖃᒃᑎᓪᓗᒍ4. ᐃᓱᒪᓕᐅᕈᑎᑦ ᐃᓚᒌᓂᑦ ᐱᖅᑯᓯᒃᑯᑦ ᑎᒍᐊᖅᑎᓪᓗᒋᑦ ᓄᑕᕋᓛᒥᑦ 
ᐃᓚᓐᓂᒃᑯᑦ ᑕᐃᓐᓇᐃᓕᓱᖑᒪᑦ ᖃᐅᔨᒃᑲᐃᓗᐊᕌᓗᐃᓇᑎᒃ, ᑐᑭᖃᕐᓗᓂ ᕿᑐᙵᖃᒃᑎᐅᔪᖅ (ᐊᓈᓇᒋᔭᐅᔫᒐᔪᒃᑐᖅ) 
ᕿᑐᙵᖅᑖᕋᑕᕐᓗᓂ ᓄᖅᑲᖓᓕᕋᔭᕐᒪᑦ ᑐᓴᖅᑕᐅᑎᑦᑎᓗᐊᖏᒃᑲᓗᐊᕐᓗᓂ ᐃᕐᓂᓱᓕᕐᓂᕋᓗᐊᕈᓂ. ᐸᐃᕆᕖᑦ 
ᐱᓕᕆᕕᖏᑦ ᓄᓇᓕᖕᓂ ᖃᑦᓰᓐᓇᕈᓘᖕᒪᑕ, ᐊᖏᕐᕋᒃᓯᒪᐃᓐᓇᕆᐊᖃᓕᕈᑕᐅᓱᖑᓪᓗᓂᓗ ᕿᑐᙵᓕᔭᕋᓱᖔᕐᓂᕐᒧᑦ 
ᐃᓕᓐᓂᐊᖅᑎᙳᕋᓱᐊᕐᓂᖏᓐᓂ. 
 
ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓄᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᐃᓚᒋᓕᐅᔨᓂᖅ ᐃᓄᐃᑦ ᐃᓕᖅᑯᓯᖏᓐᓂᑦ 
ᐅᖃᓪᓚᒍᓯᖏᓐᓂᓪᓗ 
  
ᐱᕕᒃᓴᖃᒃᑎᑦᑎᔪᑎᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ) ᐃᓕᑉᐸᓪᓕᐊᓂᕐᒥᑦ 
 
ᑐᓴᓚᐅᕋᑦᑕ ᐱᓕᕆᖃᑕᐅᔪᓂᑦ ᐱᔪᒪᓂᕋᕋᓗᐊᖅᑎᓪᓗᒋᑦ ᐃᖃᓇᐃᔭᕐᕕᑦ ᓇᓗᓇᐃᖅᓯᖁᔭᐅᓪᓗᑎᒃ 
ᐊᑐᖅᑕᐅᔪᓐᓇᕋᔭᖅᑐᓂᑦ ᐃᓚᒋᓕᐅᑎᑎᑕᐅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᓴᕿᑎᑦᑎᓗᑎᒃ ᐃᓕᓴᔪᑎᓂᑦ 
ᐱᕕᒃᓴᖃᒃᑎᑦᑎᔪᑎᓂᑦ ᐃᖃᓇᐃᔭᖅᑎᓕᒫᓄᑦ ᐊᒻᒪᓗ ᑲᑐᔾᔨᖃᑎᒌᒡᓗᑎᒃ ᐃᓚᒋᓕᐅᔭᐅᑎᓐᓇᓱᐊᕐᓗᒋᑦ 
ᐃᓕᑉᐸᓪᓕᐊᔪᑎᓄᑦ ᐸᕐᓇᒍᑎᑦ. ᐃᓚᒋᓕᐅᔾᔨᓂᖅ ᐃᓄᐃᑦ ᖃᐅᔨᒪᔭᑐᖃᖏᑕ (IQ) ᐱᕕᐊᕐᓇᖅᑐᖁᑎᖏᓐᓂᑦ 
ᐃᖃᓇᐃᔭᕐᕕᖕᓄᑦ ᖃᐅᔨᔭᐅᓚᐊᕐᒪᑕ ᐱᓪᓚᕆᐊᓘᓂᖏᓐᓂᑦ ᐃᑲᔪᕋᔭᕐᓂᖏᓐᓄᓪᓗ ᐱᓕᕆᒋᐊᕈᑕᐅᒃᐸᑕ 
ᐊᑲᐅᙱᓕᐅᕈᑎᓂ ᐃᓄᖕᓂᑦ ᐃᒃᐱᒍᓱᑦᑎᐊᖏᓐᓂᖅᑕᓕᖕᓂ ᐃᓄᖕᓂᑦ ᐃᖃᓇᐃᔭᖅᑎᓂᑦ.  
 
ᐱᓕᕆᖃᑕᐅᔪᑦ ᐃᒪᓐᓇᐃᓘᖁᔨᓕᓚᐅᖅᐸᑦ ᐃᓐᓇᒪᕆᒡᓂᑦ ᖃᐃᖁᔨᔪᖃᖃᑦᑕᕐᓗᓂ ᐃᖃᓇᐃᔭᕐᕕᖕᓄᑦ 
ᐊᔪᕆᒃᓯᐅᔨᔭᖅᑐᕐᓗᑎᒃ ᐊᒻᒪᓗ ᓯᕗᓕᖅᑎᐅᓂᓕᕆᓗᑎᒃ ᐃᓘᓇᖏᓐᓂ ᖁᕝᕙᓯᓕᕇᑦ ᐃᖃᓇᐃᔭᕐᕕᖕᓂ. ᐃᓇᒪᕆᑦ 
ᑲᔪᖏᖅᓴᐃᓗᑎᒃ ᒪᒃᑯᑐᓂᑦ ᐃᒃᐱᒍᓱᑦᑎᐊᕈᓐᓇᖁᓪᓗᒋᑦ ᐊᒻᒪᓗ ᐃᓱᒪᒋᔪᓐᓇᐃᖅᓯᔪᓐᓇᖁᓪᓗᒋᑦ, ᑕᒪᒃᑯᐊ 
ᐱᕕᐊᕐᓇᑐᐊᓘᖕᒪᑕ ᐱᖅᑯᓯᕐᓂ ᐃᓚᒋᓕᐅᑎᔭᐅᑎᓪᓗᒋᑦ ᐃᖃᓇᐃᔭᕐᕕᖕᓂ. ᐃᓚᖏᑦ ᐱᓕᕆᖃᑕᐅᔪᑦ 
ᐃᒃᐱᒍᓱᓚᐅᕐᒪᑕ ᑕᒪᒃᑯᐊ ᒪᒃᑯᒃᑐᑦ ᐃᓄᐃᑦ ᑕᐃᒃᑯᐊ ᐱᕈᒃᓴᔭᐅᓯᒪᖏᑦᑐᑦ ᖃᐅᔨᒪᒋᐊᖅᑕᐅᓗᑎᒃ ᐃᓐᓇᒪᕆᖕᓄᑦ 

                                                
4 ᑎᒍᐊᕐᓂᖅ ᓄᑕᕋᕐᒥᑦ ᒪᓕᒡᓗᒋᑦ ᐃᓚᓕᐅᔾᔨᓂᖅ ᓄᓇᖃᖅᑳᒃᓯᒪᔪᑦ ᐱᖅᑯᓯᕐᒥᒍᑦ ᑎᒍᐊᕐᓂᒧᑦ ᐃᓕᓴᕆᔭᐅᔪᑎᑦ ᒪᓕᒐᖓᓂᑦ: 
http://gov.nu.ca/sites/default/files/acara.pdf 

ᐃᒃᐱᒍᓱᑦᑎᐊᕈᓐᓇᓗᐊᖏᒪᑕ ᐊᓯᒥᖕᓂᑦ ᐅᕝᕙᓗᓂᑦ ᐊᓄᓪᓚᒃᑎᑦᑎᒋᐊᑐᐃᓐᓇᕆᐊᖃᕐᒪᑕ ᐋᖅᑭᒃᓯᓇᓱᐊᕐᓗᑎᒃ 
ᐊᑲᐅᙱᓕᐅᕈᑎᓂᒃ.  
 
ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐅᖃᓚᐅᕐᒪᑕ ᐅᓄᖅᑐᒡᒎᖅ ᐃᖃᓇᐃᔭᕐᕕᑦ ᐊᑐᖅᑕᐅᑎᑦᑎᖃᑦᑕᓚᐅᖏᒪᑕ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ (IQ) ᐅᓪᓗᖃᒃᑎᑦᑎᓂᕐᒥᑦ ᐱᔪᑕᐅᓪᓗᓂ ᐃᖃᓇᐃᔮᒃᓴᖃᓗᐊᓂᖅ ᐅᕝᕙᓗᓂᑦ 
ᐱᔾᔪᑎᒋᓗᒍ ᐊᒃᓱᐊᓘᕐᓂᖏᑦ ᐱᔭᕐᓂᕈᓐᓃᖅᑎᑕᐅᓯᒪᓪᓗᑎᒃ ᐊᖏᖅᑕᐅᓇᓱᐊᕐᓂᖏᑦ ᐱᓕᕆᔪᑎᑦ ᐊᑐᖅᑕᐅᔭᕆᐊᓕᑦ 
ᖃᐃᖁᔨᓯᒪᔪᒧᑦ ᐱᓕᕆᕕᐅᔪᑦ ᖃᓄᐃᓘᖅᑎᑦᑎᕕᒋᓪᓗᓂᒋᑦ. ᐱᓕᕆᖃᑕᐅᔪᑦ ᐅᖃᓚᐅᕐᒪᑕ ᐱᕕᖃᕐᓂᖅ 
ᓴᕿᑎᑦᑎᒐᔭᕐᓗᓂ ᒪᓕᒐᖅᑎᒍ, ᐅᕝᕙᓗᓂᑦ ᐊᑐᖅᑕᐅᔭᕆᐊᓕᒃᑎᒍ, ᐃᓄᐃᑦ ᖃᐅᔨᒪᔭᑐᖃᖏᓐᓂ (IQ) 
ᐅᓪᓗᖃᒃᑎᑦᑎᓂᕐᒥᑦ ᐃᓚᒋᓕᐅᑎᔭᐅᔭᕆᐊᖃᕐᒪᑦ ᒐᕙᒪᒃᑯᑦ ᐸᕐᓇᒍᑎᖏᓐᓄᑦ ᑕᐃᒪᓐᓇ ᐃᓅᖃᑕᐅᖏᑦᑑᒐᓗᐊᑦ 
ᐱᓕᕆᖃᑕᐅᖃᑦᑕᓕᕋᔭᕐᒪᑕ ᐊᒻᒪᓗ ᐱᕚᓪᓕᕈᑎᖃᑦᑎᐊᖅᕋᐸᒡᓗᑎᒃ ᐊᔾᔨᐅᖏᑦᑐᓂᑦ ᐅᓪᓗᖃᕐᓂᑦ.  
 
ᐃᒪᓐᓇᐃᓘᖁᔨᔪᖃᓕᓚᐅᖅᐳᖅ ᐃᓕᖅᑯᓯᒥᑦ ᖃᐅᔨᒪᓂᕐᒥᑦ ᑲᑎᒪᓯᓐᓈᕈᑎᖃᕐᑐᖃᕐᓗᓂ ᐅᐊᑦᑎᐊᕈᕐᓇᓴᓂᑦ 
ᖁᐊᖅᓵᕈᑕᐅᓚᐅᖅᓯᒪᔪᓂᑦ, ᓱᕐᓗ ᒪᑯᓂᖓ ᐊᒃᑐᐃᓂᖏᓐᓂᑦ ᐃᓕᓐᓂᐊᕆᐊᖅᑎᑦᑎᕕᐅᕙᓚᐅᑑᑦ ᐱᓕᕆᐊᖑᓗᓂ 
ᐊᒻᒪᓗ ᐱᔭᐅᔪᓐᓇᖅᑎᑕᐅᓗᓂ ᓄᓇᕗᒻᒥᐅᓕᒫᑦ ᐃᖃᓇᐃᔭᖅᑎᓄᑦ. ᐱᓕᕆᖃᑕᐅᔪᑦ ᓇᓗᓇᐃᖅᓯᓚᐅᖅᐳᑦ ᑕᒪᓐᓇ 
ᐃᓕᖅᑯᓯᕐᒥᑦ ᖃᐅᔨᒪᓂᕐᒧᑦ ᑲᑎᒪᓯᓐᓈᕈᑎ ᐃᑲᔪᕋᔭᕐᓂᖓᓂᑦ ᐱᔭᕐᓂᖅᓯᑎᑦᑎᓗᓂ ᐊᒃᓲᓂᖅᓴᖅ ᐃᓕᖅᑯᓯᕐᒥᑦ 
ᑐᑭᓯᐊᓕᕐᓂᕐᒥᑦ ᐃᖃᓇᐃᔭᖅᑎᓕᒫᓄᑦ. 
 
ᐊᑭᓖᔪᑎᑦ ᐃᓄᐃᑦ ᐅᖃᓪᓚᒍᓯᖏᓐᓄᑦ ᐃᖃᓇᐃᔭᕐᕕᖕᓂ 
 
ᐅᓄᖅᑐᑦ ᐅᖃᓪᓚᒍᓯᑐᐊᖃᖏᑦᑐᑦ ᐃᓄᒃᑎᑐᑦ ᖃᓪᓗᓈᑎᑐᓪᓗ ᐊᒻᒪᓗ ᐱᓕᕆᖁᔭᐅᓱᖑᒪᑕ ᐅᕝᕙᓗᓂᑦ 
ᐱᓕᕆᔭᕆᐊᖃᒃᑎᑕᐅᓲᖑᓪᓗᑎᒃ ᐱᓕᕆᐊᒃᓴᖃᒃᑎᑕᐅᓪᓗᑎᒃ ᐃᓄᒃᑎᑑᕐᓗᑎᒃ, ᓱᕐᓗ ᒪᑯᓂᖓ ᐃᖃᓇᐃᔭᖅᑎᓪᓗᒋᑦ 
ᑐᑭᓕᐅᕆᑎᑕᐅᓗᑎᒃ. ᑕᐃᒪᐃᒃᑲᓗᐊᖅᑎᓪᓗᒍ, ᒐᕙᒪᑐᖃᒃᑯᓐᓂ ᐃᖃᓇᐃᔭᖅᑎᑦ ᐅᖃᓚᐅᕐᒪᑕ ᑮᓇᐅᔭᑎᒍ 
ᐊᑭᓕᖅᓱᖅᑕᐅᖃᑦᑕᖏᓐᓂᕋᕐᓗᑎᒃ ᖃᓪᓗᓈᑐᑦ−ᐃᓄᒃᑎᑐᑦ ᐅᖃᕈᓐᓇᕋᓗᐊᖅᑎᓪᓗᒋᑦ ᑕᐃᒃᑯᐊ ᐅᖃᓚᒍᓯᑐᐊᖃᖏᑦᑐᑦ 
ᐅᐃᕖᒃᑯᑎᑐᑦ ᐊᒻᒪᓗ ᖃᓪᓗᓈᑎᑐᑦ ᐱᑎᑕᐅᓱᖑᓪᓗᑎᒃ ᐅᖃᓚᒍᓯᑐᐊᖃᖏᓐᓂᕐᒧᑦ ᑮᓇᐅᔭᖅᑖᕈᑎᓂᒃ. ᑕᐃᒪᐃᒻᒪᑦ, 
ᐃᓄᐃᑦ ᐃᖃᓇᐃᔭᖅᑎᑦ ᐃᒪᓐᓇᐃᓕᐅᖁᔨᓕᓚᐅᖅᐳᑦ ᐱᑎᑕᐅᖃᑦᑕᕈᒪᓪᓗᑎᒃ ᐊᔾᔨᓪᓗᐊᐸᓗᖏᓐᓂᑦ 
ᐅᖃᓪᓚᒍᓯᑐᐊᖃᖏᓐᓂᕐᒧᑦ ᑮᓇᐅᔭᖅᑖᖃᑦᑕᕐᓗᑎᒃ ᐊᑐᖃᑦᑕᕐᓂᕐᒥᖕᓄᑦ ᐃᓄᒃᑎᑐᑦ ᐅᖃᓪᓚᒍᓐᓇᕐᓂᕐᒥᖕᓂᑦ 
ᐃᖃᓇᐃᔭᖅᑎᓪᓗᒋᑦ.  

ᐅᖃᓪᓚᐅᑎᖃᒃᑎᒪᓂᖏᑦ 4: ᐊᓯᐅᔨᑦᑕᐃᓕᒪᓂᖅ ᐊᒪᓗ ᐊᔪᕈᓐᓃᖅᐸᓪᓕᐊᓃᑦ ᐃᓄᐃᑦ 
ᐃᖃᓇᐃᔭᖅᑎᓄᑦ 
 
ᐅᖃᓚᖃᑎᖃᓚᐅᕋᑦᑕ ᐱᓕᕆᖃᑕᐅᔪᓂᑦ ᐅᖃᓪᐅᑎᖃᕐᓗᑕ ᐊᓯᐅᔨᑦᑕᐃᓕᒪᓂᕐᒥᑦ ᐊᒻᒪᓗ ᐊᔪᕈᓐᓃᖅᐸᓪᓕᐊᓂᕐᒥᑦ 
ᐃᓄᐃᑦ ᐃᖃᓇᐃᔭᑦᑎᓄᑦ ᒐᕙᒪᒃᑯᓐᓂ. ᐱᐅᔪᐊᓘᕗᖅ ᖃᐅᔨᒪᔭᐅᒃᐸᒃ ᐊᑲᐅᙱᓕᐅᕈᑎᑦ ᐊᔪᕈᓐᓃᖅᐸᓪᓕᐊᓂᕐᒧᑦ, 
ᑐᓴᓚᐅᕋᑦᑕ ᐃᓚᖏᓐᓂᑦ ᐱᓕᕆᖃᑕᐅᔪᓂᑦ ᐃᒪᓇᐅᓂᖓᓂᑦ, ᑖᒃᑯᓄᖓ, ᐊᔪᕈᓐᓃᖅᐸᓪᓕᐊᓂᖅ ᐃᓗᐊᓂ 
ᐃᖃᓇᐃᔭᕐᕕᖁᑎᐅᑉ ᑐᑭᖃᐃᓐᓇᕆᐊᖃᖏᒻᒪᑦ ᖁᕝᕙᕆᐊᖅᑎᑕᐅᓂᕐᒥᑦ, ᐃᓘᓇᑎᒃ ᐃᖃᓇᐃᔭᖅᑎᑦ 
ᐱᔪᒪᔪᐃᓐᓇᐅᖏᒪᑕ ᖁᕝᕙᕆᐊᖅᐸᓪᓕᐊᓂᕐᒥᑦ ᒐᕙᒪᒃᑯᑦ ᖁᕝᕙᖅᑎᑕᐅᕙᓪᓕᐊᔪᑎᖏᑎᒍ. ᐃᓚᖏᑦ ᐱᓕᕆᖃᑕᐅᔪᑦ 
ᐅᖃᓚᐅᕐᒪᑕ ᐱᔪᒪᓂᖃᓂᕋᕐᓇᑎᒃ ᐊᐅᓚᑦᑎᓂᕐᒥ ᐃᖃᓇᐃᔭᕐᓂᕐᒥ ᐱᔾᔪᑎᒋᓪᓗᒍ ᐊᒃᓲᓂᖅᓴᐅᓕᕋᔭᕐᓂᖓᓄᑦ 
ᐊᒃᓱᕈᕐᓂᖓᑕ ᐊᒻᒪᓗ ᑲᒪᒋᔭᖃᕆᐊᖃᕐᓂᐅᑉ ᑭᓯᐊᓂ ᐱᔪᒪᓂᖃᓚᐅᖅᑐᑦ ᓇᓗᓇᐃᖅᓯᓂᕐᒥᑦ ᐊᔪᕈᓐᓃᖅᓴᑎᑕᐅᓂᕐᒥᑦ 
ᐱᕕᒃᓴᖃᓕᕈᒪᓪᓗᑎᒃ ᐊᔪᖏᓂᖅᓴᐅᓕᖁᓪᓗᒋᑦ ᐱᓕᕆᔪᓐᓇᕐᓂᖏᑕ ᐋᖅᑭᓯᒪᓂᖏᑦ ᐊᒻᒪᓗ ᐊᔾᔨᒌᖏᑦᑐᓂᒃ ᖃᐅᑕᒪᑦ 
ᐃᖃᓇᐃᔮᒃᓴᖃᑉᐸᒡᓗᑎᒃ. ᑐᓴᓚᐅᕋᑦᑕ ᐃᒪᓐᓇᐅᓂᖓᓂᑦ, ᐃᓚᖏᓐᓂ ᐱᓕᕆᐊᖑᔪᑦ, ᐃᖃᓇᐃᔭᖅᑎᑦ ᑕᐃᒃᑯᐊ 
ᐃᒃᐱᒍᓱᒃᑐᑦ ᐃᑲᔪᖅᑕᐅᖏᓐᓂᕐᒥᖕᓂᑦ ᐊᔪᕈᓐᓃᖅᐸᓪᓕᐊᓂᕐᒥ ᐱᓕᕆᒋᐊᕐᕕᓴᖃᒃᑎᑕᐅᓇᑎᒃ ᓅᖃᑦᑕᓲᖑᒪᑕ 
ᓇᓕᐊᖕᓄᐊᕐᓗᑎᒃ ᐊᔾᔨᒌᖏᑦᑐᓄᑦ ᖁᕝᕙᓯᓕᕇᓄᑦ ᒐᕙᒪᒃᑯᓐᓂ ᕿᓂᕐᓗᑎᒃ ᓄᑖᓂᒃ ᐱᓕᕆᒋᐊᕐᕕᒃᓴᖃᕐᓂᕐᒥᑦ. 
ᐃᓚᖏᑦ ᐱᖃᒃᑎᐅᖃᑕᐅᔪᑦ ᐃᒃᐱᒍᓱᓚᐅᕐᒪᑕ ᑕᒪᓐᓇ ᓇᓕᐊᖕᓄᕋᕐᓂᖅ ᓴᕿᑎᑦᑎᓱᖑᒪᑦ 
ᐃᖃᓇᐃᔭᖅᑐᖃᕈᓐᓃᕐᓂᖓᓂᑦ ᐱᕕᖃᒃᑎᑦᑎᓗᐊᕈᓐᓃᖅᖢᓂ ᐃᖃᓇᐃᔭᕐᕕᖁᑎᓂᑦ ᐃᖃᓇᐃᖅᑎᖃᕐᓂᖏᓐᓂᑦ.  
 
ᑕᑯᓂᐊᖅᑕᑎᑦ ᐱᓪᓗᐊᑕᖁᑕᐅᕗᑦ ᐊᔪᐃᓐᓈᕆᔭᕆᐊᓕᑦ, ᐊᑐᖅᑕᐅᖁᔭᐅᔪᓂ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᓂ 
ᑐᕌᖓᓪᓗᑎᒃ ᐊᓯᐅᔨᑦᑕᐃᓕᒪᓂᕐᒧᑦ ᐊᒻᒪᓗ ᐊᔪᕈᓐᓃᖅᐸᓪᓕᐊᓂᕐᒧᑦ ᐃᓄᐃᑦ ᐃᖃᓇᐃᔭᑦᑎᑦ ᓇᓗᓇᐃᖅᑕᐅᓚᐅᖅᑐᓄᑦ 
ᐱᓕᕆᖃᑕᐅᔪᓂᑦ. 
 
ᐊᔪᐃᓐᓈᕆᔭᕆᐊᓕᑦ ᐊᓯᐅᔨᑦᑕᐃᓕᒪᓃᑦ ᐊᒻᒪᓗ ᐊᔪᕈᓐᓃᖅᐸᓪᓕᐊᓂᑦ ᐃᓄᐃᑦ ᐃᖃᓇᐃᔭᖅᑎᓄᑦ 
 
ᐃᓄᐃᑦ ᑭᒡᒐᖅᑐᐃᓂᖏᑦ ᐊᖓᔪᖃᓄᑦ ᐃᖃᓇᐃᔮᑦ 
 
ᐱᓕᕆᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᑕᒪᒃᑯᐊ ᐊᖓᔪᖃᑦ ᒐᕙᒪᒃᑯᓂ ᐃᖃᓇᐃᔮᓂ ᖃᑦᓰᓐᓇᐅᖕᒪᑕ ᐅᓄᕐᓂᖏᓐᓂᑦ 
ᐃᓄᖕᓂᑦ ᑭᒡᒐᖅᑐᐃᓂᖏᓐᓂᑦ. ᐱᒋᐊᓕᕋᑖᕐᓂᕐᒥ ᖁᕙᓯᒡᓂᓖᑦ ᐃᖃᓇᐃᔮᑦ ᑕᐃᒃᑯᐊᖑᓚᐅᖅᐳᑦ ᐅᓄᓛᖑᓪᓗᑎᒃ 
ᐅᓄᕐᓂᖏᑦ ᐃᓄᖕᓂᑦ ᑭᒡᒐᖅᑐᐃᔪᑦ. ᐱᖃᒃᑎᐅᖃᑕᐅᔪᑦ ᓇᓗᓇᐃᖅᓯᓚᐅᖅᐳᑦ ᐅᓄᖅᓯᒋᐊᕆᐊᖃᕐᓂᖏᓐᓂᑦ 
ᐅᓄᕐᓂᖏᑦ ᑭᒡᒐᖅᑐᐃᔪᑦ ᐊᖓᔪᖄᑦ ᐃᖃᓇᐃᔮᓂ. 
 
ᕼᒪᓚᒃᑯᑦ ᐃᓗᐊᓂ ᓄᓇᕗᑦ ᖁᕝᕙᓯᒡᓂᖅᓴᐅᓲᖑᕗᑦ ᐅᓄᕐᓂᖏᓐᓂ ᐃᓄᖕᓂᑦ ᑭᒡᒐᖅᑐᓂᖏᓐᓂᑦ ᐊᔾᔨᐅᓂᖅᓯᐅᕐᓗᒋᑦ 
ᐊᓯᖏᑕ ᖁᕝᕙᓯᒡᓂᖏᑦ ᒐᕙᒪᒃᑯᓐᓂ. ᑕᐃᒃᑯᓇᙵᑦ ᑐᓴᓚᐅᖅᑕᑦᑎᓐᓂᑦ, ᑕᒪᓐᓇ ᑕᐃᒪᓐᓇᐃᔪᑎᖃᑐᐃᓐᓇᕆᐊᖃᒃᐳᖅ 
ᖃᓄᐃᑦᑑᓂᑦ ᐃᖃᓇᐃᔭᓂᑦ ᓄᓇᓕᖕᓃᑦᑐᖃᕐᓂᖓᓄᑦ, ᑕᑯᔭᐅᔪᓐᓇᕐᓂᖏᓐᓄᑦ ᕼᒪᓚᒃᑯᓐᓂ ᐃᖃᓇᐃᔮᑦ ᓄᓇᓕᖕᓂ 
ᐊᒻᒪᓗ ᐱᔾᔪᑎᒋᓪᓗᒍ ᓴᓇᔨᓂᕐᒨᖓᓂᖅᓴᐅᖕᒪᑕ ᐊᒻᒪᓗ ᐅᐸᒃᑕᐅᖄᓱᑦ−ᓯᕗᓪᓕᖅᐸᐅᓪᓗᑎᒃ ᐃᖃᓇᐃᔭᖅᑎᓄᑦ.  
 
ᐃᖃᓇᐃᔭᑦᑎᐊᕋᓗᐊᕐᒪᖔᑕ ᖃᐅᔨᓴᖅᑕᐅᓂᑦ ᐊᑐᖅᑕᐅᓱᖑᖏᒪᑕ ᐱᓕᕆᔪᑕᐅᓗᑎᒃ ᐃᖃᓇᐃᔭᖅᑎᑦ 
ᐱᕙᓪᓕᐊᓂᖏᓐᓂᑦ 
 
ᐃᓄᐃᑦ ᐃᖃᓇᐃᔭᖅᑎᑦ ᐅᖃᓚᐅᕐᒪᑕ ᖃᓄᕈᓘᔭᖅ ᐃᒃᐱᒍᓱᖕᓂᕐᒥᖕᓂᑦ ᑕᒪᑐᒥᖓ ᐃᖃᓇᐃᔭᑦᑎᐊᕋᓗᐊᕐᒪᖔᑕ 
ᐊᐅᓚᑦᑎᓂᕐᒧᑦ ᐸᕐᓇᒍᑎᓂᑦ. ᐃᓚᖏᑦ ᐃᒃᐱᒍᓱᓚᐅᕐᒪᑕ ᐃᖃᓇᐃᔭᑦᑎᐊᕐᓂᕐᒧᑦ ᐊᐅᓚᑦᑎᓂᐅᑉ ᐱᓕᕆᔪᑎᖓ 
ᐃᑲᔪᖅᓱᐃᖕᒪᑦ ᐃᖃᓇᐃᔭᖅᑎᑦ ᐃᓕᑉᐸᓪᓕᐊᓂᖏᓐᓂᑦ ᐊᒻᒪᓗ ᐃᖃᓇᐃᔮᒥ ᐊᔪᕈᓐᓃᖅᐸᓪᓕᐊᓂᕐᒥᑦ, ᐊᓯᖏᑦ 

ᐃᒃᐱᒍᓱᓚᐅᕐᒥᔪᑦ ᐊᑐᖅᑕᐅᖏᓐᓂᕐᒥᖕᓂᑦ ᐃᑲᔪᓱᐅᓂᕐᒧᑦ ᐃᖃᓇᐃᔭᖅᑎᑦ ᐅᓄᖅᓯᕙᓪᓕᐊᓂᖏᓐᓄᑦ. ᐃᓚᖏᑦ 
ᑕᐅᑐᓚᐅᕐᒪᑕ ᐃᖃᓇᐃᔭᑦᑎᐊᕋᓗᕐᒪᖔᑕ ᖃᐅᔨᓴᖅᑕᔪᑎᑦ ᑎᒥᖑᖅᑎᑕᐅᓯᒪᔪᓄᑦ ᐱᓕᕆᐊᖑᖁᔭᐅᓪᓗᑎᒃ 
ᐃᖃᓇᐃᔭᖅᑐᓕᕆᓂᕐᒧᑦ ᐱᓕᕆᔪᓯᕐᓂᑦ ᐊᒻᒪᓗ ᑭᒡᒐᖅᑐᐃᔪᑕᐅᖏᒪᑕ ᐃᖃᓇᐃᔭᖅᑎᑦ ᐱᕙᓪᓕᐊᑦᑎᑕᐅᓂᖏᓐᓄᑦ.  
 
ᐃᓚᖏᑦ ᐱᓕᕆᖃᑕᐅᔪᑦ ᑐᑭᓯᔭᐅᑎᑦᑎᓇᓱᓚᐅᖅᐳᑦ ᐱᓕᕆᔪᓯᒃᑯᑦ ᐃᓕᓐᓂᐊᖅᓯᒪᓂᖅ ᐃᓚᒋᔭᐅᖕᒪᑦ 
ᐱᒻᒪᕆᐅᓛᖑᖃᑕᐅᓪᓗᓂ ᐱᓕᕆᔪᑕᐅᔪᓂ ᐊᔪᕈᓐᓃᖅᐸᓪᓕᐊᓂᕐᒧᑦ. ᐊᓯᒃᑲᓐᓂᐊᒍᑦ, ᐅᖃᐅᑕᐅᓚᐅᕐᒪᑕ ᐃᓚᖏᑦᒎᖅ 
ᐃᓄᐃᑦ ᖁᓚᓗᐊᕐᒪᑕ ᐃᖃᓇᐃᔮᖅᑕᕈᒪᓇᓱᒋᐊᒃᓴᖅ ᐃᖃᓇᐃᓂᑦ ᐃᔾᔪᐊᖅᓯᓗᑎᒃ ᐱᔪᓐᓇᖏᓐᓇᒥᒃ 
ᐃᓪᓕᐊᖅᓯᒪᓂᖃᙱᓗᐊᒧᑦ ᐱᔭᐅᓯᒪᔭᕆᐊᓕᖕᓂᑦ. ᐅᖃᓚᐅᕐᒪᑕ ᐃᖃᓇᐃᔭᑦᑎᐊᕐᓂᕐᒧᑦ ᐊᖏᖃᑎᒋᒍᑎ 
ᐊᑐᖅᑕᐅᔪᓐᓇᕐᒪᑦ ᓴᖅᑭᑦᑎᔪᑕᐅᓗᑎᒃ ᐊᔪᕈᓐᓃᖅᐸᓪᓕᐊᓂᕐᒧᑦ ᐱᕕᒃᓴᖃᕈᓐᓇᕈᑎᓂᑦ ᐃᓱᒪᒃᓴᖅᓯᐅᕈᑎᒋᓗᒋᑦ 
ᐃᖃᓇᐃᔭᓚᐅᖅᓯᒪᓂᖏᑦ ᐊᒻᒪᓗ ᐱᖅᑯᓯᕐᒥᑦ ᖃᐅᔨᒪᓂᖏᑦ ᐊᒻᒪᓗ ᖃᐅᔨᒪᔪᑎᓕᐅᕐᓗᓂ ᐃᖃᓇᐃᔮᒧᑦ ᐸᕐᓇᒍᑎᓂᑦ.  
 
ᐱᔪᓐᓇᖅᓯᓂᖅ ᐊᔪᕈᓐᓂᖅᓴᓂᕐᒥᑦ 
 
ᒪᑯᑎᒎᓇ ᐊᖏᒡᓕᒋᐊᖅᓯᓂᒃᒥ ᐱᓕᕆᔪᓐᓇᕐᓂᕆᔭᐅᔪᓂᑦ ᐃᓄᐃᑦ ᐃᖃᓇᐃᔭᖅᑎᓂᑦ, ᐃᓚᖏᑦ ᐱᓕᕆᖃᑕᐅᔪᑦ 
ᐅᖃᓚᐅᕐᒪᑕ ᐱᔭᕐᓂᖏᔪᑎᖃᕐᒪᑦ ᐱᓇᓱᒋᐊᖓ ᐊᔪᕈᓐᓃᖅᓴᓂᖅ ᐱᔾᔪᑎᒋᓪᓗᒍ ᐊᑭᑐᔪᐊᓘᓂᖓ ᐊᒻᒪᓗ ᓄᓇᓕᖕᓂ 
ᐊᑐᐃᓐᓇᔭᕆᐊᖃᕐᒪᑕ ᓈᒪᒃᑎᖅᓯᒪᔪᑦ ᐊᔪᕈᓐᓃᖅᓴᑎᑦᑎᔪᑎᑦ. ᑕᒪᓐᓇ ᑭᒡᓕᓕᑎᑦᑎᓚᐅᕐᒪᑦ ᐱᓕᕆᔪᓐᓇᕐᓂᖏᓐᓂᑦ 
ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐱᔪᓐᓇᖅᓯᔪᑎᒋᒐᔭᕐᓗᓂᖏᑦ ᓈᒪᒃᑎᖅᓯᒪᔪᓂᑦ ᐊᔪᕈᓐᓃᖅᓴᔪᑎᓂᑦ ᐊᒻᒪᓗ 
ᐋᖅᑭᒃᓱᖅᑕᐅᓇᓱᐊᖏᑦᑐᓂᑦ ᐊᑐᓕᕈᑕᐅᖃᑦᑕᓚᐅᖅᖢᓂ ᐃᓛᓐᓂᒃᑯᑦ ᐃᖃᓇᐃᔭᖅᑎᖃᕈᓐᓃᖅᑎᑦᑎᔪᑕᐅᓪᓗᓂ 
ᐃᒪᓐᓇᐅᓂᖓᓄ ᐃᖃᓇᐃᔭᑦ ᑕᐃᒃᑯᓂᖓᓪᓗᐊᖅ ᐅᒃᐱᕐᓇᕈᑎᒃᓴᖃᕆᐊᖃᒃᑎᑦᑎᑕᐅᓂᖏᓐᓄᑦ.  
 
ᐊᐱᖅᓱᕐᓂᕐᒥᑦ ᐱᓕᕆᔪᓯᐅᕙᒃᑐᖅ 
 
ᐅᓄᖅᑐᑦ ᐊᑲᐅᙱᓕᐅᕈᑎᑦ ᐊᐱᖅᓱᖅᓯᓂᕐᒧᑦ ᐱᓕᕆᔪᑎᑦ ᓇᓗᓇᐃᖅᑕᐅᖕᒪᑕ ᑎᑎᕋᒃᓯᒪᔪᑦ 3-ᒥ: 
ᐃᖃᓇᐃᔭᓕᖅᑎᑦᑎᓂᖅ ᐊᒻᒪᓗ ᐃᖃᓇᐃᔭᖅᑖᕐᓂᖅ ᒐᕙᒪᒃᑯᑦ ᐃᖃᓇᐃᔭᕕᖏᓐᓂ ᐅᖃᐅᑕᐅᓚᐅᕆᕗᑦ ᑎᑎᕋᕐᓯᒪᔪᓂ 
ᐊᐱᖅᓱᕈᑎᑦ ᐱᓕᕆᔪᑎᖏᓐᓂ ᐊᔪᕈᓐᓃᖅᐸᓪᓕᐊᓂᕐᒧᑦ ᐅᕝᕙᓗᓂᑦ ᐊᓯᕈᒃᑎᑦᑎᓂᕐᒧᑦ ᐃᖃᓇᐃᔮᓂᑦ ᐃᓗᐊᓂ 
ᒐᕙᒪᒃᑯᑦ ᐃᖃᓇᐃᔭᕐᕕᖏᑕ. 
 
ᐃᖃᓇᐃᔭᕕᒋᔭᐅᔪᑦ ᖃᓄᐃᓕᖓᓂᖏᑦ 
 
ᐃᒪᓐᓇᐅᒐᔪᓚᐅᕐᒪᓪᓕ, ᐃᓄᐃᑦ ᐅᖃᓚᐅᕐᒪᑕ ᐱᔪᒪᓂᖅᓴᐅᓂᕋᒃᖢᑎᒃ ᐃᖃᓇᐃᔭᕐᓂᕐᒥᑦ ᐊᑐᖅᑕᐅᓪᓗᐊᑕᓱᒥᑦ 
ᐃᓇᐃᔭᕐᕕᐅᓱᓂᑦ ᐅᓪᓗᓂ ᓇᒡᒐᔭᐅᒥᑦ ᐅᓪᓗᑐᐃᓐᓇᕐᒧᑦ (37.5 ᐃᑲᕐᕋᖃᕐᓗᑎᒃ ᐱᓇᓱᐊᕈᓯᕐᒥ) ᐊᒻᒪᓗ 
ᐱᔪᒪᖏᓐᓂᖅᓴᐅᓚᐅᖅᖢᑎᒃ ᑭᖑᕕᐅᑎᖃᑦᑕᕐᓂᕐᒥᑦ ᐅᕝᕙᓗᓂᑦ ᓇᓪᓕᕉᑎᓂᕐᒥ ᐱᒋᐊᕐᕕᓴᖃᒃᑎᑦᑎᔪᑎᓂᑦ. 
ᑐᓴᓚᐅᖅᐳᒍᑦ ᒐᕙᒪᒃᑯᑦ ᑕᐅᑐᒃᑕᐅᓂᖏᓐᓂᑦ ᐃᖃᓇᐃᔭᕐᕕᑦᑎᐊᕙᐅᒋᔭᐅᓪᓗᑎᒃ, ᐱᔭᐅᑎᑦᑎᓱᖑᓂᖏᓐᓄᑦ 
ᐊᑭᑐᓂᖅᓴᓂᑦ ᑮᓐᓇᐅᔭᒃᓵᓂᑦ ᐃᑲᔪᖅᑕᐅᔪᑎᖃᒃᑎᐊᕐᓗᑎᒃ ᐊᒻᒪᓗ ᐱᕕᖃᒃᑎᑦᑎᔪᑕᐅᓪᓗᑎᒃ ᐃᖃᓇᐃᔭᕐᓗᓂ-ᐃᓅᓯᕐᒥ 
ᐋᖅᑭᒃᓯᒪᓂᕐᒥᑦ.  
 
ᑐᓴᓚᐅᕐᒥᔪᒍᑦᑕᐅᖅ ᐅᓄᖅᑐᑦ ᐃᓄᐃᑦ ᐊᐅᓪᓚᕈᒪᓗᐊᓱᖑᖏᒪᑕ ᐃᖃᓇᐃᔮᖅᑕᕋᓱᐊᕐᓗᑎᒃ ᐱᕕᒃᓴᖃᓕᕋᓱᐊᕐᓗᑎᒃ 
ᐊᓯᐊᓂ ᓄᓇᒥᖕᓂ ᐃᖃᓇᐃᔮᖃᑲᐃᓐᓇᕐᓗᑎᒃ ᐅᕝᕙᓗᓂᑦ ᐃᖃᓇᐃᔭᖅᑎᓚᕆᐅᓕᕐᓗᑎᒃ. ᐃᓄᐃᑦ ᐃᒪᓐᓇᐅᒐᔪᖕᒪᑕ 
ᐃᓚᒌᒡᓂᕐᒥᖕᓂᑦ ᐱᓕᕆᔭᕆᐊᖃᕐᓗᑎᒃ ᓄᓇᒥᖕᓂ ᐊᒻᒪᓗ ᐊᒃᓱᐊᓗᒃ ᐃᓚᓕᐅᑎᓯᒪᓪᓗᑎᒃ ᓄᓇᓕᖕᒥᖕᓄᑦ. 
ᒪᑯᐊᖑᑎᓪᓗᒋᑦ ᐅᓄᖅᑐᐊᓗᐃᑦ ᐃᓄᐃᑦ ᑕᒪᒃᑯᐊᓗ ᐊᐅᓪᓛᓱᑦ ᓅᓪᓗᑎᒃ ᐃᖃᓇᐃᔭᓄᑦ, ᑐᓴᕐᕕᒋᓚᐅᕋᑦᑎᒍ ᑕᒪᒃᑭᒃ 
ᓅᖃᑦᑕᖅᓯᒪᔪᓂᑦ ᐊᒻᒪᓗ ᑐᓴᖅᑎᑕᐅᓪᓗᑕ ᐅᓄᖅᑐᑲᓪᓚᐃᒡᒍᖅ ᐃᓄᐃᑦ ᓂᕈᐊᓚᐅᕐᒪᑕ ᐱᔪᒪᓇᑎᒃ 

ᐊᔪᖏᓐᓂᖅᓴᐅᓕᖅᑎᑕᐅᒋᐊᕈᑎᓂᒃ ᐱᔾᔪᑎᒋᓪᓗᒍ ᐊᐅᓛᕆᐊᖃᕋᔭᕐᓂᕐᒥᒃ ᐊᓯᐊᓄᑦ ᓄᓇᓕᑦ. ᓇᓗᓇᐃᖅᑕᐅᓚᐅᕐᒪᑦ 
ᑕᒪᒃᑯᐊ ᐊᖓᔪᖄᖑᓂᖅᓴᓄᑦ ᒐᕙᒪᒃᑯᓐᓂ ᐃᖃᓇᐃᔭᑦ ᐃᖃᓗᖕᓃᓵᖑᒡᒪᑕ ᒥᑭᓂᖅᓴᓂ ᓄᓇᓕᖕᓃᖏᖔᖅᖢᑎᒃ. 
 
ᐃᓇᒌᒡᓂᕐᒥ ᑲᒪᒋᔭᖃᕆᐊᖃᕐᓂᖅ 
 
ᑐᓴᓚᐅᕋᑦᑕ ᐃᓄᐃᑦᒎᖅ ᐃᖃᓇᐃᔭᖅᑎᑦ ᐃᒪᓐᓇᐅᓂᐅᓴᑐᐃᓐᓇᕐᒪᑕ ᐃᓚᒥᖕᓂᑦ ᖁᕝᕙᓯᓛᖑᑎᑦᑎᓪᓗᑎᒃ 
ᓯᕗᓪᓕᖅᐸᐅᑎᑦᑎᔭᕆᐊᖃᕐᒪᑕ ᑕᒪᒃᓇᖓᑦ ᐊᓯᖏᓐᓂᑦ ᐱᓕᕆᐊᕆᔭᕆᐊᓕᖕᓂᑦ. ᐱᓕᕆᖃᑕᐅᔪᑦ ᐅᖃᓚᐅᕐᒪᑕ 
ᑕᒪᓐᓇ ᐃᒪᓐᓇᐃᔪᑕᐅᔪᓐᓇᕐᒪᑦ ᐃᓄᖕᓂᑦ ᐊᔪᖏᓐᓂᖅᓴᐅᓕᕈᑕᐅᔪᒪᖏᓪᓗᓂ, ᐱᓗᐊᙳᐊᖅᑐᒥᑦ ᓄᑖᖅ ᐃᖃᓇᐃᔭᖅ 
ᐊᒃᓲᓂᖅᓴᖅ ᐱᕕᖃᕆᐊᖃᓕᖅᑎᑦᑎᒃᐸᑦ ᐱᓕᕆᐊᕆᖃᑦᑕᕆᐊᖃᒃᐸᑦ ᐅᕝᕙᓗᓂᑦ ᐃᓚᔭᐅᒃᑲᓐᓂᖅᓯᒪᒃᐸᑕ 
ᑲᒪᒋᔭᕆᐊᒃᑲᒃᑕᖏᑦ. ᑐᑭᓕᐅᑎᓗᒍ, ᕿᑐᙵᖅ ᐅᕝᕙᓗᓂᑦ ᕿᑐᙵᖃᒃᑎ ᖃᓂᒪᖕᓂᖅᐸᑦ, ᕿᑐᙵᖃᒃᑎ 
ᐊᖏᕐᕋᖅᓯᒪᔭᕆᐊᖃᓕᕐᓂᐊᕐᒪᑦ ᐸᖅᑭᒃᓯᓇᓱᐊᕐᓗᓂ ᐃᓚᖏᑕ ᐃᓚᖓᓐᓂᑦ ᖃᓅᐃᓘᕆᐊᖃᒃᑎᑦᑎᒐᓗᐊᖅᐸᑕ 
ᐃᖃᓇᐃᔮᕐᓂᖓᓂ ᐱᓕᕆᐊᕆᓂᐊᖅᓯᒪᔭᖏᑦ. ᐃᓚᖏᑦ ᐃᖃᓇᐃᔭᖅᑎᑦ ᐅᖃᓚᐅᕐᒪᑕ ᐱᑕᖃᕆᐊᖃᕐᓂᖓᓂᑦ 
ᐃᖃᓇᐃᔭᖅᑎᑦᑎᔨᑦ ᐊᓴᒃᓯᓂᖅᓴᐅᔭᕆᐊᖃᕐᓂᖕᓐᓂᑦ ᐊᑐᓚᕆᒡᓂᖓᓄᑦ ᐃᓅᓯᖃᕐᓂᖅ ᐅᐸᒐᕐᓂᖏᑦᑐᓂ ᓄᓇᓕᖕᓂ, 
ᐃᓚᒋᔭᐅᓪᓗᓂᓗ ᐊᐅᓚᖃᑦᑕᕆᐊᖃᕐᓂᖅ ᐅᖅᑯᕐᒥᐅᑦ ᓄᓇᓕᕐᔪᐊᖏᓐᓄᑦ ᐋᓐᓂᐊᕕᓕᐊᕐᓗᓂ. ᑐᓴᓚᐅᕐᒥᔪᒍᑦᑕᐅᖅ 
ᐅᓄᖏᓗᐊᕐᓂᖏᓐᓄᑦ ᐱᕕᒃᓴᐃᑦ ᓄᑕᖃᓂᑦ ᐸᖅᑭᒃᓯᔪᑏᑦ ᐅᓄᖅᑐᓂ ᓄᓇᓕᖕᓂ ᑐᑭᖃᕐᓗᓂᓗ ᐅᓄᖅᑐᑦ ᐃᓄᐃᑦ 
ᐃᖃᓇᐃᔭᖅᑎᑦ ᑕᑎᖃᕆᐊᖃᓕᓱᖑᒪᑕ ᐱᖃᓐᓇᕆᔭᒥᖕᓂᑦ ᐊᒻᒪᓗ ᐃᓚᒥᖕᓂᑦ ᐃᑲᔪᖅᑕᐅᔭᕆᐊᖃᓕᕐᓂᕐᒥᖕᓄᑦ. 
ᐃᓚᖏᓐᓂ ᐱᓕᕆᐊᕆᓇᓱᒋᐊᓕᑦ, ᐃᓚᒌᑦ ᕿᓂᕆᐊᖃᒃᓯᒪᖕᒪᑕ ᕿᑐᙵᒥᖕᓂᑦ-ᐸᖅᑭᒃᓯᔨᒋᓂᐊᖅᑕᒥᖕᓂᑦ ᐊᒻᒪᓗ 
ᐃᒡᓗᒥᐅᖃᑎᒋᓗᒋᑦ-ᐸᖅᑭᒃᓯᔨᒋᓂᐊᖅᑕᓂᑦ ᐊᒃᓱᕈᕐᓇᕋᓗᐊᖅᑎᓪᓗᒍ.  
 
ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓄᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᐊᓯᐅᔨᑦᑕᐃᓕᒪᓂᕐᒥ ᐊᒪᓗ 
ᐊᔪᕈᓐᓃᖅᐸᓪᓕᐊᓂᕐᒥ 
 
ᕼᒪᓚᒃᑯᑦ ᐃᒻᒥᓂᖅᓱᖅᑐᓂᑦ-ᐱᓕᕆᐊᖃᓕᑦ ᐊᔪᕈᓐᓃᖅᓴᓂᕐᒧᑦ ᐸᕐᓇᒍᑎᑦ  
 
ᕼᒪᓚᒃᑯᑦ ᐱᓯᒪᖕᒪᑕ ᖁᕝᕙᓯᓛᓂᑦ ᐃᓄᖕᓂᑦ ᑭᒃᒐᑐᐃᔨᖃᕐᓂᒥᑦ, ᐱᖃᒃᑎᐅᖃᑕᐅᔪᑦ ᐱᔭᐅᑎᑦᑎᓚᐅᕐᒪᑕ ᐃᖃᓇᐃᔭᑦ 
ᓄᓇᓕᖏᓃᑎᑕᐅᓗᑎᒃ, ᑕᑯᒃᓴᐅᓪᓗᑎᒃ ᕼᒪᓚᒃᑯᓐᓂ ᐃᖃᓇᐃᔮᑦ ᐊᒻᒪᓗ ᑕᐃᒪᓐᓇᐃᓂᖓᓄᑦ 
ᐱᒋᐊᕐᕕᒃᓴᖃᓂᖅᓴᐅᔪᑕᐅᖕᒪᑕ ᓴᓇᔨᐅᓂᕐᒨᖓᔪᓂᑦ ᐊᒻᒪᓗ ᓯᕗᓪᓕᖅᐹᖑᓗᓂ-ᐅᐸᐅᖄᑦᑕᕐᓂᕐᒥᑦ 
ᐃᖃᓇᐃᔭᖅᑎᓪᓗᒋᑦ, ᑕᐃᒃᑯᐊᓗ ᐃᖃᓇᐃᔭᖅᓯᒪᔭᕆᐊᖃᓗᐊᕌᓗᖕᓇᑎᒃ ᐃᓕᓐᓂᐊᖅᓯᒪᓗᐊᖏᒃᑲᓗᐊᕐᓗᑎᒡᓘᓐᓂᑦ 
ᐱᔭᕆᐊᖃᕈᑕᐅᖏᒻᒪᑕ. ᐱᖃᓯᐅᑦᓪᓗᒋᑦ, ᐱᖃᒃᑎᐅᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᕼᒪᓚᒃᑯᑦ 
ᐃᖃᓇᔭᓕᖅᑎᑦᑎᓲᖑᓂᖏᓐᓂᑦ ᐃᓄᖕᓂᑦ ᑕᐃᑯᓂᖓ ᑕᑯᒃᓴᐅᑎᑦᑎᔪᓂᑦ ᐱᔪᓐᓇᕈᓐᓇᕐᓂᕐᒥᖕᓂᑦ ᐊᒻᒪᓗ 
ᐱᑎᑕᐅᓱᖑᓪᓗᑎᒃ ᐊᔪᕈᓐᓃᖅᓴᔪᑎᓂᒃ ᓅᖁᓪᓗᒋᑦ ᓇᓪᓕᐊᖕᓄᑐᐃᓐᓇᖅ ᐃᖃᓇᐃᔮᓄᑦ. ᒫᓐᓇᕋᑖᖅ 
ᐅᖃᐅᓯᕆᔭᐅᕋᑖᖃᐅᖕᒪᑦ,  ᓄᓇᓕᓕᕆᔨᒃᑯᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᖃᓇᐃᔭᕐᕕᖁᑎᖏᑦ (MTO) ᐊᒻᒪᓗ ᐊᓯᖏᑦ 
ᓈᒪᒃᑎᖅᓯᒪᔪᑦ ᐊᔪᕈᓐᓃᖅᓴᔪᑏᑦ ᓇᓖᕋᕐᕕᒃᓴᐃᑦ ᐊᑐᖅᑕᐅᓚᐅᕐᒪᑕ ᐃᑲᔪᕈᑕᐅᔪᒪᓪᓗᑎᒃ ᐋᖅᑭᒃᓱᐃᔪᑕᐅᓗᑎᒃ 
ᐱᓕᕆᔪᓐᓇᕐᓂᖏᓐᓂᑦ ᕼᒪᓚᒃᑯᑦ ᐃᖃᓇᐃᔭᖅᑎᖏᑕ ᐊᒻᒪᓗ ᐃᑲᔪᕐᓗᒋᑦ ᐊᔪᕈᓐᓃᖅᐸᓪᓕᐊᔪᑎᖏᓐᓂ. 
 
ᑭᖑᓕᕇᒡᓂᕐᒧᑦ ᐸᕐᓇᖕᓃᑦ 
 
ᑐᓴᕐᕕᖃᓚᐅᕋᑦᑕ ᐃᓚᖏᓐᓂᑦ ᐱᓕᕆᖃᑕᐅᔪᓂᑦ ᐱᑕᖃᙱᓗᐊᕐᒪᑦᒎᖅ ᑭᖑᓕᕇᒡᓂᕐᒧᑦ ᐸᕐᓇᓂᕐᓂᑦ ᐃᓗᐊᓂ 
ᒐᕙᒪᒃᑯᑦ ᑭᒡᒐᖅᑐᐃᓂᕋᒃᑕᐅᓪᓗᓂ ᔭᒐᐃᔪᑕᐅᔪᒥᑦ ᐱᓕᕆᒋᐊᕐᕕᓴᖃᕐᓂᕐᒥᑦ. ᐃᒪᓐᓇᐃᓘᖁᔨᔪᖃᓕᓚᐅᖅᐳᖅ ᑕᐃᒃᑯᐊ 
ᐱᓕᕆᖃᑎᒋᑦ ᑐᓴᖅᑕᐅᑎᑦᑎᖁᓪᓗᒋᑦ ᐃᖃᓇᐃᔭᖅᑎᖃᕈᓐᓃᑐᐃᓐᓇᕆᐊᖃᒃᑐᓂᑦ ᐊᒻᒪᓗ ᐸᕐᓇᒍᑎᓂᑦ ᒪᓕᑦᑎᐊᕐᓗᑎᒃ 
ᐊᔪᕈᓐᓃᖅᓴᑎᑦᑎᖃᑦᑕᖁᓪᓗᒋᑦ ᐊᓯᖏᓐᓂᑦ ᐃᓄᖕᓂᑦ ᐃᖃᓴᐃᔭᖅᑎᓂᑦ ᐃᖃᓇᐃᔭᕐᕕᖁᑎᓂ 

ᐱᔪᓐᓇᖅᓯᑐᐃᓐᓇᕆᐊᖃᕐᓗᑎᒃ ᑖᒃᑯᓂᖓ ᐃᖃᓇᐃᔮᕆᓕᕐᓗᒋᑦ. ᐃᓚᖏᑦ ᕼᒪᓚᒃᑯᓐᓂ ᐃᖃᓇᐃᔭᖅᑎᑦ 
ᐅᖃᓪᓚᖃᑎᒋᔭᕗᑦ ᐅᖃᓚᐅᕐᒪᑕ ᐃᒪᓐᓇᐅᓂᐊᕋᓱᒋᒃᓯᓂᕋᖅᖢᑎᒃ ᐃᓐᓄᒃᑕᐅᓯᒪᖏᑦᑐᑦ ᐊᒻᒪᓗ 
ᐊᔪᕈᓐᓃᖅᓴᑎᑕᐅᓗᑎᒃ ᐃᖃᓇᐃᔭᖅᑎᑦ ᐊᔾᔨᒌᖏᑦᑐᓂ ᐃᖃᓇᐃᔮᓕᑦ. ᐅᖃᐅᓯᐅᓚᐅᖅᑐᖅ ᐃᒪᓐᓇᐃᓕᔪᑕᐅᓪᓗᕐᒪᑦ 
“ᐊᔪᕈᓐᓃᓴᖃᓯᐅᔾᔨᑎᑦᑎᓂᖅ” ᐃᖃᓇᐃᔭᖅᑎᓂᑦ ᐃᖃᓇᐃᔭᕐᕕᖁᑎᖏᓐᓂ ᐊᒻᒪᓗ ᓇᓗᓇᐃᖅᓯᔪᑕᐅᓪᓗᓂ 
ᐃᑲᔪᖅᓯᒪᓂᖓᓂᑦ ᐅᓄᖅᓯᒋᐊᖅᓯᓂᖓᓂᑦ ᐱᓯᒪᐃᓐᓇᓕᖅᑎᑦᑎᓪᓗᓂ ᐊᒻᒪᓗ ᐊᔪᖏᓐᓂᖅᓴᐅᓕᖅᑎᑦᑎᓪᓗ ᐃᓄᖕᓂᑦ 
ᒐᕙᒪᒃᑯᓐᓂ ᐃᖃᓇᐃᔭᖅᑎᓂᑦ ᐱᔾᔪᑎᒋᓪᓗᒍ ᐱᓕᕆᑎᑦᑎᖕᒪᑦ ᐊᔾᔨᒌᖏᑦᑐᓂᑦ ᐃᖃᓇᐃᔭᓂᕐᒥᑦ ᐃᓗᐊᓂ 
ᐃᖃᓇᐃᔭᕐᕕᖁᑎᑦ ᐊᒻᒪᓗ ᐃᓛᓐᓂᒃᑯᑦ ᐱᒋᐊᖅᑎᑦᑎᓱᖑᓗᓂ ᐱᔪᒪᓕᕈᑎᓂᑦ ᐊᓯᖏᓐᓂᑦ ᐃᖃᓇᐃᔮᓂᑦ. 
 
ᐊᑕᐅᓯᖅ ᐱᓕᕆᔪᓯᑦᑎᐊᕙᐅᓛᖅ ᑐᓴᓚᐅᖅᑕᕗᑦ ᐃᒪᓐᓇᐃᑦᑑᓂᕋᐃᔪᑕᐅᓚᐅᕐᒪᑦ ᐊᑐᖅᑕᐅᑎᑦᑎᓪᓗᓂ 
ᑭᖑᕝᕕᐅᑎᓂᕐᒧᑦ ᐱᓕᕆᑎᑦᑎᓂᕐᒥᑦ. ᐃᖃᓇᐃᔭᖅᑎᖃᕈᓐᓃᑲᐃᓇᖅᑐᖃᕌᖓᑦ ᓴᖅᑭᔪᑎᖃᕐᓗᓂ ᑕᒪᒃᑯᓂᖓ 
ᐊᑲᐅᙱᓕᐅᕈᑎᓂᑦ ᓱᕐᓗ ᕿᑲᕆᐊᖅᑐᖃᕐᓂᖅᐸᑦ, ᐋᓐᓂᐊᕕᓕᐊᖅᑐᖃᕐᓂᖅᐸᑦ ᓄᖃᖓᓗᓂ, ᕿᑐᙵᖅᑖᓂᕐᒧᑦ 
ᓄᖃᖓᓗᓂ, ᐊᓯᑲᓂᖏᓐᓄᓪᓗ, ᐃᖃᓇᐃᔭᖅᑎᑦ ᐱᕕᓴᖃᓕᖅᑎᑕᐅᔪᓐᓇᕐᒪᑕ ᑭᖑᕕᐅᑎᔭᕆᐊᖃᓕᖅᑎᑕᐅᓗᑎᒃ 
ᖁᕝᕙᓯᒡᓂᖅᓴᓂᑦ ᐃᖃᓇᐃᔮᓂ. ᑕᒪᓐᓇ ᐊᔪᕈᓐᓃᖅᓴᑎᑦᑎᓂᐅᖕᒪᑕ ᐱᕕᒃᓴᖃᕐᓂᐅᓪᓗᓂ ᐱᓕᕆᑎᑦᑎᔪᓐᓇᕐᓗᓂ 
ᐃᖃᓇᐃᔭᖅᑎᓂᑦ ᐊᐅᓚᑦᑎᓂᕐᒥ ᐃᖃᓇᐃᔭᖅᑎᑦᑎᓗᓂ ᐅᐸᓗᖓᐃᔭᖅᑕᐅᔪᑎᒋᔭᐅᓗᓂ ᐊᔪᕈᓐᓃᕆᐊᕐᓂᕐᒧᑦ 
ᐊᖓᔪᖃᓄᑦ ᐃᖃᓇᐃᔭᓂᑦ ᐃᖃᓇᐃᔮᒃᓴᖅᑕᖃᓕᕐᓂᖅᐸᑦ. 
 
ᑐᙵᓇᖅᓯᓯᒪᔪᑦ ᐃᖃᓇᐃᔭᕐᕕᐅᔪᑦ ᒪᑯᑎᒎᓇ ᐃᓄᐃᑦ ᐃᓕᖅᑯᓯᖏᑎᒍ ᖃᓄᐃᓘᕈᑎᖃᕐᓂᖏᓐᓄᑦ 
 
ᖃᑦᓯᑲᓪᓚᐃᑦ ᐱᖃᒃᑎᐅᖃᑕᐅᔪᑦ ᑐᑭᓯᓚᐅᕐᒪᑕ ᑲᓱᖅᓯᒪᖃᑎᒌᓂᖏᓐᓂᑦ ᐃᓚᒋᓕᐅᔾᔨᓂᑦ ᐃᓄᐃᑦ ᐃᓕᖅᑯᓯᖏᓐᓂᑦ 
ᐃᖃᓇᐃᔭᕐᕕᖕᓂ (ᐅᖃᖃᑎᒋᒍᑎᒋᔭᐅᔪᖅ ᐅᖃᓕᒫᒐᓕᐊᖑᓯᒪᔪᑦᓂ 3-ᒥ) ᐊᒻᒪᓗ ᐊᓯᐅᔨᑦᑕᐃᓕᒪᓂᕐᒥᑦ. ᐃᓄᐃᑦ 
ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐅᖃᐅᓯᖃᓗᐊᙳᐊᓚᐅᕐᒪᑕ ᐱᒻᒪᕆᐊᓘᓂᖓᓂᑦ ᐊᐅᓚᑦᑎᔨᓄᑦ ᐊᒻᒪᓗ 
ᐃᖃᓇᐃᔭᖃᑎᒋᔭᐅᔪᓄᑦ ᑐᙵᓇᖅᑐᒥᑦ ᐃᖃᓇᐃᔭᕕᖃᒃᑎᑦᑎᓗᓂ. ᑐᓴᓚᐅᕋᑦᑕ ᐃᓄᐃᑦᒎᖅ ᑕᐃᒃᑯᐊ ᑐᙵᓱᖏᑦᑐᑦ 
ᐅᕝᕙᓗᓂᑦ ᐃᓚᒋᔭᐅᔪᑦ ᐱᓕᕆᖃᑕᐅᓪᓗᑎᒃ ᕿᓂᕐᓂᐅᓴᑐᐃᓐᓇᕐᒪᑕ ᓄᑖᓂᑦ ᐱᕕᒃᓴᖃᓕᕐᒪᖔᕐᒥᒃ ᐊᓯᖏᓐᓂ 
ᐃᖃᓇᐃᔭᕐᕕᖕᓂ. ᐃᑲᔪᕐᓗᓂ ᓴᖅᑭᑎᑦᑎᓂᕐᒥᑦ ᑐᙵᓇᕐᓂᖅᓴᒥᑦ ᐃᖃᓇᐃᔭᕐᕕᖕᒥᑦ ᓇᔪᒐᕐᒥᑦ, ᐅᖃᐅᑕᐅᓚᐅᕐᒪᑕ 
ᐃᓄᐃᑦ ᖃᐅᔨᒪᔭᑐᖃᖏᑦ (IQ) ᐅᓪᓗᖃᒃᑎᑕᐅᑎᓪᓗᒋᑦ ᐊᑐᕐᓂᖃᑦᑎᐊᖅᑐᐊᓘᖕᒪᑕᒍᖅ 
ᓴᙱᓂᖅᓴᐅᓕᖅᑎᑦᑎᔪᑕᐅᓗᑎᒃ ᖁᓚᖏᑦᑎᐊᕐᓂᖏᓐᓂᑦ ᐊᒻᒪᓗ ᐱᓕᕆᖃᑎᒋᒡᓂᖏᓐᓂᑦ ᐃᖃᓇᐃᔭᖅᑎᑦ 
ᐱᔾᔪᑎᒋᓪᓗᒍ ᐱᕕᖃᒃᑎᑦᑎᔪᑕᐅᓂᖓ ᐃᓄᖕᓂᑦ ᐃᖃᓇᐃᔭᖅᑎᓄᑦ ᐱᕕᒃᓴᖃᓕᖅᑎᑦᑎᔪᑕᐅᖕᒪᑦ 
ᑕᐅᑐᖅᑕᐅᔪᓐᓇᖅᓯᓪᓗᑎᒃ ᐊᒻᒪᓗ ᐊᑐᕐᓂᖏᓄᑦ ᐱᓕᕆᔪᓐᓇᕐᓂᕐᒥᖕᓂᑦ ᐊᒻᒪᓗ ᖃᔨᒪᓂᕐᒥᖕᓂᑦ.  
 
ᐃᓚᒋᒃᑲᓐᓂᕐᓗᓂᐅᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ (IQ) ᐅᓪᓗᖃᒃᑎᑦᑎᓃᑦ, ᐃᒪᓐᓇᐃᓘᖁᔨᔪᑕᐅᓚᐅᕐᒪᑕ ᐊᐅᓚᑦᑎᔨᑦ 
ᐊᒻᒪᓗ ᐃᖃᓇᐃᔭᖅᑎᑦ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᐊᔾᔨᒌᖏᑦᑐᓂᑦ ᖃᓄᐃᓘᕈᑎᒃᓴᓂᒃ ᐃᓄᖕᓄᑦ ᐊᒻᒪᓗ 
ᐃᓅᖃᑎᒋᔭᐅᖏᑦᑐᓄᑦ ᐃᖃᓇᐃᔭᖅᑎᓄᑦ ᓱᕐᓗ ᒪᑯᓂᖓ ᐃᓄᒃᑎᑐᑦ ᐅᓪᓗᕈᒥᓴᕐᓗᑎᒃ ᐊᒻᒪᓗ ᐃᓕᓐᓂᐊᕐᓗᑎᒃ. 
ᑕᒪᓐᓇ ᐃᑲᔪᕈᓐᓇᕐᒪᑦ ᓴᙱᔪᕈᒃᑎᑦᑎᒋᐊᒃᑲᓐᓂᕈᑕᐅᓗᓂ ᐃᓄᒃᑎᑐᑦ ᐅᖃᓪᓚᒍᓯᕐᒧᑦ ᐃᓕᓐᓂᐊᕐᓂᕐᒥᑦ, ᐃᑲᔪᕋᔭᕐᒪᑦ 
ᐃᖃᓇᐃᔭᖃᑎᒋᓂᕐᒧᑦ ᐱᕙᓪᓕᐊᔪᑕᐅᓗᓂ ᐊᒻᒪᓗ ᐃᓚᐃᓈᖏᔪᑕᐅᓂᖅᓴᐅᓗᓂ ᐃᖃᓇᐃᔭᕕᖕᓂ ᓇᔪᒐᕐᓂ. 
 
ᐱᕙᓪᓕᐊᑎᑦᑎᓂᕐᒧᑦ ᐃᓕᓴᔪᑎᑦ 
 
ᑐᓴᓚᐅᕋᑦᑕ ᑕᐃᒃᑯᓇᖓᑦ ᐃᖃᓇᐃᔭᖅᑎᓂᑦ ᐱᔪᒪᓂᖅᑕᖃᕐᓂᖓᓂᑦ ᐱᕙᓪᓕᐊᑎᑦᑎᓂᕐᒥᑦ ᐃᓕᓴᔪᑎᓂᑦ ᓄᑖᓄᑦ 
ᐊᒻᒪᓗ ᐊᖓᔪᖄᖑᓂᖅᓴᓄᑦ ᐃᖃᓇᐃᔭᖅᑎᓄᑦ. ᐃᓄᐃᒃ ᐃᓕᑉᐸᓪᓕᐊᔪᓯᖏᓐᓄᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ 
ᐃᓕᓴᔪᑎᓂᑦ (ILDP) ᐱᐅᒋᔭᐅᔪᒪᕆᐊᓘᓚᐅᖅᐳᖅ ᐊᔾᔨᒌᖏᑦᑐᓂᑦ ᐃᖃᓇᐃᔭᖅᓯᒪᓕᕐᓂᕐᓂᑦ ᐱᔭᐅᑎᑦᑎᓂᖓᓄᑦ 
ᐱᓕᕆᖃᑕᐅᕕᖃᒃᑐᓄᑦ, ᑕᐃᒃᑯᐊᓗ ᐱᔪᓐᓇᖅᓯᑐᐃᓐᓇᕆᐊᖃᒃᖢᑎᒃ ᓄᑖᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᐅᓕᕐᓗᑎᒃ. 

ᒐᕙᒪᒃᑯᓐᓂ ᐃᖃᓇᐃᔭᖅᑎᑦ ᐅᖃᓚᖃᑎᒋᔭᕗᑦ ᐱᔪᒪᓚᐅᕐᒪᑕ ᐊᓯᖏᓐᓂᑦ ᐃᖃᓇᐃᕕᖃᕆᐅᕈᒪᓪᓗᑎᒃ 
ᐱᕙᓪᓕᐊᓂᕐᒧᑦ ᐃᓕᓴᔪᑎᓂ ᐊᑐᖅᑕᐅᔪᓐᓇᖅᑐᓂᑦ ᐃᓕᔪᑕᐅᓗᑎᒃ ᐊᓯᖏᓐᓂᑦ ᐃᖃᓇᐃᔮᓂᑦ ᐃᖃᓇᐃᔭᓂᕐᓂᑦ 
ᒐᕙᒪᒃᑯᓐᓂ ᐱᖃᓯᐅᑎᓗᒋᑦ ᓄᑖᓂᑦ ᐱᓕᕆᔪᓐᓇᕐᓂᖅᑖᖅᐸᓪᓕᐊᓗᓂ ᐊᒻᒪᓗ ᐊᔪᖏᓐᓂᖅᑖᖅᐸᓪᓕᐊᓗᓂᔭ.  
 
ᐃᑲᔪᕐᓂᖅ ᐃᖃᓇᐃᔭᖅᑎᓂᑦ ᓵᓚᒃᓴᖅᑎᓗᒋᑦ ᓇᖕᒥᓂᖅ ᐊᔪᐃᓐᓈᕆᔭᕆᐊᓕᖏᓐᓂᑦ 
 
ᐱᓕᕆᖃᑕᐅᔪᑦ ᐅᖃᐅᓯᖃᓚᐅᕐᒪᑕ ᒪᑯᓂᖓ ᐊᑐᖅᑕᐅᔪᓂᑦ ᐃᖃᓇᐃᔭᖅᑎᓄᑦ ᑕᐃᒃᑯᓄᖓ ᐊᑐᖅᑐᓂᑦ 
ᐃᓅᖃᑎᒋᒡᓂᒃᑯᑦ ᐊᒻᒪᓗ ᐊᓐᓂᐊᓯᐅᑎᑐᕆᐊᖃᕐᓂᕐᒧᑦ ᐊᑲᐅᙱᓕᐅᕈᑎᓕᖕᓂᑦ, ᓱᕐᓗ ᒪᑯᓂᖓ ᐃᓱᒪᒥᒍᑦ 
ᐋᓐᓂᐊᓕᖕᓄᑦ ᐃᑲᔪᖅᑕᐅᔪᒪᓂᓕᖕᓄᑦ, ᓱᕐᕋᒡᓇᖅᑐᓂᑦ ᐊᔪᓕᕈᑎᖃᒃᓯᒪᔪᑦ ᐊᒻᒪᓗ ᐱᐅᔪᓐᓃᑲᓚᓲᕋᓗᖕᓂᑦ 
ᐃᓚᒌᒡᓂᕐᒧᑦ ᐊᑲᐅᖏᓕᐅᕈᑎᓂᑦ. ᑕᒪᒃᑯᐊ ᐊᑲᐅᖏᓕᐅᕈᑎᑦ ᖃᐅᔨᒪᔭᐅᖕᒪᑕ ᐊᒃᑐᐃᓱᖑᓂᖏᓐᓂᑦ ᐃᖃᓇᐃᔮᒥᑦ 
ᐃᖃᓇᐃᔭᕐᓂᕐᒥᑦ ᐊᒻᒪᓗ ᐃᖃᓇᐃᔭᕆᐊᓯᒪᖃᑦᑕᕐᓂᕐᒥᑦ ᐃᖃᓇᐃᔭᕐᕕᖕᒥ. ᑐᓴᕐᕕᖃᓚᐅᕋᑦᑕ ᐊᐅᓚᑦᑎᔨᓂᑦ ᑕᐃᒃᑯᐊᓗ 
ᐃᓱᒫᓗᑎᖃᒪᕆᓚᐅᕐᒪᑕ ᖃᓄᐃᖏᑦᑎᐊᕐᓂᖏᓐᓂᑦ ᐃᖃᓇᐃᔭᖅᑎᖁᑎᖏᑕ. ᐊᐅᓚᑦᑎᔨᑦ ᐅᖃᐅᓯᖃᕐᓚᐅᕐᒪᑕ 
ᑕᑯᓂᐊᖅᑕᑦᓯᓐᓂᑦ ᐱᓕᕆᔪᓯᑦᑎᐊᕙᐅᓛᓂᑦ ᐃᑲᔪᖅᓱᐃᔪᑎᓂᑦ ᐃᖃᓇᐃᔭᖅᑎᓄᑦ ᑕᐃᒃᑯᓄᖓ 
ᐊᑲᐅᙱᓕᐅᕈᑎᖃᐃᓐᓇᓲᓄᑦ ᐅᕝᕙᓗᓂᑦ ᖃᓄᐃᓕᒋᐊᓪᓚᒡᕕᖃᕈᓐᓃᖅᑐᓄᑦ: ᐃᒪᓐᓇᐅᔪᓐᓇᖁᓪᓗᒋᑦ ᐊᐅᓚᑦᑎᔨᑦ, 
ᑕᒪᕐᒥᒃ ᐃᓄᐃᑦ ᐊᒻᒪᓗ ᐃᓅᖃᑎᒋᔭᐅᖏᑦᑐᑦ, ᑐᑭᓯᐊᖁᓪᓗᒋᑦ ᑕᐃᑦᓱᒪᓂᓕᓴᕐᓂᑦ ᖁᐊᖅᓵᖅᓯᒪᔪᑎᓂᒃ ᑕᐃᒃᑯᓇᖓᑦ 
ᐃᓄᖕᓂᑦ ᐊᒃᓱᕈᒃᑐᐊᓘᓯᒪᔪᓂᑦ ᐊᒻᒪᓗ ᖃᓄᖅ ᑕᒪᒃᑯᐊ ᖁᐊᖅᓵᓯᒪᓃᑦ ᐊᒃᑐᐃᓲᖓᒪᖔᑕ ᒫᓐᓇ ᐃᓄᐃᑦ 
ᐃᓅᖃᑎᒌᒡᓂᖏᓐᓂᑦ; ᐊᒻᒪᓗ, ᖃᐅᔨᒪᒋᑦᓯ ᐃᒃᐱᒋᔭᐅᑦᑎᐊᕆᐊᖃᕐᒪᑕ “ᐃᒋᑕᐅᑐᐃᓐᓇᖏᓪᓗᑎᒃ” ᐃᒻᒥᓂᖅᓱᖅᑐᑦ 
ᑭᖑᓂᖓᒍᑦ ᐱᓂᕐᓗᓚᐅᖅᑎᓪᓗᒋᑦ. ᑐᑭᓕᐅᑎᓗᒍ, ᐃᖃᓇᐃᔭᖅᑎᑦ ᐃᓕᖅᑯᓯᖅᑖᖅᑎᑕᐅᔭᕆᖃᖏᒪᑕ ᐱᐅᙱᓛᓂᑦ 
ᐅᓪᓗᖃᓚᐅᖅᑎᓪᓗᒋᑦ, ᑭᓯᐊᓂ ᐃᒪᓐᓇᐃᖔᕐᓗᒋᑦ ᐱᕕᖃᒃᑎᑕᐅᔭᕆᐊᖃᕐᒪᑕ ᓇᓗᓇᐃᓯᔪᓐᓇᕕᖃᒃᑎᑕᐅᓗᑎᒃ 
ᐅᑎᕈᓐᓇᕐᓂᖏᓐᓂᑦ ᐃᖃᓇᐃᔭᕕᖕᒥᖕᓄᑦ ᑭᖑᓂᖓᒍᑦ ᐱᓂᕐᓗᓚᐅᕋᓗᐊᖅᑎᓪᓗᒋᑦ. 
 
ᑐᓴᓚᐅᕋᑦᑕ ᐱᒻᒪᕆᐊᓘᖕᒪᒡᒎᖅ ᐊᖓᔪᖄᕆᔭᐅᔪᑦ ᐱᕕᖃᑎᑦᑎᑲᐃᓐᓇᖃᑦᑕᖅᐸᑕ ᐃᖃᓇᐃᔮᖃᑲᐃᓐᓇᕐᓗᑎᒃ 
ᐊᑲᐅᙱᓕᐅᕈᑎᓂᑦ ᐱᓕᕆᖃᑎᒋᓗᒋᑦ ᐃᖃᓇᐃᔭᖅᑎᑦ. ᑐᓴᕐᕕᖃᓚᐅᕋᑦᑕ ᑕᐃᒃᑯᓂᖓ ᖃᑦᓯᑲᓪᓚᖕᓂᑦ 
ᐱᓕᕆᒋᐊᕈᑕᐅᓱᓂᑦ ᐊᐅᓚᑦᑎᔨᓄᑦ ᐃᑲᔪᕈᑕᐅᓲᖑᓪᓗᑎᒃ ᐃᖃᓇᐃᔭᖅᑎᓄᑦ ᑕᐃᑯᓄᖓ ᐊᒃᓱᕈᕐᓇᖅᑐᒦᑦᑐᓄᑦ. 
ᐃᓚᖏᓐᓂ ᐊᑐᖅᑕᐅᔪᓂ, ᐊᐅᓚᑦᑎᔨᑦ ᖃᐅᔨᓚᐅᕐᒪᑕ ᐃᑲᔪᕐᓂᖃᑦᑎᐊᕐᓂᖏᓐᓂᑦ ᐅᖃᖃᑎᖃᕐᓃᑦ ᐃᓄᖕᓂᑦ 
ᐊᑐᖅᓯᒪᔪᓂᑦ ᐊᖑᑎᐅᑉ/ᐊᕐᓇᐅᑉ ᓇᖕᒥᓂᕆᓪᓗᒋᑦ ᐃᓚᖏᓐᓂᑦ ᑕᐃᒃᑯᓂᖓ ᐊᔾᔨᓪᓗᐊᐸᓗᖏᓐᓂᑦ 
ᐊᑲᐅᙱᓕᐅᕈᑎᖃᒃᓯᒪᑐᐃᓐᓇᕆᐊᓕᖕᓂᑦ ᐊᒻᒪᓗ ᑲᔪᖏᖅᓴᖅᑕᐅᓗᑎᒃ ᐃᖃᓇᐃᔭᖅᑎᑦ ᐊᑐᖁᔭᐅᓪᓗᑎᒃ 
ᐋᖅᑭᒋᐊᕈᑎᒃᓴᓂᑦ ᐱᔭᐅᔪᓐᓇᖅᑎᑕᐅᔪᓂᑦ ᓄᓇᓕᖏᓐᓂ. ᐊᑕᐅᓯᖅ ᐊᖓᔪᖄᕆᔭᐅᔪᖅ ᐅᖃᓪᓚᐅᑎᖃᓚᐅᕐᒪᑦ 
ᐱᒪᕆᐅᓂᖓᓂᑦ ᐃᓄᐃᑦ ᐃᖃᓇᐃᔭᖅᑏᓐᓇᕋᓱᐊᕐᓗᒋᑦ ᑕᐃᒃᑯᐊ ᐊᑲᐅᙱᓕᐅᕈᑎᓖᑦ ᐱᔾᔪᑎᒋᓪᓗᒍ ᐃᑲᔪᕐᓂᖃᕐᒪᑕ 
ᐅᐱᒋᓂᕐᒧᑦ ᐊᒻᒪᓗ ᐊᒃᓱᕈᕐᓂᕐᒧᑦ. ᖃᓯᑲᓪᓚᐃᑦ ᐊᖓᔪᖄᕆᔭᐅᔪᑦ ᐅᖃᓚᐅᕐᒪᑕ ᒪᑯᓂᖓ ᖃᓄᖅ 
ᐊᑐᕐᓂᖃᒃᑎᒋᒡᒪᖔᑕ ᐱᕕᖃᑎᑦᑎᓃᑦ ᐃᑲᔪᕋᓱᐊᕐᓗᓂ ᐃᖃᓇᐃᔭᖅᑎᓂᑦ ᑕᒪᑐᒨᓇᖅᑐᑦ ᓇᖕᒥᓂᖅ 
ᐊᑲᐅᙱᓕᐅᕈᑎᖃᒃᑎᓗᒋᑦ, ᓄᖅᑲᒃᑎᙱᖔᕐᓗᒋᑦ ᐊᒻᒪᓗ ᐃᖃᓇᐃᔭᓕᖅᑎᑦᑎᔭᕆᐊᖃᓕᕐᒥᓗᓂ 
ᐊᔪᕈᓐᓃᖅᓴᑎᑦᑎᔭᕆᐊᖃᓕᕐᒥᓗᓂᓗ ᓄᑖᒥᑦ ᐃᓄᖕᒥᑦ. 

ᐅᖃᓪᓚᐅᑎᖃᒃᑎᒪᓂᖏᑦ 5: ᐱᔭᐅᔭᕆᐊᖃᓪᓚᕆᒃᑐᑦ ᐱᓕᕆᔪᓐᓇᕐᓃᑦ ᐊᒻᒪᓗ 
ᐃᖃᓇᐃᔮᖅᑕᓚᐅᖏᓐᓂᖏᓐᓂ ᐊᔪᕈᓐᓃᖅᓴᑎᑦᑎᓂᖅ 
 
ᐃᒪᓐᓇᐅᓂᐊᖅᐸᑕ ᐱᔭᐅᔪᓐᓇᖅᓯᓗᑎᒃ ᑭᒡᒐᖅᑐᐃᔩᑦ ᖁᕙᓯᓕᕇᓂᑦ ᐃᓄᖕᓂᑦ ᐃᖃᓇᐃᔭᖅᑎᖃᕐᓂᕐᒥ 
ᐃᓘᓐᓇᓕᒫᖏᓐᓂ ᖁᕝᕙᓯᓕᕇᒃᑐᓂ ᓄᓇᕗᑦ ᒐᕙᒪᒃᑯᓐᓂ, ᐱᓕᕆᖃᑕᐅᔪᑦ ᐅᖃᐅᓯᖃᓗᐊᙳᐊᓚᐅᕐᒪᑕ 
ᐊᔾᔨᒌᖏᑦᑐᓂᑦ ᐊᑯᓐᓈᕿᔪᓂᑦ ᐊᒻᒪᓗ ᐊᑯᓂ−ᑕᐅᕗᖓᑐᖃᒃ ᐊᑐᖅᑕᐅᒐᔭᖅᑐᓂᑦ ᐃᓱᒪᒃᓴᖅᓯᐅᕈᑎᖃᕆᐊᖃᕐᒪᑕ. 
ᐱᔭᐅᔭᕆᐊᖃᓪᓚᕆᒃᑐᑦ ᐱᓕᕆᔪᓐᓇᕐᓃᑦ ᐊᒻᒪᓗ ᐃᖃᓇᐃᔮᖅᑕᓚᐅᖏᓐᓂᖏᓐᓂ ᐊᔪᕈᓐᓃᖅᓴᑎᑦᑎᓃᑦ ᒪᕐᕉᓚᐅᕐᒪᑎᒃ 
ᐊᑐᖅᑕᐅᔪᓐᓇᖅᑐᒃ ᐅᖃᓚᖃᑎᒋᒍᑕᐅᒐᔪᒃᑐᒃ ᐱᓕᕆᖃᑎᒋᓂᑦ.  
 
ᐱᓕᕆᖃᑎᒌᒃᑎᑦᑎᓂᕐᒥ ᑲᑎᒪᖃᑎᒌᒃᑎᓪᓗᒋᑦ, ᑐᓴᓚᐅᕋᑦᑕ ᐅᓄᖅᑐᓂ ᐃᓄᐃᑦ ᓄᓇᓕᖏᓐᓂ, 
ᐊᔪᐃᓐᓈᕆᔭᕆᐊᖃᒃᑐᖃᕐᒪᑦ ᐱᔭᐅᓯᒪᔭᕆᐊᓕᖕᓂᑦ ᐱᓕᕆᔪᓐᓇᕐᓂᕐᓂᑦ, ᓱᕐᓗ ᒪᑯᓂᖓ ᑎᑎᕿᕆᔪᓐᓇᕐᓂᕐᓂᑦ ᐊᒻᒪᓗ 
ᓈᓴᐅᓯᕆᔪᓐᓇᕐᓂᕐᓂᑦ.5 ᑕᒪᒃᑯᐊ ᐱᓕᕆᔪᓐᓇᕐᓃᑦ ᐃᒪᓐᓇᐅᒐᔪᖕᒪᑕ ᐱᔭᐅᓱᖑᓪᓗᑎᒃ ᐃᓕᓐᓂᐊᕕᐊᓗᖕᓂ 
ᐱᔭᕇᒃᓯᓂᒃᑯᑦ, ᑕᐃᒪᐃᑲᓗᐊᖅᑎᓪᓗᒍ ᓄᓇᕗᒻᒥ, ᐊᕝᕙᓪᓗᐊᐸᓗᖏᑦ ᐃᓄᐃᑦ ᐱᔭᕇᒃᓯᓱᖑᖏᒪᑕ ᐃᓪᓕᐊᕐᕕᐊᓗᖕᓂᑦ 
ᐊᒻᒪᓗ ᐅᓄᓗᐊᖏᑦᑐᑦ ᐃᓄᐃᑦ ᐱᔭᐅᓪᓗᐊᑕᓱᓂᑦ ᑎᑎᕿᕆᔪᓐᓇᕐᓂᖃᓱᖑᓇᑎᒃ, ᓈᓴᐅᓯᕆᔪᓐᓇᕐᓂᖃᕐᓇᑎᒡᓗ 
ᐊᒻᒪᓗ ᐊᓯᖏᓐᓂᑦ ᐱᔭᐅᓯᒪᔭᕆᖃᓕᖕᓂᑦ ᐱᓕᕆᔪᓐᓇᕐᓂᕐᓂᑦ ᐱᔭᐅᓯᒪᔭᕆᐊᓕᖕᓂᑦ ᒐᕙᒪᒃᑯᓐᓂ ᐅᕝᕙᓗᓂᑦ 
ᐊᓯᖏᓐᓂ ᐃᖃᓇᐃᔭᕐᓂᐅᔪᓂ (ᖃᐅᔨᒪᒋᑦ ᐃᓕᓐᓂᐊᕐᕕᐊᓗᖕᓂ ᐱᔭᕇᒃᓯᓃᑦ ᐅᖃᖃᑎᒋᒍᑕᐅᖕᒪᑕ 
ᐅᖃᓕᒫᒐᓕᐊᖑᓯᒪᔪᓂ 6−ᒥ). ᐃᓚᖏᑦ ᐱᓕᕆᖃᑕᐅᔪᑦ ᐅᖃᐅᑎᖃᓚᐅᕐᒥᖕᒪᑕ ᐃᒪᓐᓇᐅᓂᖏᓐᓂᑦ, 
ᐃᓕᓐᓂᐊᕕᐊᓗᖕᓂ ᐱᔭᕇᒃᓯᓯᒪᔪᒐᓗᐊᑦ, ᑎᑎᕿᕆᓂᒥᑦ, ᓈᓴᐅᓯᕆᓂᒥᑦ ᐊᒻᒪᓗ ᐊᓯᖏᓐᓂᑦ ᐱᔭᐅᓯᒪᔭᕆᐊᓕᖕᓂᑦ 
ᐱᓕᕆᔪᓐᓇᕐᓂᕐᒧᑦ (ᓱᕐᓗ ᒪᑯᓇᓂ ᖃᕋᑕᐅᔭᕐᓂᑦ ᐱᓕᕆᔪᓐᓇᕐᓂᕐᓂ) ᐱᓕᕆᔪᓐᓇᕐᓂᖃᑦᑎᐊᓱᖑᖏᒪᑕ ᐃᓚᖏᑦ 
ᐃᓄᐃᑦ ᓄᓇᓕᖕᓂ. 
 
ᑐᓴᓚᐅᕋᑦᑕ ᒪᑯᓂᖓ ᐊᔾᔨᒌᖏᑦᑐᓂᑦ ᐱᓕᕆᒋᐊᑦᑎᐊᕈᑎᓂᑦ ᐱᔭᐅᑎᑦᑎᓂᕐᒧᑦ ᐱᔭᐅᓯᒪᔭᕆᐊᓕᖕᓂᑦ 
ᐱᓕᕆᔪᓐᓇᕐᓂᕐᒧᑦ ᐃᓕᓐᓂᐊᒃᑲᓐᓂᕈᑎᓂᑦ ᑭᓚᓪᓕᖅ ᐊᕕᒃᑐᖅᓯᒪᓂᖓᓂ. ᑐᑭᓕᐅᑎᓗᒍ, ᓄᓇᕗᑦ ᓯᓚᑦᑐᖅᓴᕐᕕᖓ 
ᐱᔭᒃᓴᐅᑎᑦᑎᖕᒪᑦ ᐃᓐᓇᕐᓄᑦ ᐊᑐᖅᑕᐅᓗᐊᑕᓱᓂᑦ ᐃᓕᓐᓂᐊᖅᑎᑦᑎᔪᑎᓂᑦ / ᐱᔭᐅᓯᒪᔭᕆᐊᓕᖕᓂᑦ ᐱᓕᕆᔪᓐᓇᕐᓂᕐᒧᑦ 
ᐃᓕᓐᓂᐊᕈᑎᓂᑦ ᐃᓘᓐᓇᖏᓐᓂ ᓄᓇᕗᑦ ᓄᓇᓕᖏᓐᓂ. ᑖᓐᓇ 28−ᐱᓇᓱᐊᕈᓯᕐᓂ ᐃᓕᓐᓂᐊᕈᑎ ᐃᓚᓕᐅᔾᔨᖕᒪᑦ 
ᐊᔪᕈᓐᓃᖅᓴᑎᑦᑎᓂᕐᒥᑦ ᐱᓕᕆᐊᖃᓪᓗᐊᑕᕐᓗᓂ ᐋᖅᑭᒃᓲᖅᑕᐅᓗᑎᒃ ᐃᓕᓐᓂᐊᖅᑎᑦ ᖁᓚᖏᓐᓂᖏᑦ, ᐃᓕᓐᓂᐊᕐᓗᑎᒃ 
ᐅᐊᑦᑎᐊᕈᕐᓂᓴᓂᑦ ᓄᓇᕗᒻᒥ ᐊᒻᒪᓗ ᐃᓄᐃᑦ ᐃᓅᖃᑎᒌᒡᓂᕐᒧᑦ ᐱᕕᐊᕐᓇᖅᑐᖁᑎᖏᓐᓂᑦ, ᐱᔭᕐᓂᖅᓯᑎᑦᑎᓪᓗᓂ 
ᐃᖃᓇᐃᔭᕐᓂᕐᒧᑦ ᐸᕐᓇᒡᓂᕐᒥᑦ ᐊᒻᒪᓗ ᐱᓕᕆᐊᖃᕐᓗᓂ ᑎᑎᕿᕆᓂᕐᒥᑦ, ᓈᓴᐅᓯᕆᓂᕐᒥᑦ ᐊᒻᒪᓗ 
ᐱᔭᐅᓯᒪᔭᕆᐊᓕᖕᓂᑦ ᐱᓕᕆᔪᓐᓇᕐᓂᕐᓂᑦ. ᐃᓚᒋᓕᐅᔾᔨᓪᓗᓂᓗ ᐊᑐᖅᑕᐅᓱᓂᑦ ᐃᖃᓇᐃᔭᕐᕕᖕᓂ 
ᐱᓕᕆᓚᐅᖅᓯᒪᓕᕐᓗᑎᒃ ᐱᖃᓯᐅᑎᓪᓗᒋᑦ ᑲᑎᒪᖃᑎᖃᕐᓃᑦ ᐃᓐᓇᒪᕆᒡᓂᑦ ᐅᖃᖃᑎᒋᒍᑎᖃᓗᑎᒃ ᐊᒻᒪᓗ 
ᐱᕙᓪᓕᐊᑎᑦᑎᓗᑎᒃ ᐱᖅᑯᓯᒃᑯᑦ ᐃᓅᓯᕐᒥ ᐱᓕᕆᔪᓐᓇᕐᓂᕐᓂᑦ.  
 
ᓄᓇᕗᑦ ᑎᑎᕿᕆᓂᕐᒧᑦ ᑲᑎᒪᔨᑦ (NLC) ᐃᓕᓐᓂᐊᕈᑎᓂᑦ ᐱᔭᐅᑎᑦᑎᓱᖑᒪᑕ ᑎᑎᕿᕆᓂᕐᒥᑦ 
ᐊᔪᕈᓐᓃᖅᓴᑎᑎᑦᔪᑎᖃᕐᓗᑎᒃ ᑕᐃᒃᑯᓂᖓ ᐅᖓᓯᓛᓄᑦ ᐃᖃᓇᐃᕐᓂᕐᒧᑦ ᐅᕝᕙᓗᓂᑦ ᐃᓕᓐᓂᐊᖅᓯᒪᓂᖃᕐᓂᕐᒧᑦ. 
ᓄᓇᕗᑦ ᑎᑎᕿᕆᓂᕐᒧᑦ ᑲᑎᒪᔨᑦ NLC ᐊᐅᓚᑦᑎᓱᖑᒪᑕ ᐊᔾᔨᒌᖏᑦᑐᓂᑦ ᑎᑎᕿᕆᓂᕐᒧᑦ−ᐱᕙᓪᓕᐊᑎᑦᑎᓂᒥᑦ 
ᐃᓕᓐᓂᐊᕈᑎᓂᑦ ᓄᓇᓕᖕᓂ ᐋᖅᑭᒃᓱᐃᔪᑕᐅᓪᓗᑎᒃ ᐱᔭᐅᓯᒪᔭᕆᐊᓕᖕᓂᑦ ᐱᓕᕆᔪᓐᓇᕐᓂᕐᓂᑦ ᒪᑯᑎᒎᓇᕐᓗᑎᒃ 
ᐱᓕᕆᔪᓯᐅᖏᑦᑐᒃᑯᑦ ᐃᓕᓴᑎᑦᑎᓂᕐᒧᑦ ᐱᓕᕆᔪᓯᕐᓂᑦ ᐃᓚᓕᐅᔾᔨᓪᓗᑎᒃ ᐱᖅᑯᓯᒃᑯᑦ ᖃᐅᔨᒪᓂᕐᓂᑦ ᐃᓕᓐᓂᐊᕐᓂᕐᒧᑦ 
ᐱᓕᕆᓂᕐᓂᑦ. ᑕᒪᑐᒨᓇ ᐱᓕᕆᓯᒪᓕᕐᓂᒃᑯᑦ ᐊᒻᒪᓗ ᐃᓕᓴᔪᑎᓂᑦ ᐃᓕᑕᐅᔪᑦ ᑕᐃᒃᑯᓇᖓᑦ ᐊᔪᕈᓐᓃᖅᓴᓂᕐᒧᑦ 

                                                
5 ᑐᓴᐅᒪᔪᑎᒃᓴᖃᒃᑲᓐᓂᖁᓪᓗᑎᑦ ᒪᑯᓂᖓ ᐱᔭᐅᓯᒪᔭᕆᐊᓕᖕᓂᑦ ᐱᓕᕆᔪᓐᓇᕐᓂᕐᒧᑦ, ᑕᑯᓚᐅᑭᑦ: https://www.canada.ca/en/employment-
social-development/programs/essential-skills/definitions.html 

ᐃᓕᓴᔪᑕᐅᕋᑖᓚᐅᖅᑐᓂᑦ, ᖃᐅᔨᔭᐅᓚᐅᕐᒪᑦ ᑕᒪᓐᓇ ᐊᔪᕈᓐᓃᖅᓴᑎᑦᑎᓂᖅ ᐃᓚᓕᐅᑎᓯᒪᓂᖓᓂᑦ ᐃᓄᐃᑦ 
ᐃᓕᖁᓯᖏᓐᓂᑦ ᖃᓄᐃᓘᕈᑎᖃᕐᓂᕐᒧᑦ ᑐᕋᒃᑎᑦᑎᓪᓗᓂ ᐱᐅᓛᓄᑦ ᓴᕿᑎᑕᐅᔪᓄᑦ. ᐊᑐᕐᓗᓂ 
ᐱᓕᕆᔪᓯᐅᕙᖏᑦᑐᒃᑰᕐᓗᓂ ᐱᕙᓪᓕᐊᑎᑦᑎᓂᕐᒥᑦ ᐅᖃᓚᒍᓯᖃᕈᓐᓇᕐᓂᕐᒥᑦ ᐱᓕᕆᔪᓇᕐᓃᑦ ᐃᓚᓕᐅᔭᐅᓯᒪᓗᑎᒃ 
ᐱᖅᑯᓯᒃᑯᑦ ᖃᐅᔨᒪᓂᕐᒧᑦ ᖃᐅᔨᔭᐅᓚᐅᕐᒪᑕ ᓯᕘᕋᓇᖏᓐᓂᖅᓴᐅᑎᑦᑎᓂᖏᓐᓂᑦ ᐱᓕᕆᖃᑕᐅᔪᓄᑦ. 
ᐱᓕᕆᐊᖃᕋᓱᒡᓗᓂ ᐱᖅᑯᓯᕐᒥᑦ ᐃᓕᓐᓂᐊᖅᑎᑦᑎᓂᕐᒥᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ ᖃᓪᓗᓇᐅᔭᕐᓗᓂ ᐊᒻᒪᓗ 
ᐃᓄᒃᑎᑐᑦ ᐅᖃᓪᓚᒍᓐᓇᕐᓂᕐᒥᑦ ᐱᓕᕆᔪᓐᓇᕐᓂᕐᓃᑦ ᐱᓕᕆᔪᓯᒃᑰᖏᓪᓗᑎᒃ, ᑲᔪᓯᑦᑎᐊᕐᓂᖅᓴᓂᑦ ᐃᓕᓐᓂᐊᕈᑎᓂᑦ 
ᓴᕿᑎᑦᑎᔪᖃᓚᐅᑐᖅ. 
 
ᑭᓚᓪᓕᖅ ᐅᔭᕋᒡᓂᐊᕐᕕᖕᒥ ᐊᔪᕈᓐᓂᖅᓴᑎᑦᑎᓂᕐᒧᑦ ᑲᑐᔨᖃᑎᒋᑦ ᐱᔭᒃᓴᐅᑎᑦᑎᓚᐅᕐᒪᑕ ᐃᖃᓇᐃᔭᓕᓚᐅᖏᓐᓂᖏᓐᓂ 
ᐊᒻᒪᓗ ᐱᔭᐅᔪᓐᓇᕋᔭᖅᑐᓂᑦ ᐱᓕᕆᔪᓐᓇᕐᓂᕐᒧᑦ ᐊᔪᕈᓐᓃᖅᓴᔪᑎᓂᑦ ᐃᒻᒥᓂᖅᓱᖅᑐᓄᑦ ᓯᕗᓂᖓᒍᑦ 
ᐱᒋᐊᓚᐅᖏᓐᓂᖏᓐᓂ ᐱᓕᕆᔪᓯᒃᑯᑦ ᐊᔪᕈᓐᓃᖅᓴᓂᕐᒥᑦ. ᐊᔪᕈᓐᓃᖅᓴᔪᑎᑦ ᐱᔭᒃᓴᐅᑎᑕᐅᔪᑦ ᐱᔪᓐᓇᖅᓯᑎᑦᑎᓚᐅᕐᒪᑕ 
ᐱᓕᕆᖃᑕᐅᔪᓂᑦ ᖁᓚᕈᓐᓂᕈᑕᐅᓗᑎᒃ ᐱᖃᓯᐅᑎᓪᓗᒋᑦ ᖃᐅᔨᔭᕆᐅᕈᒪᓕᕐᓃᑦ ᑕᐃᒪᓐᓇᐃᑦᑐᓂᑦ ᐃᖃᓇᐃᔭᓂᑦ 
ᐊᑐᐃᓐᓇᐅᑎᑕᐅᔪᓂᑦ ᐊᒻᒪᓗ ᓇᖕᒥᓂᖅ ᐱᐅᒋᒐᔭᕐᒪᖔᒋᑦ ᓈᒪᒋᓗᓂᒋᑦ ᐃᒻᒥᓄᑦ. 
 
ᐊᔪᐃᓐᓈᕆᔭᕆᐊᓖᑦ ᐱᔭᐅᔭᕆᐊᖃᓪᓚᕆᒃᑐᑦ ᐱᓕᕆᔪᓐᓇᕐᓃᑦ ᐊᒻᒪᓗ ᐃᖃᓇᐃᔭᖅᑖᓚᐅᖏᓐᓂᖓᓂ 
ᐊᔪᕈᓐᓃᖅᓴᓂᖅ 
 
ᐊᔪᕐᓇᓱᑦ ᐱᓇᓱᐊᕆᐊᖏᑕ ᐱᔭᐅᔭᕆᐊᖃᓪᓚᕆᒃᑐᑦ ᐱᓕᕆᔪᓐᓇᕐᓃᑦ/ᐃᖃᓇᐃᔭᖅᑖᓚᐅᖏᓐᓂᖏᓐᓂ ᐊᔪᕈᓐᓃᖅᓴᓂᑦ 
ᐃᓕᓐᓂᐊᕐᕕᐊᓗᖕᒥᑦ ᐱᔭᕇᒃᓯᔪᓄᑦ 
 
ᐱᖃᒃᑎᐅᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᑕᒪᒃᑯᐊ ᐱᔭᐅᔭᕆᐊᖃᓚᕆᒃᑐᑦ ᐱᓕᕆᔪᓐᓇᕐᓃᑦ ᐊᒻᒪᓗ 
ᐃᖃᓇᐃᔭᖅᑖᓚᐅᖏᓐᓂᖓᓂ ᐃᓕᓐᓂᐊᕈᑎᑦ ᐱᔭᐅᔪᓐᓇᖏᒐᔪᓲᖑᒪᑕ ᐃᓕᓐᓂᐊᕐᕕᐊᓗᖕᒥᑦ ᐱᔭᕇᒃᓯᓯᒪᔪᓄᑦ 
ᑕᐃᒃᑯᓄᖓ ᐊᑎᓕᐅᖅᓯᒪᖏᑦᑐᓄᑦ ᖁᕝᕙᓯᒡᓂᖅᓴᓂᒃ-ᐃᓕᓴᒋᐊᒃᑲᓐᓂᕈᑎᓂ ᐃᓕᓐᓂᐊᕐᓂᕐᒧᑦ. ᓇᓗᓇᐃᖅᓯᓚᐅᕐᒪᑕ 
ᐱᑕᖃᕆᐊᖃᕐᓂᖓᓂᑦ ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓯᒪᔪᑦ ᐱᔪᓐᓇᖁᓪᓗᒋᑦ ᑕᐃᒪᓐᓇᐃᑦᑐᓂᒃ ᐃᓕᓴᔪᑎᓂᒃ 
ᐱᔭᐅᒐᔭᖅᑐᓂᒃ ᑎᑎᕿᕆᓂᕐᒥᑦ, ᓈᓴᐅᓯᕆᓂᕐᒥᑦ ᐊᒻᒪᓗ ᐱᔭᐅᔭᕆᐊᖃᓚᕆᒃᑐᓂᒃ ᐱᓕᕆᔪᓐᓇᕐᓂᕐᓂᑦ 
ᐊᑲᐅᙱᓕᐅᕈᑕᐅᔪᓂᑦ ᐃᓚᖏᓐᓄᑦ ᐱᔭᕇᒃᓯᓯᒪᔪᓄᑦ. ᑐᓴᓚᐅᕋᑦᑕ ᑖᒃᑯᓇᙵᑦ ᐱᖃᒃᑎᐅᖃᑕᐅᔪᓂᑦ ᒪᒃᑯᓇᓂᒍᖅ 
ᖁᕝᕙᓯᒡᓂᖅᓯᒥ-ᐃᓕᓐᓂᐊᕐᓂᖅ ᐃᓕᓐᓂᐊᖅᓯᒪᓂᕐᒥ ᐱᓕᕆᔨᖏᑦ ᖃᐅᔨᓚᐅᕐᒪᑕ ᐃᒪᓐᓇᐅᓂᖏᓐᓂᑦ ᐃᒻᒥᓂᖅᓱᖅᑐᑦ 
ᐱᔪᒪᒐᓗᐊᖅᖢᑎᒃ ᐃᖃᓇᐃᔮᓂᒃ ᐅᕝᕙᓗᓂᑦ ᐋᓐᓂᐊᓯᐅᕆᓂᕐᒨᖓᔪᓂᒃ ᐊᔪᕈᓐᓃᖅᓴᔪᑎᓂᒃ ᐊᒻᒪᓗ 
ᐱᒋᐊᕋᓗᐊᖅᖢᑎᒃ ᑐᙵᕕᓪᓗᐊᑕᖏᓐᓂ ᐊᔪᕈᓐᓃᖅᓴᔪᑎᑦ, ᑭᓯᐊᓂ ᖃᐅᔨᒪᙱᓗᐊᖃᑦᑕᓚᐅᕐᒪᑕ 
ᑐᙵᓂᖃᕋᔭᖅᑐᓂᒃ ᐱᔭᕇᒃᓯᑦᑎᐊᕈᓐᓇᕐᓂᕐᒥᑦ ᑐᙵᕕᖏᓐᓂᑦ ᐊᔪᕈᓐᓃᖅᓴᔪᑎᑦ. ᐊᔪᕈᓐᓃᖅᓴᑎᑦᑎᓂᕐᒥᑦ 
ᐱᓕᒪᒃᓴᑎᑦᑎᔨᑦ ᖃᐅᔨᓚᐅᕐᒪᑕ ᐱᔭᐅᔭᕆᐊᖃᓚᕆᒃᑐᑦ ᐱᓕᕆᔪᓐᓇᕐᓃᑦ ᐊᔪᕈᓐᓃᖅᓴᑎᑦᑎᓂᕐᒧᑦ ᐃᑲᔪᕈᓐᓇᕐᒪᑕ 
ᑕᒪᒃᑯᓂᖓ ᐃᒻᒥᓂᖅᓴᖅᑐᑦ ᐱᔭᕇᒃᓯᔪᓐᓇᕐᓂᒋᒐᔭᖅᑕᖏᓐᓂᑦ ᑕᒪᒃᑯᐊ ᑐᙵᕕᓪᓗᐊᑕᖏᓐᓂ ᐃᓕᓴᔭᐅᒐᔭᖅᑐᑦ. 
 
ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓄᑦ ᐊᒻᒪᓗ ᐱᐅᓛᑦ ᐱᓕᕆᔪᓰᑦ ᒪᒃᑯᓇᓂ ᐱᔭᐅᔭᕆᐊᖃᓪᓚᕆᒃᑐᑦ 
ᐱᓕᕆᔪᓐᓇᕐᓂᖕᓂ/ᐃᖃᓇᐃᔮᖅᑕᓚᐅᖏᓂᖓᓂ ᐊᔪᕈᓐᓂᖅᓴᑎᑕᐅᓗᑎᒃ 
 
ᐱᔭᐅᔭᕆᐊᖃᓪᓚᕆᒃᑐᑦ ᐱᓕᕆᔪᓐᓇᕐᓃᑦ/ᐃᖃᓇᐃᔭᖅᑖᓚᐅᖏᓐᓂᖓᓂ ᐊᔪᕈᓐᓃᖅᓴᓂᖅ ᐃᑳᖅᑎᑦᑎᔪᑕᐅᔪᓐᓇᕋᔭᕐᒪᑦ 
ᓯᕗᓂᒃᓴᒥ ᓴᓇᔩᑦ ᐊᑐᐃᓐᓇᐅᕕᖓᓂ ᐱᓇᓱᖃᑕᐅᓂᕐᒥᑦ 
 
ᐃᓕᓐᓂᐊᖅᑎᐅᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᐱᔭᐅᔭᕆᐊᖃᓚᕆᒃᑐᑦ ᐱᓕᕆᔪᓐᓇᕐᓂᕐᒧᑦ ᐊᔪᕈᓐᓃᖅᓴᑎᑦᑎᓃᑦ 
ᐃᒪᓐᓇᐅᑎᑦᑎᖕᒪᑦ ᐱᒋᐊᕈᑕᐅᓪᓗᓂ ᐱᓇᓱᓕᕈᑕᐅᔪᓐᓇᕋᔭᕐᒪᑦ ᑕᐅᕗᖓᒃᑲᓐᓂᖅ ᐊᔪᕈᓐᓃᖅᓴᓂᕐᒥᑦ ᐊᒻᒪᓗ 

ᓴᓇᔨᐅᓂᕐᒧᑦ ᐊᑐᐃᓐᓇᐅᕕᖕᒥ ᐱᓇᓱᖃᐅᑕᐅᔪᓐᓇᖅᓯᓂᕐᒥᑦ. ᐱᔭᕇᒃᓯᓂᖅ ᑕᒪᑐᒥᖓ ᐊᔪᕈᓐᓃᖅᓴᓂᕐᒥᑦ 
ᖁᓚᖏᑦᑎᐊᓕᕈᑕᐅᔪᓐᓇᕐᒪᑦ ᐊᒻᒪᓗ ᐱᓇᓱᒍᒪᑦᑎᐊᓕᖅᑎᑦᑎᓪᓗᓂ ᐱᓕᕆᖃᑕᐅᔪᓂᑦ. ᑎᑎᖅᑭᕈᔪᓐᓇᕐᓂᖅ 
ᑕᐅᑐᒐᐅᓚᐅᕐᒪᑦ ᐱᓪᓗᐊᑕᐅᑎᑕᐅᓪᓗᓂ ᐱᔭᕇᒃᓯᔪᓐᓇᖅᓯᔪᑕᐅᒐᔭᕐᓂᖓᓄᑦ ᐊᔪᕈᓐᓃᖅᓴᑎᑕᐅᔪᖃᓚᐅᖅᑎᓪᓗᒍ. 
ᐱᖃᒃᑎᐅᖃᑕᐅᔪᑦ ᐅᖃᐅᑎᖃᓚᐅᕐᒪᑕ ᖃᐅᔨᒪᔪᑕᐅᔪᓐᓇᖅᑐᓂᒃ ᐃᒻᒥᓂᖅᓴᖅᑐᑦ ᑕᐃᒃᑯᐊ ᐱᔭᕇᒃᓯᔪᑦ 
ᐱᔭᐅᔭᕆᐊᖃᓚᕆᒃᑐᓂᒃ ᐱᓕᕆᔪᓐᓇᕐᓂᕐᓂᑦ ᐊᔪᕈᓐᓃᖅᓴᑎᑕᐅᓯᒪᔪᑦ ᐊᒻᒪᓗ ᑲᔪᓯᓚᐅᕐᒪᑕ ᑐᙵᓱᒃᑎᑦᑎᔨᐅᓂᕐᒧᑦ 
ᐊᔪᕈᓐᓃᖅᓴᓕᕐᓗᑎᒃ, ᐃᖃᓇᐃᔮᓂ ᐊᒻᒪᓗ ᒐᕙᒪᒃᑯᓐᓂ ᐃᖃᓇᐃᔭᖅᑎᐅᓂᕐᒥ. 
 
ᐃᓚᒋᓕᐅᔾᔨᓗᓂ ᐃᓄᐃᑦ ᐃᓕᓴᕐᓇᕈᑎᖏᓐᓂᑦ ᐊᒻᒪᓗ ᓄᓇᓕᖕᓂ ᖃᐅᔨᒪᓂᕆᔭᐅᔪᓂᑦ ᑕᒪᒃᑯᓄᖓ 
ᐱᔭᐅᔭᕆᐊᖃᓚᕆᒃᑐᓄᑦ ᐱᓕᕆᔪᓐᓇᕐᓂᕐᒧᑦ/ᐃᖃᓇᐃᔮᖅᑕᓚᐅᖏᓐᓂᖓᓂ ᐊᔪᕈᓐᓃᖅᓴᑎᑕᐅᓂᕐᒥᑦ 
 
ᐃᓕᓐᓂᐊᖅᑎᐅᖃᑕᐅᔪᑦ ᖃᐅᔨᓚᐅᕐᒪᑕ ᐃᒪᓐᓇᐃᓂᐊᓂᑦ, ᑕᒪᒃᑯᓄᖓ ᐃᓄᖕᓄᑦ, ᐱᔭᐅᔭᕆᐊᖃᓚᕆᒃᑐᑦ 
ᐱᓕᕆᔪᓐᓇᕐᓂᑦ ᐃᒃᐱᖕᓇᖃᓯᐅᔾᔨᑎᑦᑎᓚᐅᕐᒪᑕ ᓇᖕᒥᓂᕐᒨᖓᔪᓂᒃ ᐃᓕᓴᕐᓇᕈᑎᓂᒃ ᐊᒻᒪᓗ ᐃᓚᒋᔭᐅᓂᕐᒥ ᑕᒫᓂ 
ᐱᓕᕆᕕᐅᔪᒥ. ᐅᖃᓚᐅᕐᓂᖓᓄᑦ ᐃᓚᖓᑦ ᐃᓕᓐᓂᐊᖅᑎᐅᖃᑕᐅᔪᓂᑦ, ᐃᑲᔪᕐᓂᖅ ᐱᕙᓪᓕᐊᑎᑦᑎᓂᕐᒥ 
ᖃᐅᔨᓕᕐᓂᕐᒥᑦ ᐃᓕᓴᕐᓇᕈᑎᒋᔭᒥᑦ ᐱᒻᒪᕆᐊᓘᖕᒪᑦ ᐱᔾᔪᑎᒋᓪᓗᒍ “ᑐᑭᓯᒍᕕᑦ ᐃᕝᕕᑦ ᓇᖕᒥᓂᖅ ᐃᓕᖅᑯᓯᖃᑎᖕᓂᑦ, 
ᑐᙵᕕᑦᑎᐊᕆᒃᑐᐊᓘᕗᑎᑦ ᐃᓕᑉᐸᓪᓕᐊᕕᒋᔪᓐᓇᖅᑕᕐᓂᑦ. ᑲᔪᓯᔪᓐᓇᖅᓯᒐᔭᕋᕕᑦ ᓅᓪᓗᑎᑦ ᑲᔪᓯᓕᕐᓗᑎᓪᓗ 
ᐃᓕᑉᐸᓪᓕᐊᓂᕐᓂᑦ ᐊᒻᒪᓗ ᐱᕙᓪᓕᐊᓕᕐᓗᑎᒃ ᑕᐃᒪᓐᓇ ᐃᓅᒐᕕᑦ.”  
 
ᐅᖃᒃᓯᒪᓂᖏᓐᓄᑦ ᐱᖃᒃᑎᐅᖃᑕᐅᔪᑦ, ᐃᓚᓕᐅᔾᔨᓂᖅ ᐱᖅᑯᓯᒃᑯᑦ ᐱᓕᕆᔪᓯᕐᓂᒃ ᐊᒻᒪᓗ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ (IQ) ᐅᑯᓇᓂ ᐱᔭᐅᔭᕆᐊᖃᓚᕆᒃᑐᑦ ᐱᓕᕆᔪᓐᓇᕐᓃᑦ ᐊᒻᒪᓗ ᐃᖃᓇᐃᔭᖅᑖᓚᐅᖏᓐᓂᖓᓂ 
ᐊᔪᕈᓐᓃᖅᓴᔪᑏᑦ ᐱᓗᐊᙳᐊᖅᑐᒥᑦ ᐊᓂᒍᐃᑦᑎᐊᕈᑕᐅᔪᓲᖑᒪᑕ ᐃᓄᖕᓂᑦ. ᐃᓚᒋᓕᐅᔾᔨᓂᖅ ᐱᖅᑯᓯᒃᑯᑦ ᖃᐅᔨᒪᓂᕐᒥᑦ 
ᐊᔪᕈᓐᓃᖅᓴᑎᑦᑎᓂᕐᒥ ᐃᑲᔪᕈᓐᓇᕐᒪᑦ ᐃᒃᐱᒍᓱᓕᖅᑎᑦᑎᔪᑕᐅᓗᓂ ᐃᓕᓴᕐᓇᕈᑎᒥᑦ ᐊᒻᒪᓗ ᖁᓚᕈᓐᓃᕈᑕᐅᓗᓂ. 
ᑕᒪᓐᓇ ᐃᓕᓐᓂᐊᖅᑎᐅᖃᑕᐅᔪᓂᑦ ᑐᕌᓕᖅᑎᑦᑎᔪᓐᓇᕐᒪᑦ ᐱᓇᓱᐊᓕᖅᑎᑦᑎᓗᓂ ᐃᓕᓐᓂᐊᒃᑲᓐᓂᕈᒪᓕᕐᓗᓂ 
ᐅᕝᕙᓗᓂᑦ ᓴᓇᔨᐅᓂᕐᒥ ᐊᑐᐃᓐᓇᐅᓂᕐᒧᑦ ᐃᓚᒋᔭᐅᓕᕐᓗᓂ. ᐃᓕᓐᓂᐊᖅᑎᐅᖃᑕᐅᔪᑦ ᐅᖃᐅᓯᖃᖃᓯᐅᔨᓚᐅᒪᑕ 
ᑕᒪᓐᓇᒍᖅ ᑎᑎᕿᕆᓂᖅ ᐊᒻᒪᓗ ᐱᔭᐅᔭᕆᐊᖃᓚᕆᒃᑐᑦ ᐱᓕᕆᔪᓐᓇᕐᓃᑦ ᐃᓚᒋᓕᐅᑎᔭᐅᔭᕆᐊᓕᐅᒐᓗᐊᑦ 
ᐅᓄᖅᑐᓄᑦ ᐃᓕᓴᔪᑎᓄᑦ ᐊᔪᕐᓇᖏᑐᐊᕌᖓᑦ. ᐊᑐᓕᖅᐸᓪᓕᐊᓂᖅ ᐱᓕᕆᓂᕆᖃᑦᑕᖅᓯᒪᔭᓂᑦ ᓄᓇᕗᑦ ᑎᑎᕿᕆᓂᕐᒧᑦ 
ᑲᑎᒪᔨᑦ ᐃᓕᓴᔪᑎᖏᓐᓂ, ᐱᓕᒪᒃᓴᑎᑦᑎᔨᑦ ᐅᖃᓚᐅᕐᒪᑕ ᑲᔪᓯᑦᑎᐊᖅᓯᒪᖕᒪᑕ ᐃᓚᒋᓕᐅᔾᔨᓃᑦ ᑎᑎᕿᕆᓂᕐᒥᑦ ᐊᒻᒪᓗ 
ᓈᓴᐅᓯᕆᓂᕐᒥ ᐃᓕᓴᔪᑎᓅᖅᑕᐅᓪᓗᑎᒃ ᐱᓕᕆᐊᖃᓪᓗᐊᑕᕐᓗᑎᒃ ᒪᑯᓂᖓ, ᑐᑭᓕᐅᑎᓗᒍ, ᐱᖅᑯᓯᒃᑯᑦ ᐱᓕᕆᓂᕐᓂ, 
ᐱᓕᐅᑎᓂᕐᓂ, ᓂᖅᖠᐅᕐᓂᕐᒥ, ᐅᕝᕙᓗᓂᑦ ᒥᖅᓱᕐᓂᕐᒥ.  
 
ᐃᓕᓐᓂᐊᖅᑏᑦ ᐃᓕᓴᐃᔩᓪᓗ ᐊᔾᔨᒌᖏᑦᑐᓂ ᐊᔪᕈᓐᓃᖅᓴᑎᑦᑎᓂᕐᒥᑦ ᐱᓕᕆᕕᐅᔪᓂ ᓇᓗᓇᐃᖅᓯᓚᐅᕐᒪᑕ 
ᐃᑲᔪᖅᓂᖃᓚᕆᒡᓂᖓᓂᑦ ᐃᓐᓇᒪᕆᖕᒥᑦ ᐃᓕᓴᕕᐅᔪᒨᖅᑎᑦᑎᔪᖃᒃᑎᓪᓗᒍ ᐃᓕᓴᑎᑦᑎᔭᖅᑐᕐᓗᓂ ᐱᖁᓯᕐᒥ 
ᐱᓕᕆᔪᓯᕐᓂᑦ ᐱᖃᓯᐅᑎᓗᒋᑦ ᑐᓴᖅᑎᓪᓗᒋᑦ ᑕᐃᑦᓱᒪᓂ ᖃᓄᐃᑦᑑᓚᕐᒪᖔᑦ ᓄᓇᓕᒃ ᐊᒻᒪᓗ ᐃᓅᓯᕆᓚᐅᖅᑕᖏᑦ 
ᐅᓂᑳᕆᓗᓂᒋᑦ. ᐱᖃᓯᐅᔾᔨᓂᖅ ᐃᓐᓇᒪᕆᒡᒥᑦ ᐃᓕᓴᔪᑎᓄᑦ ᐊᒻᒪᓗ ᐃᓕᓴᔭᐅᔪᓄᑦ ᐃᑲᔪᕐᓂᖃᒪ 
ᐆᒪᕈᒃᑎᑕᐅᒋᐊᓂᖓᓄᑦ ᐃᓕᓴᕕᐅᔫᑉ, ᐃᒃᐱᒍᓱᒍᑕᐅᔪᒥᑦ ᐃᓕᓴᕐᓇᕈᑕᐅᔪᒥᑦ ᒪᒃᑯᒃᑐᓄᑦ ᐊᒻᒪᓗ 
ᑲᐅᔪᒋᓕᕈᑕᐅᑦᑎᐊᕈᓐᓇᖅᖢᓂᓗ ᐃᓕᓴᔪᓄᑦ.  
 
ᖁᓚᕐᓂᖃᖏᑦᑎᐊᓕᕐᓂᖅ ᐱᔭᐅᔭᕆᐊᖃᓚᕆᒃᑐᑦ ᐱᓕᕆᔪᓐᓇᕐᓃᑦ ᐊᒻᒪᓗ ᐃᖃᓇᐃᔭᖅᑖᓚᐅᖏᓐᓂᖓᓂ 
ᐱᓕᕆᔪᓐᓇᕐᓂᕐᒧᑦ ᐃᓕᓴᔪᑎᑦ 
 
ᖁᓚᕐᓂᖃᖏᑦᑎᐊᓕᕐᓂᖅ ᐅᖃᐅᑕᐅᓗᐊᙳᐊᓚᐅᕐᒪᑦ ᐱᒻᒪᕆᐅᓂᕋᒃᑕᐅᓪᓗᐊᙳᐊᕐᓗᓂ ᐱᔭᐅᔭᕆᐊᖃᓚᕆᒃᑐᑦ 
ᐱᓕᕆᔪᓐᓇᕐᓃᑦ ᐊᒻᒪᓗ ᐃᖃᓇᐃᔭᖅᑖᓚᐅᖏᓐᓂᖓᓂ ᐱᓕᕆᔪᓐᓇᕐᓂᕐᒧᑦ ᐱᓕᒪᒃᓴᓂᖅ ᐱᕙᓪᓕᐊᓂᖓᓂᑦ ᑐᕌᕐᓗᒍ 

ᐃᓕᓐᓂᐊᓯᒪᑦᑎᐊᒃᑲᓐᓂᓕᕐᓂᖅ ᐅᕝᕙᓗᓂᑦ ᓴᓇᔨᐅᓂᕐᒧᑦ ᐊᑐᐃᓐᓇᐅᕕᖕᒥ ᐃᓚᒋᔭᐅᓕᕐᓂᕐᒥᑦ. ᐊᑕᐅᓯᖅ 
ᐃᓕᓐᓂᐊᖅᑎ ᐅᖃᓚᐅᕐᒪᑦ “ᖁᓇᖏᑦᑎᐊᓕᕐᓂᖅ ᐃᑲᔪᕐᒪᑦ [ᐃᓄᖕᓂᑦ] ᑲᔪᖏᓕᕈᑕᐅᔪᓐᓇᕐᓂᖓᓂᑦ 
ᓯᕗᒧᒃᐸᓪᓕᐊᓕᕈᑕᐅᓗᓂ ᐊᓯᒃᑲᓐᓂᖏᓄᑦ ᐃᓕᓐᓂᐊᕐᓯᒪᓂᕐᓄᑦ ᐃᖃᓇᐃᔮᖅᑕᕐᓂᕐᒧᓪᓘᓐᓂᑦ.” ᐱᔭᐅᔭᕆᐊᖃᓚᕆᒃᑐᑦ 
ᐱᓕᕆᔪᓐᓇᕐᓃᑦ ᐊᒻᒪᓗ ᐃᖃᓇᐃᔭᖅᑖᓚᐅᖏᓐᓂᕐᒥ ᐊᔪᕈᓐᓃᖅᓴᓂᑦ ᐱᒋᐊᓕᕈᑕᐅᖕᒪᑦ ᐊᓪᓗᕐᕕᐅᓪᓗᓂ 
ᐃᓕᓐᓂᐊᖅᑎᐅᖃᑕᐅᔪᓄᑦ.  
 
ᐱᕙᓪᓕᐊᑎᑦᑎᓂᖅ ᑎᑎᕿᕆᓂᕐᒧᑦ ᐱᓕᕆᔪᓐᓇᕐᓂᕐᒥᑦ  
 
ᑐᓴᓚᐅᕋᑦᑕ ᑎᑎᕿᕆᓂᕈᒃ ᐱᓗᐊᙳᐊᖅᑐᒥᑦ ᐱᒻᒪᕆᐊᓘᖕᒪᑦ ᐊᑐᖅᑕᐅᔭᕆᐊᓕᖕᓂ ᐱᖃᓯᐅᔾᔭᐅᑎᓪᓗᒍ 
ᐱᔭᐅᔭᕆᐊᖃᓚᕆᒃᑐᑦ ᐱᓕᕆᔪᓐᓇᕐᓃᑦ ᐊᒻᒪᓗ ᐃᖃᓇᐃᔭᖅᑖᓚᐅᖏᓐᓂᖓᓂ ᐱᓕᕆᔪᓐᓇᕐᓂᕐᒧᑦ ᐊᔪᕈᓐᓃᖅᓴᓂᕐᒥ. 
ᐱᕙᓪᓕᐊᑎᑦᑎᓂᖅ ᑎᑎᕿᕆᓂᕐᒥ ᐱᓕᕆᔪᓐᓇᕐᓂᕐᒥᑦ ᐱᓕᕆᐊᖑᑎᑦᑎᖕᒪᑦ ᐅᖃᓕᒫᕈᓇᖅᓯᕙᓪᓕᐊᓂᕐᒥᑦ 
ᑐᑭᓯᑦᑎᐊᖃᑦᑕᓕᕐᓗᒋᑦ, ᐊᑐᕈᓐᓇᖅᓯᓗᒋᑦ ᐊᒻᒪᓗ ᐃᓱᒪᑦᑎᐊᕈᑎᒋᔪᓐᓇᖅᓯᓗᒋᑦ. ᐃᓕᓐᓂᐊᖅᑎᐅᖃᑕᐅᔪᑦ 
ᐅᖃᐅᑎᖃᓚᐅᕐᒪᑕ ᖃᓄᖅ ᑎᑎᕿᕆᓂᖅ ᐱᔭᐅᑎᑦᑎᖕᒪᖔᑦ ᑐᙵᕕᐅᔪᓐᓇᖅᑐᓂᒃ ᑭᖑᓂᑦᑎᐊᖓᒍᑦ 
ᐃᓕᓐᓂᐊᓚᐅᖅᑎᓪᓗᒋᑦ ᐊᒻᒪᓗ ᐊᔪᕈᓐᓃᕈᑕᐅᓪᓗᓂ ᐃᓄᖕᒧᑦ ᑐᑭᓯᔪᓐᓇᖅᓯᔪᑕᐅᓪᓗᓂ ᑖᒃᓱᒪ ᓇᒦᓂᕆᔭᒥᓂᑦ 
ᓄᓇᕐᔪᐊᒥ ᐊᒻᒪᓗ ᑐᑭᓯᐅᒪᑦᑎᐊᕐᓗᓂ ᐃᓱᒪᓕᐅᕈᑎᖃᕐᓗᓂ ᓂᕈᐊᕐᓂᕐᒥᓂ ᑖᑦᓱᒪ ᖃᐅᑕᒪᑦ ᐃᓅᓯᕆᓂᐊᓕᖅᑕᒥᖕᓂ.  

ᐅᖃᓪᓚᐅᑎᖃᒃᑎᒪᓂᖏᑦ 6: ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᖅ  
 
ᑐᓴᓚᐅᕋᑦᑕ ᐅᓄᖅᑐᐋᓗᖕᓂᑦ ᐱᓕᕆᖃᑕᐅᔪᓂᑦ ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᖅ ᐱᒻᒪᕆᐋᓗᓂᕋᒃᑕᐅᓪᓗᓂ 
ᐱᓕᕆᒋᐊᓕᕐᓂᕐᒧᑦ ᐊᖅᑯᑕᐅᓪᓗᓂ ᑐᕌᒃᑎᑦᑎᔪᖅ ᐋᖅᑭᐅᒪᐃᓐᓇᖅᑎᑦᑎᓂᕐᒧᑦ ᐃᖃᓇᐃᔭᕐᓂᕐᒥ; 
ᑕᐃᒪᐃᒃᑲᓗᐊᖅᑎᓪᓗᒍ, ᐅᓄᖅᑐᑦ ᐅᖃᓚᐅᕐᒪᑕ ᐃᓄᐃᑦ ᐃᓕᓐᓂᐊᕐᕕᐊᓗᖕᒥᑦ ᐱᔭᕇᒃᓯᓯᒪᓂᖏᑦ ᐊᒃᐸᓯᒐᔪᖕᒪᑦ 
ᐅᓄᖅᑐᓂ ᓄᓇᓕᖕᓂ. ᐱᓕᕆᖃᑕᐅᔪᑦ ᐅᖃᓚᐅᕐᒪᑕ ᖃᑦᓯᑲᓪᓚᖕᓂᑦ ᐊᔪᐃᓐᓈᕆᔭᕆᐊᓕᖕᓂᑦ ᑐᕌᖓᔪᓂᑦ 
ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᕐᒧᑦ ᐊᒻᒪᓗ ᐱᔭᐅᑎᑦᑎᓪᓗᑎᒃ ᖃᑦᓯᑲᓪᓚᖕᓂᑦ ᐊᑐᖅᑕᐅᖁᔭᐅᔪᓂᑦ ᐅᕝᕙᓗᓂᑦ 
ᐱᓕᕆᔪᓯᑦᑎᐊᕙᐅᓛᓂᑦ ᐱᐅᓯᑎᑦᑎᒋᐊᕈᑎᒃᓴᓂᑦ ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᕐᒥᑦ. 
 
ᐊᔪᐃᓐᓈᕈᑎᒋᔭᕆᐊᓕᑦ ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᕐᒧᑦ 
 
ᐊᑐᖅᑕᐅᓱᑦ ᐱᔭᕐᓂᕈᓐᓃᖅᑎᑦᑎᔪᑦ ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᕐᒧᑦ ᓇᓗᓇᐃᖅᑕᐅᔪᑦ ᐱᓕᕆᖃᑕᐅᔪᓄᑦ 
ᐱᖃᓯᐅᔾᔨᓚᐅᖅᐳᑦ ᒪᑯᓂᖓ: 
 
ᐃᓕᓐᓂᐊᕆᐊᖃᑦᑕᖏᓗᐊᖅᑐᑦ 
 
ᐃᓕᓐᓂᐊᕐᕕᐊᓗᖕᒥ ᐃᖃᓇᐃᔭᖅᑎ ᓇᓗᓇᐃᖅᓯᓚᐅᕐᒪᑦ ᐃᓕᓐᓂᐊᕆᐊᖃᑦᑕᕐᓂᖅ ᐊᔪᐃᓐᓈᖑᔭᕆᐊᖃᓵᖑᒪᑦ 
ᐃᓚᖏᓐᓂᑦ ᐃᓕᓐᓂᐊᖅᑎᓂᑦ ᐃᓘᓐᓇᖏᓐᓂ ᓄᓇᓕᑦ ᐊᒻᒪᓗ ᐅᖃᐅᑎᒋᓪᓗᓂᒋᑦ ᐃᓕᓐᓂᐊᕆᐊᖃᑦᑕᕐᓃᑦ 
ᐊᑯᓐᓈᕿᔪᒥ ᐃᓕᓐᓂᐊᕐᕕᑦ (ᐃᓕᓐᓂᐊᖅᓯᒪᓂᓖᑦ 6-8) ᖃᐅᔨᔪᑎᒃᓴᐅᑐᐃᓐᓇᕆᐊᖃᕐᒪᑕ ᐃᓕᓐᓂᐊᖅᑎᑦ ᑕᐃᒃᑯᐊ 
ᐊᑲᐅᙱᓕᐅᕈᑎᖃᑐᐃᓐᓇᕆᐊᖃᕐᓂᖏᓐᓂᑦ ᐱᔭᕇᒃᓯᖏᓐᓂᕐᒥᑦ ᐃᓕᓐᓂᐊᕐᕕᐊᓗᖕᒥ ᐅᐊᑦᑎᐊᕉᓕᖅᐸᑦ. ᑕᐃᒃᑯᐊ 
ᐅᖃᓚᖃᑎᒋᔭᕗᑦ ᐃᒪᓐᓇᐃᓘᖁᔨᓕᓚᐅᕐᒪᑕ ᑕᒃᑯᐋ ᐃᓕᓐᓂᐊᖅᑎᑦ ᐊᑲᐅᙱᓕᐅᕈᑎᖃᓛᑦ 
ᐃᓕᓐᓂᐊᕆᐊᖃᑦᑕᖏᓐᓂᕐᒥᑦ ᐃᓚᖃᑐᐃᓐᓇᕆᐊᖃᕐᒪᑕ ᐃᖃᓇᐃᔭᕆᐊᖏᓐᓇᖃᑦᑕᖏᑦᑐᓂᑦ ᐅᕝᕙᓗᓂᑦ 
ᕿᑐᙵᖃᒃᑎᑦ ᐱᔭᕇᒃᓯᓚᐅᖅᓯᒪᓐᓂᖏᑦᑐᑦ ᐃᓕᓐᓂᐊᕐᕕᐊᓗᖕᒥᑦ ᐊᒻᒪᓗ ᑕᐃᒪᐃᒪᑦ ᐱᒻᒪᕆᐅᓱᕆᒃᓯᖏᒪᑕ 
ᐱᔭᕇᒃᓯᓂᕐᒥᑦ ᐃᓕᓐᓂᐊᕐᕕᐊᓗᖕᒥ. 
 
ᐃᓚᒋᓄᑦ ᐱᓕᕆᐊᖑᔭᕆᐊᓖᑦ 
 
ᑲᒪᒋᔭᖃᕐᓃᑦ ᐊᖏᕐᕋᒥ ᐸᖅᑭᒃᓯᓗᑎᒃ ᖃᑕᙳᑎᒥᖕᓂᑦ ᐊᒻᒪᓗ ᓇᔾᔨᓗᑎᒃ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑎᓪᓗᒋᑦ 
ᐊᕐᕌᒎᓂ ᓇᓗᓇᐃᖅᑕᐅᓚᐅᕆᕗᑦ ᐊᑲᐅᖏᓕᐅᕈᑕᐅᓂᖏᓐᓂᑦ ᐊᓯᕈᐃᔪᓐᓇᕐᓂᖏᓐᓄᑦ ᐃᓕᓐᓂᐊᕐᕕᐊᓗᖕᒥ 
ᐱᔭᕇᒃᓯᓂᕐᒥᑦ. ᐅᓄᖏᓗᐊᕐᓂᖏᓐᓄᑦ ᐸᐃᕈᕕᑦ ᐃᓂᖃᕕᐅᔪᓐᓇᖅᑐᑦ ᐅᓄᖅᑐᓂ ᓄᓇᓕᖕᓂ ᑕᑯᔭᐅᓚᐅᕐᒪᑕ 
ᐊᖏᒡᓕᒋᐊᕈᑕᐅᓂᖏᓐᓂᑦ ᐊᔪᕐᓇᕈᑎᓂᖏᓐᓄᑦ ᐊᐅᓚᑦᑎᓂᕐᒧᑦ ᐃᓚᒌᓂ ᐱᓕᕆᐊᖑᔭᕆᐊᓕᖕᓄᑦ 
ᐃᓕᓐᓂᐊᖅᓯᒪᓂᕐᒧᓪᓗ. ᑕᐃᒪᐃᒃᑯᓗᐊᖅᑎᓪᓗᒍ, ᖃᐅᔨᒪᔭᐅᔭᕆᐊᖃᒃᐳᑦ ᐃᓚᖏᑦ ᐱᓕᕆᖃᑕᐅᔪᑦ 
ᓇᓗᓇᐃᖅᓯᓚᐅᕐᒪᑕ ᑕᒪᒃᑯᐊ ᕿᑐᙵᖅᑖᕐᓂᑦ ᐊᖏᔪᐊᓗᖕᒥᑦ ᐱᓕᕆᔪᒪᓂᖃᓕᖅᑎᑦᑎᔪᓐᓇᕐᒪᑕ ᐱᔭᕇᒃᓯᔪᒪᓂᕐᒥᑦ 
ᐃᓕᓐᓂᐊᕐᕕᐊᓗᖕᒥ ᐊᒻᒪᓗ ᐸᕐᓇᒍᑎᖃᓕᕐᓗᑎᒃ ᓯᕗᓂᒃᓴᒥᓂ ᐃᖃᓇᐃᔭᕐᓂᕐᒥᑦ ᐱᒃᓴᖃᕈᓐᓇᖅᓯᖁᓪᓗᒋᑦ 
ᑭᓱᒋᔭᕆᐊᖃᕐᓂᐊᖅᑕᖏᓐᓂᑦ ᕿᑐᙵᖏᑕ.  
 
ᐱᖅᑯᓯᒥ ᐃᓅᓯᖃᕐᓂᕐᒥᑦ ᐃᓚᒋᓕᐅᔾᔨᓂᖅ 
 
ᐊᖑᓇᓱᐊᖃᑕᐅᓂᖅ ᐱᒻᒪᕆᐊᓘᑎᑕᐅᖕᒪᑦ ᐅᓄᖅᑐᓂᑦ ᐃᓚᒌᓂᑦ ᐊᑭᓕᖅᓱᐃᓗᐊᕌᓗᖁᓇᒋᑦ ᐊᑭᑐᔪᐊᓘᓂᖏᓐᓂᑦ 
ᓂᖀᑦ ᓄᓇᕗᒻᒥ ᐊᒻᒪᓗ ᓈᒪᒃᑎᕈᑎᒋᓇᓱᒡᓗᒍ ᐱᕕᒃᓴᖃᕐᓂᕐᓂᑦ ᐆᒪᓇᓱᐊᕈᑎᓂᑦ ᐱᕕᒃᓴᐅᓂᖓᓄᑦ ᑕᒫᓂᑦᑐᓂᑦ 
ᓂᕐᔪᑎᓂᑦ. ᑐᓴᓚᐅᕋᑦᑕ ᐊᐅᓚᑦᑎᓂᖅ ᐱᖅᑯᓯᕐᒥ ᐱᓕᕆᔪᓯᕐᓂᑦ, ᓱᕐᓗ ᒪᑯᓂᖓ ᐊᖑᓇᓱᐊᕐᓂᕐᒥᑦ 

ᐃᖃᓗᒐᓱᐊᕐᓂᕐᒥᓪᓗ, ᐱᖃᓯᐅᑎᓗᒋᑦ ᐃᓕᓐᓂᐊᖅᓯᒪᓂᕐᓂᑦ, ᓴᕿᑎᑦᑎᖕᒪᑕ ᐊᔪᐃᓐᓈᕆᔭᕆᐊᓕᖕᓂᑦ ᐃᓚᖏᓐᓄᑦ 
ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑎᓄᑦ. ᐃᓚᖏᑦ ᐃᓕᓐᓂᐊᖅᑎᑦ ᑲᔪᓯᑦᑎᐊᖅᑐᒪᕆᐊᓘᔪᓐᓇᖅᑐᑦ ᐃᓕᓐᓂᐊᕐᓗᑎᒃ 
ᐊᕐᕌᒍᒥ, ᑭᓯᐊᓂ ᐱᔾᔪᑎᒋᓪᓗᒍ ᐊᖑᓇᓱᐊᖅᓇᖅᓯᓲᖑᓂᖓ ᓇᓪᓕᕉᑎᓂᕐᒥ, ᖃᐅᔨᓴᖅᑕᐅᔪᑎᓂᑦ 
ᑎᑎᕋᕈᓐᓃᖅᑐᒥᓂᐅᓲᖑᒪᑕ ᔫᓂᒥ.  
 
ᐃᓕᑉᐸᓪᓕᐊᓂᕐᒥ ᐊᔪᕈᑎᓖᑦ 
 
ᑕᐃᒃᑯᓇᓂ ᐱᓕᕆᖃᑎᖃᕐᓂᕐᒥ ᑲᑎᒪᓂᕐᒥ, ᑐᓴᓚᐅᕋᑦᑕ ᐊᔪᕐᓇᑲᓴᖕᒪᑦᒎᖅ ᖃᐅᔨᓇᓱᐊᕆᐊᖏᑕ ᐃᓕᐸᓪᓕᐊᓂᕐᒥᑦ 
ᐊᔪᕈᑎᓖᑦ ᐊᒻᒪᓗ ᐃᓱᒪᖃᑦᑎᐊᖏᓐᓂᕐᒥᑦ ᐊᑲᐅᖏᓕᐅᕈᑎᓖᑦ ᐃᓕᓐᓃᐊᖅᑎᑦ, ᐱᖃᓯᐅᑎᓪᓗᒍ 
ᐃᓱᒪᓕᐅᕈᑕᐅᓇᓱᒋᐊᖃᕐᓂᖓᓂᑦ ᐃᑲᔪᖅᑕᐅᔭᕆᐊᖃᕐᒪᖔᑕ ᑕᒪᒃᑯᐊ ᑕᐃᒪᓐᓇᐃᔪᑎᓕᑦ ᐃᓕᓐᓂᐊᖅᑎᑦ. 
ᐅᐸᒐᕐᓂᖏᓐᓂᖏᓐᓄᑦ ᓄᓇᓖᑦ ᐊᔪᕐᓇᖅᓯᑎᑦᑎᓯᒪᖕᒪᑕ ᐱᔭᐅᔪᓐᓇᕐᓂᖏᓐᓂᑦ ᐋᓐᓂᐊᓯᐅᕆᔪᑏᑦ ᐱᓕᕆᔪᑎᖏᑦ 
ᐊᒻᒪᓗ ᖃᐅᔨᔪᑕᐅᔪᓐᓇᖅᑐᑦ ᐱᓕᕆᔪᑎᑦ ᓄᓇᓕᖕᓂ ᐊᒻᒪᓗ ᐃᒻᒥᓂᖅᓱᖅᑐᑦ ᐊᐅᓪᓚᕆᐊᖃᓱᖑᓪᓗᑎᒃ ᐅᖅᑯᒧᑦ 
ᐱᓕᕆᐊᖑᔪᓐᓇᖅᓯᖁᓪᓗᒋᑦ ᖃᐅᔨᓴᖅᑕᐅᔭᖅᑐᕐᓗᑎᒃ ᖃᐅᔨᔭᐅᖁᓪᓗᒋᑦ ᖃᓄᐃᒻᒪᖔᑕ.  
 
ᐱᓕᕆᖃᑕᐅᔪᑦ ᐅᖃᑎᖃᓗᐊᙳᐊᓚᐅᖅᐳᑦ ᐱᒻᒪᕆᐅᓂᖓᓂᑦ ᖃᐅᔨᔪᑕᐅᔪᓐᓇᖅᑐᓂᑦ ᖃᐅᔨᓴᖅᑕᐅᔪᑎᖃᖁᓪᓗᒋᑦ 
ᐊᒻᒪᓗ ᐊᑐᖅᑕᐅᔭᕆᐊᓕᖕᓂᑦ ᐃᑲᔪᖅᑕᐅᓗᑎᒃ ᐃᓘᓐᓇᑎᒃ ᐃᒻᒥᓂᖅᓱᖅᑐᑦ ᑕᐃᑯᐊ ᐊᒃᑐᖅᑕᐅᓯᒪᑐᐃᓐᓇᕆᐊᓕᑦ. 
ᐃᓕᓐᓂᐊᕐᕕᖕᒥ ᐃᖃᓇᐃᔭᖅᑎᑦ ᑲᒌᓱᒃᐸᑕ ᓇᓪᓕᐊᖕᓂᑦ ᐃᓕᐸᓪᓕᐊᓂᕐᒧᑦ ᐊᔪᕈᑎᖃᕋᓱᒋᒃᓯᓗᑎᒃ ᐃᓕᓐᓂᐊᖅᑎᓂᑦ 
ᕿᓂᕋᔭᕐᒪᑕ ᑕᐃᒃᑯᐊ ᐃᑲᔪᖅᑕᐅᔪᑎᒃᓴᖏᓐᓂᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐱᔭᐅᔪᓐᓇᖏᑉᐸᑕ ᐊᑐᖅᑕᐅᔭᕆᐊᓕᑦ 
ᖃᐅᔨᓴᖅᓯᔪᑎᑦ ᐋᓐᓂᐊᓯᐅᕆᓂᕐᒧᑦ ᐱᓕᕆᔨᓚᕆᖕᓂᑦ, ᐊᔪᕐᓇᑲᓴᖕᒪᑦ ᖃᐅᔨᒪᔭᕆᐊᒃᓴᖅ ᓈᒪᒃᑲᓗᐊᕐᒪᖔᑕ 
ᐃᑲᔪᕈᑕᐅᓪᓗᑎᒃ ᐊᑐᖅᑕᐅᔪᑦ. ᐃᒪᓐᓇ ᐱᓕᕆᖃᑕᐅᔪᖅ ᑐᑭᓯᓇᖅᓯᑎᑦᑎᓚᐅᖅᐳᖅ, “ᓇᓚᐅᑦᑎᓇᓱᐊᑐᐃᓐᓇᖃᑦᑕᕋᑦᑕᑦ 
ᖃᓄᖅ ᐃᑲᔪᕈᓐᓇᕐᒪᖔᑦᑎᒍ ᐃᓕᓐᓂᐊᖅᑎᑦ ᒫᓐᓇᐅᔪᖅ.”  
 
ᑎᑎᕿᕆᓂᖅ 
 
ᒪᑯᐊᖑᒐᓗᐊᖅᑎᓪᓗᒋᑦ ᐃᓚᖏᑦ ᐊᔾᔨᒌᖏᓐᓂᖃᕐᒪᑕ ᐃᓕᓐᓂᐊᕐᕖᑦ ᐊᒻᒪᓗ ᓄᓇᓖᑦ, ᐅᓄᕐᓂᖅᓴᐃᑦ ᐃᓕᓴᕕᑦ 
ᓄᓇᕗᑦ ᐃᓕᓐᓂᐊᕕᐊᓗᖕᓂ ᐃᓕᓴᑎᑦᑎᓱᖑᒪᑕ ᖃᓪᓗᓈᑎᑐᑦ. ᐱᓕᕆᖃᑕᐅᔪᑦ ᑐᑭᓯᓇᖅᓯᑎᑦᑎᓚᐅᕐᒪᑕ 
ᐃᒪᓐᓇᐅᓂᖏᓐᓂᑦ “ᐅᖃᓪᓚᒍᓯᑦ ᐃᓚᒋᓕᐅᔾᔭᐅᓱᖑᒪᑕ ᐃᓕᑉᐸᓪᓕᐊᓂᕆᓱᑦᑎᓐᓄᑦ” ᐊᒻᒪᓗ ᐱᔭᐅᑎᑦᑎᓲᖑᓪᓗᑎᒃ 
ᐱᔭᐅᔭᕆᐊᓕᖕᓂᑦ ᑐᙵᕕᐅᓗᑎᒃ ᐃᓕᑲᓐᓂᖅᐸᓪᓕᐊᓂᕐᒧᑦ ᐊᒻᒪᓗ ᐱᔭᐅᔭᕆᐊᖃᓪᓚᕆᒃᑐᓂᑦ ᐃᓱᒪᔪᓯᕐᓂᑦ. 
ᐃᓚᖏᓐᓄᑦ ᐃᓕᓐᓂᐊᖅᑎᑦ, ᖃᓪᓗᓇᐅᔭᕐᓂᖅ ᐱᖃᑖᓂ ᐅᖃᓪᓚᒍᓯᕆᔭᐅᒃᑲᓐᓂᕐᒪᑦ ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑎᑦ 
ᑲᔪᖏᕈᓐᓃᓱᖑᓪᓗᑎᒃ ᐅᖃᓪᓚᒍᓯᕐᒧᑦ ᐊᐳᖅᑕᕈᑎᑦ ᐊᔪᓕᕈᑕᐅᔭᕌᖓᑕ ᐃᓕᑉᐸᓪᓕᐊᓂᖏᓐᓄᑦ.  
 
ᐃᓚᖏᑦ ᐱᓕᕆᖃᑕᐅᔪᑦ ᐅᖃᐅᓯᖃᓚᐅᕐᒪᑕ ᖃᐅᔨᓇᓱᐊᕐᓂᖅ ᓄᑖᓂᑦ ᐊᑐᖅᑕᐅᔪᓐᓇᕋᔭᖅᑐᓂᑦ 
ᐅᖃᓪᓗᒍᓯᑐᐊᖃᖏᓂᒥᑦ ᐃᓕᓐᓂᐊᕐᓂᖅ ᐃᑲᔪᕐᓂᖃᕋᔭᕋᓱᒋᔭᐅᓪᓗᓂ ᐱᔪᓐᓇᖁᓪᓗᒋᑦ ᐃᓕᓐᓂᐊᖅᑎᑦ 
ᐊᔪᖏᓐᓂᖃᑦᑎᐊᓕᖁᓪᓗᒋᑦ ᖃᓪᓗᓈᑎᑐᑦ ᐊᒻᒪᓗ ᐃᓄᒃᑎᑐᑦ. ᐊᑕᐅᓯᖅ ᐱᓕᕆᖃᑕᐅᔪᖅ ᑐᑭᓯᓇᖅᓯᑎᑦᑎᓚᐅᕐᒪᑦ 
ᑕᒪᒃᑯᐊ “ᐅᖃᓪᓚᒍᓯᕐᒥ ᐱᕙᓪᓕᐊᓂᖅ ᐊᑐᓱᖑᒪᑦ ᐅᑭᐅᑭᑎᓪᓗᒋᑦ ᐊᒻᒪᓗ ᑕᐃᒪᐃᒪᑦ ᐱᑕᖃᕆᐊᖃᒃᐳᖅ 
ᐱᔭᐅᑎᑦᑎᔪᑎᓂᑦ ᐅᖃᓪᓚᒍᓯᑐᐊᖃᖏᓐᓂᕐᒥᑦ ᐱᓕᕆᑎᑕᐅᖃᑦᑕᕐᓗᑎᒃ ᐃᓕᓴᒋᐊᓕᕋᑖᖅᑎᓪᓗᒋᑦ.” 

ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᐃᓕᓐᓂᐊᕐᕕᐊᓗᒥ ᐱᔭᕇᒃᓯᓂᕐᒥ 
  
ᐱᓕᕆᖃᑕᐅᔪᑦ ᐱᔭᐅᑎᑦᑎᓚᐅᕐᒪᑕ ᐅᓄᖅᑐᓂᑦ ᐃᓕᓴᔪᑎᑦ ᐃᓕᑦᑎᔪᑎᓂᑦ ᐱᐅᓯᕚᓪᓕᖅᑎᑦᑎᔪᓂᑦ 
ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᕐᒥᑦ ᓄᓇᓕᖕᓂ. ᑐᑭᓕᐅᑎᓗᒍ: 
 
ᐊᑐᕐᓂᖅ ᓴᙱᔪᒥᑦ ᐃᓅᖃᑎᒋᓂᕐᒥ ᐃᑲᔪᕈᑎᓂᑦ ᐱᓕᕆᖃᑎᒋᓂᒥ 
 
ᑐᓴᓚᐅᕋᑦᑕ ᑕᐃᒃᑯᐊ “ᐃᓕᓐᓂᐊᖅᑎᑦ ᓴᙱᓗᐊᓗᖕᒥᑦ ᐃᓅᖃᑎᒋᒡᓂᕐᒧᑦ ᐃᑲᔪᖅᑕᐅᔭᕆᖃᕐᒪᑕ ᐱᓕᕆᖃᑎᒋᓂᕐᒥ 
ᒪᒃᑯᒡᓗᑎᒃ ᐅᑭᐅᑭᓐᓂᖏᓐᓂ” ᐊᒻᒪᓗ ᑕᒪᓐᓇ ᐱᖃᓯᐅᔾᔨᓪᓗᓂ ᐊᖏᕋᒥ, ᐃᓕᓴᕕᖕᒦᑎᓪᓗᒋᓪᓗ ᐊᒻᒪᓗ ᓄᓇᓕᖕᓂ 
ᐃᑲᔪᖅᑕᐅᓗᑎᒃ. ᐅᓄᖅᑐᓂᑦ ᖃᓕᕇᓂᑦ ᐃᑲᔪᖅᑕᐅᔪᑎᓄᑦ ᐊᕙᓗᔭᐅᓯᒪᓗᑎᒃ ᐊᑐᓂ ᐃᒻᒥᓂᖅᓴᖅᑐᑦ 
ᐃᑲᔪᖅᑕᐅᔪᓐᓇᕐᒪᑕ ᐊᖅᑯᓯᖅᑕᐅᓗᑎᒃ ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᕐᒧᑦ. ᐱᓕᕆᖃᑕᐅᔪᑦ 
ᑐᑭᓯᓇᖅᓯᑎᑦᑎᒋᐊᓚᐅᕐᒪᑕ ᐊᑕᐅᓯᕐᒥᑦ ᐊᑐᖅᑕᐅᓪᓗᐊᑕᓱᒥᑦ ᐱᓕᕆᐊᖑᓱᓂ ᐊᔪᕈᓐᓃᖅᑎᑦᑎᓱᖑᒪᑦ 
ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᕐᒥᑦ ᕿᑐᙵᖃᒃᑎᑦ ᑲᔪᖏᓕᖅᑎᑦᑎᖃᑦᑕᖅᑎᓪᓗᒋᑦ ᕿᑐᙵᒥᖕᓂᑦ 
ᐃᓕᓐᓂᐊᖅᑎᓪᓗᒋᑦ. ᐃᓕᓐᓂᐊᖅᑎᑦᑎᓂᕐᒥ ᐃᖃᓇᐃᔭᖅᑎᑦ ᓇᓗᓇᐃᖅᓯᓚᐅᕐᒪᑕ ᑕᐃᒃᑯᐊ ᐅᓄᕐᓂᖅᓴᐃᑦ 
ᑲᔪᓯᑦᑎᐊᓱᑦ ᐃᓕᓐᓂᐊᖅᑎᑦ ᐃᓚᒋᓃᖓᖅᓯᒪᓲᖑᒪᑕ ᕿᑐᙵᖃᒃᑎᐅᔪᓂᑦ ᐱᓕᕆᐊᖃᒃᑐᓂᑦ ᑐᑭᖃᑦᑎᐊᖅᑐᓂᑦ 
ᐃᖃᓇᐃᔭᕐᕕᒃᓴᖃᕐᓗᑎᒃ ᐊᒻᒪᓗ ᐱᓕᖃᑎᖃᕐᓗᑎᒃ ᐃᓕᓐᓂᐊᖅᑎᐅᑉ ᐃᓅᓯᖓᓂ. ᖃᑕᙳᑎᒋᔭᐅᔪᑦ 
ᐱᖃᓐᓇᕆᔭᐅᔪᓪᓗ ᐅᖃᐅᑕᐅᓚᐅᕆᕗᑦ ᐃᑲᔪᕐᓂᖃᕐᓂᕋᒃᑕᐅᓪᓗᑎᒃ ᐱᓕᕆᔪᒪᓕᖅᑎᑦᑎᓂᕐᒥᑦ ᐃᒻᒥᓂᖅᓴᖅᑐᓂᑦ 
ᐱᔭᕇᒃᓯᑎᑦᑎᓂᕐᒥ ᐃᓕᓐᓂᐊᕐᕕᐊᓗᖕᒥ ᐊᒻᒪᓗ ᐸᕐᓇᒍᑎᓂᑦ ᓯᕗᓂᒃᓴᖏᓐᓄᑦ. 
 
ᓄᓇᓖᑦ ᐊᑐᓚᐅᖅᓯᒪᔪᒥᓃᑦ ᐃᖃᓇᐃᔭᖅᑎᖃᕐᓂᖅᓴᐅᓂᕐᒥᑦ ᐱᕕᒃᓴᖃᕐᓂᕐᒥᑦ, ᓱᕐᓗ ᒪᑯᓇᓂ ᐊᑐᖅᓯᒪᔪᒥᓃᑦ 
ᐅᔭᕋᒡᓂᐊᕐᓂᕐᒨᖓᔪᓂᑦ ᐃᖃᓇᔮᓂᑦ ᑲᖏᖅᖠᓂᕐᒥ, ᓴᕿᑎᑦᑎᓯᒪᖕᒪᑕ ᓄᑖᓂᑦ ᑭᖑᕚᕆᔭᐅᔪᓂᑦ 
ᐃᖃᓇᐃᔭᕐᕕᖃᖃᑦᑕᖅᑐᓂᑦ ᐊᒻᒪᓗ ᐱᔭᒃᓴᐅᑎᑦᑎᓗᑎᒃ ᐃᓕᓐᓂᐊᖅᑎᓄᑦ ᐃᖃᓇᐃᔭᑲᐃᓇᖃᑦᑕᕐᓂᕐᒥᑦ ᐃᖃᓇᔭᓂᑦ 
ᐱᕕᒃᓴᖃᒃᑎᑦᑎᓪᓗᑎᒃ ᐃᓕᓐᓂᐊᕐᓇᐅᑎᓪᓗᒍ ᐊᕐᕌᒍᒥ. ᒥᑭᓂᖅᓴᓂ ᓄᓇᓕᖕᓂ, “ᐃᖃᓈᐃᔮᒃᓴᖃᖏᓐᓂᖅ 
ᖁᕝᕙᓯᒃᑐᒪᕆᐊᓘᖕᒪᑦ ᐃᓕᓐᓂᐊᖅᑏᑦ ᑕᐅᑐᓲᖑᖏᒪᑕ ᐊᖓᔪᖄᖏᑕ ᐃᖃᓇᐃᔭᕆᐊᖃᑦᑕᕐᓂᖏᓐᓂᑦ ᐊᒻᒪᓗ 
ᑕᐅᑐᓲᖑᓇᑎᒃ ᐃᖃᓇᐃᔭᕆᐊᖃᑦᑕᐃᓇᓲᓂᑦ.” ᑐᓴᓚᐅᕋᑦᑕ ᐋᖅᑭᒃᓱᖅᑕᐅᓯᒪᓪᓗᑎᒃ ᐱᓕᐅᑎᓃᑦ ᐃᓛᓐᓂᒃᑯᑦ 
ᐃᑲᔪᕐᓂᖃᓲᖑᒪᑕ ᑐᙵᕕᒃᑖᖅᑎᑦᑎᓪᓗᑎᒃ ᐱᓕᕆᔪᓐᓇᕐᓂᕐᓂᑦ ᐊᒻᒪᓗ ᐱᓕᕆᖃᑦᑕᐅᓐᓇᕈᓯᕐᓂᑦ 
ᐅᐊᑦᑎᐊᕉᓕᖅᑎᓪᓗᒍ ᐱᔭᐅᓯᒪᔭᕆᐊᓕᖕᓂᑦ ᐃᖃᓇᐃᔭᕐᕕᖕᓂ. ᑐᓴᓚᐅᕋᑦᑕ ᑕᐃᒃᑯᐊ ᐱᓕᕆᖃᑕᐅᔪᑦ ᕼᑭᕐᓂᕐᒥ 
ᐊᒻᒪᓗ ᐊᓯᖏᓐᓂ ᐱᓕᐅᑎᔪᑎᓂ ᖃᓄᐃᓘᕈᑎᖃᒃᐸᒃᑐᑦ ᐱᕙᓪᓕᐊᓱᖑᒪᑕ ᐱᓕᕆᖃᑎᒌᒡᓂᕐᒧᑦ ᐱᓕᕆᔪᓐᓇᕈᑎᓂᒃ, 
ᓇᖕᒥᓂᖅ−ᑲᔪᖏᓕᖅᑎᑦᑐᓐᓇᕐᓗᑎᒃ ᐊᒻᒪᓗ ᐊᑐᖃᑦᑕᐃᓇᕆᐊᖃᓕᑕᒥᖕᓂ, ᐊᒻᒪᓗ ᑕᐃᒪᓐᓇᐃᓂᖓᓄᑦ, 
ᑲᔪᖏᓕᕈᑎᖃᕈᓐᓇᖅᓯᓲᑦ ᐊᑐᓱᖏᓐᓂ ᐃᓕᓐᓂᐊᕐᕕᐊᓗᖕᓂ ᐱᔭᕇᖅᓯᔪᓐᓇᖅᓯᓗᑎᒃ. ᐱᓕᕆᖃᑕᐅᔪᑦ ᐱᓕᐅᑎᓂᕐᒥᑦ 
ᖃᓄᐃᓘᕈᑎᐸᒡᓗᑎᒃ ᐱᕕᖃᓕᓱᖑᒥᖕᒪᑕ ᐃᓕᓐᓂᐊᖅᑎᑦ ᐊᐅᓚᖃᑦᑕᕈᓐᓇᖅᓯᓗᑎᒃ ᐊᓯᖏᓐᓄᑦ ᓄᓇᓕᖕᓄᑦ ᐊᒻᒪᓗ 
ᐊᔪᕈᓐᓃᖅᓴᑎᑕᐅᔪᓐᓇᖅᓯᓗᑎᒃ ᐊᒻᒪᓗ ᐃᖃᓇᐃᔭᕐᓂᕐᒥᑦ ᐱᕕᒃᓴᖃᓕᕈᓐᓇᖅᓯᓗᑎᒃ ᐱᔭᐅᔪᓐᓇᖅᑐᓂᑦ ᐊᓯᖏᓐᓂᑦ 
ᓇᑭᑐᐃᓐᓇᖅ. 
 
ᐃᓕᓐᓂᐊᕐᕕᐊᓗᒥ ᐃᖃᓇᐃᔮᒥ/ᐊᔪᕆᒃᓯᐅᔨᓂᒥ ᐅᖃᓚᐅᔩᔨᑦ 
 
ᐅᓄᕐᓂᖅᓴᐃᑦ ᐃᓕᓐᓂᐊᕐᕕᑦ ᐃᓕᓐᓂᐊᖅᑎᓄᑦ ᐃᑲᔪᓱᖅᑕᐅᓂᕐᒧᑦ ᐃᑲᔪᕈᑎᖃᒃᑎᑕᐅᕙᖕᒪᑕ ᐃᑲᔪᖅᑕᐅᖁᓗᒋᑦ 
ᐃᓕᓐᓂᐊᖅᑎᑦ ᐱᓕᕆᐊᖃᖁᓗᒋᑦ ᓇᖕᒥᓂᕐᒥᖕᓂᑦ ᐊᒻᒪᓗ ᐃᓱᒪᒃᑰᕈᑎᖃᕐᓂᕐᒥᑦ ᐊᑲᐅᙱᓕᐅᕈᑎᓂᑦ ᐊᒻᒪᓗ 
ᐊᓯᖏᓐᓂᑦ ᐊᔪᕈᑎᓂᑦ. ᑐᓴᓚᐅᕋᑦᑕ ᐃᓕᓐᓂᐊᖅᑎᓂᑦ ᐃᑲᔪᕈᑏᑦ ᐃᑲᔪᓱᖑᒪᑦ ᐱᔭᐅᑎᑦᑎᓪᓗᓂ 
ᐱᓕᕆᐊᖃᓕᖅᑎᑦᑎᓗᑎᒃ; ᑕᐃᒪᐃᒃᑲᓗᐊᖅᑎᓪᓗᒍ, ᐃᓚᖏᑦ ᐱᓕᕆᖃᑕᐅᔪᑦ ᐅᖃᓚᐅᕐᒥᔪᑦ ᐱᒻᒪᕆᐅᓂᕋᐃᓪᓗᑎᒃ 
ᐃᖃᓇᐃᔭᖅᑎᓚᕆᖃᕐᓂᕐᒥᑦ ᐃᖃᓇᐃᔭᓚᐅᖅᓯᒪᔪᒥᑦ ᐊᔪᕆᒃᓯᐅᔨᓂᕐᒥ ᐅᖃᓪᓚᐅᔨᔩᑦ ᑕᐃᓐᓇᓗ 

ᐱᓕᕆᖃᑦᑕᐃᓐᓇᕐᓗᓂ ᐃᖃᓇᐃᔭᒥ-ᐃᑲᔪᕈᑎᒥ ᐃᑲᔪᕐᓗᓂᒋᑦ ᐃᓕᓐᓂᐊᖅᑏᑦ. ᐱᖃᒃᑎᐅᖃᑕᐅᔪᑦ ᐅᖃᓚᐅᕐᒪᑕ 
ᐊᔪᕆᒃᓯᐅᔨᓂᕐᒥ ᐅᖃᓪᓚᐅᔨᔩᑦ ᐃᑲᔪᓱᖑᓂᕋᕐᓗᒋᑦ ᐱᓕᕆᐊᖃᕐᓗᑎᒃ ᐃᓕᓐᓂᐊᕐᓂᕐᒥ ᐊᑲᐅᙱᓕᐅᕈᑎᓂᑦ, 
ᑲᔪᖏᓕᖅᑎᑦᑎᓪᓗᑎᒃ, ᐊᒻᒪᓗ ᐱᓕᕆᖃᕋᓱᐊᕐᓗᑎᒃ ᐃᓅᖃᑎᒋᓂ ᐊᑲᐅᙱᓕᐅᕈᑎᖃᕐᓂᖏᓐᓂᑦ. ᑕᐃᒪᐃᓐᓂᖓᓄᑦ, 
ᐱᖃᒃᑎᐅᖃᑕᐅᔪᑦ ᐅᖃᓚᐅᖅᐳᑦ ᐃᖃᓇᐃᔭᖃᑕᐅᓂᖏᓐᓄᑦ ᐊᔪᕆᒃᓯᐅᔨᓂᕐᒥ ᐅᖃᓪᓚᐅᔨᔩᑦ ᐅᓄᖅᑐᓂᑦ 
ᐃᑲᔪᕐᓂᖃᕐᒪᑕ ᑐᕌᖓᔪᓂᑦ ᑎᑎᕋᒃᓯᒪᔪᓄᑦ 23-ᒥ ᑎᑭᑕᐅᔪᒪᔪᓂᑦ: ᐃᑲᔪᕈᓐᓇᕐᒪᑕ ᐃᓕᓐᓂᐊᕐᓂᕐᒥ ᑲᔪᓯᑦᑎᐊᕐᓂᕐᓂᑦ, 
ᐃᓕᓐᓂᐊᕐᕕᐊᓗᖕᓂ ᐱᔭᕇᒃᓯᓂᕐᓂᑦ, ᐊᒻᒪᓗ ᐱᔪᒪᓂᖅᑖᖅᑎᑦᑎᓗᑎᒃ ᑕᒪᒃᑭᖏᓐᓂ ᖁᕝᕙᓯᒡᓂᖅᓴᒥ-ᐃᓕᓐᓂᐊᕐᓂᕐᒥᑦ 
ᐃᓕᓯᒪᓂᖃᕐᓂᒥᑦ ᐊᒻᒪᓗ ᒐᕙᒪᒃᑯᓐᓂ ᐃᖃᓇᐃᔭᕐᓂᕐᒥ. ᑐᓴᓚᐅᕋᑦᑕ ᐱᑕᖃᕐᓂᕋᒃᑕᐅᓪᓗᓂ ᒫᓐᓇ 
ᐊᑕᐅᓯᑐᐊᑲᓪᓚᖕᒥᑦ ᐃᓕᓐᓂᐊᕐᕕᖕᒥᑦ ᑭᕙᓪᓕᖅ ᐊᕕᒃᑐᖅᓯᒪᓂᖓᓂ ᑕᐃᒪᓐᓇᐃᑦᑐᒥᑦ ᐊᔪᕆᒃᓯᐅᔨᓂᕐᒧᑦ 
ᐅᖃᓪᓚᐅᔨᔩᑕᖃᕐᓂᕋᒃᑕᐅᓪᓗᓂ. 
 
ᐅᓛᕈᒻᒥᓴᕐᓂᕐᒧᑦ ᐱᓕᕆᔪᑏᑦ 
 
ᑐᓴᓚᐅᕋᑦᑕ ᐅᓛᕈᒥᓴᕐᓂᕐᒧᑦ ᐱᓕᕆᔪᑏᑦ ᐊᑐᕐᓂᖃᑦᑎᐊᕐᓂᕋᒃᑕᐅᓪᓗᓂ ᐃᓕᓐᓂᐊᖅᑎᓄᑦ ᓂᕆᓯᒪᑦᑎᐊᕈᑕᐅᖕᒪᒡᒎᖅ 
ᐆᒻᒪᕆᒃᓯᔪᑕᐅᓪᓗᓂ ᐅᓪᓗᓕᒫᒧᑦ ᐊᒻᒪᓗ ᐃᑲᔪᓲᖑᓪᓗᓂ ᐃᓕᓐᓂᐊᕆᐊᑦᑎᐊᖃᑦᑕᓕᖅᑎᑦᑎᓂᕐᒥ. 
ᐅᖃᐅᑎᒋᔭᐅᓚᐅᕐᒥᔪᖅ ᓂᕆᔭᒃᓴᖃᑦᑎᐊᕐᓂᕐᒥᑦ ᐊᑲᐅᙱᓕᐅᕈᑎᖃᕐᓂᕋᓗᑎᒃ ᐅᓄᖅᑐᓂᑦ ᐃᓚᒌᓂᑦ 
ᐊᔪᖅᓴᕈᑕᐅᖃᑦᑕᕐᓗᓂ ᓄᓇᕗᒻᒥ. ᐅᓛᕈᒻᒥᓴᕐᓂᕐᒧᑦ ᐱᓕᕆᔪᑏᑦ ᐊᑐᖅᑕᐅᑎᑦᑎᖕᒪᑦ ᐊᑕᐅᓯᐅᖏᑦᑐᓂᑦ ᐊᑐᕐᓂᖃᕐᓗᓂ 
ᐃᒪᓐᓇᐅᑎᑦᑎᓕᓱᖑᓂᖓᓄᑦ ᐃᓕᓐᓂᐊᖅᑎᓂᑦ ᐃᓯᖅᑎᑦᑎᔪᓐᓇᖅᖢᓂ ᐃᓕᓐᓂᐊᕐᕕᖕᓄᑦ, ᐊᒻᒪᓗ 
ᓂᕆᓯᒪᑦᑎᐊᓕᖅᑎᑦᑎᓲᖑᓪᓗᓂ ᐱᔭᐅᓯᒪᔭᕆᐊᖃᓂᖓᓄᑦ ᐃᓕᓐᓂᐊᖅᑎᓄᑦ. 
 
ᖃᓄᑐᐃᓐᓈᕈᓐᓇᕐᓂᕐᒧᑦ ᐃᑲᔪᖅᑕᐅᓂᕐᒧᓪᓗ ᐱᓕᕆᔪᑏᑦ ᑕᐃᒃᑯᓄᖓ ᐅᑎᖅᑐᓄᑦ ᐱᔭᕇᒃᓯᔪᒪᓪᓗᑎᒃ 
ᐃᓕᓐᓂᐊᕐᕕᐊᓗᖕᒥ 
 
ᒫᓐᓇ ᐊᑐᐊᒐᒃᓴᓕᐊᖑᓯᒪᔪᖅ ᐃᓐᓇᕐᓄᑦ ᖁᕙᓯᒡᓂᖅᓴᒥᑦ ᐃᓕᓐᓂᐊᕐᓂᕐᒧᑦ (PASS) ᐃᓕᓴᔪᑎᑦ ᐱᑕᖃᕐᒪᑕ 
ᐃᓐᓇᐅᓂᖅᓴᓄᑦ ᐃᓕᓐᓂᐊᖅᑎᓄᑦ ᐱᔭᕇᒃᓯᔪᒪᔪᓄᑦ ᐃᓕᓐᓂᐊᕐᕕᐊᓗᖕᒥᑦ. ᐃᓚᖏᑦ ᐱᖃᒃᑎᐅᖃᑕᐅᔪᑦ 
ᓇᓗᓇᐃᖅᓯᓚᐅᕐᒪᑕ ᑕᒪᓐᓇ ᐊᑐᐊᒐᒃᓴᓕᐊᖑᓯᒪᔪᖅ ᐃᓐᓇᕐᓄᑦ ᖁᕙᓯᒡᓂᖅᓴᒥᑦ ᐃᓕᓐᓂᐊᕐᓃᑦ (PASS) 
ᐊᑐᕐᓂᖃᑦᑎᐊᖅᑐᐊᓘᖕᒪᑕ ᐃᓕᓐᓂᐊᖅᑎᓄᑦ ᐃᓱᒪᖅᓱᖅᑐᓄᑦ, ᓇᖕᒥᓂᖅ-ᑲᔪᖏᓕᕈᓐᓇᖅᑐᓄᑦ ᐊᒻᒪᓗ 
ᐱᓕᕆᑦᑎᐊᕋᓱᐊᖅᑐᓄᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐅᓄᖅᑐᑦ ᐃᓕᓐᓂᐊᖅᑎᑦ ᐃᑲᔪᖅᑕᐅᔭᕆᐊᖃᓱᖑᒪᑕ 
ᐱᓕᕆᖃᑎᒋᔭᐅᓗᑎᒃ ᓴᓚᒃᓴᕋᓱᐊᕐᓗᑎᒃ ᐊᐳᖅᑕᕈᑎᒋᕙᒃᑕᒥᖕᓂᑦ ᑲᔪᖏᕐᓂᖅᓴᐅᓕᖁᓪᓗᒋᓪᓗ ᐊᒻᒪᓗ 
ᐋᖅᑭᒋᐊᖅᑕᐅᖁᔨᓚᐅᖅᖢᑎᒃ ᐃᓕᓐᓂᓐᐊᕈᑎᓂᑦ ᐋᖅᑭᒃᑕᐅᖁᓪᓗᒋᑦ ᐱᔭᐅᔭᕆᐊᖃᓗᐊᖑᐊᖅᑐᑦ ᐃᓕᓐᓂᐊᖅᑎᓄᑦ. 
ᐱᖃᓯᐅᑎᓪᓗᒋᑦ, ᐃᓚᖏᑦ ᐱᖃᒃᑎᐅᖃᑕᐅᔪᑦ ᐃᒪᓐᓇᐃᓘᖁᔨᓕᓚᐅᕐᒪᑕ ᖃᑦᓯᑐᐃᓐᓇᐃᑦ ᐃᓕᓐᓂᐊᒐᒃᓴᐃᑦ 
ᐃᒻᒥᓂᖅᓱᖅᑐᒧᑦ ᐱᔭᐅᔪᓐᓇᖅᑐᑦ ᐊᓯᖃᒃᑎᑕᐅᖏᓪᓗᑎᒃ ᐊᒻᒪᓗ ᐱᕕᖃᒃᑎᑕᐅᓂᖏᑦ ᐱᒋᐊᕈᓐᓇᖅᓯᓗᑎᒃ 
ᐃᓕᓐᓂᐊᕋᒃᓴᒥᑦ ᖃᓄᑐᐃᓐᓇᕐᓂᖅᓴᐅᑎᑕᐅᔪᓐᓇᕋᓗᐊᕐᒪᑦ. 

ᐅᖃᓪᓚᐅᑎᖃᒃᑎᒪᓂᖏᑦ 7: ᐊᓯᕈᕐᓃᑦ ᐃᓕᓐᓂᐊᕐᕕᐊᓗᖕᒥᑦ ᖁᑦᑎᖕᓂᖅᓴᒧᑦ-ᐃᓕᓐᓂᐊᓕᕐᓂᑦᒧᑦ 
ᐃᓕᓴᓂᕐᒥ 
 
ᐱᓕᕆᖃᑕᐅᔪᖅ ᐅᖃᓚᐅᕐᒪᑦᖅ ᐃᒪᓐᓇᐅᓂᖓᓂᑦ, ᓄᓇᕗᑦ ᐃᓄᖏᓐᓄᑦ, ᐊᓯᕈᕐᓃᑦ ᐃᓕᓐᓂᐊᕐᕕᐊᓗᖕᒥᑦ 
ᖁᑦᑎᖕᓂᖅᓴᒧᑦ-ᐃᓕᓐᓂᐊᓕᕐᓂᕐᒧᑦ ᐃᓕᓴᓂᖅ ᐊᔪᐃᓐᓈᕆᔭᕆᐊᖃᕐᒪᑦ ᐱᔾᔪᑎᒋᓪᓗᒍ ᐱᔭᕆᐊᖃᕐᓇᕐᒪᑦ 
ᐃᓪᓕᓐᓂᐊᖅᓯᒪᓂᖅᑖᕋᓱᐊᒃᑲᓐᓂᕐᓂᕐᒥᑦ, ᐱᓕᕆᒋᐊᕐᕕᒃᓴᖃᓕᖏᓗᐊᕐᓂᖅ, ᐊᒻᒪᓗ ᖃᐅᔨᒪᖏᓗᐊᕐᓂᖅ 
ᐃᓕᓐᓂᐊᖅᓯᒪᓂᕐᒥᑦ ᓇᓖᕋᒐᒃᓴᓂᑦ ᐊᑐᐃᓐᓇᐅᔪᖃᕐᓂᖓᓂᑦ. ᐱᓕᕆᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᖃᑦᓯᓂᑭᐊᖅ 
ᐊᑐᖅᑕᐅᖁᔨᓪᓗᑎᒃ ᐅᕝᕙᓗᓂᑦ ᐱᓕᕆᑦᑎᐊᕈᑕᐅᔪᓐᓇᓛᓂᑦ ᐱᐅᓂᖅᓴᐅᓕᖅᑎᑦᑎᔪᑎᒋᓗᒋᑦ ᐊᓯᐊᓅᕐᓂᕐᒧᑦ 
ᐃᓕᓐᓂᐊᕐᕕᐊᓗᖕᒥᑦ ᖁᑦᑎᖕᓂᖅᓴᒧᑦ-ᐃᓕᓐᓂᐊᕐᕆᐊᕐᓂᕐᒧᑦ ᐃᓕᓐᓂᐊᖅᓯᒪᓂᕐᒥ. ᑕᒪᒃᑯᐊ ᐊᔪᐃᓐᓈᕆᔭᕆᐊᓕᑦ, 
ᐊᑐᖅᑕᐅᖁᔭᐅᔪᑦ ᐊᒻᒪᓗ ᐱᓕᕆᑦᑎᐊᕈᑕᐅᔪᓐᓇᓛᑦ ᓇᐃᒡᓕᒋᐊᖅᑕᐅᓯᒪᖕᒪᑕ ᑕᐅᓇᓂ.  
 
ᐊᔪᐃᓐᓈᕆᔭᕆᐊᓕᒃ ᐊᓯᕈᕐᓃᑦ ᐃᓕᓐᓂᐊᕐᕕᐊᓗᖕᒥᑦ ᖁᕙᓯᒡᓂᖅᓴᒧᑦ-ᐃᓕᓐᓂᐊᕐᓂᕐᒧᑦ 
 
ᐃᓕᓐᓂᐊᒃᑲᓐᓂᕐᓂᖅ ᐱᔭᐅᔭᕆᐊᖃᕐᒪᑦ ᐱᒋᐊᖅᑐᖃᓚᐅᖏᓐᓂᖓᓂ ᖁᕝᕙᓯᒡᓂᖅᓴᒥᑦ-ᐃᓕᓐᓂᐊᕐᓂᕐᒧᑦ 
ᐃᓕᓐᓂᐊᖅᓯᒪᓂᕐᒥᑦ 
 
ᑐᓴᓚᐅᕋᑦᑕ ᐅᓄᖅᑐᑦᒎᖅ ᐱᔭᕇᒃᓯᓯᒪᔪᑦ ᐃᓕᓐᓂᐊᑲᓐᓂᕆᐊᖃᓚᐅᕐᒪᑕ ᐱᒋᐊᓚᐅᖏᓐᓂᖏᓐᓂ ᖁᕝᕙᓯᒡᓂᖅᓴᒥᑦ-
ᐃᓕᓐᓂᐊᕐᓂᕐᒥᑦ ᐃᓕᓐᓂᐊᖅᓯᒪᓂᕐᒧᑦ ᐃᓕᓴᔪᑎᓂᑦ ᑕᐃᒪᙵᑦ ᐱᔭᐅᓯᒪᔭᕆᐊᓕᑦ ᐱᓕᕆᐊᖑᖅᑳᕆᐊᓕᒃ 
ᐱᔭᒃᓴᐅᑎᑕᐅᖏᑦᑐᒥᓂᐅᑐᐃᓐᓇᕆᐊᖃᕐᒪᑕ ᐃᓕᓐᓂᐊᕐᕕᐊᓗᖕᒥ ᓄᓇᖏᓐᓂ (ᑐᑭᓕᐅᑎᓗᒍ, ᐆᒪᔪᕋᓛᓕᕆᓂᖅ, 
ᐃᓚᐅᕈᑎᓕᕆᓂᖅ ᐅᕝᕙᓗᓂᑦ ᐊᔪᙱᓛᓂᑦ ᓈᓴᐅᓯᕆᓃᑦ ᐋᓐᓂᐊᓱᖅᑎᐅᓂᕐᒧᑦ ᐅᕝᕙᓗᓂᑦ ᖃᐅᔨᓇᓱᐊᕐᓂᕐᒧᑦ 
ᐃᓕᓐᓂᐊᕈᑎᓂ). ᐃᓕᓐᓂᐊᕐᕕᖕᒥᑦ ᐱᖃᒃᑎᐅᖃᑕᐅᔪᑦ ᓄᓇᓕᕋᓛᓂ ᓇᓗᓇᐃᖅᓯᓚᐅᕐᒪᑕ 
ᒥᑭᓗᐊᒐᔪᖃᑦᑕᓚᐅᕐᒪᑕᒎᖅ ᐱᔭᐅᑎᑦᑎᓇᓱᒋᐊᒃᓴᖅ ᐱᓕᕆᐊᖑᖅᑳᕆᐊᓕᖕᓂᑦ ᐱᔭᐅᓯᒪᔭᕆᐊᓕᖕᓂᑦ ᐅᕝᕙᓗᓂᑦ 
ᐱᑕᖃᕐᓂᖏᒪᑦ ᐱᓕᕆᕕᒃᓴᒥᑦ ᐃᓕᓴᑎᑦᑎᕕᒋᒐᔭᖅᑕᖏᓐᓂᑦ. ᑐᑭᓕᐅᑎᓗᒍ, ᐊᑕᐅᓯᖅ ᐃᓕᓐᓂᐊᕐᕕᒃ 
ᓇᓗᓇᐃᖅᓯᓚᐅᕐᒪᑕ ᖃᐅᔨᓇᓱᐊᕐᓂᕐᒧᑦ ᖃᐅᔨᓇᓱᐊᕕᒃᓴᖃᓚᐅᖏᒪᑕ ᐊᒻᒪᓗ ᐱᓕᕆᕕᒃᓴᖃᕐᓇᑎᒃ ᐃᒡᓗᕈᓯᕐᒥᑦ 
ᐊᔪᕐᓇᖅᓯᔪᑕᐅᓪᓗᓂ ᐱᔭᒃᓴᐅᑎᑦᑎᓂᕐᒧᑦ ᐃᓚᐅᕈᑎᒃᓴᓕᕆᓂᕐᒥᑦ ᐅᕝᕙᓗᓂᑦ ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ 
ᐃᓕᓴᕕᒃᓴᓂᑦ.  
 
ᐱᓕᕆᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᑕᒪᒃᑯᐊᖑᒐᓗᐊᖅᑎᓪᓗᒋᑦ ᑐᙵᕕᐅᔭᕇᒃᑐᑦ ᐃᓕᓴᔪᑎᑦ ᐱᔭᐅᔪᓐᓇᕐᓗᑎᒃ 
(ᑐᑭᓕᐅᑎᓗᒍ, ᐋᓐᓂᐊᓲᖅᑎᐅᓚᐅᖏᓐᓂᕐᒥᖕᓂ ᐅᕝᕙᓗᓂᑦ ᐃᖃᓇᐃᔭᓕᓚᐅᖏᓐᓂᕐᒥᖕᓂ), ᐃᓚᖏᑦ ᐃᓕᓐᓂᐊᖅᑎᑦ 
ᐱᔭᕆᐊᖃᓚᐅᕐᒪᑕ ᐃᓕᓐᓂᐊᓂᕐᒥ ᐃᓕᓐᓂᐊᒃᑲᓐᓂᕐᓗᑎᒃ ᐱᒋᐊᓚᐅᖏᓐᓂᖏᓐᓂ ᑕᒪᒃᑯᓂᖓ ᐃᓕᓐᓂᐊᕈᑎᓂᑦ. 
ᑖᓐᓇ ᐃᓕᓐᓂᐊᒃᑲᓐᓂᕐᓂᖅ ᐃᓚᖃᒃᑲᓐᓂᕈᓐᓇᕐᒪᑦ ᐱᔭᐅᓯᒪᔭᕆᐊᓕᖕᓂᑦ ᐱᓕᕆᔪᓐᓇᕐᓂᕐᓂᑦ ᐊᔪᕈᓐᓃᖅᓴᓂᕐᒧᑦ 
ᐅᕝᕙᓗᓂᑦ ᐊᓯᖏᓐᓂᑦ ᒪᑯᑎᒎᓇᓗᐊᖑᐊᖅ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᓂᕐᒧᑦ ᓯᕗᓂᖓᒍᑦ ᐱᒋᐊᓚᐅᖏᓐᓂᖏᓐᓂ 
ᐃᓕᓴᔭᒃᓴᒥᑦ. ᐱᖃᒃᑎᐅᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᐅᓄᕐᓂᖅᓴᐃᑦ ᐃᓕᓐᓂᐊᖅᑎᑦ ᓯᓚᑦᑐᖅᓴᕐᕕᒡᔪᐊᓕᐊᕈᒪᔪᑦ 
ᐅᕝᕙᓗᓂᑦ ᐊᔪᖏᓐᓂᖅᓴᓂᑦ ᐋᖅᑭᒃᑎᐊᖅᓯᒪᔭᕆᐊᓕᖕᓂᑦ ᓯᓚᒃᑐᖅᓴᕐᕕᖕᒥ ᐃᓕᓴᔪᒪᔪᑦ ᐱᓯᒪᔭᕆᐊᖃᓕᓱᖑᒪᑕ 
ᖁᕝᕙᓯᒡᓂᓴᓂᑦ ᐃᓕᓐᓂᐊᒃᑲᓐᓂᕆᐊᖃᓕᕐᓗᑎᒃ ᐱᒋᐊᓚᐅᖏᓐᓂᖏᓐᓂ.  
 
ᑐᓴᓚᐅᕐᒥᔪᒍᑦᑕᐅᖅ ᐱᔭᕐᓂᖏᑦᑐᐊᓘᓂᖓᓂᑦ ᐃᓚᖏᓐᓄᑦ ᐃᒻᒥᓂᖅᓴᖅᑐᓄᑦ ᐱᔭᕆᐊᒃᓴᖅ  ᑮᓇᐅᔭᑎᒍ 
ᐃᑲᔪᖅᑕᐅᔪᑎᓂᑦ ᐃᓕᓐᓂᐊᒃᑲᓐᓂᕈᑕᐅᓂᐊᖅᑐᓂᑦ ᐱᒋᐊᓚᐅᖏᓐᓂᖏᓐᓂ ᖁᑦᑎᖕᓂᖅᓴᓂᑦ-ᐃᓕᓐᓂᐊᕐᕆᐊᕐᓂᕐᒧᑦ 
ᐃᓕᓴᓂᕐᒥᑦ. 

ᖃᐅᔨᒪᓂᖅ ᐃᖃᓇᐃᔭᑦ ᐱᔭᒃᓴᐅᑎᑕᐅᓂᖏᓐᓂᑦ ᐊᒻᒪᓗ ᖁᕝᕙᓯᒡᓂᖅᓴᒥᑦ-ᐃᓕᓐᓂᐊᒃᑲᓐᓂᕐᒧᑦ ᐃᓕᓐᓂᐊᕈᑎᑦ 
 
ᑐᓴᓚᐅᕋᑦᑕ ᐱᓕᕆᖃᑕᐅᔪᓂᑦ ᖃᐅᔨᒪᖏᓪᓗᐊᓱᖑᒪᑕᒎᖅ ᐃᓄᐃᑦ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑎᑦ 
ᐱᔭᐅᔪᓐᓇᖅᑐᓂᑦ ᐊᑐᐃᓐᓇᐅᑎᑕᐅᔪᓂᑦ ᖁᑦᑎᖕᓂᖅᓴᒧᑦ-ᐃᓕᓐᓂᐊᕐᕆᐊᕐᓂᕐᒧᑦ ᐃᓕᓐᓂᐊᖅᓯᒪᓂᕐᒥ ᐊᒻᒪᓗ 
ᐃᖃᓇᐃᔭᕐᓂᕐᒧᑦ ᐸᕐᓇᖕᒥᑦ ᓯᕗᓂᒃᓴᒧᑦ. ᐱᑕᖃᕆᐊᖃᕐᒪᑦ ᐱᓕᕆᑎᑕᐅᓯᒪᓕᕐᓂᕐᒥᑦ ᐊᔪᕈᓐᓃᖅᓴᑎᑕᐅᓂᕐᒧᑦ ᐊᒻᒪᓗ 
ᐃᖃᓇᐃᔭᕐᓂᕐᒧᑦ ᐱᓕᕆᒋᐊᕐᕕᖃᒃᑎᑕᐅᓗᑎᒃ ᐊᑐᐃᓐᓇᐅᑐᐃᓐᓇᕆᐊᓕᖕᓂᑦ ᑖᒃᑯᓄᖓ ᒪᑯᑎᒎᓇ ᐃᖃᓇᐃᔭᓂᑦ 
ᑕᑯᒃᓴᐅᑎᑦᑎᕕᒃᑯᑦ, ᐃᖃᓇᐃᔭᓂᑦ ᐅᖃᓪᓚᐅᑎᖃᕐᓂᒃᑯᑦ, ᐊᔪᕆᒃᓯᐅᔨᔨ ᐅᖃᓚᐅᔨᔨ ᐸᕐᓇᒍᑎᖓᓂᑦ ᐊᒻᒪᓗ 
ᐊᓯᖏᓐᓂᑦ ᐱᓕᕆᓚᐅᖅᓯᒪᓕᕈᑎᓂᑦ.  
 
ᐃᓚᖏᑦ ᐱᓕᕆᖃᑕᐅᔪᑦ ᐅᖃᓚᐅᕐᒪᑕ ᐃᒪᓐᓇᐅᓂᖓᓂᑦ, ᓄᓇᓕᕋᓛᓂ, ᖃᐅᔨᒪᓂᖅ 
ᐊᔪᐃᓐᓇᕆᔭᕆᐊᑐᓂᖅᓴᐅᖕᒪᑕ ᐱᔾᔪᑎᒋᓪᓗᒍ ᐅᓄᖏᓗᐊᕐᓂᖏᓐᓄᑦ ᖁᑦᑎᖕᓂᖅᓴᓂᑦ-ᐃᓕᓐᓂᐊᕐᕆᐊᕐᕕᒃᓴᐃᑦ ᐊᒻᒪᓗ 
ᐃᖃᓇᐃᔭᖅᑖᕐᕕᒃᓴᐃᑦ. ᐃᓚᖏᓐᓂ ᓄᓇᓕᕋᓛᓂ, ᐊᒃᓲᓂᖅᓴᖅ ᐱᓕᕆᓇᓱᒃᑐᖃᕆᐊᖃᕋᔭᖅᑐᖅ 
ᐱᓕᕆᓚᐅᖅᓯᒪᓕᖅᑎᑦᑎᓇᓱᒡᓗᑎᒃ ᐃᓕᓐᓂᐊᖅᑎᒥᑦ ᐱᔭᐅᔪᓐᓇᑐᐃᓐᓇᕆᐊᓕᖕᓂᑦ ᐃᖃᓇᐃᔭᓂᑦ ᐊᒻᒪᓗ 
ᐃᓕᓐᓂᐊᖅᓯᒪᓂᕐᒥᑦ ᐱᔪᓐᓇᑐᐃᓐᓇᕆᐊᖃᒃᑕᖏᓐᓂᑦ ᓇᒥᑐᐃᓐᓇᖅ ᓄᓇᕗᒻᒥ.  
 
ᓇᒧᖓᖃᑕᕈᓐᓇᕐᓂᖅ 
 
ᐱᖃᒃᑎᐅᖃᑕᐅᔪᑦ ᐅᖃᐅᓚᐅᕐᒪᑕ ᐱᓯᒪᔭᕆᐊᖃᒃᑎᑕᐅᔪᑎᑕᖃᕐᒪᑦ ᐊᐅᓪᓚᕈᓇᕐᓂᐊᖅᐸᑕ ᓄᓇᕗᒻᒥᑦ ᐱᓇᓱᒋᐊᕐᓗᑎᒃ 
ᐊᔪᕈᓐᓃᖅᓴᔪᑎᒥᑦ ᐃᓚᖏᓐᓂ ᐊᔪᕈᓐᓃᖅᑎᑕᐅᒋᐊᕈᑎᓂ, ᓱᕐᓗ ᒪᑯᓂᖓ ᐅᓄᖅᑐᑦ ᖃᐅᔨᓇᓱᐊᕐᓂᑦ ᐊᒻᒪᓗ 
ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ ᐃᓕᓯᒪᔭᕆᐊᖃᕐᓂᕐᒥᑦ, ᐊᐳᖅᑕᕐᕈᑕᐅᓱᖑᒪᑕ ᐃᓚᖏᓐᓄᑦ ᐃᓄᖕᓄᑦ. ᓄᓇᓕᑦ ᓄᓇᕗᒻᒥ 
ᖃᖓᑕᓲᒃᑰᕐᓗᑎᒃ ᑭᓯᐊᓂᐅᖕᒪᑕ ᐊᒻᒪᓗ ᑕᐃᒪᐃᓐᓂᖓᓄᑦ ᐊᔪᕐᓇᑲᓴᖕᒪᑦ ᐊᐅᓪᓚᖃᑦᑕᕋᓱᒋᐊᒃᓴᖅ ᓄᓇᕗᓕᒫᒥ 
ᐅᕝᕙᓗᓂᑦ ᑕᐅᓄᖓ ᐅᖅᑯᕐᒨᕋᓱᒡᓗᓂ. ᐱᓇᓱᒍᒪᔪᖃᒃᐸᑦ ᓯᓚᑦᑐᖅᓴᕐᕕᖕᒥᑦ ᐅᕝᕙᓗᓂᑦ ᓯᓚᒃᑐᖅᓴᕐᕕᒡᔪᐊᒥᑦ 
ᐃᓕᓴᒋᐊᕈᒪᔪᖃᕐᓗᓂ ᐃᒪᓇᐅᔭᕆᐊᖃᑐᐃᓐᓇᕆᐊᖃᒪᑦ ᐊᐅᓪᓚᕆᐊᖃᑐᐃᓐᓇᕆᐊᖃᕐᒪᑦ ᐊᖏᕋᒥᓂᑦ ᓄᓇᓕᖕᒥᓂᑦ 
ᐃᓚᒥᓂᓪᓗ.  
 
ᐃᒪᓇᐃᓘᖁᔨᔪᑕᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᑦᑎᐊᕈᑕᐅᔪᓐᓇᓛᖅ ᐊᓯᕈᕐᓂᕐᒥ ᐃᓕᓐᓂᐊᕐᕕᐊᓗᖕᒥᑦ 
ᖁᑦᑎᖕᓂᖅᓴᒧᑦ-ᐃᓕᓐᓂᐊᕐᕆᐊᕐᓗᓂ 
 
ᖃᐅᔨᒪᓕᕐᓂᖅ ᐃᖃᓇᐃᔭᓂᑦ ᑕᑯᒃᓴᐅᑎᑦᑎᕕᒃᑯᑦ ᐊᒻᒪᓗ ᐃᖃᓇᐃᔭᓂᑦ ᐅᖃᓚᐅᑎᖃᕐᓂᒃᑯᑦ 
 
ᐱᔭᐅᑎᑦᑎᓂᖅ ᐃᖃᓇᐃᔭᓂᑦ ᑕᑯᒃᓴᐅᑎᑦᑎᓂᒥᑦ ᐊᒻᒪᓗ ᐃᖃᓇᔭᓂᑦ ᐅᖃᓚᐅᑎᖃᕐᓂᕐᒥᑦ ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᖅᑎᓄᑦ ᐃᑲᔪᕐᒪᑦ ᖃᐅᔨᒪᓕᖅᑎᑦᑎᓪᓗᓂ ᐃᓕᓐᓂᐊᖅᑎᓂᑦ ᓯᕗᓂᒃᓴᒥᑦ ᐱᓕᕆᒋᐊᕐᕕᒃᓴᐅᒐᔭᖅᑐᓂᑦ. 
ᐱᑕᖃᕆᐊᖃᕐᒪᑦ ᐃᓄᖕᓂᑦ ᖃᐅᔨᒪᑎᑦᑎᓇᓱᐊᕐᓗᓂ ᖃᓄᐃᑦᑐᓂᑦ ᐃᖃᓇᐃᔭᓂᑦ ᐱᑕᖃᕐᒪᖔᑦ ᓄᓇᓕᖕᓂ 
ᐱᖃᓯᐅᑎᓗᒋᑦ ᐃᓕᓐᓂᐊᖅᓯᒪᓂᕐᒧᑦ ᐊᑐᕋᒃᓴᓕᐊᖑᓯᒪᔪᓂᑦ ᐱᔪᓐᓇᖅᓯᔪᑕᐅᒐᔭᕐᓗᑎᒃ ᑕᒪᒃᑯᓂᖓ ᐃᖃᓇᐃᔭᓂᑦ. 
ᐃᖃᓇᐃᔭᓂᑦ ᑕᒃᑯᒃᓴᐅᑎᑦᑎᕕᑦ, ᐃᖃᓇᐃᔭᓂᑦ ᐅᖃᓪᓚᐅᑎᖃᕐᓂᑦ, ᐊᒻᒪᓗ ᐊᔪᕆᒃᓯᐅᔨᔨᐅᓂᕐᒥ ᐅᖃᓚᐅᔨᔩᑦ 
ᐃᑲᔪᕈᑎᖏᑦ ᐃᓕᓐᓂᐊᕕᐊᓗᖕᒦᑦᑐᖃᒃᑎᓪᓗᒍ ᐃᓚᒋᔭᐅᖕᒪᑕ ᐱᓕᕆᔪᑕᐅᓱᓄᑦ ᖃᐅᔨᒪᓂᖅᓴᐅᓕᖅᑎᑦᑎᔪᑎᒋᔭᐅᓗᑎᒃ 
ᐊᒻᒪᓗ ᐸᕐᓇᒍᑕᐅᓗᑎᒃ ᖁᑦᑎᖕᓂᖅᓴᒧᑦ-ᐃᓕᓐᓂᐊᕐᕆᐊᕐᓂᕐᒧᑦ ᐃᓕᓐᓂᐊᖅᓯᒪᓂᕐᒥᑦ ᐃᓄᖕᓂᑦ ᒪᒃᑯᑦᑐᕆᔭᐅᔪᓂᑦ.  
 
ᐊᐃᕙᔪᑎᖃᒃᑐᖃᓚᐅᕐᒪᑦ ᐱᓕᕆᑦᑎᐊᕈᑕᐅᔪᓐᓇᓛᓂᑦ ᖃᐅᔨᒪᓕᖅᑎᑦᑎᔪᑕᐅᒐᔭᖅᑐᓂᑦ ᐃᓕᓐᓂᐊᖅᑎᓂᑦ ᒪᑯᓂᖓ 
ᒐᕙᒪᒃᑯᓐᓂ ᐃᖃᓇᐃᔮᓂᑦ ᐊᒻᒪᓗ ᐊᑐᕋᒃᓱᓕᐊᖑᓯᒪᔪᓂᑦ ᐱᔪᓐᓇᖁᓪᓗᒋᑦ ᒐᕙᒪᒃᑯᓐᓂ ᐃᖃᓇᐃᔮᓂᑦ. ᑕᒪᒃᑯᐊ 
ᐃᖃᓇᐃᔭᓂᑦ ᑕᑯᒃᓴᐅᑎᑦᑎᕕᑦ ᐅᖃᓚᐅᑎᐅᓚᕿᓚᐅᕐᒪᑕ ᐱᖃᒃᑎᐅᖃᑕᐅᔪᓂᑦ 

ᐱᓕᕆᑦᑎᐊᕈᑕᐅᔪᓐᓇᓛᖑᑎᑕᐅᓪᓗᑎᒃ, ᐊᓯᖏᑦ ᐋᖅᑭᒃᓱᐃᖃᑕᐅᓚᐅᖅᑐᑦ ᐃᖃᓇᐃᔭᓂᑦ ᑕᑯᒃᓴᐅᑎᑦᑎᕕᖕᓂᑦ 
ᖃᐅᔨᒪᖁᔨᓚᐅᖅᐸᑦ ᐃᓕᓐᓂᐊᖅᑎᓂᑦ ᓯᕐᓚᕈᓗᒃ ᖃᐅᔨᑎᑕᐅᒐᓛᑐᐃᓐᓇᖃᑦᑕᕐᒪᑕ ᐃᖃᓇᐃᔭᓂᑦ 
ᐃᓱᒪᔪᑎᒋᓕᕐᓗᓂᒋᑦ ᖃᓄᑎᒋ ᐊᑐᕐᓂᖃᒃᑎᒋᓚᐅᕐᒪᖔᑕ ᑕᑯᒃᓴᐅᑎᑦᑎᕖᑦ ᖃᐅᔨᒪᓕᖅᑎᑦᑎᔪᑕᐅᓇᓱᐊᕐᓂᖏᑦ ᐊᒻᒪᓗ 
ᐱᔪᒪᓕᖅᑎᑦᑎᓂᖏᑦ ᐃᓕᓐᓂᐊᖅᑎᓂᑦ. ᐊᓯᖏᑦ ᐃᓱᒪᒋᔭᐅᔪᑦ ᐱᓕᕆᑦᑎᐊᕈᑕᐅᔪᓐᓇᕋᓱᒋᔭᐅᓪᓗᑎᒃ 
ᑕᒪᐅᖓᖅᑎᑦᑎᓗᑎᒃ ᓄᓇᓕᖕᓂᒥᐅᑕᕐᓂᑦ (ᐱᖃᓯᐅᑎᓗᒋᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᑦ) ᐃᓕᓐᓂᐊᕐᕕᓕᐊᖅᑎᓪᓗᒋᑦ 
ᐅᖃᓪᓚᐅᑎᖃᖁᓪᓗᒋᑦ ᓇᓗᓇᐃᔭᑦᑎᐊᕐᓂᖅᓴᕆᓗᒋᑦ ᐃᖃᓇᐃᔮᕆᔭᖏᑦ, ᐊᑐᕋᒃᓱᓕᐊᖑᓯᒪᔪᑦ ᐃᖃᓇᐃᔭᕐᓂᕐᒧᑦ, 
ᐊᒻᒪᓗ ᓵᓚᒋᓗᒋᑦ ᐊᐳᖅᑕᒍᑎᒋᓇᖅᑐᑦ. ᐃᓚᖏᑦ ᐱᖃᒃᑎᐅᖃᑕᐅᔪᑦ ᑐᑭᓯᓇᖅᓯᑎᑦᑎᒋᐊᕋᓱᓚᐅᕐᒪᑕ ᐱᓕᕆᔪᑕᐅᔪᑦ 
ᖃᐅᔨᒪᓕᖅᑎᑦᑎᔪᑕᐅᓇᓱᐊᕐᓗᑎᒃ ᒐᕙᒪᒃᑯᓐᓂ ᐃᖃᓇᐃᔭᓂᑦ ᐱᓕᕆᐊᖃᕋᓱᑑᐃᓐᓇᕆᐊᖃᖏᒻᒪᑦ ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᕐᑎᓂᑦ; ᖃᐅᔨᑎᑦᑎᓂᖅ ᐃᓕᓐᓂᐊᖅᑎᓂᑦ ᐃᖃᓇᐃᔭᓄᑦ ᑐᓴᐅᒪᔪᑎᒃᓴᓂᑦ ᐊᑯᓂ−ᑕᐅᕗᖓᑐᖃᒃ 
ᐊᒃᑐᐄᓂᖃᕈᓐᓇᕐᒪᑦ ᐱᔪᒪᓕᖅᑎᑦᑎᓂᕐᒥᑦ ᒐᕙᒪᒃᑯᓐᓂ ᐃᖃᓇᐃᔭᕐᓂᕐᒥᑦ ᐃᓄᖕᓂᑦ.  
 
ᐱᔪᓐᓇᕈᑎᑖᕐᓂᑦ ᐃᓕᓐᓂᐊᕐᕕᐊᓗᖕᒥ ᐊᑐᕈᓐᓇᖅᓯᔪᑎᒋᓗᒍ ᐊᓯᐊᓅᕐᓂᕐᒥᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᕐᒥᑦ 
 
ᑲᔪᖏᖅᓴᐃᔪᑎᒋᓗᒍ ᐊᓯᐊᓅᕐᓂᖅ ᐃᓕᓐᓂᐊᕐᕕᐊᓗᖕᒥᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᕐᒧᑦ ᐃᓕᓴᓂᕐᒥ, ᐃᓚᖏᑦ 
ᐱᓕᕆᖃᑕᐅᔪᑦ ᐱᔭᐅᔪᓐᓇᖅᑎᑦᑎᖁᔨᓕᓚᐊᕐᒪᑕ ᐃᖃᓇᐃᔭᓚᐅᖅᓯᒪᓕᕐᓂᑦᒥᑦ ᐃᓕᓐᓂᐊᕐᕕᐊᓗᖕᒦᑎᓪᓗᒋᑦ 
ᐱᔪᓐᓇᕈᑎᑖᖁᓪᓗᒋᑦ ᐅᕝᕙᓗᓂᑦ ᐃᑲᕐᕋᒃᑖᕈᑕᐅᖁᓪᓗᒋᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᕐᒧᑦ ᐃᓕᓐᓂᐊᕈᑎᓂᑦ, ᓱᕐᓗ 
ᐱᓕᕆᓚᐅᖅᓯᒪᓕᕈᑎᒋᔭᐅᓗᓂ ᐃᖃᓇᐃᔮᒥᑦ ᓴᓇᕕᖕᒥ ᐃᓕᓐᓂᐊᕐᓂᕐᒧᑦ ᐊᑐᖅᑕᐅᔪᓐᓇᕋᔭᖅᑐᓂᑦ 
ᐃᖃᓇᐃᔭᖅᓯᓐᓈᖅᑐᒧᑦ ᐃᓕᓐᓂᐊᕈᑎᓂ. ᐃᓕᓐᓂᐊᖅᑎᑦ ᑕᐃᒃᑯᐊ ᖃᑦᓯᑲᓪᓚᖕᓂᑦ ᐃᖃᕋᓕᐅᖅᓯᒪᓕᕇᒃᑐᑦ 
ᐃᖃᓇᐃᔭᖅᓯᒪᓕᕐᓗᑎᒃ, ᐱᔪᓐᓇᕈᑎᑖᖅᓯᒪᔪᑦ, ᐱᓇᓱᒍᒪᓂᖅᓴᐅᑐᐃᓐᓇᕆᐊᖃᕐᒪᑕ ᑕᐃᒪᓐᓇᐃᑐᓂᑦ ᐃᓕᓐᓂᐊᕐᓗᑎᒃ 
ᐱᕕᒃᓴᖃᓕᕈᑎᓂᑦ ᑭᖑᓂᖓᒍᑦ ᐃᓕᓐᓂᐊᕐᕕᐊᓗᖕᒦᓚᐅᖅᑎᓪᓗᒋᑦ.  
 
ᓄᓇᕗᑦ ᓯᕗᓂᒃᓴᕗᑦ ᐱᔭᕐᓂᖅᓯᑎᑦᑎᓱᖑᒪᑦ ᐊᓯᐊᓅᕐᓂᕐᒥᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᕐᒧᑦ  
 
ᑐᓴᓚᐅᕋᑦᑕ ᐊᔪᖏᑦᑐᐊᓘᓂᕋᐃᑎᓪᓗᒋᑦ ᐱᖃᒃᑎᐅᖃᑕᐅᔪᑦ ᐊᑑᑎᖃᑦᑎᐊᖅᑐᐊᓗᓂᖏᓐᓂᑦ ᓄᓇᕗᑦ ᓯᕗᓂᒃᓴᕗᑦ 
(ᓄᓇᕗᑦ ᓯᕗᓂᒃᓴᕗᑦ NS, ᐊᑐᕚᒥᑦᑐᖅ, ᐋᓐᑎᐅᕆᔪᒥ) ᐃᑲᔪᓱᖑᒪᑦ ᐃᓕᓐᓂᐊᖅᑎᓂᑦ ᐅᐸᓗᖓᐃᔭᖅᑎᓪᓗᒋᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᕐᒥᑦ ᐃᓕᓯᒪᓂᕐᒥᑦ ᐅᕝᕙᓗᓂᑦ ᐊᓯᐊᓅᖅᑎᓪᓗᒋᑦ ᓴᓇᔨᐅᓂᕐᒧᑦ ᐊᑐᐃᓐᓇᐅᑯᖕᒧᑦ. 
ᓄᓇᕗᑦ ᓯᕗᓂᒃᓴᕗᑦ NS ᐱᔭᐅᑎᑦᑎᓱᖑᒪᑦ ᐃᓕᖅᑯᓯᕐᒥᑦ ᐊᒻᒪᓗ ᐃᓕᓐᓂᐊᕐᓂᕐᒥ ᐃᓕᓐᓂᐊᖅᓯᒪᓕᕐᓗᑎᒃ ᐃᓄᐃᑦ 
ᒪᒃᑯᒃᑐᑦ. ᐱᓕᕆᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᓄᓇᕗᑦ ᓯᕗᓂᒃᓴᕗᑦ NS ᐃᑲᔪᓱᖑᒪᑦ ᐃᓄᖕᓂᑦ ᒪᒃᑯᒃᑐᓂᑦ 
ᑭᓇᐅᓂᕐᒥᖕᓂᑦ ᐃᒃᐱᒍᓱᒍᓐᓇᖅᓯᓗᑎᒃ, ᐅᐊᑦᑎᐊᕈᕐᓂᓴᓂᑦ ᐊᒻᒪᓗ ᓇᖕᒥᓂᖅᓱᕈᓐᓇᖅᓯᓗᑎᒃ. 
ᐱᓕᕆᓚᐅᖅᓯᒪᓕᕈᑕᐅᔪᑦ ᓄᓇᕗᑦ ᓯᕗᓂᒃᓴᕗᒥ NS ᐱᕕᖃᓕᖅᑎᑦᑎᓱᖑᒪᑦ ᐃᓄᖕᓂᑦ ᖃᐅᔨᒪᖃᑦᑕᐅᑎᓕᕐᓗᑎᒃ 
ᐊᒻᒪᓗ ᐃᓕᓪᓗᑎᒃ ᓇᔪᒐᖃᕆᐊᒃᓴᖅ ᓄᓇᓕᕐᔪᐊᓂᑦ (ᑐᑭᓕᐅᑎᓗᒍ ᐋᑐᕚᒥ). ᑕᐃᒃᑯᐊ ᓄᓇᕗᑦ ᓯᕗᓂᒃᓴᕗᒦᓯᒪᔪᑦ 
NS ᓇᓗᓇᐃᖅᓯᓚᐅᕐᒪᑕ ᑕᒪᓐᓇ ᐃᑲᔪᖅᓯᒪᓂᕋᒃᑕᐅᓪᓗᓂ ᑲᔪᓯᑦᑎᐊᕈᑕᐅᓪᓗᓂ ᓯᓚᑦᑐᖅᓴᕐᕕᖕᔪᐊᒥ ᐊᒻᒪᓗ 
ᐊᓯᖏᓐᓂᑦ ᐱᓕᕆᐊᕆᓯᒪᓕᖅᑕᖏᓐᓂ ᐃᓅᓯᕐᒥᖕᓂ, ᓱᕐᓗ ᒪᑯᓇᓂ ᐃᖃᓇᐃᔭᕐᓂᕐᒥ ᐊᒻᒪᓗ ᐱᓕᕆᖃᑕᐅᓂᕐᒥᑦ 
ᐃᓄᐃᑦ ᐃᓕᖅᑯᓯᖏᓐᓂ ᐱᓕᕆᐊᖃᒃᑎᓪᓗᒋᑦ. 

ᐅᖃᓪᓚᐅᑎᖃᒃᑎᒪᓂᖏᑦ 8: ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᕐᒥ ᐃᓕᓴᔪᑎ 
 
ᓄᓇᕗᑦ ᓯᓚᑦᑐᖅᓴᕐᕕᒃ ᐊᑐᖅᑕᐅᓪᓗᐊᑕᓱᖑᒪᑦ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᕐᒧᑦ ᐃᓕᓴᕕᐅᓪᓗᓂ ᓄᓇᕗᒻᒥ ᐊᒻᒪᓗ 
ᐊᔪᕈᓐᓃᖅᓴᕕᐅᓲᖑᓪᓗᑎᒃ ᐊᑐᓂ ᓄᓇᕗᑉ 25 ᓄᓇᓕᖏᓐᓂᑦ. ᓯᓚᑦᑐᖅᓴᕐᕕᒃ ᐱᔭᐅᑎᑦᑎᓱᖑᒪᑦ ᐊᔾᔨᒌᖏᑦᑐᓂᑦ 
ᐃᓕᓴᔪᑎᓂᑦ ᐃᓚᒋᔭᐅᓪᓗᑎᒃ ᓄᓇᕗᑦ ᐃᓕᓴᐃᔨᑦ ᐃᓕᓐᓂᐊᕐᓂᕐᒧᑦ ᐃᓕᓴᔪᑎᑦ (NTEP), ᐋᓐᓂᐊᓯᐅᖅᑎᐅᓂᕐᒧᑦ, 
ᐃᖃᓇᐃᔭᖅᓯᓐᓈᕐᓂᐊᕐᓗᓂ ᐊᔪᕈᓐᓃᖅᓴᓂᖅ, ᐃᖃᓇᐃᔭᖅᓯᓐᓈᕐᓗᓂ ᐊᔪᕈᓐᓃᖅᓴᓂᖅ, ᐃᓄᐃᑦ ᐅᖃᓚᒍᓯᖏᓐᓂ 
ᐊᒻᒪᓗ ᐃᓕᖅᑯᓯᖏᓐᓂ, ᐊᓯᖏᓪᓘᒐᓗᐊᕐᒥᑎᓪᓗᒋᑦ ᐃᓕᓴᔭᒃᓴᐃᑦ. ᐃᓕᓴᔭᒃᓴᑦ ᐱᔭᒃᓴᐅᑎᑕᐅᔪᑦ ᐊᑐᓂ ᓄᓇᓕᖕᓂ 
ᐊᔾᔨᒌᓱᖑᖏᒪᑕ ᐊᕐᕌᒍᒥᑦ−ᐊᕐᕌᒍᒧᑦ ᑐᙵᕕᒋᓪᓗᒋᑦ ᓄᓇᓕᖕᓂᑦ ᐱᔭᐅᔭᕆᐊᓖᑦ, ᐃᓕᓴᑎᑦᑎᕖᑦ ᐊᒻᒪᓗ ᐊᓯᖏᑦ 
ᐊᑐᖅᑕᐅᔭᕆᐊᓖᑦ.  
 
ᐃᓕᓐᓂᐊᖅᑎᑦ ᐱᓇᓱᒍᒪᓱᖑᒥᒪᑕ ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᕐᒥᑦ ᐊᔪᕈᓐᓃᖅᓴᓂᕐᒥᑦ ᐱᕕᒃᓴᖃᕈᒪᓪᓗᑎᒃ 
ᓯᓚᒃᑐᖅᓴᕐᕕᖕᒥ ᐊᒻᒪᓗ ᓯᓚᑦᑐᖅᓴᕐᕕᒡᔪᐊᒥ ᓯᓚᑖᓂᑦᑐᓂ ᓄᓇᕗᑉ. 
 
ᐊᔪᐃᓐᓈᕆᔭᕆᐊᓕᑦ ᓇᓗᓇᐃᖅᑕᐅᔪᑦ ᐱᓕᕆᖃᑕᐅᔪᓂᑦ ᑐᕌᖓᔪᑦ ᐱᔪᓐᓇᖅᓯᓂᕐᒧᑦ ᐊᒻᒪᓗ ᐱᔭᕇᒃᓯᓂᕐᒧᑦ 
ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᕐᒥᑦ ᐃᓕᓯᒪᓂᕐᒥᑦ ᐃᓄᖕᓄᑦ ᓄᓇᕗᒻᒥᑦᑐᓄᑦ ᓇᐃᓈᖅᓯᔪᑏᑦ ᑕᐅᓇᓂ ᐊᑖᓂᑉᐳᑦ. 
ᑭᖑᓂᖓᓃᑦᖢᑎᒃ ᐊᑐᖅᑕᐅᖁᔭᐅᔪᑦ ᐅᕝᕙᓗᓂᑦ ᐱᓕᕆᑦᑎᐊᕈᑕᐅᔪᓐᓇᓛᑦ ᐱᐅᓂᖅᓴᐅᓕᖅᑎᑦᑎᔪᑕᐅᓗᑎᒃ 
ᐱᔭᐅᔪᓐᓇᖅᑐᓂᑦ ᐊᒻᒪᓗ ᐱᔭᕇᒃᑕᐅᔪᓐᓇᖅᑐᓂᑦ ᖁᑦᑎᖕᓂᖅᓴᓂᑦ−ᐃᓕᓐᓂᐊᕐᓂᕐᒧᑦ ᐅᖃᖃᑎᒋᒍᑕᐅᓪᓗᑎᒃ 
ᐱᓕᕆᖃᑕᐅᔪᓂᑦ.  
 
ᐊᔪᐅᓐᓈᕆᔭᕆᐊᓕᑦ ᖁᕝᕙᓯᒡᓂᖅᒥ−ᐃᓕᓐᓂᐊᒃᑲᓐᓂᕐᓂᕐᒥ ᐃᓕᓯᒪᓂᕐᒥᑦ 
 
ᐃᒡᓗᖃᒃᑎᑦᑎᔪᑎᑦ  
 
ᐱᓕᕆᖃᑕᐅᔪᑦ ᐅᖃᐅᓚᐅᕐᒪᑕ ᐊᒥᒐᓗᐊᕐᓂᕋᐃᓪᓗᑎᒃ ᐱᔭᐅᔪᓐᓇᖅᑐᓂᑦ ᐃᒡᓗᖃᒃᑎᑦᑎᔪᑎᓂᑦ ᓄᓇᓕᖕᓂ ᐊᒻᒪᓗ 
ᐅᖃᒃᖢᑎᒃ ᑕᒪᓐᓇ ᐊᔪᐃᓈᖑᔭᕆᐊᖃᓕᓱᖑᒪᑦ ᐃᓕᓐᓂᐊᖅᑎᓄᑦ ᐃᓕᓐᓂᐊᕆᐊᖅᑐᓄᑦ ᐊᔪᕈᓐᓃᖅᓴᔪᒪᔪᓄᑦ ᐊᓯᐊᓂ 
ᐊᖏᕋᖃᕐᕕᖏᑕ ᓄᓇᓕᖏᓐᓂᑦ. ᐃᓚᒋᒃᑲᓐᓂᕐᓗᓂᐅᒃ, ᐊᒥᒐᖅᓯᓂᖅ ᐃᒡᓗᖃᒃᑎᑦᑎᔪᑎᓂᑦ ᓴᕿᑎᑦᑎᖕᒪᑦ 
ᐃᓕᓐᓂᐊᕆᐊᑦᑎᐊᖃᑦᑕᕈᓐᓃᕐᓂᕐᒥᑦ ᐊᒻᒪᓗ ᐃᖃᓇᐃᔭᓕᖅᑎᑦᑎᓂᕐᒥᑦ ᕿᓚᒻᒥᐅᓗᑎᒃ ᐃᓕᓴᐃᔨᐅᑲᐃᓐᓇᕐᓂᐊᖅᑐᓂᑦ.  
 
ᐃᓕᓐᓂᐊᖅᑎᓂᑦ  ᐃᒡᓗᖃᒃᑎᑦᑎᓂᖅ ᑕᑯᔭᐅᓚᐅᕐᒪᑦ ᐱᓗᐊᙳᐊᖅᑐᒥᑦ ᐃᑲᔪᕐᓂᖃᑦᑎᐊᖅᑐᐊᓘᓂᖓᓂᑦ 
ᑲᔪᖏᓕᖅᑎᑦᑎᓪᓗᓂ ᖁᑦᑎᖕᓂᖅᓴᒥ−ᐃᓕᓐᓂᐊᕐᓂᕐᒥᑦ ᐃᓕᓴᓂᕐᒥ ᐅᐸᑦᑎᐊᖃᑦᑕᕐᓂᕐᒧᑦ. ᑕᐃᒪᐃᒃᑲᓗᐊᖅᑎᓪᓗᒍ, 
ᐱᓕᕆᖃᑕᐅᔪᑦ ᐅᖃᓚᐅᕐᒥᖕᒪᑕ ᐃᓚᖏᓐᓂ ᐊᑐᖅᑕᐅᔪᓂ, ᐃᓕᓐᓂᐊᖅᑎᑦ ᐊᓯᐊᓄᑦ ᓅᑎᑦᑎᔭᕆᐊᖃᓱᖑᒪᑕ 
ᕿᑐᙵᒥᖕᓂᑦ ᐃᓚᒥᖕᓂᓪᓗ ᓄᓇᓕᖕᓄᑦ ᐊᔪᕈᓐᓃᖅᓴᕕᒋᔪᖅᑐᖅᑕᒥᖕᓄᑦ. ᑕᐃᒪᐃᒻᒪᑦ, ᐱᔭᐅᑎᑦᑎᓂᕐ 
ᐃᒡᓗᖃᒃᑎᑦᑎᔪᑎᓄᑦ ᐃᑲᔪᕈᑎᓂᑦ (ᐊᒻᒪᓗ ᐊᑐᐃᓐᓇᐅᔪᖃᒃᑎᓪᓗᒍ ᐃᒡᓗᖃᒃᑎᑦᑎᔪᑎᓂᑦ ᓄᓇᓕᖕᓂ) 
ᐅᖃᐅᑕᐅᓚᐅᕆᕗᖅ ᐱᑕᖃᕆᐊᖃᕐᓂᕋᒃᑕᐅᓪᓗᓂ.  
 
ᐸᐃᕆᕕᖃᕐᓂᖅ 
 
ᑐᓴᓚᐅᕋᑦᑕ ᐸᐃᕆᕕᒃᓴᓂᑦ ᐃᓂᖃᙱᓗᐊᖅᑎᓪᓗᒋᑦ ᐅᓄᖅᑐᑦ ᓄᓇᓕᑦ ᐃᓚᖏᑦ ᐃᓕᓐᓂᐊᖅᑎᑦ ᕿᑐᙵᓖᑦ 
ᐊᓯᕈᐃᔭᕆᐊᖅᑲᓕᓚᐅᕐᒪᑕ ᐃᓕᓐᓂᐊᕐᓂᕐᒥᖕᓂᑦ ᐸᖅᑭᒃᓯᖔᕆᐊᖃᓕᕐᓗᑎᒃ ᕿᑐᙵᒥᖕᓂᑦ. ᕿᑐᙵᖃᒃᑎᑦ 
ᐅᖃᓚᖃᑎᒋᔭᕗᑦ ᕿᓂᕆᐊᖃᖃᑦᑕᖅᑐᒥᓂᐅᓂᕋᓚᐅᕐᒪᑕ ᓇᖕᒥᓂᖅ ᐸᐃᕆᔨᒋᓂᐊᖅᑕᒥᖕᓂᑦ ᐅᕝᕙᓗᓂᑦ 
ᑕᑎᖃᓕᕐᓗᑎᒃ ᐃᓚᒥᖕᓂᑦ ᐃᓕᓐᓂᐊᕆᐊᖃᑦᑕᕈᒪᒍᑎᒃ ᐃᓕᓴᔭᒥᖕᓂᑦ.  

ᐊᔪᕆᓐᓃᖅᓴᓃᑦ ᐱᔭᐅᔭᕆᐊᓖᑦ 
 
ᐱᓕᕆᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᐱᑕᖃᕆᐊᖃᕐᓂᖓᓂᑦ ᐃᓚᒃᑲᓐᓂᖓᓂᑦ ᐃᖃᓇᐃᔭᓚᐅᖏᓐᓂᕐᒥ ᐊᒻᒪᓗ 
ᐃᖃᓇᐃᔭᕐᓂᑦ ᐃᓕᓐᓂᐊᕈᑎᓂᑦ ᓄᓇᓕᖕᓂ ᑭᕙᓪᓕᐅᑉ ᐊᕕᒃᑐᖅᓯᒪᓂᖓᓂ. ᕼᒪᓚᒃᑯᑦ ᓇᓗᓇᐃᖅᓯᓚᐅᕐᒪᑕ 
ᐱᑕᖃᕆᐊᖃᓪᓚᕆᒡᓂᖓᓂᑦ ᓱᓪᓗᓕᓕᕆᔨᓂᑦ, ᕿᔪᓕᕆᔨᓂᑦ ᐊᒻᒪᓗ ᐊᐅᓚᐅᓯᕆᔨᓂᑦ ᐊᒻᒪᓗ ᑕᒪᒃᑯᐊ 
ᐊᑐᖅᑕᐅᕙᒃᑐᑦ ᐊᔪᕈᓐᓃᖅᓴᑎᑦᑎᔪᑎᑦ ᐱᔭᒃᓴᐅᑎᑦᑎᔪᑎᑦ ᐱᔭᐅᑎᑦᑎᑕᐅᓱᑦ ᓄᓇᓕᓕᕆᔨᒃᑯᓐᓂ ᐊᔪᕈᓐᓃᖅᓴᓂᑦ 
ᐃᖃᓇᐃᔭᕐᕕᖁᑎᓂ ᐃᓕᓐᓂᐊᕈᑎᑦ ᐱᖃᓯᐅᔾᔨᓯᒪᖏᒪᑕ ᑕᒪᒃᑯᓂᖓ ᑕᐃᒪᓐᓇᐃᑐᓂᑦ ᐃᖃᓇᐃᔭᓂᑦ. 
ᐱᖃᓯᐅᑎᓪᓗᒍ, ᐱᖃᒃᑎᐅᖃᑕᐅᔪᑦ ᕼᒪᓚᒃᑯᓐᓂ ᐅᖃᐅᑎᖃᓗᐊᙳᐊᓚᐅᕐᒥᖕᒪᑕ ᐊᔪᐃᓐᓈᕆᔭᕆᐊᖃᓕᓲᖑᓂᖓᓂᑦ 
ᓇᓂᓯᓇᓱᐊᕐᓗᓂ ᐊᔪᖏᔪᑎᓕᖕᓂᑦ ᐃᖃᓇᐃᔭᖅᓯᓐᓈᑐᖁᑎᖃᕋᔭᖅᑐᓂᑦ ᓄᓇᓕᖕᓂ ᐊᒻᒪᓗ ᑕᐃᒪᐃᒪᑦ 
ᓇᓪᓕᐊᖕᓂᖔᓕᖅᑎᑦᑎᕙᒡᓗᓂ ᐱᓕᕆᔭᕆᖃᑦᑕᕆᐊᖃᕐᓗᑎᒃ ᐃᖃᓇᐃᔮᖃᕐᓂᕐᒥᑦ ᐊᔪᕈᓐᓃᖅᓴᑎᑦᑎᓂᖅ 
ᐱᔭᐅᔭᕆᐊᖃᑐᐃᓐᓇᕆᐊᖃᐳᑦ ᐃᓚᖏᓐᓂᑦ ᓄᓇᓕᖕᓂᑦ. 
 
ᑐᓴᓚᐅᕋᑦᑕ ᐃᒪᓐᓇᐅᓯᒪᔪᓂᑦ ᐱᓕᕆᖃᑕᐅᔪᑦ ᑐᑭᓯᓇᓱᒋᓪᓗᑎᒃ ᐱᔭᒃᓴᕆᒐᔭᙳᐊᖏᑕᖏᓐᓂᑦ  
ᐱᑎᑕᐅᖔᖅᓯᒪᓱᕆᓪᓗᒋᑦ ᐊᔪᕈᓐᓃᖅᓴᓂᕐᒥᑦ ᐱᔭᒃᓴᐅᑎᑦᑎᔪᖃᒃᖢᓂ ᓄᓇᓕᖕᓂᑦ ᐊᒻᒪᓗ ᐃᖃᓇᐃᔮᓂᑦ 
ᐱᔭᒃᓴᐅᑎᑕᐅᔪᓂᑦ ᓄᓇᓕᖕᓂ. ᑐᑭᓯᔭᐅᑎᓪᓗᒍ, ᐅᖃᐅᑕᐅᓚᕐᒪᑦ ᐱᑕᖃᕆᐊᖃᕐᓂᕋᒃᑕᐅᓪᓗᓂ ᐊᔪᕈᓐᓃᖅᓴᑎᑦᑎᓂᕐᒥᑦ 
ᓇᖕᒥᓂᕐᒨᖓᔪᓂᑦ/ᓄᓇᓕᑦ ᐃᑲᔪᖅᑕᐅᓗᑎᒃ ᐃᖃᓇᐃᔭᖅᑎᑦ ᐃᒡᓗᓕᒑᕐᔪᖕᒥ ᐊᕐᕕᐊᓂᓗ ᐃᑲᔪᖅᑕᐅᖁᓗᒋᑦ ᐃᓄᐃᑦ 
ᐃᖃᓇᐃᔭᖅᑎᑦ ᑕᐃᒃᑯᐊ ᐃᖃᓇᐃᔭᖅᑐᑦ ᓇᖕᒥᓂᖅ ᐱᓯᒪᒃᓯᖅᖢᑎᒃ ᓄᓇᒥᑦ ᐊᔪᕈᓐᓃᖅᓴᓪᓗᑎᒃ ᐱᓕᕆᔪᓇᕐᓂᕐᒥᖕᓂᑦ.  
 
ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᑦᑎᐊᕈᑕᐅᔪᓐᓇᓛᑦ ᖁᑦᑎᒡᓂᖅᓴᒥᑦ−ᐃᓕᓐᓂᐊᕐᓂᕐᒥ 
ᐃᓕᓴᓂᖅ 
 
ᖃᐅᔨᒪᓕᖅᑎᑦᑎᓂᖅ ᐃᓕᓐᓂᐊᖅᓯᒪᓕᕐᓂᕐᒥᑦ ᐊᒻᒪᓗ ᐃᖃᓇᐃᔭᒥ ᐱᔭᒃᓴᐅᔪᓂᑦ 
 
ᐱᓕᕆᖃᑕᐅᔪᑦ ᐅᖃᐅᑎᖃᓗᐊᙳᐊᓚᐅᖅᐳᑦ ᐱᒻᒪᕆᐅᓂᖓᓂᑦ ᐃᖃᓇᐃᔭᖅᑎᒃᓴᖅᓯᐅᖅᑎᖃᕐᓂᐅᑉ ᒪᑯᓇᓂ 
ᖃᓄᐃᑦᑑᓂᖏᓐᓂ ᐃᖃᓇᐃᔭᑦ ᐱᔭᐅᔪᓐᓇᖅᑐᑦ ᐊᒻᒪᓗ ᐃᓕᓐᓂᐊᖅᓯᒪᓂᖃᕆᐊᖃᕐᓃᑦ ᐱᔪᓐᓇᕈᑕᐅᒐᔭᖅᑐᓂᑦ 
ᑕᒪᒃᑯᓂᖓ ᐃᖃᓇᐃᔭᓂᑦ. ᒐᕙᒪᑐᖃᒃᑯᓐᓂ ᐃᖃᓇᐃᔭᖅᑎᑦ ᓇᓗᓇᐃᖅᓯᓚᐅᕐᒪᑕ ᐅᓄᖅᑐᒡᒎᖅ ᒐᕙᒪᒃᑯᓐᓂ 
ᐃᖃᓇᐃᔭᑦ ᐱᔭᐅᔪᓐᓇᖅᑐᑦ ᓄᓇᕗᒻᒥ ᐃᓚᖃᕐᒪᑕ ᖃᐅᔨᓇᓱᐊᖅᑎᐅᓂᕐᒨᖓᔪᓂᑦ ᐃᖃᓇᐃᔭᓂᑦ ᐊᒻᒪᓗ ᑕᐃᒪᐃᒪᑦ 
ᐊᑐᖅᑕᐅᓂᖅᓴᑎᑦᑎᓇᓱᐊᕐᓂᖅ ᖃᐅᔨᓇᓱᐊᖅᑎᐅᓂᕐᒨᖓᔪᓂᑦ ᐃᓕᓐᓂᐊᕐᓂᕐᒥᑦ ᐱᔭᐅᔪᖃᕆᐊᖃᕋᔭᖅᐳᖅ 
ᐃᑲᔪᖅᑕᐅᖁᓗᒋᑦ ᐃᓄᖕᓂᑦ ᐱᔭᐅᔪᓐᓇᕋᔭᕐᒪᑕ ᑕᒪᒃᑯᐊ ᐃᖃᓇᐃᔭᑦ. ᓄᑖᖅ ᑲᓇᑕᒥ ᖁᑦᑎᒃᑐᖅ ᐅᑭᐅᖅᑕᖅᑐᕐᒥ 
ᖃᐅᔨᓇᓱᐊᕕᒃ ᐃᖃᓗᒃᑑᑦᑎᐊᕐᒥ ᐱᕙᒌᔭᖁᔭᐅᕗᖅ ᓴᕿᑎᑦᑎᖁᔭᐅᓪᓗᓂ ᐃᖃᓇᐃᔭᓕᖅᑎᑦᑎᓂᕐᒥᑦ ᐅᓄᕐᓂᖅᓴᓂᑦ 
ᐃᓄᖕᓂᑦ ᑕᐃᒃᑯᐊᓗ ᐊᔪᕈᓐᓃᖅᓴᑎᑕᐅᔭᕆᐊᖃᕐᓂᐊᖅᖢᑎᒃ ᐊᕙᑎᓕᕆᓂᕐᒥ ᐊᒻᒪᓗ ᐱᓕᕆᓂᕐᒥᑦ ᖃᐅᔨᓇᓱᐊᕐᓂᕐᒥᑦ. 
ᖃᑦᓯᑲᓪᓚᐃᑦ ᐱᖃᒃᑎᐅᖃᑕᐅᔪᑦ ᐅᖃᐅᓯᖃᓚᐅᕐᒪᑕ ᓄᓇᕗᑦ ᓯᓚᑦᑐᖅᓴᕐᕕᖓ ᐊᕙᑎᓕᕆᓂᕐᒥ 
ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ ᐃᓕᓴᔪᑎᑦ (ETP) ᐱᓪᓗᐊᑕᐅᓂᖏᓐᓂᑦ ᐱᓕᕆᔪᑕᐅᓇᓱᐊᕐᓗᓂ ᐃᓄᖕᓂᑦ 
ᐱᔪᒪᓕᖅᑎᑦᑎᔪᑕᐅᓇᓱᐊᕐᓗᓂ ᖃᐅᔨᓇᓱᐊᕐᓂᕐᒥᑦ ᐊᒻᒪᓗ ᐱᔪᓐᓇᖅᓯᑎᑕᐅᓇᓱᐊᕐᓗᑎᒃ ᐃᓕᓐᓂᐊᖅᑎᑦ 
ᖃᐅᔨᓇᓱᐊᕐᓂᕐᒥᑦ ᐃᖃᓇᐃᔮᓂᑦ. ᐊᕙᑎᓕᕆᓂᕐᒥ ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ ᐃᓕᓴᔪᑎᑦ (ETP) ᒪᕐᕈᒡᓂ−ᐊᕐᕌᒍᒡᓂ 
ᐱᔭᕇᖅᓯᔪᑎᑖᕋᓱᐊᕐᓗᓂ ᐃᓕᓴᓂᐅᖕᒪᑦ ᐃᓚᓕᐅᔨᓯᒪᓪᓗᓂ ᐃᓕᓴᕕᓃᖃᑦᑕᓂᕐᒥᑦ ᐊᒻᒪᓗ ᐱᓕᕆᓗᓂ 
ᖃᐅᔨᓇᓱᐊᕐᕕᖕᒥ ᐊᒻᒪᓗ ᓄᓇᒥ ᐱᓕᕆᖃᑦᑕᕐᓗᓂ ᐱᕙᓪᓕᐊᑎᑦᑎᔪᑕᐅᓗᓂ ᐃᓕᓐᓂᐊᖅᑎᐅᑉ ᐱᓕᕆᔪᓐᓇᕐᓂᖓᓂᑦ. 
ᐱᓕᕆᖃᑕᐅᔪᑦ ᐅᖃᓚᐅᕐᒪᑕ ᑕᓐᓇᒍᖅ ᐃᓕᓐᓂᐊᕐᓂᖅ ᐊᒃᓱᐊᓗᒃ ᐱᓕᕆᔨᓚᕆᐅᓂᕐᒥ ᐋᖅᑭᒃᓱᐃᓂᖃᕐᒪᑦ 
ᖃᐅᔨᒪᓂᕐᒥᑦ ᐅᓄᖅᑐᓂᑦ ᐃᓄᖕᓂᑦ ᐱᓯᒪᔭᐅᕙᒌᖅᑐᓂᑦ ᑐᙵᕕᒋᓪᓗᒋᑦ ᐱᓕᕆᓂᕆᖃᑦᑕᖅᓯᒪᔭᖏᑦ 
ᐊᐅᓪᓚᖅᓯᒪᓪᓗᑎᒃ ᓄᓇᓕᐊᕐᓗᑎᒃ. 

ᐃᖃᓇᐃᔭᖅᓯᓐᓈᕐᓗᓂ ᐊᒻᒪᓗ ᐃᖃᓇᐃᔮᖃᓚᐅᖅᓯᒪᓗᓂ 
 
ᐱᓕᕆᖃᑕᐅᔪᑦ ᐊᔪᖏᑦᑐᐊᓘᓂᕋᐃᓚᐅᕐᒪᑕ ᐃᓕᓐᓂᐊᕈᑎᓄᑦ ᐱᔭᐅᑎᑦᑎᔪᓐᓇᖅᑐᓂᑦ ᐱᓕᕆᓗᑎᒃ−ᐊᒡᒐᒡᒥᓄᑦ 
ᐃᖃᓇᐃᔭᖅᓯᒪᓂᕐᒥᑦ ᐃᓕᓐᓂᐊᖅᑎᓂᑦ ᒪᑐᒨᓇ ᐃᖃᓇᐃᔭᖅᓯᓐᓈᓂᒃᑯᑦ ᐅᕝᕙᓗᓂᑦ ᐊᓯᖏᑎᒍ 
ᐃᖃᓇᐃᔮᖃᓚᐅᖅᓯᒪᓕᓂᕐᒧᑦ ᐱᓕᕆᓚᐅᖅᓯᒪᓂᕐᒧᑦ. ᐱᓕᕆᓗᑎᒃ−ᐊᒡᒐᒡᒥᓄᑦ ᐃᖃᓇᐃᔭᓚᐅᖅᓯᒪᓕᕐᓂᖅ 
ᐃᑲᔪᕈᓐᓇᕐᒪᑦ ᐱᔭᐅᑎᑦᑎᓗᓂ ᐃᓕᓐᓂᐊᖅᑎᒧᑦ ᐃᖃᓇᐃᔭᓂᑦ ᖃᐅᔨᓇᓱᐊᓕᕐᓗᑎᒃ ᐊᒻᒪᓗ ᖃᐅᔨᒪᓗᑎᒃ 
ᐃᖃᓇᐃᔭᓂᑦ ᐃᓱᒪᓕᐅᕈᑎᖃᕈᓐᓇᖅᓯᔪᓇᕐᒪᑕ ᐱᕕᒃᓴᖃᓕᕈᑎᒋᓗᓂᐅᒃ, ᑕᐃᑯᓄᖓᑦᖤᐅᑎᒋ ᑐᕌᒃᑎᑕᐅᓗᑎᒃ 
ᐃᖃᓇᐃᖅᔭᖅᑎᑦᑎᔨᓄᑦ ᐃᖃᓇᐃᔭᓕᖅᑎᑦᑎᔪᓐᓇᕋᔭᖅᑐᓂᑦ ᐱᔭᕇᒃᓯᓚᐅᖅᑎᓪᓗᒋᑦ ᐱᖃᓯᐅᑎᔭᐅᓗᓂ 
ᐃᖃᓇᐃᔭᓚᐅᖅᓯᒪᓕᕐᓗᑎᒃ ᑎᑎᕋᖃᓯᐅᑎᔭᐅᔪᓐᓇᕋᔭᖅᑐᒥᑦ ᐃᖃᓇᐃᔮᖅᑖᕈᒪᔪᑎᖏᓐᓄᑦ.  
 
ᓄᓇᕗᑦ ᐃᓕᓴᐃᔨᑦ ᐃᓕᓐᓂᐊᕐᓂᕐᒧᑦ ᐃᓕᓴᔪᑎᓂᑦ (NTEP) ᐃᓕᓐᓂᐊᖅᑎᑦ ᖃᐅᔨᓚᐅᕐᒪᑕ 
ᐃᖃᓇᐃᔭᓚᐅᖅᓯᒪᓕᕐᓗᓂ ᐃᓕᓐᓂᐊᕐᓃᑦ ᐱᔭᐅᑎᑕᐅᓚᐅᖅᑐᓂᑦ ᑕᐅᑐᒃᑎᑕᐅᓗᑎᒃ ᐃᓕᓐᓂᐊᕐᕕᖏᓐᓂ ᐊᒻᒪᓗ 
ᐃᓕᓐᓂᐊᕐᓗᑎᒃ ᐃᓕᓴᔪᑎᓂᑦ ᐱᓗᐊᙳᐊᖅᑐᒥᑦ ᐱᕚᓪᓕᕈᑕᐅᓚᐅᕐᒪᑦ. ᐱᓕᕆᓗᑎᒃ−ᐊᒡᒐᒡᒥᓄᑦ 
ᐃᖃᓇᐃᔭᓚᐅᖅᓯᒪᓕᕐᓃᑦ ᐱᐅᒋᔭᐅᔪᒪᕆᐅᓚᐅᖅᐳᑦ ᐃᓕᓐᓂᐊᖅᑎᓄᑦ. ᐊᓯᖏᑦ ᐱᖃᒃᑎᐅᖃᑕᐅᔪᑦ 
ᑐᑭᓯᓇᖅᓯᑎᑦᑎᓚᐅᖅᐳᑦ ᑕᒪᓐᓇ ᐱᓕᕆᓗᑎᒃ−ᐊᒡᒐᒡᒥᓄᑦ ᐅᕝᕙᓗᓂᑦ ᐃᖃᓇᐃᔭᕐᓗᑎᒃ ᐊᔪᕈᓐᓃᖅᓴᔪᑎᑦ 
ᐊᑐᕐᓂᖃᑦᑎᐊᑐᐊᓘᓚᐅᕐᒪᑕ ᒪᒃᑯᒃᑐᓄᑦ ᐃᓄᖕᓄᑦ.  
 
ᐊᔪᕈᓐᓃᖅᓴᓂᖅ ᓄᓇᓕᖕᓂ 
 
ᐱᔾᔪᑎᒋᓪᓗᒍ ᐊᔪᕐᓇᓂᖓ ᐊᐅᓪᓚᕆᐊᒃᓴᖅ ᓄᓇᓕᖕᓂᑦ ᐱᓇᓱᐊᕐᓗᓂ ᐃᓕᓐᓂᐊᖅᓯᒪᓂᕐᒥᑦ ᐱᕕᒃᓴᖃᕐᓂᕐᒥᑦ (ᓱᕐᓗ 
ᒪᑯᓂᖓ ᐊᐅᓚᕐᓗᓂ ᐊᑭᓕᖅᓱᕆᐊᓕᑦ, ᐃᒡᓗᑭᒃᓴᓗᐊᕐᓂᖅ, ᐊᒻᒪᓗ ᐃᓚᒌᓂᕐᒥ ᐱᓕᕆᐊᖑᔭᕆᖓᓖᑦ), 
ᐱᖃᒃᑎᐅᖃᑕᐅᔪᑦ ᐅᖃᐅᑎᖃᓚᐅᕐᒪᑕ ᐊᔪᕈᓐᓃᖅᓴᑎᑕᐅᖃᑦᑕᕆᐊᖃᕋᓗᐊᕐᒪᑕᒍᖅ ᖃᓂᒋᓛᖏᓐᓂ ᓄᓇᓕᖕᓂ 
ᐊᔪᕐᓇᖏᓐᓂᓕᒫᖓᓄᑦ. ᐊᔪᕐᓇᖏᑐᐃᓐᓇᕆᐊᖃᕐᒥᔪᖅ ᐱᔭᒃᓴᐅᑎᑦᑎᓗᓂ ᐊᔪᖏᓐᓂᖅᓴᓂᑦ 
ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ ᐊᔪᕈᓐᓃᖅᓴᔪᑎᓂᑦ ᐊᒻᒪᓗ ᓯᓚᑦᑐᖅᓴᕐᕕᒡᔪᐊᒥᑦ ᐃᓕᓴᔪᑎᓂᑦ ᓄᓇᕗᒻᒥ 
ᐱᓕᕆᖃᑎᖃᓕᖅᐸᑕ ᓄᓇᕗᑦ ᓯᓚᑦᑐᖅᓴᕐᕕᖓ ᐊᓯᒥᖕᓂᑦ ᓯᓚᑦᑐᖅᓴᕐᕕᖕᓂᑦ ᐊᒻᒪᓗ ᓯᓚᑦᑐᖅᓴᕐᕕᒡᔪᐊᓂᑦ ᑲᓇᑕᒥ. 
ᐊᔪᖏᓐᓂᖅᐹᑦ ᐃᓕᓐᓂᐊᖅᓯᒪᓂᕐᒥ ᐃᓚᒋᔭᐅᓗᓂ ᐊᑭᑦᓯᕆᐊᖅ ᒪᓕᒐᓕᕆᓂᕐᒧᑦ ᐃᓕᓐᓂᐊᕐᕕᒃ ᐱᔭᐅᑎᑕᐅᓚᐅᕐᒪᑕ 
ᑐᑭᓕᐅᑎᔭᐅᓪᓗᑎᒃ ᑕᐃᑦᓱᒪᓂ ᐱᓕᕆᖃᑎᑖᕆᔭᐅᓚᐅᖅᓯᒪᓐᓂᕐᒪᑕ.  
 
ᐃᓕᓐᓂᐊᖅᑎᑦᑎᔨᑦ ᐅᖃᓚᐅᕐᒥᔪᑦ ᐱᕚᓪᓕᕈᑎᐅᓂᖓᓂᑦ ᐊᖏᒡᓕᒋᐊᑕᐅᓗᓂ ᐊᔪᕈᓐᓃᖅᓴᑎᑦᑎᓂᖅ ᐊᒻᒪᓗ 
ᐊᔪᕈᓐᓃᓴᑎᑦᑎᔪᑎᑦ ᐃᓚᓗᒋᑦ ᓄᓇᓕᑦ ᖃᐅᔨᒪᓂᖏᓐᓂᑦ ᐊᒻᒪᓗ ᑐᑭᓕᐅᑎᔪᑎᒃᓴᓂᑦ. ᐃᓕᓴᔪᑎᒃᓴᐃᑦ 
ᐊᑐᐃᓐᓇᐅᓪᓗᐊᑕᓱᑦ ᓇᓗᓇᐃᔭᖅᑕᐅᓚᐅᕐᒪᑕ ᐅᖅᑯᕐᒥᐅᑐᑦ−ᐱᓕᕆᔪᑎᓕᐊᕆᓯᒪᓂᖏᓐᓂᑦ ᐊᒻᒪᓗ ᐱᔭᒃᓴᐅᑎᑦᑎᓗᑎᒃ 
ᑐᑭᓕᐅᑎᓯᒪᔪᓂᑦ ᐊᑐᕐᓂᖃᖏᑦᑐᓂᑦ ᐃᓄᖕᓄᑦ ᐅᑭᐅᖅᑕᖅᑐᕐᒥᐅᑕᓄᑦ. ᐃᓕᓐᓂᐊᖅᑎᑦᑎᔨᑦ ᖃᐅᔨᓚᐅᕐᒪᑕ 
ᐋᖅᑭᒋᐊᖅᓗᒋᑦ ᑐᑭᓕᐅᑎᔪᑎᑦ ᐊᒻᒪᓗ ᐃᓕᓴᔪᑎᑦ ᐃᓗᓕᖏᓐᓂᑦ ᓴᕿᑎᑦᑎᔪᑎᒋᓇᓱᐊᕐᓗᒋᑦ ᐊᑐᓚᐅᖅᓯᒪᔭᓂᑦ 
ᐊᑐᖅᑕᐅᖃᑦᑕᖅᓯᒪᔪᓂᑦ ᐅᑭᐅᖅᑕᖅᑐᕐᒥ ᐊᑐᕐᓂᖃᑦᑎᐊᖅᑐᐊᓗᓛᐅᕐᒪᑕ ᐱᓕᕆᖃᑎᖃᕐᓂᕐᒥ ᐃᓄᖕᓂᑦ 
ᐃᓕᓐᓂᐊᖅᑎᓂᑦ.  
 
ᐃᓚᖏᑦ ᐱᓕᕆᖃᑕᐅᔪᑦ ᐅᖃᓚᐅᕐᒪᑕ ᐱᑕᖃᓚᐅᕐᓂᖏᓐᓂᑦ ᐊᔪᐃᓐᓈᕆᔭᕆᐊᓕᑦ ᐃᓂᒃᓴᖅ/ᐱᓕᕆᕕᒃᓴᐃᑦ 
ᐱᔭᐅᔭᕆᐊᓕᖕᓄᑦ ᐊᔪᕈᓐᓃᖅᓴᑎᑦᑎᕕᐅᒐᔭᖅᑐᓂᑦ ᐊᒻᒪᓗ ᑕᐃᒪᓐᓇᐃᓂᖓᓄᑦ ᐊᔪᕐᓇᑲᓴᖕᒪᑦ ᐱᓕᕆᒋᐊᕋᓱᒋᐊᒃᓴᖅ 
ᐊᔪᕈᓐᓃᖅᓴᓂᕐᓄᑦ ᐱᔭᐅᔪᒪᔪᓄᑦ ᒥᑭᓂᖅᓴᓂ ᓄᓇᓕᖕᓂ ᐱᔾᔪᑎᒋᓪᓗᒍ ᐅᓄᖏᓗᐊᕐᓂᖏᓐᓄᑦ ᐃᓂᒃᓴᐃᑦ 
ᐱᔭᐅᔪᓐᓇᖅᑐᑦ. ᑐᑭᓕᐅᑎᓗᒍ, ᐱᔪᒪᒐᓗᐊᕐᒪᑕ ᐱᖃᕈᒪᓪᓗᑎᒃ ᐃᖃᓇᐅᔭᓚᐅᖏᓐᓂᖏᓐᓂ ᐊᒻᒪᓗ ᐃᖃᓇᐃᔭᕐᓂᕐᒧᑦ 

ᐃᓕᓐᓂᐊᕈᑎᓂᑦ ᒥᑭᓂᖅᓴᓂ ᓄᓇᓕᖕᓂ, ᑭᓯᐊᓂ ᑕᒪᓐᓇ ᐱᔭᕆᐊᖃᕈᑕᐅᒐᔭᕐᒪᑦ ᓈᒻᒪᒃᑎᖅᓯᒪᔪᓂᑦ ᐃᖃᓇᐃᔭᒧᑦ 
ᐃᓕᓴᕕᒃᓴᓂᑦ ᓴᓇᔪᖃᕐᓗᓂ.  
 
ᐃᓕᓐᓂᐊᖅᑎᑦᑎᔨᑦ ᐊᒻᒪᓗ ᑕᐃᒫᓪᓗᐊᖏᓄᑦ ᐃᖃᔪᖅᑕᐅᔪᑎᑦ 
 
ᐱᑕᖃᕆᐊᖃᕐᒪᑦ ᐃᓕᓐᓂᐊᖅᑎᑦᑎᔨᓂᑦ ᐊᒻᒪᓗ ᑕᐃᒫᓪᓗᐊᖏᓐᓄᑦ ᐃᑲᔪᖅᑕᐅᔪᑎᓂᑦ ᐃᓕᓐᓂᐊᖅᑎᓄᑦ 
ᐅᖃᐅᑕᐅᓗᐊᙳᐊᓚᐅᕆᓪᓗᓂ ᐱᓕᕆᖃᑕᐅᔪᓂᑦ. ᓄᓇᕗᑦ ᓯᓚᑦᑐᖅᓴᕐᕕᖓ ᐃᓕᓐᓂᐊᖅᑎᑦᑎᔨᖃᒃᑎᑦᑎᓱᖑᒪᑦ 
ᑭᓯᐊᓂ ᐊᔪᐃᓐᓈᕆᔭᕆᐊᖃᓱᖅ ᓇᓂᓯᓇᓱᐊᕐᓗᓂ ᐃᒻᒥᓂᖅᓱᖅᑐᓂᑦ ᐃᓕᓐᓂᐊᖅᑎᑦᑎᔪᓐᓇᖅᑐᓂᑦ ᐃᓕᓐᓂᐊᖅᑎᓂᑦ 
ᑕᐃᒃᑯᓄᖓᓪᓗᐊᖅ ᐃᓕᓐᓂᐊᕈᑎᓄᑦ (ᓇᓕᖃᖃᐅᑎᒃᑯᕕᓕᕆᓂᖅ ᐅᖃᐅᑕᐅᓚᐅᕐᒪᑦ ᑐᑭᓕᐅᑎᔭᐅᓪᓗᓂ). ᓄᓇᕗᑦ 
ᒐᕙᒪᒃᑯᑦ ᐱᓕᕆᕕᖓ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᖅᑭᒃᓯᓯᒪᖕᒪᑕ ᓄᑖᓂᑦ ᐃᓅᖃᑎᒋᓄᑦ ᐋᓐᓂᐊᓯᐅᕆᓂᕐᒥᑦ 
ᐊᔪᖏᓐᓂᖅᓴᐅᓕᖅᑎᑦᑎᒋᐊᕐᓗᑎᒃ ᐃᓕᓐᓂᐊᕈᑎᖏᓐᓂᑦ ᑐᙵᕕᒋᓪᓗᒋᑦ ᐃᓕᐸᓪᓕᕈᑎᑦ ᐃᓕᑕᐅᓯᒪᔪᑦ 
ᑕᐃᑯᓇᙵᐊᓚᐅᖅᑐᖅ ᐋᓐᓂᐊᓯᐅᕆᓂᕐᒧᑦ−ᑐᕌᖓᔪᑦ ᐃᓕᓐᓂᐊᓂᕐᒧᑦ ᐃᓕᓴᔪᑎᑦ. ᐋᖅᑭᒃᓱᖅᑕᐅᑎᓪᓗᒍ ᑖᓐᓇ 
ᐃᓕᓐᓂᐊᕈᑎ, ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᐅᔨᓚᐅᕐᒪᑕ ᐱᔭᐅᑎᑦᑎᓪᓗᒋᑦ ᐃᓕᓐᓂᐊᖅᑎᓄᑦ ᐱᔪᓐᓇᖅᓯᓚᐅᕐᒪᑕ 
ᐃᓕᓴᓂᕐᒧᑦ ᐃᓕᓐᓂᐊᖅᑎᑦᑎᔨᓂᑦ, ᖃᕋᑕᐅᔭᒃᑯᑦ, ᐃᓗᓕᖏᓐᓂᑦ ᖃᕋᑕᐅᔭᓄᑦ ᑲᒃᐳᑎᔭᒐᐃᑦ, ᐊᒻᒪᓗ ᐊᓯᖏᑦ 
ᐱᔭᐅᑎᑕᐅᑐᐃᓐᓇᕈᓐᓇᖅᑐᑦ ᐃᑲᔪᖅᑕᐅᔪᑎᑦ ᐱᑕᖃᕆᐊᖃᓪᓚᕆᓚᐅᕐᒪᑕ ᐃᓕᓐᓂᐊᖅᑎᑦ ᑲᔪᓯᑦᑎᐊᕈᑎᒋᔪᓐᓇᕐᓗᓂᒋᑦ 
ᐊᒻᒪᓗ ᐃᓕᓐᓂᐊᖅᑎᑦ ᓄᖃᑐᐃᓐᓇᖁᓇᒋᑦ ᐱᔭᕇᓚᐅᖏᓐᓂᕐᒥᖕᓂ ᐃᓕᓐᓂᐊᕋᒃᓴᒥᑦ.  
 
ᑐᓴᓚᐅᕐᒥᔪᒍᑦᑕᐅᖅ ᑕᒪᓐᓇ ᐱᒻᒪᕆᐅᓂᖓᓂᑦ ᐃᒻᒥᓂᖅᓱᖅᑐᑦ−ᐃᓕᓴᑎᓪᓗᒋᑦ ᐃᓕᓐᓂᐊᖅᑎᓗᒋᑦ 
ᐃᑲᔪᖅᑕᐅᔪᑎᖏᓐᓂᑦ ᐊᒻᒪᓗ ᐱᔭᐅᔭᕆᐊᓕᓂᑦ ᐃᑲᔪᖅᑕᐅᔪᑎᖏᑦ ᐋᖅᑭᒃᑕᐅᓯᒪᓚᕆᖁᓪᓗᒋᑦ ᐊᑐᓂ 
ᐃᓕᓐᓂᐊᖅᑐᓄᑦ. ᐊᑐᓂ ᐃᒻᒥᓂᖅᓱᖅᑐᑦ ᐊᔾᔨᒌᖏᑦᑐᓂᑦ ᐱᔭᕆᐊᖃᓂᖃᕐᒪᑕ ᐊᒻᒪᓗ ᑕᐃᒪᐃᓂᖓᓄᑦ 
ᐱᔭᕆᐊᖃᓱᖑᕗᑦ ᓇᖏᒥᓂᖅ ᐃᑲᔪᖅᑕᐅᔪᑎᒋᔭᕆᐊᖃᒃᑕᖏᓐᓂᑦ ᐃᑲᔪᖅᑕᐅᔪᑎᓂᑦ.  
 
ᐃᓕᓐᓂᐊᕈᑎᒃᓴᓕᐊᕆᓯᒪᔪᑦ/ᐱᕙᓪᓕᐊᑎᑕᐅᔪᑎᑦ ᐊᔪᕈᓐᓃᖅᓴᑎᑕᐅᓂᕐᒧᑦ ᐱᔭᐅᔪᓐᓇᖅᑐᑦ 
 
ᐱᓕᕆᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᐃᓕᓴᔭᒃᓴᓕᐊᖑᓯᒪᔪᑦ, ᐱᕙᓪᓕᐊᑎᑕᐅᔪᑎᑦ ᐊᔪᖁᓐᓃᖅᓴᑎᑕᐅᓂᕐᒧᑦ 
ᐱᔭᐅᔪᓐᓇᖅᑐᑦ ᑲᔪᓯᑦᑎᐊᓂᖅᐹᒍᖃᑦᑕᓚᐅᕐᒪᑕ ᐅᓄᖅᑐᓄᑦ ᐃᓄᖕᓄᑦ. ᑕᒪᓐᓇ ᐱᕕᖃᓕᕈᑕᐅᓚᐅᕐᒪᑦ 
ᓴᕿᑎᑦᑎᔪᑕᐅᓂᖓ ᖁᕝᕙᖅᐸᓪᓕᐊᑎᑦᑎᓪᓗᓂ ᐱᓕᕆᓂᖅ ᐋᖅᑭᒃᓱᐃᔪᑕᐅᔪᓐᓇᓚᐅᕐᒪᑦ ᑲᔪᖏᓕᕈᑎᓂᑦ ᐊᒻᒪᓗ 
ᐊᑐᖏᓐᓂᖅᓴᐅᓕᖅᑎᑦᑎᓪᓗᓂ ᑲᔪᖏᕈᓐᓃᕐᓂᒥᑦ ᐱᕕᖃᓕᕈᑕᐅᓂᖓᓄᑦ ᐃᖃᓇᐃᔭᖅᑎᓂᑦ 
ᓇᓗᓇᐃᒃᑯᑕᖅᑖᕈᓐᓇᖅᓯᔪᑕᐅᓪᓗᓂ, ᐅᑎᕈᓐᓇᖅᓯᓪᓗᑎᒃ ᐃᖃᓇᐃᔭᕐᕕᖕᒥᓐᓄᑦ, ᐊᒻᒪᓗ ᐱᒋᐊᒃᑲᓐᓂᕈᓐᓇᖅᓯᓪᓗᑎᒃ 
ᐊᔪᖏᓐᓂᖅᓴᐅᓕᕐᓂᒧᑦ ᐊᔪᕈᓐᓃᖅᓴᔪᑎᓂᑦ. ᐊᒡᓚᒡᕕᖕᒥ ᐊᐅᓚᑦᑎᓂᕐᒧᑦ ᐃᓕᓐᓂᐊᕈᑎᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ 
ᓇᓗᓇᐃᖅᑕᐅᓚᐅᕐᒪᑕ ᐃᓚᒋᔭᐅᓂᖏᓐᓄᑦ ᑐᑭᓯᓇᕈᑎᒋᔪᓄᑦ ᖁᕝᕙᖅᐸᓪᓕᐊᔪᑕᐅᓂᖏᓐᓂᑦ ᐊᔪᕈᓐᓃᖅᓴᓂᕐᒥ. 
ᐃᓕᓐᓂᐊᕈᑎ ᐱᔭᒃᓴᐅᑎᑕᐅᕗᑦ ᐊᑐᖅᑎᓪᓗᒋᑦ 3 ᐊᕐᕌᒍᑦ ᐱᖓᓲᓕᓯᒪᓪᓗᑎᒃ 3 ᐃᓕᑉᐸᓪᓕᐊᓂᑦ. ᑕᒪᓐᓇ 
ᖁᕝᕙᖅᐸᓪᓕᐊᓂᕐᒧᑦ ᐱᓕᕆᔪᑎ ᐃᓄᖕᓂᑦ ᐱᔪᒪᓂᖃᐃᓐᓇᖅᑎᑦᑎᓚᐅᕐᒪᑦ ᐊᒻᒪᓗ ᑲᔪᖏᖅᑎᑦᑎᓪᓗᓂ ᐊᒻᒪᓗ 
ᐊᒃᓱᑲᓚᒃ ᖁᕙᓯᓕᖅᑎᑦᑎᓪᓗᓂ ᐱᔭᕇᓯᓂᐅᕙᒃᑐᓂᑦ. ᐱᖃᓯᐅᑎᓪᓗᒋᑦ, ᐊᕙᑎᓕᕆᓂᕐᒥ ᐋᖅᑭᑦᑎᐊᖅᓯᒪᔭᕆᐊᓕᖕᓂᑦ 
ᐃᓕᓴᔪᑎᑦ ᐅᖃᐅᑕᐅᓗᐊᙳᐊᓚᐅᕆᕗᖅ ᐃᓚᒋᔭᐅᓂᓄᑦ ᐃᓕᓐᓂᐊᕋᒃᓴᓄᑦ ᐃᓕᓴᑎᑦᑎᔪᑕᔪᓂᑦ 
ᐃᓕᓴᔪᑎᓕᐊᖑᓯᒪᓪᓗᑎᒃ ᐋᖅᑭᓯᒪᓪᓗᑎᒃ. 

ᐊᓯᐊᓅᖅᐸᓪᓕᐊᓂᕐᒥ ᐃᑲᔪᖅᑕᐅᔪᑎᑦ ᑭᖑᓂᖓᒍᑦ ᐱᔭᕇᒃᓯᓂᖃᓚᐅᖅᑎᓪᓗᒋᑦ 
 
ᐱᓕᕆᖃᑕᐅᔪᑦ ᐅᖃᓚᐅᕐᒪᑕ ᐱᑕᖃᕆᐊᖃᕐᓂᖓᓂᑦ ᐱᔭᒃᓴᐅᑎᑕᐅᓗᑎᒃ ᐃᑲᔪᕈᑎᑦ ᐃᓕᓐᓂᐊᖅᑎᓄᑦ ᑭᖑᓂᖓᒍᑦ 
ᐱᔭᕇᒃᓯᓂᖃᓚᐅᖅᑎᓪᓗᒋᑦ ᐃᖃᓇᐃᔮᒃᓴᖃᕐᓂᐅᓴᑐᐃᓐᓇᓕᖁᓪᓗᒋᑦ ᐃᓕᓐᓂᐊᑕᒥᖕᓂᑦ ᐃᓕᓴᓚᐅᖅᑕᖏᓐᓂ. 
ᐃᒪᓐᓇᐃᓘᖁᔨᔪᖃᓕᓚᐅᖅᐳᖅ ᑕᒪᓐᓇ ᐃᖃᓇᐃᔮᒃᓴᖅᓯᐊᕐᓂᕐᒧᑦ ᐃᓚᒌᒡᕕᐅᔪᖅ ᐃᑲᔪᕈᓐᓇᕋᔭᕐᒪᑦ ᐃᓕᓐᓂᐊᖅᑎᓂᑦ 
ᐱᓯᒪᓕᕈᓐᓇᕐᓗᑎᒃ ᐃᖃᓇᐃᔭᖅᑖᕆᔪᓐᓇᑐᐃᓐᓇᕆᐊᖃᒃᑕᒥᖕᓂᑦ ᐱᕕᒃᓴᖃᓕᕐᓗᑎᒃ ᑭᖑᓂᖓᒍᑦ 
ᐱᔭᕇᒃᓯᓂᖃᓚᐅᖅᑎᓪᓗᒋᑦ. 

ᐅᖃᓪᓚᐅᑎᖃᒃᑎᒪᓂᖏᑦ 9: ᓄᓇᓕᑦ ᐃᓅᖃᑎᒋᒡᓂᕐᒧᑦ ᐋᖅᑭᒃᓱᖅᓯᒪᓂᖏᑦ 
 
ᐃᓚᒋᓗᓂᐊᒃ ᐊᔪᐃᓐᓈᕆᔭᕆᐊᓖᑦ ᐊᔪᕈᓐᓃᖅᓴᓂᕐᒨᖓᔪᑦ ᐊᒻᒪᓗ ᐃᓕᓐᓂᐊᖅᓯᒪᓂᕐᒧᑦ, ᐱᓕᕆᖃᑕᐅᔪᑦ 
ᐃᒪᓐᓇᐃᓘᖁᔨᓚᐊᕐᒪᑕ ᖃᑦᓯᑐᐃᓐᓇᕐᓂᑦ ᐊᑯᓐᓈᕿᔪᓂᑦ ᐊᒻᒪᓗ ᐊᑯᓂ−ᑕᐅᕗᖓᑐᖃᒃ ᐃᓅᖃᑎᒋᒡᓂᕐᒧᑦ 
ᐋᖅᑭᒃᓱᖅᓯᒪᓂᑦ ᐊᑲᐅᙱᓕᐅᕈᑎᑦ ᐃᓱᒪᒋᖃᓯᐅᑎᔭᐅᖁᔭᐅᓪᓗᑎᒃ ᐋᖅᑭᒃᓯᔪᖃᕋᓱᐊᖅᑎᓪᓗᒍ ᑭᒡᒐᖅᑐᐃᓂᕐᒧᑦ 
ᐅᓄᕐᓂᕆᔭᐅᔪᑦ ᐃᓄᖕᓂᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᓂᑦ. ᓄᓇᓕᖕᓂ ᐃᓅᖃᑎᒋᑦ ᐋᖅᑭᒃᓱᖅᓯᒪᓂᖏᑦ ᐃᓚᖃᕐᒪᑕ 
ᑕᒪᒃᑭᖏᓐᓂᑦ ᐱᖁᑎᓂᑦ ᐊᒻᒪᓗ ᐃᓅᖃᑎᒋᑦ ᐃᑲᔪᖅᑕᐅᔪᑎᖏᓐᓂᑦ ᐱᔭᐅᓯᒪᔭᕆᐊᓕᖕᓂᑦ ᐃᑲᔪᖅᑕᐅᖁᓪᓗᒋᑦ 
ᐱᕙᓪᓕᐊᑎᑕᐅᓗᑎᒃ ᐊᓯᕈᒃᐸᓪᓕᐊᖏᓐᓇᕐᓂᖏᓐᓂ ᐊᒻᒪᓗ ᓴᙱᔪᓂᖏᓐᓂ ᓄᓇᓖᑦ. ᑕᒪᒃᑯᐊ ᐱᖃᓯᐅᔾᔨᖕᒪᑕ 
ᖃᓂᒪᖃᖏᓐᓂᕐᒥᑦ ᐊᒻᒪᓗ ᐃᓱᒪᖃᑦᑎᐊᕐᓂᕐᒧᖓᔪᓂᑦ ᐱᔨᑦᓯᕈᑎᓂᑦ, ᐊᔪᓕᕈᑎᖃᒃᓯᒪᔪᓂᑦ ᐅᖃᓪᓚᐅᔨᔨᐅᓂᕐᒧᑦ, 
ᐃᑲᔪᕈᑎᓂᑦ ᐃᓕᑉᐸᓪᓕᐊᔪᓐᓇᖏᓗᐊᖅᑐᓄᑦ, ᐃᒡᓗᖃᒃᑎᑦᑎᓂᕐᒧᑦ, ᐸᐃᕆᕕᖃᕐᓂᕐᒧᑦ ᐊᒻᒪᓗ ᐱᕋᔭᒃᓯᒪᓂᖏᓄᑦ 
ᖃᐅᔨᒪᔭᐅᔪᑎᓕᑦ ᓄᖃᒃᑎᑕᐅᔪᑎᖏᓐᓂᑦ.  
 
ᖃᓂᒪᖃᖏᓐᓂᕐᒨᖓᔪᑦ ᐊᒻᒪᓗ ᐃᓱᒪᖃᑦᑎᐊᖏᓐᓂᕐᒧᑦ ᐊᑲᐅᙱᓕᐅᕈᑎᑦ, ᖃᐅᔨᒪᔭᐅᔪᑦ 
ᐊᒃᓱᕈᓗᐊᓚᐅᖅᓯᒪᓂᖏᓐᓄᑦ 
 
ᖃᑦᓰᓐᓇᐅᓗᐊᖅᑎᓪᓗᒋᑦ ᐱᕕᐅᔪᓐᓇᖅᑐᑦ ᖃᓂᒪᖃᒃᑕᐃᓕᒪᓂᕐᒧᑦ ᐱᓕᕆᔪᑎᒃᓴᓂᑦ ᐃᓗᐊᓂ ᓄᓇᓖᑦ ᑐᑭᖃᕐᒪᑦ 
ᐃᓄᐃᑦ ᓄᓇᕗᒻᒥ ᐊᐅᓚᕆᐊᖃᓕᓲᖑᓂᖏᓐᓂᑦ ᖃᓪᓗᓇᑦ ᓄᓇᖓᓄᑦ ᐋᓐᓂᐊᓲᖅᑕᐅᔪᓇᖅᓯᖁᓪᓗᒋᑦ 
ᑕᑯᔭᐅᕕᒃᓴᖃᕐᓗᑎᒃ ᐊᔾᔨᒌᖏᑦᑐᓂᑦ ᐋᓐᓂᐊᓱᖅᑕᐅᓂᕐᒧᑦ ᐱᔨᑦᓯᕈᑎᓄᑦ. ᑕᒪᒃᑯᐊ ᐃᒪᓐᓇᐃᒐᔪᓲᖑᒪᑕ, 
ᖃᐅᔨᒪᓇᕐᓇᑎᒃ ᐅᐸᒃᓯᒪᔮᖏᑦᑐᒥᓂᐅᑎᓪᓗᒋᑦ ᐊᒃᑐᐃᔪᓐᓇᕐᒪᑕ ᒐᕙᒪᒃᑯᑦ ᐱᓕᕆᕕᖏᓐᓂᑦ ᓄᓇᕗᒻᒥ 
ᐃᒪᓐᓇᐅᓕᕈᓐᓇᕐᓂᖏᓐᓄᑦ ᐱᓕᕆᔪᑎᒃᓴᖃᙱᓗᐊᓕᕐᓗᑎᒃ ᐃᖃᓇᐃᔭᕐᕕᑦ. ᓯᓚᑦᑎᐊᕆᖏᓐᓂᖅ/ᐊᐅᓚᖅᓯᒪᓂᕐᒥᑦ 
ᑭᖑᕙᕆᐊᕈᑕᐅᓲᖑᒪᑦ ᐃᓚᒃᑲᓐᓂᖅᓯᓱᖑᓪᓗᓂ ᖃᐅᔨᒪᓇᖏᓂᖏᓐᓂᑦ ᐊᒻᒪᓗ ᐊᑯᓂᐊᓗᒃ 
ᐋᓐᓂᐊᕕᓕᐊᖅᓯᒪᓕᖅᖢᑎᒃ ᐃᖃᓇᐃᔭᖏᓕᕐᓗᑎᒃ.  
 
ᐊᑲᐅᙱᓕᐅᕈᑎᑦ ᓴᖅᑭᓱᑦ ᑕᐃᑦᓱᒪᓂ ᐊᒃᓱᕈᓗᐊᖅᑎᑕᐅᓚᐅᖅᓯᒪᓂᖏᓐᓂᑦ ᐊᒻᒪᓗ ᐃᓱᒪᒃᑰᕈᑎᓕᑦ 
ᐊᑲᐅᙱᓕᐅᕈᑎᒋᓗᓂᒋᑦ ᐊᑐᓕᕋᔪᖕᒪᑕ ᑕᒪᒃᑯᓇᓂ ᐃᓄᖕᓂ. ᒧᒥᒃᑎᖔᕐᓗᒋᑦ, ᐱᔨᑦᓯᕈᑎᑦ ᐊᑐᐃᓐᓇᐅᑎᓪᓗᒋᑦ 
ᐱᓕᕆᒋᐊᕈᑎᒃᓴᐃᑦ ᐊᑲᐅᙱᓕᐅᕈᑎᓄᑦ ᐅᓄᖏᓗᐊᕐᒪᑕ ᐅᓄᕐᓂᖅᓴᓂ ᓄᓇᓕᖕᓂ. ᐱᓕᕆᖃᑕᐅᔪᑦ 
ᓇᓗᓇᐃᖅᓯᓚᐅᕐᒪᑕ ᐱᓕᕆᐊᖃᓃᑦ ᑕᒪᒃᑯᓂᖓ ᐊᑲᐅᙱᓕᐅᕈᑎᓂᑦ ᓯᕗᓪᓕᖅᐸᐅᒐᔪᓲᖑᒪᑕ ᐱᒋᐊᓕᕈᑕᐅᓪᓗᑎᒃ 
ᐃᖃᓇᐃᔭᖅᑎᑕᒃᓴᐅᓕᕐᓂᖏᓐᓄᑦ. ᐱᔾᔪᑎᒋᓪᓗᒍ ᐅᓄᖏᓗᐊᕐᓂᖏᑦ ᐱᔭᐅᔪᓐᓇᖅᑐᑦ ᐃᓱᒪᒥᒎᕈᑎᓕᖕᓄᑦ ᐱᔨᑦᓯᕈᑎᑦ 
ᓄᓇᓕᖕᓂ, ᐊᔪᕐᓇᖅᑐᐊᓘᔪᓐᓇᕐᒪᑦ ᐱᔭᐅᑎᑦᑎᓇᓱᒋᐊᒃᓴᖅ ᐱᔨᑦᓯᕈᑕᐅᔭᕆᐊᓕᖕᓂᑦ ᐱᔭᐅᔭᕆᐊᓕᖕᓂᑦ. 
 
ᐱᕋᔭᒃᓯᒪᓂᕐᒧᑦ ᖃᐅᔨᒪᔭᐅᔪᑎᑦ ᓄᖃᒃᑎᑕᐅᔪᑎᑦ 
 
ᐱᓕᕆᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᐱᕋᔭᒃᓯᒪᓂᕐᒧᑦ ᖃᐅᔨᒪᔭᐅᔪᑎᑦ ᓴᕿᑎᑦᑎᖃᑦᑕᓚᐅᕐᒪᑦ 
ᐊᔪᐃᓐᓈᖑᔭᕆᐊᖃᓕᓂᖏᓐᓂᑦ ᐱᓇᓱᒍᑕᐅᔪᓄᑦ ᐃᖃᓇᐃᔮᒥᑦ ᐃᓚᖏᓐᓂ ᐱᓕᕆᐊᖑᓇᓱᐊᖅᑐᓂ. 
ᐱᕋᔭᒃᓯᒪᔪᓂᖏᓐᓄᑦ ᖃᐅᔨᒪᔭᐅᔪᑎᑖᖅᑐᒥᓂᑦ ᐊᕐᕌᒍᓂ ᐊᑐᓚᐅᖅᑐᓂ ᐱᔪᓐᓇᐃᓕᔪᑎᖃᓲᖑᒪᑕ 
ᐃᖃᓇᐃᔮᒃᓴᖅᓯᐅᖅᑐᑦ ᐃᖃᓇᐃᔭᖅᑖᕈᓐᓇᐃᓕᓪᓗᑎᒃ ᐃᒪᓐᓇᐃᓗᕆᐊᖃᕐᓂᖏᓐᓄᑦ ᐃᒻᒥᓂᖅᓱᖅᑐᑦ 
ᐊᔪᓕᖅᑎᑕᐅᓯᒪᔭᕆᐊᖃᓱᖑᒪᑕ ᐅᕝᕙᓗᓂᑦ ᐱᕋᔭᒃᑕᐃᓕᑎᑕᐅᓪᓗᑎᒃ ᖃᐅᔨᓴᖅᑕᐅᔭᕆᐊᕐᓗᑎᒃ. ᐃᒃᐱᒋᔭᐅᓚᐅᕐᒪᑦ 
ᐃᓚᖏᑦ ᐃᒻᒥᓂᖅᓱᖅᑐᑦ ᑐᑭᓯᐊᓗᐊᖏᓐᓂᖏᓐᓂᑦ ᑕᒪᑐᒥᖓ ᐱᕋᔭᒃᓯᒪᔪᑦ ᖃᐅᔨᒪᔭᐅᔪᑎᖓᓂᑦ ᓄᖃᒃᑎᑕᐅᓯᒪᓂᖅ 
(ᐃᓱᒪᒋᔪᓐᓇᐃᖅᑕᐅᔪᑎ) ᐱᓕᕆᔪᑎᖓ ᐊᒻᒪᓗ ᖃᓄᖅ ᐲᖅᑕᐅᔪᓐᓇᕐᒪᖔᑕ ᑕᐃᑦᓱᒪᓂᓕᓴᐃᑦ ᐃᖃᒃᑐᖅᑕᐅᔪᑎᒥᓃᑦ 
ᖃᐅᔨᒪᔭᐅᔪᑎᖏᓐᓂᑦ.  

ᐃᓚᒋᒃᑲᓐᓂᕐᓗᓂᐅᒃ, ᑐᓴᓚᐅᕐᒥᒐᑦᑕ ᐃᓚᖏᓐᓂ ᐊᑐᖅᑕᐅᓱᓂ, ᐃᖃᓇᐃᔭᖅᑎᑦ ᐋᖓᔮᖅᖢᑎᒃ 
ᐊᖁᑦᑐᒥᓂᐅᓂᕋᒃᑕᐅᓪᓗᑎᒃ ᐅᕝᕙᓗᓂᑦ ᐊᓯᖏᓐᓂᑦ ᐃᖃᒃᑐᖅᑕᐅᔪᑎᖃᕐᓗᑎᒃ ᐃᖃᓇᐃᔮᒥᓂᓪᓗ 
ᐊᓯᐅᔨᑐᐃᓐᓇᕆᐊᖃᓕᓲᖑᓪᓗᑎᒃ ᑕᒪᓐᓇ ᐱᔾᔪᑎᒋᓪᓗᒍ. ᑕᒪᒃᑯᓇᓂ ᐊᑐᖅᑕᐅᔪᓂ, ᓇᓗᓇᐃᖅᑕᐅᓚᐅᕐᒪᑦ 
ᐱᑕᖃᒃᑎᑕᐅᒃᐸᑕ ᐱᔭᐅᓯᒪᔭᕆᐊᓕᑦ ᐃᑲᔪᖅᑕᐅᔪᑎᑦ ᐋᖅᑭᒃᑕᐅᓯᒪᓗᑎᒃ ᓄᓇᓕᖕᓂ ᐃᑲᔪᖅᑕᐅᔪᑎᒋᓗᓂᐅᒃ 
ᐃᒻᒥᓂᖅᓴᖅᑐᑦ ᐱᓕᕆᐊᖑᓗᓂ ᑕᒪᓐᓇ ᐊᑲᐅᙱᓕᐅᕈᑦ ᐱᒻᒪᕆᐊᓗᖕᒪᑕ. ᓱᓕᒃᑲᓐᓂᖅ, ᐊᔪᓕᕈᑎᖃᕐᓃᑦ ᐅᕝᕙᓗᓂᑦ 
ᐃᓱᒪᒃᑰᕈᑎᖃᕐᓂᑦ ᐊᑲᐅᙱᓕᐅᕈᑎᑦ ᐱᒋᐊᓚᒃᑎᑦᑎᓯᒪᔪᑕᐅᑐᐃᓐᓇᕆᐊᖃᕐᒪᑕ ᑕᒪᒃᑯᓂᖓ ᐊᑐᖅᑕᐅᔪᒥᓂᕐᓂᑦ, 
ᐱᓕᕆᒋᐊᕈᑕᐅᔭᕆᐊᖃᓕᕐᓗᑎᒃ ᐃᑲᔪᖅᑕᐅᔪᑎᓄᑦ ᐱᓕᕆᐊᖑᖁᓪᓗᒋᑦ ᑕᒪᒃᑯᐊ ᐊᔪᐃᓐᓈᕆᔭᕆᐊᓕᑦ.  
 
ᐃᒡᓗᖃᒃᑎᑦᑎᔪᑎᑦ  
 
ᐃᓄᒋᐊᓗᐊᕐᑐᑦ ᐊᒻᒪᓗ ᐱᐅᓂᖅᓴᓂᑦ, ᐊᑭᑐᓗᐊᖏᑦᑐᓂᑦ ᐃᒡᓗᖃᑎᑕᐅᔪᑎᑦ ᐊᑲᐅᙱᓕᐅᕈᑕᐅᓚᐅᕐᒪᑕ 
ᐃᓚᒋᓕᐅᑎᓯᒪᓕᕐᓗᓂ ᐃᓘᓐᓇᓕᒫᖓᓄᑦ ᐅᓄᒃᑐᓄᑦ ᐅᖃᖃᑎᒋᒍᑕᐅᔪᓄᑦ. ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 
ᒥᒃᓴᐅᓴᒃᓯᓚᐅᕐᒪᑕ ᐃᓘᓐᓇᓕᒫᖓᓂ ᓄᓇᕗᑦ, 38% ᐳᓴᓐᑎᑦ ᐃᓅᖃᑎᒋᓂᑦ ᐃᒡᓗᖃᒃᑎᑦᑎᔪᑎᑦ ᓇᔪᒐᓖᑦ 
ᓇᔪᖅᓯᖕᒪᑕ ᐃᓄᐊᒋᐊᓗᐊᖅᑐᐊᓘᓪᓗᑎᒃ ᐊᒻᒪᓗ ᑕᒪᒃᑯᐊ ᐅᓄᕐᓂᖏᑦ ᐅᓄᕐᓂᖃᑐᐃᓐᓇᕆᐊᖃᕐᒪᑕ 72% 
ᐳᓴᓐᑎᖏᓐᓂᑦ ᐃᓚᖏᓐᓂ ᓄᓇᓖᑦ.6 ᐅᖃᒃᓯᒪᓂᖏᓐᓄᑦ 2017−ᒥ ᐅᓂᒃᑳᓕᐊᖑᓯᒪᔪᑦ ᐃᑦᑐᒃᑯᕕᖕᒥ 
ᑲᑎᒪᔨᕋᓛᖑᑲᐃᓇᖅᑐᓂᑦ ᓄᓇᖃᖅᑳᒃᓯᒪᔪᑦ ᐃᓄᖏᑦ, ᐃᓄᒋᐊᓗᐊᕐᓗᑎᒃ ᐃᒡᓗᖃᒃᑎᑕᐅᖕᒪᑕ ᐃᓘᓐᓇᖓᓂ ᐃᓄᐃᑦ 
ᓄᓇᖓᓐᓂ ᐊᒃᑐᐃᓪᓗᓂᓗ ᑎᒥᒃᑯᑦ ᖃᓂᒪᖃᒃᑕᐃᓕᒪᓂᕐᒥᑦ, ᐃᓱᒪᒃᑰᕈᑎᖃᕐᓂᕐᒥᑦ, ᖃᐅᔨᖃᑦᑕᕐᓗᑎᒡᓗ 
ᐋᓐᓂᖅᓯᕆᖃᑦᑕᐅᑎᔪᓂᑦ, ᓱᕈᓯᓛᓂᑦ ᓯᕗᓂᒃᓴᓕᐅᕐᓂᖅ ᐊᒻᒪᓗ ᐱᓕᕆᔪᓐᓇᖅᑎᑕᐅᓗᑎᒃ ᐃᓕᓐᓂᐊᕐᕕᐊᓗᖕᒥ 
ᐃᓕᓐᓂᐊᖅᑎᑦ ᓂᐱᖃᖏᑦᑐᒥ ᐃᓂᖃᕐᓗᑎᒃ ᐃᓕᓐᓂᐊᕈᑎᓕᕆᕕᒃᓴᖃᖁᓪᓗᒋᑦ.7 ᐃᓄᐃᑦ ᑕᐱᕇᑦ ᑲᓇᑕᒥ 
ᓇᓗᓇᐃᖅᓯᓚᐅᕐᒪᑕ ᐃᒡᓗᑭᒃᓴᓗᐊᕐᓂᖅ ᐊᒃᑐᐃᓯᒪᑦᖤᐅᑎᒋᖕᒪᑦ ᐃᓕᓐᓂᐊᖅᓯᒪᓂᖅᑖᕈᓐᓇᕐᓂᖏᓐᓂᑦ ᒪᒃᑯᑦᑐᑦ 
ᐃᓄᖕᓂᑦ ᓄᓇᕗᒻᒥ ᐊᒻᒪᓗ ᐃᓄᖕᓂᑦ ᓄᓇᖓᓐᓂ.8 
 
ᐱᖃᒃᑎᐅᖃᑕᐅᔪᑦ ᐱᓕᕆᓂᕐᒧᑦ ᑲᑎᒪᓂᖏᓐᓂ, ᑐᓴᓚᐅᕋᑦᑕ ᐃᒡᓗᑭᒃᓴᓗᐊᕐᓂᖅ ᐊᒃᑐᐃᓂᕋᒃᑕᐅᓪᓗᓂ 
ᐱᔪᓐᓇᕋᔭᕐᓂᖏᓐᓂᑦ ᐃᓄᐃᑦ ᐊᐅᓪᓛᕈᓐᓇᖅᓯᓗᑎᒃ ᑲᔪᓯᓇᓱᐊᖅᑎᓪᓗᒋᑦ ᐃᓐᓂᐊᓐᑕᒥᖕᓂᑦ ᐅᕝᕙᓗᓂᑦ 
ᐃᖃᓇᐃᔭᖅᑖᕋᓱᐊᖅᑎᓪᓗᑎᒃ. ᐱᓕᕆᖃᑕᐅᔪᑦ ᑐᑭᓯᓇᖅᓯᑎᑦᑎᔪᑎᖃᓚᐅᕐᒪᑕ ᐃᖃᓇᐃᔭᖅᑎᖃᖏᑦᑐᑦ ᐊᔪᕐᓇᓚᐅᕐᒪᑕ 
ᐃᓐᓄᒐᓱᒋᐊᖏᑕ ᐱᔾᔪᑎᒋᓪᓗᒍ ᐊᔪᕐᓇᕐᓂᖓ ᐱᓇᓱᒋᐊᒃᓴᖅ ᐃᒡᓗᒃᓴᖓᓂᑦ ᐃᒻᒥᓂᖅᓱᖅᑐᑦ ᑕᐃᒃᑯᐊ ᐱᔪᒪᔫᒐᓗᐊᑦ 
ᐊᒻᒪᓗ ᐊᔪᖏᔪᑎᖃᕐᓗᑎᒃ ᐃᖃᓇᐃᔭᓄᑦ. ᐊᑕᐅᓯᖅ ᐱᓗᐊᙳᐊᖅᖢᓂ ᑐᑭᓯᓇᖅᓯᑎᑦᑎᔪᑎ ᑐᑭᓯᑎᑦᑎᒋᐊᕈᑎ 
ᑕᒪᑐᒥᖓ ᐅᓂᒃᑳᕐᓂᐅᓚᐅᕐᒪᑦ ᓄᓇᕗᒻᒥᐅᑕᖅ ᐃᓄᒃ ᐃᓕᓐᓂᐊᒃᑲᓐᓂᕈᑎᒥᑦ ᐱᔭᕇᒃᓯᓯᒪᔪᖅ ᐃᖃᓇᐃᔭᕈᒪᓚᐅᕐᒪᑦ 
ᓄᓇᕗᑦ ᒐᕙᒪᒃᑯᓐᓂ ᑮᕙᓪᓕᐅᑉ ᓄᓇᓕᖓᓂ. ᐱᔾᔪᑎᒋᓪᓗᓂᐅᒃ ᑖᓐᓇ ᐃᓄᒃ ᐃᒡᓗᑖᕈᓐᓇᓚᐅᖏᓐᓂᓃ ᓄᓇᓕᖕᓂ, 
ᐃᖃᓇᐃᔭᖅᑖᖓᓕᖅᑐᖅ ᓄᓇᕗᑦ ᓯᓚᑖᓂ. ᑖᓐᓇ ᐅᓂᒃᑳᕆᔭᐅᔪᖅ ᑐᑭᓯᑦᑎᑦᑎᔪᑕᐅᓚᐅᕐᒪᑦ ᐅᕙᑦᑎᓐᓄᑦ 
ᑐᑭᓯᑎᑦᑎᒋᐊᕈᑕᐅᓪᓗᓂ ᖃᓄᖅ ᐃᒡᓗᑭᒃᓴᓗᐊᕐᓂᖅ ᓄᓇᕗᒻᒥ ᐱᐅᓈᖏᑦᑐᒥᑦ ᐊᒃᑐᐃᓂᖃᕐᓂᖓᓂᑦ ᐃᓄᐃᑦ 
ᑭᒡᒐᖅᑐᖅᑕᐅᓂᖏᓐᓂᑦ ᓄᓇᕗᑦ ᒐᕙᒪᒃᑯᓐᓂ.  
 
ᐱᓕᕆᖃᑕᐅᔪᑦ ᐅᖃᐅᓯᖃᓚᐅᕐᒥᖕᒪᑕ ᐊᑲᐅᙱᓕᐅᕈᑎᓂᑦ ᑐᕌᖓᔪᓂᑦ ᐱᓇᓱᐊᕐᓗᓂ ᐃᖃᓇᐃᔭᖅᑎᒧᑦ 
ᐃᒡᓗᖃᒃᑎᑦᑎᔪᑎᒥᑦ ᐅᕝᕙᓗᓂᑦ ᐃᒡᓗᖃᒃᑎᑕᐅᓂᕐᒧᑦ ᐃᑲᔪᖅᑕᐅᔪᑎᓂᑦ. ᐃᓚᖏᑦ ᐃᓄᐃᑦ ᓇᓗᓇᐃᖅᓯᓚᐅᕐᒪᑕ 
ᐱᑕᖃᕐᓂᖓᓂᑦ ᑕᐃᒫᓪᓗᐊᖃᑎᒋᒃᑎᑕᐅᖏᓐᓂᕐᒥᑦ ᐊᒻᒪᓗ ᐊᔪᕐᓇᕈᑎᔪᖃᒃᖢᓂ ᐱᔭᕆᐊᒃᓴᖅ ᐃᖃᓇᐃᔭᖅᑎᒧᑦ 

                                                
6 ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ. Nunavut is facing a severe housing crisis (ᓄᓇᕗᑦ ᐊᑐᓕᕐᒪᑦ ᐊᒃᓱᐅᓗᒃ ᐃᒡᓗᑭᒃᓴᕐᓂᕐᒥ 
ᐱᒋᐊᓪᓚᒡᕕᖃᕈᓐᓃᕐᓂᑦᒥᑦ). ᕿᓚᒥᐊᓘᖅᓯᔪᑎᑦ ᑐᓂᔭᐅᔪᑦ ᐃᑦᑐᒃᑯᕕᖕᒥ ᑲᑎᒪᔨᕋᓛᖑᑲᐃᓇᖅᑐᓄᑦ ᐅᖃᐅᑎᖃᒃᑐᑦ ᓄᓇᖃᖅᑳᒃᓯᒪᔪᑦ ᐃᓄᖏᑦ, 23 
ᒫᔨ 2016−ᒥ.   
7 We Can Do Better: Housing in Inuit Nunangat (ᐱᓕᕆᑦᑎᐊᕐᓂᖅᓴᐅᔪᓐᓇᖅᑐᒍᑦ: ᐃᒡᓗᖃᒃᑎᑦᑎᓂᖅ ᐃᓄᐃᑦ ᓄᓇᖓᓐᓂ). ᐅᓂᒃᑳᓕᐊᑦ 
ᑲᑎᒪᔨᕋᓛᖁᑎᒋᔭᐅᔪᓂᑦ ᓄᓇᖃᖅᑳᖅᓯᒪᔪᓂᑦ ᐃᓄᓕᕆᓗᑎᒃ, ᒫᔨ 2017.  
8 We Can Do Better: Housing in Inuit Nunangat (ᐱᓕᕆᑦᑎᐊᕐᓂᖅᓴᐅᔪᓐᓇᖅᑐᒍᑦ: ᐃᒡᓗᖃᒃᑎᑦᑎᓂᖅ ᐃᓄᐃᑦ ᓄᓇᖓᓐᓂ). ᒪᒃᐱᒐᖅ 19. 

ᐃᒡᓗᖃᒃᑎᑦᑎᔪᑎᑦ ᐃᑲᔪᖅᑕᐅᔪᑎᖏᓐᓂᑦ ᐱᔾᔪᑎᒋᓪᓗᒍ ᐱᑕᖃᖏᓗᐊᕐᓂᖓᓄᑦ ᐱᔭᒃᓴᐅᑎᑕᐅᔪᓂᑦ ᐃᒡᓗᓂᑦ 
ᓄᓇᓕᖕᓂ, ᓇᐅᓗᓇᐃᔭᖅᓯᔪᑎᖏᑦ ᑕᐃᒃᑯᐊᓪᓗᐊᑕ ᐃᖃᓇᐃᔮᑦ (ᑐᑭᓕᐅᑎᓗᒍ, ᐃᖃᓇᐃᔭᓚᐅᑲᒃᑐᖅ) ᐅᕝᕙᓗᓂᑦ 
ᐊᓯᖏᑦ ᐊᑐᐊᒐᐃᑦ. ᑕᐃᒃᑯᓄᖓ ᐱᔪᓐᓇᖏᑦᑐᓄᑦ ᐃᖃᓇᐃᔭᖅᑎᓂᑦ ᐃᒡᓗᖃᒃᑎᑦᑎᔪᑎᓂᑦ, ᐊᑭᖏᑦ ᐊᑭᓕᖅᓱᕆᐊᓕᑦ 
ᐊᑭᑐᔪᐊᓘᔪᓐᓇᕐᒪᑕ.  
 
ᑐᓴᓚᐅᕋᑦᑕ ᐋᖅᑭᒃᓯᒋᐊᕈᑎ ᐃᒡᓗᑭᒃᓱᓗᐊᕐᓂᕐᒧᑦ ᐱᔭᕐᓂᖅᑑᖏᓐᓂᕋᒃᑕᐅᓪᓗᓂ ᐃᒡᓗᓕᐅᑐᐃᓐᓇᓂᐅᖏᒪᒡᒎᖅ 
ᐃᓚᒃᑲᓐᓂᑐᐃᓐᓇᕐᓗᒋᑦ ᐃᒡᓗᖁᑏᑦ, ᐃᓚᒃᑲᓐᓂᖏᑦ ᐃᒡᓗᖁᑎᑦ ᐊᖏᔪᐋᓗᖕᒥᑦ 
ᐊᑐᕈᒫᕐᓂᐊᖅᑐᓕᐅᕈᑕᐅᔭᕆᐊᖃᔭᕐᒪᑕ ᐊᒻᒪᓗ ᐊᔪᖏᓐᓂᖅᓴᐅᓕᖅᑎᑕᐅᒋᐊᕐᓗᑎᒃ ᐃᓅᖃᑎᒋᓄᑦ ᐋᖅᑭᒃᓱᖅᓯᒪᔪᑏᑦ 
(ᑐᑭᓕᐅᑎᓗᒍ, ᐃᓚᒃᑲᓐᓂᕐᓗᒋᑦ ᐊᖅᑯᑏᑦ, ᐃᒥᕐᒧᑦ/ᐅᐊᑦᑕᑯᑦ ᐱᔨᑦᓯᖅᑕᐅᔪᑎᖏᓐᓂᑦ, 
ᐅᐊᔭᓕᖅᑕᐅᔭᕆᐊᖃᕐᓂᖏᓐᓂᑦ ᐋᖅᑭᒋᐊᖅᑕᐅᓗᑎᒡᓗ) ᒪᑭᒪᑎᑕᐅᓂᐊᖅᐸᑦ ᓄᑖᖅ ᐃᒡᓗᕐᔪᐊᖁᑎ. ᕼᒪᓚᒃᑯᑦ 
ᐊᑐᖅᑕᐅᑎᑦᑎᓚᕆᒋᐊᖃᕋᔭᕐᒥᔪᑦ ᓈᒪᒃᑐᓂᑦ ᐱᓕᕆᔪᑎᒃᓴᖅᑕᖃᒃᑎᑦᑎᓗᑎᒃ ᐃᑲᔪᕈᑕᐅᒐᔭᖅᑐᒥᑦ ᐋᖅᑭᐅᒪᑎᑦᑎᓂᕐᒧᑦ 
ᐋᖅᑭᒋᐊᖅᓯᔪᑕᐅᔪᓂᑦ ᐋᖅᑭᒃᓱᖅᓯᒪᔪᑎᓂᑦ. ᐃᒡᓗᓕᐊᖑᓂᖓ ᓄᑖᑉ ᐃᒡᓗᕐᔪᐊᖁᑎᐅᑉ ᐃᓚᒃᓴᖅᑖᕆᐊᖃᕋᔭᕐᒪᑦ 
ᓴᓇᔭᒃᓴᓂᑦ ᑕᐅᓇᖓᑦ ᐅᖅᑯᕐᒥᐅᓂᑦ ᐊᒻᒪᓗ ᐱᖏᒡᓇᖅᓯᓗᓂ ᐊᔪᕈᓐᓃᖅᓴᑎᑦᑎᓗᓂᓗ ᐊᔪᖏᔪᑎᓕᖕᓂᑦ 
ᓴᓇᔨᒪᕆᒡᓂᑦ.  
 
ᐸᐃᕆᕕᖃᕐᓂᖅ 
 
ᐅᖃᖃᑎᒌᒍᑎᖃᕐᓂᓕᒫᑦᑎᓐᓂ, ᐱᓕᕆᖃᑕᐅᔪᑦ ᓇᓗᓇᐃᖅᓯᓚᐅᕐᒪᑕ ᐱᑕᖃᙱᓗᐊᕐᓂᖓᓂᑦ ᐸᐃᕆᕕᖕᓂᑦ ᐊᒻᒪᓗ 
ᐃᓂᒃᓴᖃᕕᒃᓴᐅᓇᓂ ᓄᓇᓕᖕᓂ. ᐱᑕᖃᙱᓗᐊᓂᖓᓄᑦ ᐸᐃᕆᕕᖕᓂᑦ ᐊᒃᑐᐃᖕᒪᑦ ᐃᓄᐃᑦ (ᕿᑐᙵᓖᑦ) 
ᐊᔪᕈᓐᓃᖅᐊᓪᓕᐊᔪᓐᓇᕐᓂᖏᓐᓂᑦ ᐃᓕᓐᓂᐊᕐᓂᖏᓐᓂ, ᐃᓚᒋᔭᐅᓪᓗᓂ ᐃᓚᓕᐅᑎᓂᖅ ᐊᒻᒪᓗ ᑲᔪᓯᓗᓂ 
ᐱᓕᕆᖃᑕᐅᓂᕐᒥ ᓴᓇᔨᐅᓂᕐᒧᑦ ᐊᑐᐃᓐᓇᐃᕕᖕᒥ. ᐊᑕᐅᓯᖅ ᓄᓇᓕᒃ, ᐱᓕᕆᔪᓯᒃᑰᖏᑦᑐᑦ ᖃᐅᔨᓇᓱᐊᕐᓗᓂ 
ᐸᐃᕆᕕᑦ ᐱᔭᐅᔭᕆᐊᖃᕐᓂᖏᓐᓂᑦ ᐱᓕᕆᐊᖑᓪᓗᓂ ᐃᓚᒋᔭᐅᔪᒧᑦ ᓄᓇᓕᖕᓂ ᖃᐅᔨᓚᐅᕐᒪᑦ 7-ᖅᓱᓪᓗᐊᕈᑎᓂᑦ 
ᐅᓄᕐᓂᖅᓴᐅᔭᕆᐊᖃᕐᒪᑕ ᐸᐃᕆᕖᑦ ᐱᔭᐅᔭᕆᐊᖃᕋᔭᖅᑐᑦ ᓄᓇᓕᖕᓂᑦ ᑕᒪᒃᑯᐊᖑᒐᓗᐊᖅᑎᓪᓗᒋᑦ ᐱᔭᒃᓴᐃᑦ 
ᐊᑐᐃᓐᓇᐅᑎᑕᐅᔪᑦ.  
 
ᐱᓕᕆᖃᑕᐅᔪᑦ ᖃᐅᔨᑎᑦᑎᓚᐅᕐᒪᑕ ᐃᖃᓇᐃᔭᖅᑎᖁᑎᖏᑦ ᐊᐅᓪᓛᓚᐅᕐᒪᑕ ᐃᖃᓇᐃᔭᕆᐊᕐᓗᑎᒃ 
ᐃᖃᓇᐃᔭᕐᕕᖁᑎᒥᖕᓂ, ᑭᓯᐊᓂ ᐊᐅᓪᓚᕆᐊᖃᓕᓚᐅᕐᒥᔪᑦ ᐱᔾᔪᑎᖃᕐᓗᑎᒃ ᐊᔪᕐᓇᓗᐊᕐᓂᖓᓂᑦ 
ᐸᐃᕈᕕᒃᓴᖃᖏᓐᓂᕐᒧᑦ ᐃᓂᑖᕐᕕᒃᓴᐅᖏᓐᓂᖓᓄᑦ. ᐅᖃᖃᑎᖃᓚᐅᕋᑦᑕ ᐃᓄᖕᓂᑦ ᑕᐃᒃᑯᓂᖓ 
ᐊᐅᓚᕆᐊᖃᓕᓚᐅᖅᑐᓂᑦ ᐃᖃᓇᐃᔭᕐᕕᒋᔭᒥᖕᓂᑦ ᐸᐃᕆᔨᑖᖁᓪᓗᒋᑦ ᕿᑐᙵᖅᑖᕆᕋᑖᕐᓂᑯᖏᑦ ᐊᒻᒪᓗ 
ᐊᑲᐅᙱᓕᐅᕈᑎᖃᐃᓐᓇᕐᓂᐊᖅᑐᕆᓚᐅᖅᖢᑎᒃ ᕿᑐᙵᖏᑦ ᐃᓕᓐᓂᐊᕆᐊᕈᓐᓇᖅᓯᓚᐅᖏᓐᓂᖏᓐᓂ 
ᐃᓕᓐᓂᐊᓕᓵᖅᑐᓂ.  

ᐅᖃᓪᓚᐅᑎᖃᒃᑎᒪᓂᖏᑦ 10: ᑭᖑᓪᓖᑦ ᐅᖃᐅᓯᒃᓴᑦ 
 
ᐱᖃᒃᑎᐅᖃᑕᐅᔪᑦ ᐱᓕᕆᖃᑎᖃᕐᓂᕐᒧᑦ ᑲᑎᒪᓂᖏᑦ ᐱᓕᕆᐊᖑᓚᐅᖅᐳᑦ ᕿᒥᕐᕈᔭᐅᖁᓪᓗᒋᑦ ᐊᔪᐃᓐᓈᕆᔭᕆᐊᓕᑦ, 
ᐊᑐᖅᑕᐅᖁᔭᐅᔪᓪᓗ ᐊᒻᒪᓗ ᐱᓕᕆᑦᑎᐊᕈᑕᐅᔪᓐᓇᓛᑦ ᐃᓄᐃᑦ ᒐᕙᒪᒃᑯᓐᓂ ᐃᖃᓇᐃᔭᖅᑎᓄᑦ ᓄᓇᕗᒻᒥ. ᑲᑎᒪᓃᑦ 
ᐃᓚᖃᓚᐅᕐᒪᑕ ᐃᒪᓐᓇ ᐋᖅᑭᒃᓱᖅᓯᒪᓂᖃᐸᓗᒃᑐᓂᑦ ᓇᔪᕐᓗᒋᑦ ᐊᐱᖅᓱᖅᓯᓂᕐᒥᑦ ᐊᒻᒪᓗ ᐱᓕᕆᑎᑕᐅᔪᑦ 
ᐱᓕᕆᖃᑎᒌᑦ ᐃᓚᒋᓗᒋᑦ ᓄᓇᕗᒻᒥᐅᑦ ᑕᐃᒃᑯᐊ ᓄᑖᖑᓚᐅᖅᑐᑦ ᐊᒻᒪᓗ ᐃᖃᓇᐃᔭᖅᓯᒪᓪᓗᑎᒃ ᒐᕙᒪᒃᑯᓐᓂ 
ᐃᖃᓇᐃᔭᖅᑎᑦ, ᐊᐅᓚᑦᑎᔨᐅᓂᕐᒥ, ᐊᔪᕈᓐᓃᖅᓴᑎᑦᑎᔨᐅᓂᕐᒥ, ᐊᒻᒪᓗ ᐃᓕᓐᓂᐊᕐᕕᐊᓗᖕᒥ ᐃᖃᓇᐃᔭᖅᑎᑦ, 
ᑖᐃᒃᑯᓇᓂᓗ ᐊᓯᒃᑲᓐᓂᖏᓐᓂ. ᖃᐅᔨᒃᑲᓐᓂᓚᐅᕋᑦᑕ ᐊᒃᓱᑲᓪᓛᓗᒃ ᑕᒃᑯᓂᖓ ᑕᓪᓕᒪᓂᑦ ᓄᓇᓕᖕᓂᑦ 
ᓂᐅᕈᕕᒋᓚᐅᖅᑕᑦᑎᓐᓂᑦ ᐊᒻᒪᓗ ᖁᕕᐊᒋᑦᑎᐊᓚᐅᖅᖢᑎᒍ ᑐᙵᓱᒃᑎᑕᐅᑦᑎᐊᓚᐅᕋᑦᑕ ᐊᒻᒪᓗ 
ᐱᓕᕆᖃᑎᖃᕈᒪᑦᑎᐊᖅᖢᑎᒃ ᐱᖃᒃᑎᐅᖃᑕᐅᔪᑦ ᐱᓕᕆᖃᑕᐅᔪᒪᑦᑎᐊᖅᖢᑎᒃ ᑲᑎᒪᑎᑦᑎᓂᑦᑎᓐᓂ. 
 
ᑖᓐᓇ ᐅᓂᒃᑳᓕᐊᕆᓯᒪᔪᖅ ᓇᐃᓈᖅᓯᔪᑎ ᖃᐅᔨᔭᐅᔪᓂᑦ ᒪᑯᓄᙵᖓᔪᓂᑦ ᐱᓪᓗᐊᑕᐅᕐᓄᑦ ᐱᓕᕆᓇᓱᐊᕐᓂᐅᔪᓄᑦ 
ᓴᕿᓚᐅᖅᑐᓄᑦ ᐅᖃᖃᑎᒋᒍᑎᒋᔭᑦᑎᒍᑦ ᐱᖃᓯᐅᑎᓪᓗᒋᑦ ᐊᔪᐃᓐᓈᕆᔭᕆᐊᓕᑦ ᐊᒻᒪᓗ ᐃᓕᔾᔪᑎᒃᓴᐃᑦ ᐃᓕᑕᕗᑦ 
ᑐᕌᖓᔪᑦ ᐃᖃᓇᐃᔭᓕᕐᓂᕐᒨᖓᔪᑦ ᐊᒻᒪᓗ ᐃᖃᓇᐃᔭᓕᖅᑎᑕᐅᓂᕐᒧᑦ ᐱᓕᕆᔪᑕᐅᕙᒃᑐᑦ, ᒐᕙᒪᒃᑯᓐᓂ 
ᐃᖃᓇᐃᔭᕐᓂᕐᒧᑦ ᐊᔪᕈᓐᓃᖅᓴᑎᑦᑎᔪᑎᑦ ᐱᓕᕆᒋᐊᕈᑎᑦ, ᐃᓚᒋᓕᐅᑎᔭᐅᓪᓗᑎᒃ ᐃᓄᐃᑦ ᐃᓕᖅᑯᓯᖏᓐᓄᑦ ᐊᒻᒪᓗ 
ᐅᖃᓚᒍᓯᖏᓐᓄᑦ ᐃᖃᓇᐃᔭᕐᕕᖕᓂ ᐊᒻᒪᓗ ᐱᓯᒪᐃᓐᓇᕋᓱᐊᕐᓃᑦ ᐊᒻᒪᓗ ᐊᔪᕈᓐᓃᑲᓂᕐᓂᕐᒨᖓᔪᑦ ᐃᓄᐃᑦ 
ᐃᖃᓇᐃᔭᖅᑎᓄᑦ. ᐱᖃᓯᐅᑎᓪᓗᒋᑦ, ᑐᓴᓚᐅᕐᒥᒐᑦᑕ ᐋᖅᑭᒃᓱᖅᑕᐅᓂᐊᖅᐸᑕ ᐃᖃᓇᔭᖅᑎᐅᓂᐊᖅᑐᑦ ᐃᓄᖕᓂᑦ 
ᑭᒡᒐᖅᑐᐃᓂᐊᕐᓗᑎᒃ ᐃᓘᓐᓇᓕᒫᖏᓐᓂ ᖁᕝᕙᓯᓕᕇᓂ, ᐊᑲᐅᙱᓕᐅᕈᑎᑦ ᑐᕌᖓᔪᑦ ᐃᓕᓐᓂᐊᕐᕕᐊᓗᖕᓂ 
ᐱᔭᕇᒃᓯᓂᖏᓐᓂᕐᒧᑦ, ᖁᕝᕙᓯᒡᓂᖅᓴᒥ-ᐃᓕᓐᓂᐊᕐᓂᕐᒧᑦ, ᐊᒻᒪᓗ ᓄᓇᓕᑦ ᐃᓅᖃᑎᒋᒡᓂᕐᒧᑦ ᐋᖅᑭᒃᓱᖅᓯᒪᓂᖏᓐᓂ 
ᐃᓱᒪᒋᔭᐅᖃᓯᐅᑎᔭᕆᐊᖃᕐᒪᑕ. ᓇᐃᓈᕈᑎᖏᑦ ᑕᒪᒃᑯᐊ ᐊᑐᖅᑕᐅᓱᑦ ᐱᖃᓯᐅᔾᔭᐅᓚᐅᖅᐳᖅ ᑖᒃᑯᓇᓂ 
ᐅᓂᒃᑳᓕᐊᕆᓯᒪᔪᓂ. 
 
ᐃᖃᓇᐃᔭᖅᑎᑦᑎᓂᕐᒥ ᐊᒻᒪᓗ ᐃᓅᖃᑎᒋᓂᒃ ᐱᕙᓪᓕᐊᑎᑦᑎᓂᖅ ᑲᓇᑕᒥ (ESDC) ᐸᕐᓇᒍᑎᑦ ᐱᓕᕆᔪᑕᐅᓂᐊᕐᓗᓂ 
ᐱᖃᒃᑎᐅᖃᑕᐅᔪᓂᑦ ᒪᕐᕉᒡᓂ ᐊᓯᖏᓐᓂ ᐊᕕᒃᑐᖅᓯᒪᓂᖏᓐᓂ ᓄᓇᕗᑦ ᐃᓚᒋᔭᐅᓪᓗᑎᒃ ᐱᓕᕆᐊᖑᐃᓐᓇᖅᑐᑦ 
ᑐᕌᖓᔪᑦ ᓄᓇᕗᑦ ᐃᓄᐃᑦ ᓴᓇᔨᐅᓂᕐᒧᑦ ᐃᖃᓇᐃᔭᖅᑎᑦ ᖃᐅᔨᓇᓱᐊᖅᑕᐅᔪᑎᖏᓐᓄᑦ (NIFLA), ᐃᓚᒋᓕᐅᑎᓯᒪᓗᑎᒃ 
ᓄᓇᕗᑦ ᑐᙵᕕᒃᑯᓐᓄᑦ (NTI) ᐊᒻᒪᓗ ᓄᓇᕗᑦ ᒐᕙᒪᒃᑯᓐᓄᑦ. ᑕᒪᒃᑯᐊ ᐱᖃᒃᑎᐅᖃᑕᐅᔪᓂᑦ ᐱᓕᕆᖃᑎᖃᕐᓂᕐᒧᑦ 
ᑲᑎᒪᓂᒃᑲᓐᓃᑦ  ᐋᖅᑭᒃᓱᐃᒐᔭᕐᒪᑕ ᐃᓕᑦᔪᑎᒃᓴᓂᑦ ᐃᓕᑕᐅᔪᓂᑦ ᐊᑐᖅᑎᓪᓗᒍ ᑖᓐᓇ ᐱᓕᕆᔪᑎ.  

	ᖃᐅᔨᒪᔭᐅᓕᖅᑎᑦᑎᓂᖅ

	ᓇᓗᓇᐃᖅᓯᔪᑕᐅᔪᑦ

	ᐅᖃᓪᓚᐅᑎᖃᒃᑎᒪᓂᖏᑦ 1: ᐃᖃᓇᐃᔭᓕᖅᑎᑦᑎᓂᖅ ᐊᒻᒪᓗ ᐃᖃᓇᐃᔭᓕᕐᓂᖅ ᒐᕙᒪᒃᑯᑦ ᐃᖃᓇᐃᔭᕐᕕᖁᑎᖏᓐᓄᑦ
	ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᖅ
	ᐊᔪᐃᓐᓈᕆᔭᕆᐊᓕᑦ ᑐᕌᖓᔪᑦ ᐃᖃᓇᐃᔭᓕᖅᑎᑦᑎᓂᕐᒧᑦ ᐱᓕᕆᔪᓯᐅᕙᒃᑐᑦ
	ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᐅᓛᑦ ᐱᓕᕆᔪᓯᐅᕙᒃᑐᑦ ᐃᖃᓇᐃᔭᓕᖅᑎᑦᑎᓂᕐᒧᑦ

	ᐃᖃᓇᐃᔭᓚᐅᑲᒃᑎᑕᐅᔪᑦ ᐃᖃᓇᐃᔮᒥ
	ᐱᓕᕆᐊᕆᓇᓱᒋᐊᓕᑦ ᑐᕌᖓᔪᑦ ᐃᖃᓇᐃᔭᓚᐅᑲᒡᓂᖕᒥ ᐃᖃᓇᐃᔭᕐᓂᕐᒧᑦ
	ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᐅᓛᑦ ᐱᓕᕆᔪᓯᐅᕙᒃᑐᑦ ᑐᕌᖓᔪᑦ ᐃᖃᓇᐃᔭᓚᐅᑲᒃᑎᑕᐅᔪᓄᑦ ᐃᖃᓇᐃᔮᓄᑦ

	ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᑐᕌᖓᔪᑦ ᖃᐅᔨᒪᓂᖅᓴᐅᓕᖅᑎᑦᑎᓂᕐᒧᑦ


	ᐅᖃᓪᓚᐅᑎᖃᒃᑎᒪᓂᖏᑦ 2: ᒐᕙᒪᒃᑯᓐᓂ ᐊᔪᕈᓐᓃᖅᓴᑎᑦᑎᓂᕐᒥᑦ ᐱᓕᕆᒋᐊᕐᓂᖅ
	ᐊᔪᐃᓐᓈᕆᔭᐅᕆᐊᓕᑦ ᒐᕙᒪᒃᑯᓂ ᐊᔪᕈᓐᓃᖅᓴᑎᑦᑎᓂᕐᒥ
	ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᒐᕙᒪᒃᑯᓐᓂ ᐊᔪᕈᓐᓃᖅᓴᑎᑦᑎᓂᕐᒧᑦ

	ᐅᖃᓪᓚᐅᑎᖃᒃᑎᒪᓂᖏᑦ 3: ᐃᓄᐃᑦ ᐃᓕᖅᑯᓯᖏᑦ ᐊᒻᒪᓗ ᐅᖃᓪᓚᒍᓯᖏᑦ ᐃᖃᓇᐃᔭᕐᕕᖕᒥ
	ᐊᔪᐃᓐᓈᕆᔭᕆᐊᓕᑦ ᐃᓚᒋᓕᐅᔾᔨᓂᕐᒥ ᐃᓄᐃᑦ ᐃᓕᖅᑯᓯᖏᓐᓂᑦ ᐅᖃᓪᓚᒍᓯᖏᓐᓂᓪᓗ
	ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓄᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᐃᓚᒋᓕᐅᔨᓂᖅ ᐃᓄᐃᑦ ᐃᓕᖅᑯᓯᖏᓐᓂᑦ ᐅᖃᓪᓚᒍᓯᖏᓐᓂᓪᓗ

	ᐅᖃᓪᓚᐅᑎᖃᒃᑎᒪᓂᖏᑦ 4: ᐊᓯᐅᔨᑦᑕᐃᓕᒪᓂᖅ ᐊᒪᓗ ᐊᔪᕈᓐᓃᖅᐸᓪᓕᐊᓃᑦ ᐃᓄᐃᑦ ᐃᖃᓇᐃᔭᖅᑎᓄᑦ
	ᐊᔪᐃᓐᓈᕆᔭᕆᐊᓕᑦ ᐊᓯᐅᔨᑦᑕᐃᓕᒪᓃᑦ ᐊᒻᒪᓗ ᐊᔪᕈᓐᓃᖅᐸᓪᓕᐊᓂᑦ ᐃᓄᐃᑦ ᐃᖃᓇᐃᔭᖅᑎᓄᑦ
	ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓄᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᐊᓯᐅᔨᑦᑕᐃᓕᒪᓂᕐᒥ ᐊᒪᓗ ᐊᔪᕈᓐᓃᖅᐸᓪᓕᐊᓂᕐᒥ

	ᐅᖃᓪᓚᐅᑎᖃᒃᑎᒪᓂᖏᑦ 5: ᐱᔭᐅᔭᕆᐊᖃᓪᓚᕆᒃᑐᑦ ᐱᓕᕆᔪᓐᓇᕐᓃᑦ ᐊᒻᒪᓗ ᐃᖃᓇᐃᔮᖅᑕᓚᐅᖏᓐᓂᖏᓐᓂ ᐊᔪᕈᓐᓃᖅᓴᑎᑦᑎᓂᖅ
	ᐊᔪᐃᓐᓈᕆᔭᕆᐊᓖᑦ ᐱᔭᐅᔭᕆᐊᖃᓪᓚᕆᒃᑐᑦ ᐱᓕᕆᔪᓐᓇᕐᓃᑦ ᐊᒻᒪᓗ ᐃᖃᓇᐃᔭᖅᑖᓚᐅᖏᓐᓂᖓᓂ ᐊᔪᕈᓐᓃᖅᓴᓂᖅ
	ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓄᑦ ᐊᒻᒪᓗ ᐱᐅᓛᑦ ᐱᓕᕆᔪᓰᑦ ᒪᒃᑯᓇᓂ ᐱᔭᐅᔭᕆᐊᖃᓪᓚᕆᒃᑐᑦ ᐱᓕᕆᔪᓐᓇᕐᓂᖕᓂ/ᐃᖃᓇᐃᔮᖅᑕᓚᐅᖏᓂᖓᓂ ᐊᔪᕈᓐᓂᖅᓴᑎᑕᐅᓗᑎᒃ

	ᐅᖃᓪᓚᐅᑎᖃᒃᑎᒪᓂᖏᑦ 6: ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᖅ
	ᐊᔪᐃᓐᓈᕈᑎᒋᔭᕆᐊᓕᑦ ᐃᓕᓐᓂᐊᕐᕕᐊᓗᖕᒥ ᐱᔭᕇᒃᓯᓂᕐᒧᑦ
	ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᔪᓯᑦᑎᐊᕙᐅᓛᑦ ᐃᓕᓐᓂᐊᕐᕕᐊᓗᒥ ᐱᔭᕇᒃᓯᓂᕐᒥ

	ᐅᖃᓪᓚᐅᑎᖃᒃᑎᒪᓂᖏᑦ 7: ᐊᓯᕈᕐᓃᑦ ᐃᓕᓐᓂᐊᕐᕕᐊᓗᖕᒥᑦ ᖁᑦᑎᖕᓂᖅᓴᒧᑦ-ᐃᓕᓐᓂᐊᓕᕐᓂᑦᒧᑦ ᐃᓕᓴᓂᕐᒥ
	ᐊᔪᐃᓐᓈᕆᔭᕆᐊᓕᒃ ᐊᓯᕈᕐᓃᑦ ᐃᓕᓐᓂᐊᕐᕕᐊᓗᖕᒥᑦ ᖁᕙᓯᒡᓂᖅᓴᒧᑦ-ᐃᓕᓐᓂᐊᕐᓂᕐᒧᑦ
	ᐃᒪᓇᐃᓘᖁᔨᔪᑕᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᑦᑎᐊᕈᑕᐅᔪᓐᓇᓛᖅ ᐊᓯᕈᕐᓂᕐᒥ ᐃᓕᓐᓂᐊᕐᕕᐊᓗᖕᒥᑦ ᖁᑦᑎᖕᓂᖅᓴᒧᑦ-ᐃᓕᓐᓂᐊᕐᕆᐊᕐᓗᓂ

	ᐅᖃᓪᓚᐅᑎᖃᒃᑎᒪᓂᖏᑦ 8: ᖁᑦᑎᖕᓂᖅᓴᒧᑦ−ᐃᓕᓐᓂᐊᕐᓂᕐᒥ ᐃᓕᓴᔪᑎ
	ᐊᔪᐅᓐᓈᕆᔭᕆᐊᓕᑦ ᖁᕝᕙᓯᒡᓂᖅᒥ−ᐃᓕᓐᓂᐊᒃᑲᓐᓂᕐᓂᕐᒥ ᐃᓕᓯᒪᓂᕐᒥᑦ
	ᐊᑐᖅᑕᐅᖁᔭᐅᔪᑦ ᓄᓇᕗᒻᒥᐅᓂᑦ ᐊᒻᒪᓗ ᐱᓕᕆᑦᑎᐊᕈᑕᐅᔪᓐᓇᓛᑦ ᖁᑦᑎᒡᓂᖅᓴᒥᑦ−ᐃᓕᓐᓂᐊᕐᓂᕐᒥ ᐃᓕᓴᓂᖅ

	ᐅᖃᓪᓚᐅᑎᖃᒃᑎᒪᓂᖏᑦ 9: ᓄᓇᓕᑦ ᐃᓅᖃᑎᒋᒡᓂᕐᒧᑦ ᐋᖅᑭᒃᓱᖅᓯᒪᓂᖏᑦ
	ᖃᓂᒪᖃᖏᓐᓂᕐᒨᖓᔪᑦ ᐊᒻᒪᓗ ᐃᓱᒪᖃᑦᑎᐊᖏᓐᓂᕐᒧᑦ ᐊᑲᐅᙱᓕᐅᕈᑎᑦ, ᖃᐅᔨᒪᔭᐅᔪᑦ ᐊᒃᓱᕈᓗᐊᓚᐅᖅᓯᒪᓂᖏᓐᓄᑦ

	ᐅᖃᓪᓚᐅᑎᖃᒃᑎᒪᓂᖏᑦ 10: ᑭᖑᓪᓖᑦ ᐅᖃᐅᓯᒃᓴᑦ



